
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓄᕕᐱᕆ 4, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 
ᖄᑕᓂ ᑕᐅᑐᓐᖏ.  
 
>>ᑲᑎᒪᓂᖅ ᐱᒋᐊᖅᑐᖅ 10:03ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᙳᐊᖅ): 
ᑲᑎᒪᒋᐊᓚᐅᖅᑳᖅᑎᓐᓇᑕ, ᐊᐱᕆᕙᕋ ᒪᓕᒐᓕᐅᖅᑎ 
ᑕᐅᑐᙱ ᑐᒃᓯᐊᕐᓂᒃᑯᑦ ᐅᒃᑯᐃᖅᓯᔫᓪᓗᐊᕈᕕᑦ.  
 
>>ᑐᒃᓯᐊᖅᑐᑦ 
 
ᒪ’ᓇᓪᓗᐊᕕᒃ ᒪᓕᒐᓕᐅᖅᑎ ᑕᐅᑐᙱ. 
ᑲᑎᒪᔾᔪᑎᑉᓴᑦᑎᓐᓂ ᑲᔪᕼᐃᒋᐊᓚᐅᖅᑳᖅᑎᓐᓇᑕ 
ᓇᓪᓕᐅᓐᓂᖅᕼᐅᖅᐸᕋ ᐃᕐᖑᑕᕋ ᐆᓱᓚ ᑕᑎ ᓇᐃᒍ, 
ᓇᓪᓕᐅᓐᓂᖅᕼᐅᖅᐸᒋᑦ.  
 
ᖃᒪᓂᑦᑐᐊᕐᒥᐅᑕᐃᑦ ᓄᓇᕗᑦᒥᐅᑕᐃᑦ 
ᑲᑎᒪᔾᔪᑎᒃᕼᐊᑉᑎᓐᓂ ᑲᔪᕼᐃᓗᑕ, ᒥᓂᔅᑕᐃ 
ᐅᖃᐅᕼᐃᒃᕼᐊᖏᑦ. (ᑐᓵᔨᒃᑰᓕᖅᑐᖅ) ᒐᕙᒃᑯᓐᓂ 
ᓯᕗᒃᑲᖅᑕᖅᑎᐅᑲᐃᓐᓇᖅᑐᖅ, ᒥᓂᔅᑕ ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 332 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᓐᓂᖓ (ᐊᕿᐊᕈᖅ) 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ 
ᑐᓴᐅᒪᖃᑎᒋᔪᒪᕙᓯ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 
ᐃᓕᓴᐱ ᓯᐅᑎᐊᐱᒃ ᑕᕝᕙᓃᔾᔮᖏᒻᒪᑦ ᐃᒡᓗᕐᔪᐊᕐᒥ 
ᓅᕕᒻᐳ 4−ᒥ ᓅᕕᒻᐳ 7−ᒧᑦ, 2019.  ᑖᔅᓱᒥᖓ 
ᐅᓪᓗᖁᑎᑖᒃᑲᓐᓂᕆᐊᖃᕐᒪᑦ 
ᐊᐅᓪᓚᖅᓯᒪᔾᔪᑎᖓᓄᑦ. ᑕᕝᕙᓃᓐᖏᑎᓪᓗᒍ.  
 
ᒥᓂᔅᑐ ᐊᐱᖅᑯᑎᔅᓴᖃᖅᑐᖃᕐᓂᐊᕈᓂ 
ᐃᓄᓕᕆᔨᒃᑯᓐᓄᑦ ᒥᔅᓵᓄᑦ ᐅᕙᓐᓄᑦ 
ᑐᕌᖅᑎᑕᐅᔪᓐᓇᖅᑐᑦ ᐊᒻᒪᓗ ᖁᓪᓖᑦ ᓄᓇᕘᑦ 
ᐊᕐᓇᐃᑦ ᑲᑎᒪᔨᖏᓐᓄᑦ ᒥᓂᔅᑐ ᐃᖃᓪᓗᐊᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑲᔪᓯᓗᑕ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑐ ᓄᓇᓕᖕᓄᑦ 
ᐱᕙᓪᓕᐊᔪᓕᕆᓂᕐᒧᑦ ᓄᓇᓕᖕᒧᑦ ᐱᔨᑦᓯᕋᕐᓂᕐᒧᑦ 
ᒥᓂᔅᑐᒋᔭᐅᔪᖅ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 333 - 5(2): ᑐᓴᒐᒃᓴᖅ 

ᒐᕙᒪᒃᑯᑦ ᖃᕆᓴᐅᔭᖏᑦ ᐊᔪᓕᕐᓂᖏᓐᓂᑦ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓛᒃᑯᑦ ᓄᓇᕗᒻᒥᐅᑦ.  
 
(ᑐᓵᔨᑎᒍᑦ) ᐅᖃᖅᑏ, ᐱᕕᖃᕐᓂᕐᓂ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ 
ᒐᕙᒪᒃᑯᑦ ᖃᕆᓴᐅᔭᖏᑕ ᒥᒃᓵᓄᑦ.  
 
ᓯᕙᑖᕐᕕᐅᑎᓪᓗᒍ ᐅᓪᓛᕋᓛᒃᑯᑦ ᒐᕙᒪᒃᑯᑦ 
ᖃᕆᓴᐅᔭᖏᑦ ᓇᖑᓗᒃᑕᐅᓚᐅᕐᒪᑕ ᐱᕋᔭᓄᑦ. 
ᑕᒪᓐᓇ ᓇᓗᓇᐃᖅᑕᐅᑐᐊᕋᒥ, ᒐᕙᒪᒃᑯᑦ 
ᖃᓄᖅᑑᖅᑕᐅᑎᒋᓚᐅᖅᐳᑦ 
ᐃᓛᒃᑰᖓᑎᒃᑕᐅᑎᒋᓪᓗᒋᑦ ᐊᒻᒪᓗ  
ᖃᐅᔨᒃᑲᖅᑕᐅᓪᓗᑎᒃ ᖃᕆᓴᐅᔭᑎᒍᑦ 
ᐱᕋᔭᒃᑐᓕᕆᔨᓂᒃ ᐊᒻᒪᓗ ᖃᕆᓴᐅᔭᖃᕐᕕᒋᔭᕗᑦ. 
ᑐᓴᕈᑎᓂᒃ ᐊᐅᓚᑦᑎᔨᕗᑦ ᓱᓕ ᖃᐅᔨᓴᕆᐊᕋᓱᒃᐳᑦ  
ᑕᒪᑐᒪᐅᑉ ᐱᕋᔭᒃᑕᐅᓚᐅᕐᓂᖓᑕ ᐊᖏᓂᖓᓂᒃ. 
ᒫᓐᓇ ᖃᐅᒪᔭᓪᓚᕆᒃᑕᕗᑦ. 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᖏᑦ 
ᖃᓄᐃᑕᐅᓚᐅᓐᖏᑦᑐᐃᑦ ᐊᓯᐊᓄᓪᓘᓐᓃᑦ 
ᐊᐅᓪᓚᖅᑎᑕᐅᓚᐅᕋᑎᒃ. ᒫᓐᓇᒃᑯᑦ 
ᐊᑐᐃᓐᓇᐅᓐᖏᑦᓯᐊᖅᑐᖅ ᒐᕙᒪᒃᑯᑦ ᓯᓚᑖᒍᑦ ᐊᒻᒪ 
ᐊᑐᐃᓐᓇᐅᓐᖏᑦᓯᐊᑲᐃᓐᓇᖅᑐᖅ 
ᐱᕋᔭᒃᑕᐅᓯᒪᓂᖓᓂᒃ. ᒫᓐᓇᒃᑯᑦ 
ᐃᓱᒫᓗᖕᓇᖅᑐᖃᓐᖏᑦᑎᐊᖅᑐᖅ ᑕᒪᒃᑯᓄᖓ 
ᑐᓴᐅᒪᔾᔪᑎᖁᑎᒋᔭᐅᔪᓄᑦ ᑲᓐᖑᓇᖅᑎᑕᐅᔪᓄᓪᓗ.  
 
ᒐᕙᒪᒃᑯᑦ ᖃᕆᓴᐅᔭᓕᕆᔾᔪᑎᖏᑦ 
ᓄᖅᑲᖔᖅᑎᑕᐅᓯᒪᓚᐅᑲᒃᑐᑦ ᐋᖅᑮᓇᓱᖕᓂᑎᓐᓂᒃ 
ᑕᒪᑐᒧᓐᖓᑦ ᐱᕋᔭᒃᑕᐅᓚᐅᕐᓂᑦᑎᓐᓄᑦ. ᐃᒻᒪᖄ 
ᐱᓇᓱᐊᕈᓯᓕᒫᒥᒃ ᑲᒪᒋᔭᐅᓂᐊᖅᑐᖅ 
ᐊᑐᖅᑕᐅᔪᓐᓇᖅᓯᓚᐅᓐᖏᓐᓂᖓᓂᒃ. 
 
ᐱᔨᑦᑎᕋᐅᑎᓪᓗᐊᑕᐃᑦ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᓂᖅ, 
ᑎᒍᔭᐅᓯᒪᔪᓕᕆᔨᒃᑯᓪᓗ ᓱᓕ ᒪᑐᐃᓐᖔᖅᐳᑦ. 
ᐃᓕᓐᓂᐊᕐᕖᑦ ᒪᑐᐃᖓᖕᒥᔪᐃᑦᑕᐅᖅ. ᐊᓯᖏᑦ 
ᐱᔨᑦᑎᕋᐅᑎᑦ ᑭᖑᕙᖅᓯᒪᒐᓚᖕᓂᐊᖅᑐᒃᓴᐅᕗᑦ, 
ᑕᐃᒃᑯᐊᓗ ᐱᒻᒪᕆᐅᓛᖑᓂᖏᑦ 
ᓯᕗᓪᓕᐅᔾᔭᐅᓯᒪᓪᓗᑎᒃ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᓂᕐᒧᑦ, ᒪᓕᒐᓕᕆᓂᕐᒧᓪᓗ 
ᑮᓇᐅᔭᓕᕆᔨᒃᑯᓪᓗ ᓯᕗᓪᓕᐅᓂᖃᖅᑎᑕᐅᓛᖑᕗᑦ. 
 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕘᓕᒫᒥ 
ᐃᖅᑲᓇᐃᔭᐃᓐᓇᕐᓂᐊᖅᑐᑦ, ᑭᓯᐊᓂ 
ᖃᕆᓴᐅᔭᒃᑰᕈᓐᓇᓐᖏᓚᐅᑲᖕᓂᐊᖅᑐᐃᑦ 
ᑐᓴᖅᑎᑕᐅᓚᐅᓐᖏᓐᓂᖏᓐᓂᒃ 
ᖃᕆᓴᐅᔭᒃᑰᕈᓐᓇᖅᓯᒋᐊᒃᓴᖏᓐᓂᒃ.  
 
ᐅᖃᖅᑏ, ᖁᔭᓐᓇᒦᕈᒪᒻᒪᕆᒃᐸᒃᑲ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᓯᕿᓐᖑᔭᖅ ᑲᐃᕙᒻᒪᕆᒃᑐᒍ 
ᐱᓕᕆᓚᐅᕐᓂᖏᓐᓄᑦ ᓴᓇᑦᑕᐃᓕᐅᑎᓪᓗᒍ 
ᑕᒪᑐᒥᖓ ᑲᒪᖃᑕᐅᑎᓪᓗᒋᑦ, ᐱᓗᐊᖅᑐᒥᒃ  
ᑐᓴᐅᒪᔾᔪᑎᓕᕆᔨᖁᑎᕗᑦ ᕼᐋᒻᓚᓕᕆᔨᒃᑯᓐᓂ 
ᑕᒪᑐᒥᖓ ᐋᖅᑮᓇᓱᒃᑐᑎᒃ.  
 
ᖁᔭᓐᓇᒦᖅᑕᐃᓐᓇᕆᕙᒃᑲ ᐱᓕᕆᖃᑕᐅᓚᐅᖅᑐᑦ  

ᒫᓐᓇᐅᔪᒃᑯᑦ. ᑕᒪᓐᓇ ᓂᕆᐅᓇᓚᐅᓐᖏᑦᑎᐊᕐᒪᑦ, 
ᑭᓯᐊᓂ ᖃᓄᖅᑑᕈᑎᒋᓇᓱᓪᓚᕆᒃᑕᕗᑦ. 
ᑐᓴᖅᑎᑦᑏᓇᕐᓂᐊᖅᐳᒍᑦ ᑕᒪᑐᒪᐅᑉ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒥᓂᔅᑑᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 334 - 5(2): ᑮᓇᐅᔭᐃᑦ 

ᐃᓄᓐᖑᐃᓂᕐᒧᑦ ᐱᒋᐊᖅᑎᑕᓄᑦ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᓐᖑᐃᓂᖅ 
ᐊᑐᖅᑕᐅᓪᓗᓂ ᑕᐃᒃᑯᐊ ᓱᕈᓰᑦ ᐊᑐᖅᑕᐅᖃᑦᑕᕐᒪᑕ 
ᐊᒻᒪᓗ ᐃᑲᔪᕐᓂᐊᖅᑐᑎᒃ ᐃᓅᖃᑎᒥᓂᒃ. ᑕᒪᓐᓇ 
ᐊᑐᖅᑕᕗᑦ ᐃᓄᒃ ᑖᓐᓇ ᑐᓐᖓᕕᖃᑦᑎᐊᕐᓂᐊᕐᒪᑦ 
ᐅᒃᐱᕆᔭᖃᕐᓗᓂᓗ ᐱᓕᒻᒪᒃᓯᒪᔭᕐᒥᓂᒃ ᐊᑐᕐᓗᓂ 
ᐃᓅᖃᑎᒥᓂᒃ ᐃᑲᔪᖃᑦᑕᕐᓂᐊᕐᒪᑦ.  
 
ᐅᖃᖅᑏ, ᑖᒃᑯᐊ ᐊᒃᖢᓗᐊᖅᑕᐃᓕᒪᓂᕐᒧᑦ ᓄᓇᕘᒥ 
ᑲᑎᒪᔨᖏᑦ ᐊᖅᑯᑎᒋᓪᓗᒋᑦ ᓄᓇᓖᑦ 
ᓇᓗᓇᐃᖅᓯᓯᒪᔪᑦ ᐃᓄᓐᖑᐃᓂᖅ ᑕᒪᓐᓇ ᐊᒃᓱᐊᓗᒃ 
ᐃᑲᔪᕐᓂᖃᕐᒪᑦ ᐊᒃᖢᓗᐊᖅᑕᐃᓕᒪᓂᖅ 
ᐱᔾᔪᑎᒋᓪᓗᒍ. ᓄᓇᖅᑲᑎᒌᑦᑕᐅᖅ ᐅᔾᔨᕆᓯᒪᖕᒥᔪᑦ 
ᓄᓇᓖᑦ  
ᑎᒥᖁᑎᖏᑦ ᑕᒪᒃᑯᐊ ᐃᑲᔪᒃᑲᓐᓂᕆᐊᖃᖅᑕᕗᑦ 
ᐃᓄᙳᐃᓂᕐᒥᒃ ᐱᓕᕆᐊᖃᕋᓱᒃᑎᓪᓗᒋᑦ. 
 
ᐅᓪᓗᒥᒧᑦ ᑎᑭᖦᖢᒍ ᖁᕕᐊᓱᒃᑐᖓ 
ᐅᖃᐅᓯᖃᕈᓐᓇᕐᓂᐊᕋᒪ ᑮᓇᐅᔭᓕᕆᓂᐅᑉ 
ᐊᕐᕌᒍᐊᓂ 2019-2020ᒥ ᑎᓴᒪᐃᓕᖓᔪᓂᒃ 
ᐱᓕᕆᕕᒃᐳᑦ ᐃᑲᔪᖅᑐᑦ ᐃᓄᙳᐃᓂᕐᒧᑦ  
ᑐᕌᖓᔪᓂᒃ ᑲᑎᓕᒫᖅᖢᒋᑦ $170,000. ᐅᑯᐊ 
ᐃᓚᒋᔭᐅᖃᑕᐅᕗᑦ:  
 
• ᐃᓕᑕᖅᓯᓂᖅ, ᓄᓇᕗᑦ ᑎᑎᕋᕆᐅᖅᓴᕐᓂᕐᒧᑦ  

ᑲᑎᒪᔨᖏᑦ, ᐱᐅᔫᓂᕋᖅᑕᐅᔪᑦ ᑲᖏᖅᖠᓂᕐᒥᑦ. 
ᑖᒃᑯᐊ ᐃᓕᓴᐃᖃᑦᑕᖅᑐᓐ 
ᐃᑲᔪᖅᓱᐃᖃᑦᑕᖅᑐᓂᒃ ᐊᒻᒪᓗ 
ᑕᓯᐅᖃᑦᑕᖅᖢᑎᒃ ᕿᑐᙵᖅᑖᓵᖅᑐᕕᓂᕐᓂᒃ 
ᐃᓐᓇᕐᓂᒃ ᐃᓕᓴᐃᔨᖃᖅᖢᑎᒃ. 

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐃᓄᙳᐃᓂᕐᒥᒃ ᑲᑎᒪᑎᑦᑎᓯᓐᓈᖅᖢᑎᒃ 
ᐃᓕᓐᓂᐊᖅᑎᑦᑎᔪᑦ ᐊᖑᑎᑦ ᑎᒥᖁᑎᖏᓐᓂᒃ; 
ᐊᒻᒪᓗ  

• ᖃᐅᔨᒋᐊᖅᑏᑦ ᐃᓕᓐᓂᐊᖅᑎᒃᓴᓂᒃ 
ᐃᓕᓐᓂᐊᖅᑎᑦᑎᔪᑦ ᐃᓄᙳᐃᓂᖅ 
ᐱᔾᔪᑎᒋᓪᓗᒍ ᕿᑎᕐᒥᐅᓂ ᐊᒻᒪᓗ 
ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᓂᒃ 
ᕿᑭᖅᑖᓗᖕᒥ. 

 
ᐅᖃᖅᑏ, ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᐳᑦ 
ᐊᓯᖏᓐᓂᒃ ᓄᓇᓕᖕᓂ ᐊᔾᔨᐸᓗᖏᓐᓂᒃ ᑕᒪᒃᑯᓂᖓ 
ᓴᖅᑭᑦᑎᓂᐊᕐᒪᑕ ᐃᓄᙳᐃᓂᕐᒧᑦ ᑐᕌᖓᔪᑦ 
ᐊᔾᔨᒌᙱᒃᑲᓗᐊᖅᑎᓪᓗᒋᑦ ᓄᓇᕘᒥ, ᑐᕌᒐᖃᖅᑐᑦ 
ᐃᑲᔪᖅᓱᐃᓂᐊᖁᓪᓗᒋᑦ ᕿᑐᙵᓕᖕᓂᒃ 
ᐃᓚᔮᕇᖕᓂᒡᓗ ᐃᓚᖏᓐᓂᒡᓗ ᐊᒻᒪᓗ ᓄᓇᓕᖕᓂ 
ᐃᓄᙳᐃᓂᖅ ᐱᔾᔪᑎᒋᓪᓗᒍ ᐊᒻᒪᓗ 
ᐃᓕᐅᖅᑲᖅᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᒃᑎᒍᑦ 
ᐅᒃᐱᕆᔭᑦ. 
 
ᐱᕕᖃᕐᓂᓐᓂᒃ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ 
ᐊᖏᖅᓯᒪᑦᑎᐊᖅᖢᑎᒃ ᓄᓇᓕᖕᓂ 
ᐊᑭᓕᖅᓱᖅᑕᐅᙱᖦᖢᑎᒃ ᑕᒪᒃᑯᓂᐊ ᐱᓕᕆᐊᓖᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᕼᐃᒃᓴᖏᑦ, 
ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 335 - 5(2): 

ᐃᓚᒋᐊᖅᑕᐅᓂᖓ ᖁᑦᑎᓂᖅᓴᓂ 
ᐃᓕᓐᓂᐊᓂᕐᒧᑦ ᐸᐃᑉᐹᑖᕋᓲᓂᑦ 
ᖃᐅᔨᓴᖅᑕᐅᓂᖅ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓛᒃᑯᑦ,  

ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕗᒻᒥᐅᑦ.  
 
(ᑐᓵᔨᒃᑰᓕᖅᑐᖅ) ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ 
ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᕈᓘᖅᑲᐅᔪᖅ 
ᐅᓄᖅᓯᑎᑦᑎᒋᐊᕐᒪᑕ.  
 
ᖁᕝᕙᓯᖕᓂᓖᑦ 12 ᑎᑎᕋᒃᑲᓐᓂᕈᓐᓇᕐᓂᐊᕐᒪᑕ 
ᐃᓱᓕᑦᑎᒍᑎᓂᒃ. ᖁᕝᕙᓯᖕᓂᓖᑦ 12 
ᐱᔭᕇᖅᓯᔭᕆᐊᓖᑦ ᖃᓪᓗᓇᐅᔭᖅᓯᒪᔪᓂᒃ 
ᖃᐅᔨᓴᐅᑎᓂᒃ ᓄᓇᕗᒻᒥ ᐊᓂᒍᐃᑦᑎᐊᖁᓪᓗᒋᑦ 
ᐃᓱᓕᑦᑎᖁᓪᓗᒋᓪᓗ. 
 
ᒫᓐᓇᒧᑦ ᑎᑭᖦᖢᒍ ᐃᓕᓴᖅᑏᑦ ᑎᑎᕋᕈᓐᓇᓚᐅᖅᑐᑦ 
ᐃᓱᓕᑦᑎᔾᔪᑎᒥᓂᒃ ᔮᓐᓄᐊᕆᒥ ᐊᒻᒪᓗ ᔫᓂ 
ᐊᕐᕌᒍᑕᒫᖅ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. ᐄᑉᐳᕈ 
2018-19 ᐃᓕᓐᓂᐊᕐᓇᐅᑉ ᐊᕐᕌᒍᐊᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐅᓄᖅᓯᑎᑦᑎᒃᑲᓐᓂᓚᐅᖅᑐᑦ 
ᖃᐅᔨᓴᐅᑎᓂᒃ ᑎᑎᕋᕈᑎᓂᒃ ᑎᑎᕋᒃᑲᓐᓂᐅᑎᓂᒡᓗ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᓴᑉᑕᒻᐴᓚᐅᖅᑐᒥ 
ᐃᓱᒪᓕᐅᖅᑕᐅᓚᐅᖅᐳᖅ ᐃᓕᓐᓂᐊᖅᑏᑦ 
ᐃᓱᓕᑦᑎᓂᕐᒧᑦ 
ᖃᐅᔨᖅᑕᐅᒃᑲᓐᓂᕆᓐᓇᕐᓂᐊᖁᓪᓗᑎᒃ. 
ᓄᕙᒻᐴᓕᖅᑐᒥᒃ ᖁᕙᓯᖕᓂᓖᑦ 12−ᓂ 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᒃᑲᓐᓂᕈᑎᐅᓂᐊᖅᑐᑦ.  
 
ᐅᖃᖅᑏ, ᐃᖅᑲᓇᐃᔭᕐᕕᓐᓂ 
ᐱᓕᕆᐊᖑᔭᕆᐊᖃᓪᓚᕆᑦᑐᓂ 
ᐃᑲᔪᖅᓱᒃᑲᓐᓂᕋᓱᐊᖅᐳᒍᑦ ᐃᓕᓐᓂᐊᖅᑏᑦ 
ᐊᔪᕈᓐᓃᖅᐹᓪᓕᓪᓗᑎᒃ ᑲᔪᓯᓗᑎᒡᓗ. ᓄᑖᓂᒃ 
ᐊᑐᐃᓐᓇᐅᑎᑦᑎᒃᑲᓐᓂᕐᓂᖅ ᖁᕙᓯᓐᓂᓕᑦ 12ᒥ 
ᐃᓱᓕᑦᑎᓂᕐᒧᑦ ᖃᐅᔨᓴᖅᑕᐅᑲᓐᓂᖅᑎᑦᑎᓂᖅ 
ᐃᖅᑲᓇᐃᔭᕐᕕᓐᓂ, ᐃᓱᓕᑦᑎᓇᓱᑐᐃᓐᓇᙱᓚᑦ 
ᑭᓯᐊᓂᓕ ᐃᓱᒪᒃᓴᖅᓯᐅᕈᑎᐅᒃᑲᓐᓂᕐᒪᑦ 
ᑎᑎᕋᕐᕕᖓᓂ ᓇᐃᓴᐃᔨᕐᔪᐊᑉ ᐅᓂᒃᑳᕆᐊᖅᑕᖓᓂ  
ᐃᑲᔪᖅᓱᕐᓗᓂ ᐃᓕᓐᓂᐊᖅᑏᑦ ᐊᒻᒪᓗ ᐃᓐᓇᕐᓂᒃ 
ᐃᓕᓐᓂᐊᖅᑎᓂᒃ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ, ᒥᓂᔅᑐ  

ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 336 - 5(2): 

ᐃᕕᐊᓐᖏᒃᑯᑦ ᑳᓐᓱᖃᕐᓂᕐᒥᒃ ᖃᐅᔨᒋᐊᕐᓂᖅ 
ᐊᓪᓚᑦᑐᐃᕕᖃᕐᓂᕐᓗ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᒃᑑᕝᕙ ᐃᕕᐊᙱᒃᑯᑦ 
ᑳᓐᓱᖃᖅᑕᐃᓕᒪᓂᕐᒧᑦ ᑕᖅᑭᒋᔭᐅᖕᒪᑦ ᐊᒻᒪᓗ 
ᑕᐃᒪᓐᓇ ᑳᓐᓱᓖᑦ ᖃᐅᔨᒪᓂᐊᖅᐳᑦ ᑖᓐᓇ 
ᐱᖓᔪᒋᔭᐅᓪᓗᓂ ᑳᓐᓱᓂᒃ ᐊᑐᖅᑕᐅᓂᖅᐹᖑᔪᑦ 
ᓄᓇᕗᒻᒥᐅᑦ ᐊᕐᓇᖏᓐᓄᑦ. ᑕᐃᒪᐃᑦᑑᖕᒪᑦ 
ᐊᒃᑐᐃᓂᖃᖃᑦᑕᖅᑐᖅ ᓇᓗᓇᐃᕆᐊᖃᖅᑕᕋ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᔭᐅᖅᑐᐃᕗᑦ 
ᓄᓇᕗᒻᒥᐅᓂᒃ ᑕᒪᓐᓇ ᐅᖃᐅᓯᕆᔭᐅᖃᑦᑕᖁᓪᓗᒍ. 
 
ᐅᖃᖅᑏ, ᑳᓐᓱ ᑕᒪᓐᓇ ᐅᖃᐅᓯᕆᓪᓗᒍ 
ᐱᔭᕐᓂᖏᑦᑑᒐᓗᐊᖅ, ᑭᓯᐊᓂ ᑯᕕᐊᓱᒃᑐᖓ 
ᓄᓇᕗᒻᒥ ᑳᓐᓱᓕᕆᔨᒃᑯᑦ ᑲᓇᑕᒥ 
ᑎᑎᕋᖅᑕᐅᓯᒪᔪᓂᒃ ᖁᕝᕙᓯᖕᓂᖅᐹᒥᒃ 
ᓇᓗᓇᐃᒃᑯᑦᑎᖅᑕᐅᖕᒪᑦ ᑕᐃᒪᐃᑦᑑᖕᒪᑦ ᑳᓐᓱᒧᑦ 
ᑐᕌᖓᔪᑦ ᑎᑎᖅᑲᖁᑏᑦ ᑖᒃᑯᐊᔅᓴᐃᓐᓇᖅ 
ᐊᑐᖅᑕᐅᓪᓗᑎᒃ ᐃᓅᓕᓴᐃᖃᑦᑕᖅᑐᑦ 
ᐸᖅᑭᓪᓗᑎᒡᓗ ᐊᒻᒪᓗ 
ᐱᔭᕇᖅᓯᑦᑎᐊᕋᓱᖃᑦᑕᖅᖢᑎᒃ. ᑕᒪᒃᑯᐊ ᑎᑎᖅᑲᑦ 
ᐊᒻᒪᓗ ᐊᖏᓂᖅᓴᐃᑦ ᐊᑐᖅᑕᐅᖃᑦᑕᖅᑐᑦ 
ᐃᓚᒋᔭᐅᖃᑕᐅᕗᑦ ᑳᓐᓱᒧᑦ ᖃᐅᔨᓴᐅᑎᓄᑦ 
ᓇᐃᓴᒐᒃᓴᐅᙱᑦᑐᓂᒃ. ᖁᔭᒋᕙᕗᑦ ᐋᓐᓂᐊᕕᖕᓂᒃ  
ᐃᖅᑲᓇᐃᔭᖅᑏᑦ ᐊᐅᖏᖅᓯᔩᑦ ᑐᓴᐅᒪᔾᔪᑎᓕᕆᔨᓪᓗ 
ᑕᒪᓐᓇ ᓴᖅᑭᑦᑐᓐᓇᓚᐅᕐᒪᑦ. 
 
ᐅᖃᖅᑏ, ᑕᒪᓐᓇ ᑕᖅᑭᖅ ᐃᓕᓴᕆᓪᓗᒍ ᐊᑏ, 
ᐃᒃᑯᐊ ᐃᒃᐱᒋᑦᑎᐊᕐᓚᕗᑦ ᑳᓐᓱᖃᖅᑐᑦ 
ᐊᓂᒍᐃᓯᒪᔪᑦ ᐃᓚᖏᓪᓗ 
ᐊᒃᑑᕝᕙᒥᑐᐃᓐᓇᐅᖏᑦᑐᖅ ᐊᕐᕌᒍᑕᒫᖅ  

ᖃᐅᔨᒪᑎᓪᓗᑎᒃᑯᓪᓗ ᐃᓕᓐᓂᐊᖅᑎᓪᓗᑎᒃᑯᓪᓗ 
ᓄᓇᕗᒻᒥᐅᑦ ᑕᒪᓐᓇ ᐱᕐᔪᐊᖑᓂᖓᑕ. 
ᓄᓇᕗᒻᒥᐅᓕᒫᑦ ᐊᔭᐅᖅᑐᖅᐸᒃᑲ ᑕᒪᓐᓇ 
ᑳᓐᓱᑖᖅᑕᐃᓕᒪᓂᖅ ᐊᑐᖅᑕᐅᖁᓪᓗᒍ ᐊᒻᒪᓗ 
ᐅᖃᐅᓯᕆᔭᐅᓗᓂ ᑕᒪᓐᓇ ᐊᓯᖏᓄᓪᓗ 
ᑳᓐᓱᓕᕆᓂᕐᒧᑦ ᑐᕌᖓᔪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ, 
ᓄᓇᕘᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ 
ᐊᖓᔪᖅᑳᖅ ᐊᕿᐊᕈᖅ.  
 
(ᑐᓵᔨᒃᑰᕈᓐᓃᖅᑐᖅ) ᐄ, ᐱᑕᖃᙱᒻᒪᙳᖅ. 
ᑲᔪᕼᐃᓗᑕ, ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 515 - 5(2): 

ᓄᕕᐱᕆᒥ ᐊᐅᓚᔾᔭᐃᓂᖅ (ᓚᐃᓯᑑᓐ) 
 
ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᒃᓴᐅᕗᓯ ᓄᕙᒻᐸ ᑕᖅᑭᒋᔭᐅᖕᒪᑦ ᐊᖑᑎᓄᑦ 
ᐋᓐᓂᐊᑖᖅᑕᐃᓕᒪᓂᕐᒧᑦ ᑐᕌᖓᑎᑕᐅᓪᓗᓂ. 
 
ᐅᖃᖅᑏ, ᒪᒃᑯᒃᑐᑦ ᐊᖑᑏᑦ ᑐᖁᓴᕋᐃᓗᐊᕐᒪᑕ 
ᐊᕐᓇᓂᒃ 6−ᓂᒃ ᐊᕐᕌᒍᓄᑦ ᓯᕗᓪᓕᐅᖃᑦᑕᖅᑐᑦ. 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᓅᕙᒻᐸ ᑖᓐᓇ  
ᐊᕐᕌᒍᒐᓴᐅᓕᖅᑐᓄᑦ ᓴᖅᑭᑕᐅᓚᐅᖅᓯᒪᔪᑦ 
ᐊᖑᑎᓄᑦ ᑐᕌᖓᓪᓗᑎᒃ ᐋᓐᓂᐊᑖᖅᑕᐃᓕᒪᓂᕐᒧᑦ 
ᑐᕌᖓᔾᔪᑕᐅᖕᒪᑦ ᑳᓐᓱᑖᕈᑏᑦ ᐃᓱᒪᓕᕆᓂᕐᒧᑦ 
ᐃᒻᒥᓃᖅᑕᐃᓕᒪᓂᕐᒧᓪᓗ. 

ᐅᖃᖅᑏ, ᑕᒪᓐᓇ ᓂᓪᓕᐅᑎᒋᙱᑲᓴᒃᑕᕋ ᐊᕐᕌᓂ 
ᑕᒻᒪᓚᐅᕋᒪ ᓄᕙᒻᐸ 1−ᒥ 
ᐅᒻᒪᒃᓯᒪᙱᑦᑐᓪᓛᓘᓚᐅᕋᒪ ᐅᒻᒪᒃᑲᓐᓂᕋᓱᒃᖢᙵ 
ᑕᕝᕙ ᐅᓪᓗᒥ ᐅᖃᐅᓯᕆᓇᓱᓕᑕᐃᓐᓇᖅᐸᕋ. 
 
>>ᐃᒡᓚᖅᑐᑦ 
 
ᐄ, ᑕᒃᑯᒃᓴᐅᑦᑎᐊᙱᑦᑑᒐᓗᐊᖅ ᑭᓯᐊᓂ 
ᐱᕈᖅᐸᓪᓕᐊᔪᕈᓗᐃᑦ.  
 
ᐊᔭᐅᖅᑐᐃᔪᓪᓚᕆᐅᔪᖓ ᒪᓕᒐᓕᐅᖅᑎᓕᒫᑦ 
ᐃᓚᒋᔭᐅᖁᓪᓗᒋᑦ ᐅᒻᒪᒐᓱᒃᑐᓂᒃ ᐊᖑᑏᑦ, ᑕᒪᓐᓇ 
ᐊᒃᓱᕉᑎᒋᓂᐊᖅᑕᕋ ᑮᓇᐅᔭᓂᒃ ᐱᕈᐃᓇᓱᒡᓗᖓ. 
ᖁᔭᓐᓇᒦᒃ, ᐅᖃᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ, 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᓪᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 516 - 5(2): 

ᓄᓇᕗᒻᒥ ᐱᕙᓪᓕᐊᔭᐃᓂᕐᒧᑦ ᑎᒥᖁᑎᖓᑦ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓛᑦᓯᐊᖅ 
ᒪᓕᒐᓕᐅᖅᑎᐅᖃᑎᒃ, ᓯᕗᓕᖅᑎ, ᒥᓂᔅᑐᔅ ᐊᒻᒪ 
ᐊᕐᕕᐊᕐᒥᐅᑦ ᑎᑭᕌᓪᔪᐊᕐᒥᐅᑦ.  
 
ᕼᐃᕗᓪᓕᖅᐹᒥᒃ ᑕᒪᓐᓇ ᖃᕆᑕᐅᔭᓕᕆᓂᖅ 
ᐊᒃᕼᐅᕉᑕᐅᑎᑦᖢᒍ ᒐᕙᒪᑉᑕ ᐃᓗᐊᓂ 
ᐊᑕᐅᕼᐃᐅᖃᑎᒋᕙᑉᑲ ᑖᒃᑯᐊ ᒐᕙᒪᒃᑯᓐᓂᒃ  
ᒥᓂᔅᑕᒋᔭᐅᔪᑦ, ᐱᓕᕆᔪᓪᓗ. ᓄᓇᕗᒻᒥᐅᑕᑎᒍᑦ 
ᐊᒃᕼᐅᕈᕐᓇᖅᑐᒃᑰᓕᕌᖓᑉᑕ 
ᐊᑕᐅᕼᐃᐅᖃᑎᒌᖕᓂᕐᒥᒃ ᐃᓕᖅᑯᕼᐃᖃᕋᑉᑕ 
ᐊᑕᐅᕼᐃᐅᖃᑎᒋᕙᑉᕼᐃ ᐃᑲᔪᖅᑐᖅᐸᑉᕕ. 
 
ᐅᖃᖅᑎᑦᓯᔩ, ᓂᑯᕕᑦᑐᖓ ᐆᒥᖓ 
ᐅᖃᐅᕼᐃᖃᕈᐊᖅᖢᖓᐅᒐᓗᐊᖅ ᐅᑯᐊ ᓄᓇᕗᒻᒥ  

ᐱᕙᔾᓕᐊᔪᓕᕆᓄᕐᒧᑦ ᑎᒥᖓᑦ ᐱᓕᕆᓂᕆᕼᐅᒐᐃᑦ 
ᐱᐅᒋᑉᓗᒋᑦ ᐃᑲᔪᖅᑐᖅᖢᒋᑦ. ᑖᓐᓇ 
ᐊᕐᕌᒍᑕᒫᖅᕼᐃᐅᑦ ᐅᓂᒃᑳᓕᐊᕆᓚᐅᖅᑕᖓ 
ᐅᖃᓕᒫᖅᖢᒍ ᐱᓕᕆᑦᓯᐊᖅᑐᔾᔫᒻᒪᑕ ᑕᒪᒃᑯᐊ 
ᓇᓗᓇᙱᒻᒪᑦ. ᐅᖃᒻᒫᕆᐊᖃᖅᑐᖓ ᑭᕼᐃᐊᓂ, 
ᐅᖃᖅᑎᑦᓯᔩ, ᑕᐃᑲᓂ 
ᑲᑎᒪᔨᐅᑦᑕᕐᓂᑰᕕᓂᐅᒐᓗᐊᖅᑐᖓ ᑭᕼᐃᐊᓂ 
ᓄᖅᑲᖅᑲᒻᒥᙱᓚᐅᖅᖢᖓᓗ ᑕᒪᓐᓇ 
ᐅᖃᐅᕼᐃᕆᔫᓪᓗᐊᓕᖅᑰᕋᒃᑯ ᓈᒻᒪᒃᑑᔭᕐᒪᑦ 
ᐅᕙᒻᓄᑦ.. 
 
ᑭᒡᒐᖅᑐᖅᑕᒻᓂᒃ ᑎᑭᕌᓪᔪᐊᕐᒥᑦ ᐊᕐᕕᐊᓂᓪᓗ, ᑖᒃᑯᐊ 
ᐊᐅᓚᑦᑎᖕᒪᑕ, ᐅᑯᐊ ᒥᖅᕼᐅᖅᕼᐃᒪᔪᑦ ᕼᐅᓇᐅᑯᐊ, 
ᐊᐃᙱᑦᑐᑦ, ᐃᑭᑦᑐᑦ ᕿᓯᕋᔭᓐᓂᒃ ᐅᐊᓯᑯᐃᑦ. ᐅᓇ 
ᑭᓗᖕᒥ ᒥᖅᕼᐅᒐᐅᓚᐅᕐᒪᑦ 
ᐱᑦᓯᐊᑐᔾᔫᓚᐅᖅᑑᒐᓗᐊᖅ ᓄᑖᖑᓚᐅᕐᒪᑦ ᑭᕼᐃᐊᓂ 
ᐊᑐᓕᓂᖅᓯᐊᒥᐊᕆᓕᕋᑉᑯ ᓄᑕᐅᔪᓐᓃᖅᐸᓪᓕᐊᔪᖅ. 
ᑏᑦᑐᓂᒃ ᒥᖅᕼᐅᕈᖅᖢᑎᒃ ᑭᓗᖕᒥᒃ ᐊᕐᕕᐊᓂ ᐊᒻᒪᓗ 
ᐸᐱᕈᖅ ᐃᖃᓪᓕᐊᖅᑐᓕᕆᓂᕐᒧᑦ ᐱᓕᕆᕼᐅᖅᖢᑎᒃ 
ᑎᑭᕌᕐᔪᐊᕐᒥ. 
 
ᑖᒃᑯᐊ ᐅᓂᒃᑳᓕᐊᕕᓂᖏᑦ ᐅᖃᓕᒫᖅᖢᒋᑦ ᐅᓇ 
ᑕᑯᕋᓐᓂᕆᑦᓯᐊᒥᐊᓚᐅᕋᒐ, ᐅᖃᖅᑎᑦᓯᔩ, 140 
ᐱᓕᕆᐊᒃᕼᐊᑦ ᕼᐊᖅᑭᑎᕼᐃᒪᑉᒪᒋᑦ ᐅᑭᐅᖅ 
ᐊᑕᐅᕼᐃᖅ ᐃᓗᐊᓂ. 
 
>>ᐸᑦᑕᑐᖅᑐᑦ 
 
ᑕᒪᓐᓇ ᐱᓕᕆᐊᑦᓴᖃᑦᓯᐊᖏᓐᓂᖅ 
ᐃᒃᐱᒋᔭᐅᓪᓚᕆᒃᑎᑉᓗᒍ ᓄᓇᕘᑉ ᐃᓗᐊᓂ ᐅᑯᐊ 
ᓄᓇᕗᒻᒥ ᐱᕙᔾᓕᐊᔪᓕᕆᓄᕐᒧᑦ ᑎᒥᖓᑦ 
ᐃᑲᔪᖅᑐᕐᓇᓪᓚᕆᒃᑲᓗᐊᖅᐳᑦ ᐊᒻᒪ 
ᑮᓇᐅᔭᒃᑲᓐᓂᕐᒥᒃ ᖄᒃᑲᓐᓂᐊᒍᑦ 
ᐱᕼᐆᐊᖅᕼᐃᒪᓇᔭᕐᓂᖅᐸᑕ ᐃᑲᔪᖅᑐᓪᓚᕆᒐᔭᖅᑕᒃᑲ 
ᑭᕼᐃᐊᓂ ᐱᕼᐋᖅᕼᐃᒪᖕᒪᖔᑕ 
ᑐᕼᐅᒪᕋᓗᖏᑦᑐᖓᐅᒐᓗᐊᖅ. 
ᐃᑲᔪᖅᑐᑐᐃᓐᓇᖅᖢᒋᑦ ᐅᖃᖅᑎᑦᓯᔩ, 
ᓂᑯᕕᕼᐅᐊᓚᐅᖅᑐᖓ ᐊᒻᒪᓗ ᐅᐱᒋᖦᖢᒋᑦ 
ᑲᑎᒪᔨᖏᓐᓂᒃ ᐱᒋᐊᖅᖢᒍ ᐱᓕᕆᔨᓗᒃᑖᖏᓐᓄᑦ 
ᐊᒻᒪ ᐃᒻᒪᖄ ᒥᓂᔅᑕᖓ ᐃᓚᒋᓗᒍ. ᒪ’ᓇ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ, 
ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 517 - 5(2): 

ᐃᖃᔫᑎᑦ ᐃᓄᑐᖃᕐᓄᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. 
ᐅᓪᓛᒃᑰᖅᑲᒃᑲ ᐸᖕᓂᖅᑑᕐᒥᐅᑦ. 
 
ᐅᓪᓛᖅ ᓇᖏᖅᓯᔾᔪᑎᖃᖅᑐᖓ ᑕᒫᓂ 
ᑲᑎᒪᓂᕆᓯᒪᔭᑦᑎᓐᓂ 
ᐊᐱᖅᑯᑎᒋᓂᖅᐹᕆᖃᑦᑕᖅᓯᒪᒻᒥᒐᑦᑎᒍ ᐃᓐᓇᖅᐳᑦ, 
ᑭᒡᒐᖅᑐᖅᑐᒋᑦ ᐊᒻᒪᓗ ᐃᑲᔪᖅᑐᒃᑲᓐᓂᕈᒪᓪᓗᒋᑦ 
ᐊᒻᒪ ᑖᒃᑯᐊ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ 
ᑮᓇᐅᔭᖃᖅᑎᑦᑎᔾᔪᑎᖏᓪᓗ ᐊᐅᓚᔾᔪᑎᖏᑦ 
ᐃᓐᓇᕐᓄᑦ ᑐᕌᖓᔪᐃᑦ 
ᖃᓄᖅᑑᖅᑕᐅᒃᑲᓐᓂᕆᐊᖃᖅᑑᔫᑎᒋᓪᓗᒋᑦ ᑖᓐᓇ 
ᐅᓛᖅ ᓇᖏᖅᓯᔾᔪᑎᒋᔭᕋ. 
 
ᐊᔾᔨᒌᖏᑦᑑᑎᐊᓗᓐᓂᒃ ᑖᒃᑐᐊ ᒐᕙᒪᒃᑯᑦ 
ᑎᒍᒥᐊᒐᖃᕐᖓᑕ ᑮᓇᐅᔭᖏᓪᓗ ᐋᖅᑭᓱᖅᓯᒪᓪᓗᑎᒃ 
ᖃᓄᖅ ᐊᑐᖅᑕᐅᒍᓐᓇᕐᒪᖔᑕ ᐃᓐᓇᕐᓄᑦ 
ᑐᕌᖓᔪᓂᒃ. ᑖᒃᑯᐊ ᑕᑯᓐᓇᙳᐊᓗᒍ 
ᐋᖅᑭᒋᐊᕈᑎᒃᓴᒃᑲᓐᓃᑦ ᐃᓱᒪᒋᓯᒪᓪᓗᒋᑦ ᐱᓗᐊᖅᑐᒥ 
ᐃᓄᓕᕆᔨᒃᑯᓐᓄᑦ ᑎᒍᒥᐊᖅᑕᐅᔪᖅ 
ᐅᖅᓱᐊᓗᖃᐅᒻᒧᑦ ᐃᑲᔫᑎᐅᔪᓐᓇᓲᖅ ᐃᓐᓇᕐᓄᑦ. 
ᑕᐃᓐᓇ ᑮᓇᐅᔭᖅ ᐊᑐᖅᑕᐅᒌᕈᓐᓇᑎᓐᓇᒍ 
ᐊᑕᐅᓯᕐᒥᒃ ᑕᑯᓐᓇᕆᐊᖃᖅᑑᔫᑎᒋᓪᓗᒋᑦ ᐃᓐᓇᐃᑦ 
ᐊᑕᖏᕐᓗᑎᒃ ᓇᖕᒥᓂᖃᖅᑎᐅᔪᑦ 
ᐃᑲᔪᖅᑕᐅᒍᓐᓇᑲᓐᓂᕆᐊᖃᖅᑐᔫᑎᒋᒐᓗᐊᕐᒥᒐᒃᑭᑦ 
ᐊᒻᒪᓗ ᑐᑭᓯᐅᒪᔪᒍᑦ ᐃᓐᓇᕐᓂᒃ 
ᖃᓄᖅᑑᕈᑎᖃᕋᓱᐊᖃᑦᑕᕋᑦᑕ 
ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋ. 
 
ᐃᓕᖅᑯᓯᓕᕆᔨᒃᑯᑦᑕᐅᖅ ᑕᑯᓐᓇᖅᑐᒋᑦ 
ᐊᐅᓚᑎᑦᑎᖃᑦᑕᕐᖓᑕ ᐃᓐᓇᕐᓂᒃ 
ᑲᑎᒪᔭᖅᑐᖅᑎᓪᓗᒋᑦ. 
ᐃᑲᔪᖅᑎᖃᒃᑲᓐᓂᕆᐊᖃᖅᑑᔫᑎᒋᖃᑦᑕᕐᒥᒐᒃᑭᑦ 
ᐃᓚᖏᑦ ᐃᓐᓇᐃᑦ ᐅᖓᓯᑦᑐᒦᙶᖅᑎᓪᓗᒋᑦ 
ᐃᑲᔪᖅᑎᑭᔅᓴᖅᑎᓪᓗᒋᑦ ᖃᖓᑕᓂᐊᖅᑎᓪᓗᒋᑦ 
ᐊᔅᓱᐊᓗᒃ ᑖᓐᓇ ᐊᒃᓱᕈᕐᓇᕐᖓᑦ ᐱᓗᐊᖅᑐᒥ 
ᓄᑭᑭᑎᓪᓗᒋᑦ  
ᐃᑲᔪᖅᑎᖃᒃᑲᓐᓂᑦᑎᐊᕆᐊᖃᖅᑑᔫᑎᒋᓪᓚᕆᒃᑲᓪᓗᐊ
ᒻᒥᒐᒃᑭ.ᑦ ᐱᔭᕆᐊᑭᑦᑐᑦ, ᖃᕗᓴᕋᐃᑦᑐᑦ, ᑕᒪᒃᑯᐊ 
ᑕᑯᓐᓇᖅᑕᐅᒃᑲᓐᓂᕆᐊᖃᖅᑐᑦᔫᑎᒋᖃᑦᑕᕐᒥᒐᒃᑭᑦ.  
 
ᐊᒻᒪᓗ ᑐᓴᖃᑦᑕᖅᓯᒪᔪᒍᑦ ᑕᒻᒫᑕᕝᕕᒻᒥᑦ ᐃᓐᓇᐃᑦ  

ᑎᕖᒃᑯᕕᒻᒥ ᓯᓂᑦᑐᑦ. ᓇᒦᕝᕕᒃᓴᖃᙱᒻᒪᑕ.  
 
ᐅᑯᐊ, ᐅᖃᖅᑎᑦᑎᔩ, ᖃᐅᔨᒪᔪᒍᑦ ᒐᕙᒪᒃᑯᓐᓄᑦ  
ᑎᒍᒥᐊᖅᑕᐅᔪᐃᑦ. ᖃᐅᔨᒪᔪᒍᓪᓗ 
ᑭᓐᖒᒪᑦᑎᖃᑦᑕᖅᑐᒍᑦ ᐃᓐᓇᕐᓂᒃ ᖃᓪᓗᓈᓃᑦᑐᓂᒃ 
ᓄᓇᕘᒧᑦ ᐅᑎᖁᔨᔪᒍᑦ. ᑭᓯᐊᓂᑦᑕᐅᖅ 
ᓄᓇᕘᒥᑦᑐᐃᑦ ᑕᑯᓐᓇᖅᑕᐅᒃᑲᓐᓂᕆᐊᓖᑦ. 
 
ᐅᖃᖅᑎᑦᑎᔨ, ᐊᐱᕆᒐᓗᐊᖅᑯᖓ ᐱᔭᕇᕈᒪᓪᓗᒍ 
ᑖᓐᓇ ᐅᖃᐅᓯᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 
ᐅᖃᐅᕼᐃᒃᓴᒥᓂᒃ ᐱᔭᕇᕈᒪᑉᓗᓂ, ᐋᑳᖅᑐᖃᖅᐹ? 
ᑐᕼᐊᙱᓐᓇᒪ, ᑲᔪᕼᐃᒋᐊᖅᑑᓪᓗᐊᖅᐳᑎᑦ 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ,.  
 
ᐅᖃᕋᑖᖅᑯᖓ ᑕᐃᒃᑯᐊ ᐃᓐᓇᐃᑦ 
ᑕᑯᓐᓇᑦᑎᐊᖅᑕᕗᑦ ᐊᔅᓱᕈᖃᑦᑕᖅᑐᑦ ᐊᖏᕐᕋᕈᒪᔪᑦ 
ᐊᖏᕐᕋᖁᔭᕗᓪᓗ, ᑭᓯᐊᓂᑦᑕᐅᖅ ᓄᓇᑦᑎᓐᓂ 
ᐅᕙᒍᑦ ᓄᓇᖏᓐᓃᑦᑐᐃᑦ ᐃᓐᓇᖅᐳᑦ 
ᖃᓄᖅᑑᕈᑎᒋᒃᑲᓐᓂᕆᐊᖃᕋᑦᑎᒍ, ᐱᓗᐊᖅᑐᒥ 
ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ 
ᐃᑲᔫᑎᐅᔪᓐᓇᖅᑐᐃᑦ ᓄᓇᓕᑦᑎᓐᓂ. 
ᐊᔅᓱᕉᑎᖃᒃᑲᓐᓂᕆᐊᖃᓪᓚᕆᑦᑐᐃᑦ ᒐᕙᒪᒃᑯᑦ 
ᑕᕝᕘᓇ ᑎᒍᒥᐊᖅᑕᖏᓐᓂ.  
 
ᑖᔅᓱᒪᐅᑉ ᒥᔅᓵᓄᑦ ᐊᐱᖅᑯᑎᖃᒃᑲᓐᓂᕆᐊᕐᓂᐊᕋᒪ 
ᐊᐱᖅᓱᕐᓇᖅᓯᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᙱ. 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓐᓄᒃᑕᐅᔪᓐᓇᖅᑐᐃᑦ ᓈᓴᐅᑎᖏᑦ 
(ᑕᐅᑐᙱ) 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᑉᓛᒃᑰᖅᐸᒃᑲ ᑲᖏᖅᓯᓂᕐᒥᐅᑕᐃᑦ ᐊᒻᒪ 
ᐃᒡᓗᓕᒑᕐᔪᖕᒥᐅᑕᐃᑦ. 
 
ᐅᖃᖅᑎᑦᑎᔩ, ᐃᓅᓪᓗᖓ ᐊᒥᓱᑦᑕᐅᖅ ᐃᓄᐃᑦ 
ᓄᓇᕗᑦᒥ ᑐᑭᓯᖃᑦᑕᖏᒻᒪᑕ ᒪᑯᐊ ᓇᓄᐃᑦ 
ᐱᔾᔪᑕᐅᓪᓗᑎᒃ. ᖃᐅᔨᖃᑦᑕᓕᖅᑐᒍᑦ ᓇᓄᐃᑦ 
ᓄᓇᓕᑦᑎᓐᓅᖅᑐᑦ, ᐊᒻᒪᓗ ᕼᐋᓗᕖᓐᑐᑦ ᓄᑕᖅᑲᐃᑦ 
ᐊᖅᑯᑎᒦᑐᐃᓐᓇᕆᐊᖃᕈᓐᓃᖅᑐᑦ 
ᒥᐊᓂᖅᓯᔨᖃᐃᓐᓇᓪᓗᑎᒃ ᑭᓯᐊᓂ. 
 
ᐊᒥᓱᖅᑲᐃ ᐃᓄᐃᑦ ᐊᐱᖅᑯᑎᖃᓕᖅᑐᑦ ᓲᖅ ᑕᒪᓐᓇ 
ᓇᓄᕐᓄᑦ ᑰᑕᐅᖃᑦᑕᖅᑐᖅ ᑐᖁᑦᑐᓐᓇᖅᑕᕗᑦ 
ᐳᖅᑐᓯᑳᓪᓚᒍᓐᓇᙱᓚᖅ? 
ᐊᖑᒻᒪᑎᓇᓱᒋᔪᓐᓃᖅᑕᒃᑲ ᓇᓄᐃᑦ ᐊᒥᓱᕈᕐᓂᖏᑦ, 
ᐃᓄᐃᑦᑕᐅᖅ ᑕᐃᒪᓐᓇ ᐅᒃᐱᕈᓱᒃᑐᑦ. ᓇᓄᐃᑦ 
ᐊᒥᓱᙳᖅᐹᓪᓕᖅᓯᒪᓕᖅᑐᑦ. ᑕᐃᒃᑯᐊ ᓇᐃᓴᐅᑏᑦ 
ᖃᕆᑕᐅᔭᒃᑯᑦ ᓇᐃᓴᐅᑎᒋᔭᐅᖃᑦᑕᖅᑐᑦ 
ᐅᒃᐱᕈᓱᒃᑐᖓ ᐃᑦᑕᕐᓂᑕᐅᓗᐊᕐᒪᑕ ᓇᓄᐃᑦ 
ᖃᔅᓯᓚᑦᑖᖑᒪᖔᖏᑦᑕ ᖃᐅᔨᒪᖃᑦᑕᖏᑦᑐᒍᑦ. 
ᑐᑭᓯᖃᑦᑕᖏᑦᑐᒍᑦ ᐃᓄᒃᑎᒍᑦ, ᓲᖅ ᓇᓐᓄᒍᑎᒃᓴᕗᑦ 
ᑰᑕᖓ ᐳᖅᑐᓯᒃᑲᓐᓂᕆᐊᕈᓐᓇᙱᓚᖅ. 
ᖃᐅᔨᖃᑦᑕᖅᓯᒪᔪᓯ ᒪᓕᒐᓕᐅᖅᑎᐅᔪᓯ ᓇᓄᕐᓄᑦ 
ᐃᓄᐊᖅᑕᐅᔪᖃᖃᑦᑕᖅᓯᒪᓕᖅᑐᖅ ᑭᕙᓪᓕᐅᑉ 
ᐃᓗᐊᓂ. ᐊᑦᑕᕐᓇᖅᑐᒦᑦᑐᑦ ᐃᓄᐃᑦ ᐃᓚᖏᑦ.  
 
ᐅᖃᖅᑎᑦᑎᔩ, ᐅᑉᓗᒥᐅᙱᑦᑐᖅ ᑕᒪᓐᓇ 
ᑐᑭᓯᑦᑎᐊᕈᒪᓪᓗᖓ ᓲᖅ ᓇᓄᕐᓄᑦ 
ᑐᖁᒍᓐᓇᖅᑕᑦᑎᓐᓄᑦ ᑰᑕ ᓇᑭᙶᖅᐸ? ᓯᓚᕐᔪᐊᕐᒦᑦ 
ᐊᔭᒃᑐᖅᑕᐅᕕᑕ? ᐊᒻᒪ ᓲᖅ ᓇᓄᐃᑦ ᐃᓄᐃᑦ 
ᐅᖃᖅᑎᓪᓗᒋᑦ ᐊᒥᓱᕈᖅᐹᓪᓕᖅᓯᒪᓕᖅᑐᑦ ᓲᖅ 
ᑕᒪᒃᑯᐊ ᑐᖁᑦᑐᓐᓇᖅᑕᕗᑦ ᐊᖑᒻᒪᑎᙱᓚᑦ? 
ᓇᓄᐃᑦ ᑐᖁᑕᐅᔪᓐᓇᕐᓂᕆᔭᖏᓐᓂᒃ. ᑖᓐᓇ 
ᐅᑉᓗᒥᐅᙱᑦᑐᖅ ᑭᖑᓂᐊᒍᑦ ᐊᐱᖅᑯᑎᒋᓂᐊᖅᑕᕋ 
ᓇᓄᓕᕆᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ, 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ. 

ᖁᑦᑎᓂᖅᓴ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ 
ᖃᐅᓱᐃᑦᑐᒥ (ᐊᕿᐊᕈᖅ) 

 
ᐅᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᑐᐃᓐᓇᐅᑎᓪᓗᒍ ᖃᐅᓱᐃᑦᑐᕐᒥ 
ᐊᓕᐊᓇᐃᒍᓱᓚᐅᕐᒪᑕ ᑖᒃᑯᐊ ᖃᕐᒪᖅᑕᓕᐅᑉ 
ᐃᓕᓐᓂᐊᕐᕕᖓᓂ ᐊᓂᒍᐃᔪᑯᓘᓚᐅᖅᑐᐃᑦ. ᒫᓐᓇ 
ᖁᕕᐊᓲᑎᒋᔭᐅᓚᐅᕐᒪᑕ. ᑖᒃᑯᐊ ᐱᖓᓱᐃᑦ 
ᐊᒃᓱᐊᓗᒃ ᐊᓈᓇᒃᑯᖏᓐᓄᑦ ᐊᑖᑕᑯᖏᓐᓄᓪᓗ 
ᐊᒻᒪᓗ ᓄᓇᖅᑲᑎᓕᒫᖏᓐᓄᑦ 
ᐅᐸᒃᑕᐅᔪᐊᐃᓐᓄᓛᐅᕐᒪᑦ. 
 
ᒪᒥᐊᕝᕕᒋᕙᒃᑲ ᐅᐸᒍᓐᓇᓚᐅᙱᓐᓇᒃᑭᑦ. 
ᐅᐸᒋᐊᒃᓴᖅ ᐸᕐᓇᓚᐅᕈᓗᐊᖅᓱᖓ ᐱᔪᓐᓃᓚᐅᕋᒪ. 
ᒪᒥᐊᕝᕕᒋᕐᔪᐊᖅᐸᔅᓯ. ᑖᒃᑯᐊ ᑭᓯᐊᓂ 
ᖁᕕᐊᓱᑦᑎᐊᖅᑐᒍᑦ ᐊᒻᒪᓗ ᑕᑯᓐᓂᕈᔅᓯ 
ᖁᕕᐋᓱᓐᓂᕐᓂᒃ ᓴᖅᑭᔮᖅᑎᑦᑎᓛᖅᐳᖓ, ᑖᒃᑯᐊ 
ᐃᓕᓴᕆᔪᒪᓪᓗᒋᑦ ᐱᖓᓱᑯᓗᐃᑦ ᐊᓂᒍᐃᓚᐅᖅᑐᐃᑦ 
ᒍᕋᐃᑦ 12−ᒥ. ᑖᓐᓇ ᓯᕗᓪᓕᖅ:  
 
• ᓲᐱ ᐃᓪᓚᐅᑦ,  
• ᑕᕙᓐ ᒪᓂᒃ, ᐊᒻᒪᓗ  
• ᔭᔅᑎᓐ ᒪᒃᑖᓄᓪᑦ.  
 
ᑖᒃᑯᐊ ᐱᖓᓲᓪᓗᑎᒃ ᐊᓂᒍᐃᔭᕕᓂᖏᓐᓂᒃ 
ᖁᕕᐊᓲᑎᒋᔭᐅᓚᐅᕐᒪᑕ ᖃᐅᓱᐃᑦᑐᕐᒥᑦ. ᐊᓕᐊᓇᐃᑦ 
ᐊᓂᒍᐃᔪᐊᓐᓅᔪᓯ. ᐊᑏᒃ ᐃᓕᓐᓂᐊᖏᓐᓇᕆᔅᓯ 
ᑲᔪᓰᓐᓇᕋᓱᒋᔅᓯ ᑕᕝᕙᓂ ᐱᓕᕆᔪᓐᓇᖅᑕᔅᓯᓐᓃᕕᓯ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ, 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 520 - 5(2): 

ᐃᒻᓃᖃᑦᑕᕐᓂᖅ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᐊᒥᑦᑐᕐᒥᐅᑕᐅᖃᑦᑎᒃᑲ, ᒪᓕᒐᓕᐅᖅᑎᐅᖃᑎᒃᑲᓗ. 

ᓯᕗᓪᓕᖅᐹᒥᒃ ᒪᒥᐊᓪᓗᖓ ᑖᒃᑯᓄᖓ 
ᓂᕈᐊᖅᑎᒋᔭᓐᓄᑦ ᑕᕝᕙᓂ ᑲᑎᒪᓂᖃᖅᑎᓪᓗᓯ 
ᑕᕝᕙᓃᒍᓐᓇᓚᐅᖏᓐᓂᓐᓂᒃ ᒪᒥᐊᔾᔪᑎᖃᖅᐳᖓ 
ᓯᕗᓪᓕᖅᐹᒥᒃ.  
 
ᐆᒥᖓ ᐱᔾᔪᑎᖃᖅᖢᖓ ᓂᑯᕕᔾᔪᑎᖃᖅᐳᖓ 
ᐊᖏᕐᕋᕆᐊᖃᓚᐅᕐᒥᒐᒪ ᖃᑕᙳᑎᒃᑲ 
ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ. ᑭᓯᐊᓂᑦᑕᐅᖅ 
ᖁᔭᒋᕙᒋᑦ ᑕᐃᒪᓐᓇ ᐅᖃᕈᓐᓇᓚᐅᕐᒥᒐᕕᑦ 
ᑕᕝᕙᓃᑦᑐᓐᓇᖏᔾᔪᑎᖃᕋᒪ ᐱᔾᔪᑎᖃᖅᖢᖓ. 
ᑖᔅᓱᒥᖓ ᒪᒥᐊᔾᔪᑎᖃᖅᐸᒌᖅᐳᖓ. 
 
ᐅᖃᖅᑎᑦᑎᔩ, ᐆᒥᖓᓕ ᓂᑯᕕᔾᔪᑎᖃᖅᐳᖓ 
ᐅᖃᖃᑦᑕᐃᓐᓇᖅᓯᒪᑎᓪᓗᖓ ᐃᓐᓇᕐᓂᒃ 
ᒪᒃᑯᒃᑐᓂᓪᓗ ᑭᒡᒐᖅᑐᐃᔪᒪᑎᓪᓗᖓ. ᑭᓯᐊᓂ 
ᐋ’ᐋᖑᖃᑦᑕᕐᒪᑦ. ᐊᒃᑐᖅᑕᐅᕐᓇᕐᒪᑦ ᒪᒃᑯᒃᑐᒥᒃ 
ᐃᒻᒥᓃᖅᑐᖃᖅᑎᓪᓗᓂ, ᓇᒥᑐᐃᓐᓇᖅ. 
ᐃᓚᒋᙱᒃᑲᓗᐊᕈᑦᑎᒍᑦ ᐃᒃᐱᕐᓇᖅᐳᖅ.  
 
ᑕᕝᕘᓇ ᐃᓗᖏᖅᓱᖅᖢᖓ ᐅᖃᕋᓗᐊᖅᑎᓪᓗᖓ. 
ᓇᐅᒃ, ᐅᕙᖓ ᓇᒧᙵᐅᕙᓪᓕᐊᖅᑰᕈᓐᓃᖅᐳᖓ 
ᐅᖃᐅᓯᓐᓂᒃ. ᑕᕝᕘᓇ ᐊᐃᑦᑖᖑᒐᓗᐊᖅ. 
ᐊᒃᓱᕈᖅᖢᖓ ᑐᓴᖃᑦᑕᖁᔨᕗᖓ ᒪᒃᑯᒃᑐᓂᒃ 
ᐃᑲᔪᖅᑕᐅᔪᓐᓇᖅᑐᓯ! 
 
>>ᐸᑦᑕᑐᖅᑐᑦ 
  
ᐃᑲᔪᖅᑎᒃᓴᖅᑕᓕᒃ ᓯᓚᒥ ᑕᖅᑳᙵᑦ! 
ᑕᕝᕙᐅᓂᕋᖃᑦᑕᕋᓗᐊᖅᑎᓪᓗᖓᑦᑕᐅᖅ ᐅᑯᐊᑦᑕᐅᖅ 
ᐃᓐᓇᑯᓗᒃᐳᑦ ᑕᕝᕙᑦᑕᐅᖑᖕᒥᔪᐃᑦ. ᐊᒃᓱᕈᖅᖢᑎᒃ 
ᐃᓅᓇᓱᓚᐅᖅᑐᐃᑦ. ᐃᒡᓗᕐᔪᐊᕐᒦᓚᐅᙱᑦᑐᓪᓗ 
ᐃᒪᓐᓇ ᐅᕙᑦᑎᑐᑦ. ᐅᕙᒍᓪᓕ ᒫᓐᓇ ᖃᓄᑐᐃᓐᓇᖅ 
ᒪᒃᑯᒃᑐᒍᑦ ᐊᕕᑕᐅᔪᑎᒍᑦ, ᓇᒧᑐᐃᓐᓇᖅ 
ᓯᕙᓂᕐᓗᑕᓘᓐᓂᑦ ᐃᑲᔪᖅᑕᐅᔪᓐᓇᖅᓯᒐᑦᑕ. 
ᐊᔭᐅᖅᑐᐃᑦᑎᐊᕋᓗᐊᖅᑐᖓ ᒪᒃᑯᒃᑐᓂᒃ 
ᓄᓇᕗᒻᒥᐅᑕᓕᒫᑦ ᐃᑲᔪᖅᑕᐅᔪᓐᓇᖅᑐᓯ ᓱᓕ. 
ᓯᕗᓂᒃᓴᓯ ᑕᕝᕙ ᐊᖏᔪᖅ! 
ᐋᖅᑭᒃᓱᐃᒡᒍᔾᔭᐅᖃᑦᑕᖅᐳᑦ ᑕᕝᕙᓂ ᒪᓕᒐᓕᐅᕐᕕᖕᒥ 
ᑭᓯᐊᓂᑦᑕᐅᖅ ᐅᓇ 
ᐊᒃᓱᕈᕐᓇᖃᑦᑕᖅᑐᒃᓴᐅᒐᓗᐊᖅᑐᖅ. ᓇᒧᑦᑐᖅ? 
ᑭᓇᒧᑦᑐᖅ ᐃᑲᔪᖅᑕᐅᓚᐅᕐᓚᖓ? 
 
ᑕᒪᓐᓇ ᐅᕙᑦᑎᓐᓂᒃ ᐊᐱᖅᓱᑐᐃᓐᓇᕈᓐᓃᕐᓗᑕ 
ᑐᙵᒋᔭᑦᑎᓐᓂᒃ ᐅᐸᖃᑦᑕᓚᐅᖅᑕ. ᑕᒪᓐᓇ 
ᐊᒃᓱᕈᐊᕆᒐᓗᐊᖅᖢᒍ, ᓇᐅᒃ, ᐅᕙᖓ 
ᓇᒧᙵᐅᖅᑰᔨᖏᓐᓇᒪ. ᐊᒃᓱᕈᕋᓗᐊᖅᐳᖓ  

ᐃᓕᒃᓯᓐᓄᑦ. ᐅᑯᐊᓗ ᐃᓐᓇᑯᓗᒃᐳᑦᑕᐅᖅ 
ᐊᒃᓱᕈᑎᒋᓪᓗᒋᑦ. 
 
ᐅᖃᖅᑎᑦᑎᔩ, ᐱᐊᓂᒍᒪᓪᓗᒍ ᑖᓐᓇ 
ᐅᖃᐅᓯᒃᓴᕆᔭᕋ ᐊᖏᖅᑕᐅᔪᒪᒐᓗᐊᖅᐳᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? ᑐᕼᐊᙱᓐᓇᒪ. 
ᒪᓕᒐᓕᐅᖅᑎ ᖃᐃᕐᓂᖅ. ᐅᖃᐅᓯᒃᓴᕐᓂᒃ 
ᑲᔪᕼᐃᒋᐊᖅᑑᓪᓗᐊᖅᐳᑎᑦ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᐱᐊᓂᒃᑎᑕᐅᒃᑲᓐᓂᕈᓐᓇᕋᒪ.  
 
ᑕᒪᓐᓇ ᐃᓅᓯᕐᖏᓛᒃ ᐱᙳᐊᖑᙱᑦᑎᐊᕋᓗᐊᕐᒪᑦ. 
ᐊᑕᐅᓰᕐᓗᑕ ᐃᓅᓂᐊᖅᑐᒍᑦ ᑕᒫᓂ ᓄᓇᕐᔪᐊᕐᒥ. 
ᐆᒪᒃᑲᓐᓂᕈᒪᓕᕋᓗᐊᕐᓗᑕᒎᖅ ᓇᐅᒃ, 
ᐅᑎᕈᓐᓇᖃᑦᑕᙱᑦᑐᒍᑦ. 
ᑕᕐᓂᖃᖅᑐᐃᓐᓇᑦᑎᐊᖑᔪᒍᑦ. ᐆᒻᒪᑎᖃᖅᑐᒍᑦ. 
ᐃᓱᒪᖃᖅᑐᒍᑦ. ᖃᐅᔨᒪᒋᐊᒃᑲᓐᓂᓚᐅᕆᑦᑎ 
ᒪᒃᑯᒃᑐᓯᒍᑦ ᑕᒪᓐᓇ ᐊᒃᓱᕈᐊᕆᒐᓗᐊᖅᑕᕋ. 
ᐃᒻᒥᓃᖃᑦᑕᕐᓂᖅ ᑕᒪᓐᓇ ᐊᑐᕆᐊᖃᙱᒃᑲᓗᐊᕐᒪᑦ. 
ᐅᖃᓪᓚᒃᑲᓗᐊᕐᓗᖓ, ᐄ’ ᑕᐃᒪ ᑕᖅᑳᙵᑦ 
ᐊᒃᓱᕈᖅᑐᖃᕐᒥᔪᖅ. ᑭᓇᒧᑦᑐᖅ? 
ᐃᒪᓐᓇᐃᓕᖓᓕᑐᐃᓐᓇᓕᖃᑦᑕᕐᒪᑕ.  
 
ᐅᖃᖅᑎᑦᑎᔩ, ᒪᔾᔭ ᐃᓐᓇᖅᐳᑦ. ᐃᓐᓇᕐᒥᒃ 
ᑕᐃᓯᓂᐊᕋᒪ ᑕᐃᑲᓂ ᓂᕈᐊᖅᑕᐅᓯᒪᕝᕕᒋᔭᓐᓂᒃ. 
ᐊᐃᕝᕙᕼᐊᒻ ᐅᓪᓚᓛᖅ ᓴᓂᕋᔭᖕᒥ ᐃᑲᔪᕈᓐᓇᕆᕗᖅ.  
ᐲᑕ ᐊᕙ, ᐃᒡᓗᓕᖕᒥ ᐃᑲᔪᕈᓐᓇᕆᕗᖅ. ᑖᒃᑯᐊ 
ᐊᑎᖏᒃ ᑕᐃᑐᐃᓐᓇᖅᑖᒃᑲᒃ ᖃᐅᔨᒪᓂᐊᕋᔅᓯᐅᒃ. 
ᐃᑲᔪᕈᓐᓇᖅᑑᒃ. ᐊᒃᓱᕈᖅᖢᓂ ᑖᓐᓇ ᐅᓪᓚᓛᖅ 
ᐃᑲᔪᕋᓱᖃᑦᑕᕐᒥᖕᒪᑦ. ᐅᓐᓄᐊᒃᑯᑦ ᓯᕙᓂᕐᕕᐅᒑᖓᒥᒃ 
ᐅᐸᐃᓐᓇᓲᖅ.  
 
ᐅᖃᖅᑎᑦᑎᔩ, ᐊᐱᖅᓲᑎᖃᕐᓂᐊᓕᕈᒪ 
ᓯᕗᓕᐅᖅᑎᑦᑎᓐᓄᒃ ᐊᐱᖅᓱᕐᓂᐊᕋᒪ. ᑖᒃᑯᐊ 
ᐃᓅᓯᖅ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᖅᐸᑦ ᒐᕙᒪᒃᑯᑦ  

ᐃᑲᔪᕐᓗᑎᒃ. ᑖᔅᓱᒥᖓ ᐊᐱᖅᓲᑎᖃᕐᓂᐊᖅᐳᖓ 
ᓯᕗᓕᐅᖅᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᑲᔪᕼᐃᓗᑕ. ᑭᐅᔾᔪᑕᐅᔪᑦ 
ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᔪᕼᐃᓗᑕ 
ᑕᓪᓕᒪᒋᓕᖅᑖᓄᑦ. ᐃᓕᑕᖅᓯᓂᖅ ᐳᓛᖅᓯᒪᔪᓂᒃ 
ᒪᓕᒐᓕᐅᕐᕕᖕᒥ. ᒪᓕᒐᓕᐅᖅᑎ ᔪᐊᓇᓯ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 
ᐅᖃᖅᑏ, ᐅᑯᐊ ᑐᙵᓱᑦᑎᒍᒪᕙᒃᑲ 
ᐃᒡᓗᕐᔪᐊᖅᑎᓐᓄᑦ ᐱᒋᐊᕈᑎᒋᖅᑳᕐᓗᒍ 
ᓯᕗᓪᓕᐅᑎᓪᓗᒍ ᓄᓕᐊᑯᓗᒐ ᐄᒪᓕ ᔪᐊᓇᓯ. ᑖᓐᓇ 
ᐊᐅᔭᐅᕋᑖᖅᑐᒥᒃ ᖁᓕᓂᒃ ᐅᑭᐅᓄᑦ 
ᓇᓪᓕᐅᓂᖅᓯᐅᕐᓂᖃᓚᐅᕋᑦᑕ ᑲᑎᑎᑕᐅᓂᑦᑎᓐᓂᒃ. 
ᑐᙵᓱᖁᕙᕋ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓱᓕ ᖁᕕᐊᓇᖅᑐᖃᖅᑐᐊᓗᒻᒧᑦ 
ᑎᑭᑕᐅᒃᑲᓐᓂᓚᐅᕋᑦᑕ. ᑎᒍᐊᖅᓯᓪᓗᑕ, ᑖᔅᓱᒪᐅᑉ 
ᓄᓗᐊᑯᓗᒪ ᐃᓪᓗᖓᓂᒃ ᑖᒃᑯᐊ ᑖᓐᓇ 
ᐸᓂᑯᓗᒃᑖᓚᐅᕋᑦᑕ, ᐸᑦᑐᒃ ᔪᐊᓇᓯ. 
ᑐᙵᓱᖁᕙᕋᑦᑕᐅᖅ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑭᖑᓪᓕᖅᐹᕆᓗᒍ ᓇᔭᑯᓗᒐ ᐊᖓᔪᒃᓯᖅ, 
ᒥᐊᕆ ᔪᐊᓇᓯ. ᑐᙵᓱᖁᑦᑎᐊᖅᐸᒃᑲ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᑦᓯᐊᕐᓂᐊᖅᐳᕼᐃ ᒪᓕᒐᓕᐅᕐᕕᖕᒥ. 
ᓄᓇᕗᑦ ᒪᓕᒐᓕᐅᕐᕕᐊᓂ. ᐳᓛᖅᓯᒪᔪᓂᒃ 
ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. ᑲᔪᕼᐃᓗᑕ. 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 698 - 5(2): ᖃᓄᐃᓕᖓᓂᖏᑦ ᓄᑖᑦ 

ᑳᓐᑐᕌᑦ ᐋᓐᓂᐊᕕᓕᐊᕈᔾᔨᓂᕐᒧᑦ 
ᐃᖅᑲᓇᐃᔮᒧᓪᓗ ᖃᖓᑦᑕᖃᑦᑕᕐᓂᕐᒧᑦ 
(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᐅᖅᕼᐆᖅᑐᕐᒥᐅᑦ 
ᐅᑉᓛᒃᑰᖅᐸᒃᑲᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᒥᔅᑕ 
ᖃᐃᕐᓂᖅ, ᐱᖃᑎᒋᕙᒋᑦ ᐃᑲᔪᕈᒪᒐᕕᒋᑦ 
ᐃᓅᕼᐅᒃᑐᑦ. 
 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᒧᑦ.  
 
ᑕᐃᒪ ᒥᓂᔅᑕ ᐃᖅᑲᐅᒪᓂᐊᕐᒪᑦ ᐊᐱᖅᓱᓚᐅᕋᒃᑯ 
ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ 
ᖃᓄᐃᓕᖓᓕᕐᓂᖏᑦ ᒐᕙᒪᒃᑯᑦ ᑳᓐᑐᕌᒃᑦ−ᖏᓐᓂᒃ 
ᒪᑯᓄᖓ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ. ᑐᓴᐅᒪᔾᔪᑏᑦ ᑭᖑᓂᖓᒍᑦ 
ᓴᖅᑭᑕᐅᓚᐅᖅᑐᑦ ᒐᕙᒪᒃᑯᓐᓂᒃ ᐅᖃᖅᓯᒪᖕᒪᑕ, 
ᑳᓐᑐᕌᒃᑦ−ᑖᖅᑎᑦᑎᓯᒪᖕᒪᑕᒎᖅ ᒪᕐᕉᖕᓄᒃ 
ᖃᖓᑕᓲᖃᖅᑏᓐᓄᒃ, ᑳᓪᒻ ᐃᐅᕐ, ᐊᒻᒪᓗ 
ᑲᑎᙵᓕᖅᑐᖅ ᑖᓐᓇ ᓄᑖᖅ ᑲᓇᐃᑎᐊᓐ ᓄᐊᑦ.  
 
ᐅᖃᖅᑏ, ᑖᒃᑯᐊ ᓄᑖᑦ ᖃᖓᒃᑰᖅᑕᕐᓂᐊᕐᓂᖏᑦ 
ᑲᑎᓯᒪᓕᖅᑑᖕᓄᒃ ᑲᓇᐃᑎᐊᓐ ᓄᐊᑦ ᐊᑐᓕᓚᐅᕐᒪᑦ 
ᓄᕖᕝᕙ 1−ᖑᑎᓪᓗᒍ ᑕᒫᓂ ᑕᖅᑭᕐᒥ. 
 
ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᑕᐃᓐᓇ 
ᐋᓐᓂᐊᕕᓕᐊᖃᑦᑕᖅᑐᓂᒃ ᐃᖅᑲᓇᐃᔭᖅᑎᓄᓪᓗ 
ᑳᓐᑐᕌᒃᑦ ᖃᖓ ᐊᑐᓕᖅᑎᑕᐅᓂᐊᕐᒪᖔᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑳᓐᑐᕌᒃᑦ 
ᐱᓕᕆᐊᕆᔭᐅᓚᐅᖅᑐᑦ ᑕᕝᕙᓂ ᑎᓰᕝᕙ 1, 
2019−ᒥ ᑭᕙᓪᓕᕐᒥ ᐱᒋᐊᓛᖅᓱᑎᑦ. ᐊᒻᒪᓗ 
ᔮᓐᓄᐊᕆ 1, 2020 ᓄᓇᕗᓕᒫᑦ, ᓄᓇᕗᑉ 
ᐊᓯᖏᓐᓂᒃ ᐱᒋᐊᓛᖅᑐᑎᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐃᖅᑲᐅᒪᓂᐊᕐᒪᑦ ᑕᐃᒪ ᒐᕙᒪᒃᑯᑦ 
ᑳᓐᑐᕌᒃᑦ−ᑖᖅᑎᓕᕆᔨᒃᑯᖏᑦ 
$700,000−ᕌᑲᓴᖅᑐᒃᑐᓂ ᓛᑉᓴᖕ ᐱᓕᕆᔨᒻᒪᕆᐅᔪᑦ 
ᖃᐅᔨᒪᔨᑕᕐᓂᒃ ᓴᖅᑭᑦᑎᖁᓪᓗᒋᑦ ᖃᖓᑕᓲᖅᑎᓂᒃ 
ᓂᐅᕕᕋᓱᖕᓂᕐᒥᒃ. ᒥᓂᔅᑕ ᐅᖃᐅᓯᖃᕈᓐᓇᖅᐹ 
ᐱᒻᒪᕆᐅᓛᖑᔪᒥᒃ ᐊᔾᔨᒌᙱᓐᓂᖏᑦ ᓄᓇᑖ 
ᑳᓐᑐᕌᒃᑦ−ᙵᓐᓄᑦ ᐋᓐᓂᐊᕕᓕᐊᖅᑕᖅᑐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᑳᓐᑐᕌᒃᑦ−ᓕᐅᖃᑦᑕᓚᐅᖅᑐᖅ ᑖᒃᑯᓄᖓ 
ᖃᖓᑕᓲᖃᖅᑎᐅᔪᓄᑦ?  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑳᓐᑐᕌᒃᑦ 
ᑐᓂᔭᐅᓂᐊᓕᖅᑐᖅ ᒫᓐᓇ ᐊᓯᔾᔨᕐᓂᖅᐹᖑᔪᕐᓕ 
ᐱᒋᐊᕐᓂᖓᓄᑦ ᑐᒃᓯᕋᓚᐅᕈᓗᐊᕋᑦᑕ 
ᖃᖓᑕᓲᖃᖅᑏᑦ ᓇᓕᐊᖕᓂᒃ ᐱᔪᒪᔪᖃᕐᒪᖔᑦ. 
ᑖᓐᓇ ᐱᒻᒪᕆᐅᓛᖑᓪᓗᓂ ᖃᖓᑕᓲᖃᖅᑎᐅᔪᓄᑦ 
ᐊᒥᓱᓂᒃ ᑕᒪᐅᙵᖅᑎᑦᑎᓇᓱᓚᐅᕈᓗᐊᕋᑦᑕ 
ᐊᔪᙱᓐᓂᓕᒫᑦᑎᓐᓄᑦ ᑳᓐᑐᕌᒃᑦ−ᒥ 
ᑐᓂᓯᓚᐅᙱᓐᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑐᓴᐅᒪᔾᔪᑏᑦ ᓴᖅᑭᑕᐅᓚᐅᖅᑐᑦ 
ᒐᕙᒪᒃᑯᓐᓂᒃ ᐅᖃᖅᓯᒪᖕᒪᑕ ᑳᓐᑐᕌᒃᑦ−ᕉᖅ ᓄᑖᖅ 
ᐱᒋᐊᕐᓂᖓᓂᒃ ᐊᕐᕌᒍᓄᑦ ᐱᖓᓱᓄᑦ 
ᐊᑐᕐᓂᐊᖅᑐᖅ, ᒪᕐᕉᖕᓂᒃ 
ᓄᑖᙳᕆᐊᕈᑎᖃᕈᓐᓇᕐᓗᑎᒃ. ᐅᖃᖅᑏ, ᒥᓂᔅᑕ 
ᐅᖃᖅᓯᒪᔪᓐᓇᖅᐹ ᓇᓕᐊᒃ ᐱᓕᕆᕕᖓ  
ᒐᕙᒪᒃᑯᓐᓂᒃ ᑲᒪᒋᔭᖃᕐᒪᖔᑦ ᓇᐅᑦᑎᖅᓱᕐᓂᕐᒥᒃ 
ᑖᒃᑯᐊ ᖃᖓᑕᓲᖃᖅᑎᐅᔪᑦ ᐱᓕᕆᓂᖏᑦ 
ᓄᑖᖅᑎᒍᑦ ᑳᓐᑐᕌᒃᑦ−ᑎᒎᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᕝᕕᒃ 
ᓇᑦᑎᖅᓱᖅᑎᐅᓂᐊᕐᒪᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑎᒃᑯᓐᓂᒃ ᑖᒃᑯᐊ ᓂᐅᕕᖃᑦᑕᕐᓂᕐᒥᒃ 
ᐃᖅᑲᓇᐃᔭᕐᕕᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᐊᐱᖅᑯᑦ 699 - 5(2): ᐃᑲᔫᑎᑦ ᐃᓄᑐᖃᕐᓄᑦ 

(ᓇᑲᓱᒃ) 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᐅᕆᖅᑲᐅᔭᓐᓄᑦ ᐊᐱᖅᑯᑎᒋᓂᐊᖅᑕᕋ ᐅᓪᓛᖅ, 
ᒥᓂᔅᑕᐅᔪᖅ ᐃᓐᓇᕐᓂᒃ ᑭᒡᒐᖅᑐᐃᔪᖅ. 
 
ᑕᐃᒪ ᐅᖃᐅᓯᕆᖅᑲᐅᔭᕋ ᐅᓪᓛᖅ ᒐᕙᒪᒃᑯᑦ 
ᐊᔾᔨᒌᙱᑦᑑᑕᓂᒃ ᑎᒍᒥᐊᖅᑎᓪᓗᒋᑦ 
ᐊᒃᓱᕈᒃᑲᓐᓂᕆᐊᖃᒃᑲᓐᓂᕆᐊᖃᖅᑑᔫᑎᒋᖃᑦᑕᕋᒃᑭᑦ. 
ᒥᓂᔅᑕ ᓯᕗᓪᓕᖅᐹᒥ ᐊᐱᕆᖅᑳᕈᒪᔭᕋ ᖃᓄᖅ 
ᕿᒥᕐᕈᖃᑦᑕᕐᒪᖔᑕ ᐋᖅᑭᒋᐊᕈᑎᔅᓴᓂᒃ ᒐᕙᒪᐅᑉ 
ᐃᓗᐊᓂ. ᑖᒃᑯᐊ ᐱᓕᕆᕝᕖᑦ ᑕᑯᓐᓇᖅᑐᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 
ᐃᓐᓇᕐᓂᒃ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᔭᕋ ᐊᐱᖅᑯᑎᖓ. ᑖᓐᓇ 
ᐱᔭᓪᓕᐊᓂᑦᑎᐊᕙᐅᖕᒪᑦ ᑖᔅᓱᒧᖓ ᐱᓕᕆᐊᓄᑦ 
ᐊᒻᒪᓗ ᓯᕗᓕᐅᖅᑎᒥᒃ ᑕᓯᐅᖅᑎᖃᖅᑐᖓ 
ᐱᓕᕆᐊᕆᔭᐅᕙᒃᑐᖅ. ᐱᔭᒃᓴᖅᑕᓕᖕᒪᐅᓲᖑᖕᒪᑦ 
ᖃᓄᖅᑑᖃᑎᒋᓗᒋᑦ ᐊᑕᐅᓯᕐᒧᑦ ᑲᒪᒋᔭᐅᓕᖅᑐᑦ. 
ᑭᓯᐊᓂ ᐅᖃᕈᓐᓇᖅᑐᖓ ᐱᓕᕆᐊᖑᖃᑦᑕᖅᓯᒪᒧᓂᒃ  
ᐱᕈᖅᑎᑦᑎᒋᐊᕈᒪᓪᓗᑕ ᑖᒃᑯᐊᓗ ᐅᖃᓕᒫᒐᐃᑦ 
ᐃᓐᓇᕐᓅᖓᔪᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ  

ᑭᒃᑯᓐᓂᒡᓗ ᑐᓴᕆᐊᕐᕕᖃᕈᓐᓇᕐᒪᖔᑕ 
ᐊᔾᔨᒌᙱᑦᑐᓪᓗ ᐱᓕᕆᐊᖑᔪᑦ ᐱᓕᕆᖃᑎᖃᖅᑐᑕ 
ᓄᓇᕗᑦ ᒐᕙᒪᒃᑯᓐᓂᒃ ᓯᕗᒧᐊᕆᐊᕋᓱᓲᕗᑦ. 
 
ᑕᐃᒫᒃ ᐅᖃᓚᐅᕈᓗᐊᖅᑎᓪᓗᖓ ᐅᖃᖅᑏ, 
ᐋᖅᑭᒋᐊᑦᑎᐊᒻᒪᕆᙱᑦᑑᒐᓗᐊᑦ ᑭᓯᐊᓂ ᐅᕙᓐᓄᑦ 
ᐱᔪᓐᓇᕐᓂᖃᕐᓂᐊᕈᒪ ᑐᑭᒧᐊᑦᑎᑦᑎᖃᑎᒋᐊᕈᒃᑭᑦ 
ᒥᓂᔅᑕᐅᖃᑎᒃᑲ, ᑕᐅᑐᒐᖃᓪᓚᑦᑖᖅᑐᒥᒃ ᐃᓐᓇᐃᑦ 
ᐸᖅᑭᔭᐅᔪᑦ ᐱᔨᑦᑎᕋᐅᑎᖏᓐᓂᒃ. ᑖᓐᓇ 
ᐱᐅᓯᕚᓪᓕᖅᑎᑦᑎᓗᓂ ᑭᓯᐊᓂᐅᓂᐊᖅᑐᖅ 
ᑕᐅᑐᒐᕆᓕᖅᑕᕗᑦ ᓄᑖᑦ ᑕᑯᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑕᕝᕘᓇ ᐱᓕᕆᖃᑎᖃᖃᑦᑕᕐᓂᕋᖅᑐᓂ 
ᓇᓗᓇᐃᔭᕋᑖᕐᖓᑦ ᐊᒻᒪᓗ ᐃᓕᓴᕆᓪᓗᒍ ᑕᒪᓐᓇ 
ᒐᕙᒪᒃᑯᑦ ᐊᔾᔨᒌᙱᑦᑑᑕᓂᒃ ᑎᒍᒥᐊᖅᑎᓪᓗᒋᑦ 
ᐱᓕᕆᖃᑎᒌᒃᑲᓐᓂᕆᐊᓖᑦ ᓇᓗᓇᙱᑦᑐᖅ. ᑭᓯᐊᓂ 
ᐆᒥᖓ ᐊᐱᖅᑯᑎᖃᕈᒪᒻᒥᔪᖓ ᐃᓐᓇᕐᓄᑦ 
ᑭᒡᒐᖅᑐᐃᔨᐅᔪᑦ ᑲᑐᔾᔨᖃᑎᒌᑦ ᓄᓇᕗᒻᒥ 
ᑭᒡᒐᖅᑐᐃᔩᑦ ᐃᓐᓇᕐᓂᒃ 
ᑲᑐᔾᔨᖃᑎᒌᖑᓂᕋᖅᑕᐅᔪᐃᑦ, ᖃᓄᖅ 
ᐱᓕᕆᖃᑎᒋᖃᑦᑕᖅᐸᐃᑦ ᑖᒃᑯᐊ ᐃᓐᓇᕐᓄᑦ 
ᑭᒡᒐᖅᑐᐃᔨᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᔭᕋ. ᑕᐃᒪ ᓯᕗᓕᖅᑏᑦ 
ᐊᓯᔾᔨᕋᑖᖅᑎᓪᓗᒋᑦ ᑲᑐᔾᔨᖃᑎᒌᖏᑦ ᓯᕗᓕᖅᑎᖏᑦ 
ᑎᑎᕋᖃᑎᒋᓪᓚᑦᑖᓚᐅᙱᓐᓇᒃᑭᑦ ᓱᓕ. ᑖᓐᓇ 
ᓄᑖᖑᖕᒪᑦ ᐊᑐᖅᑕᐅᕋᑖᖅᑐᖅ ᑭᓯᐊᓂ 
ᒪᓕᒐᓕᐅᖅᑎ ᐅᖃᐅᑎᔪᓐᓇᖅᐸᕋ 
ᑭᓇᑐᐃᓐᓇᑦᑎᐊᒥᒃ ᐅᖃᐅᓯᒃᓴᖃᖅᑐᖃᑐᐊᖅᐸᑦ  
ᓈᓚᒍᓐᓇᖅᑐᒍᑦ ᐱᓗᐊᖅᑐᒥᒃ ᑎᓕᔭᐅᓯᒪᖃᑦᑕᖅᑐᑦ 
ᑭᒡᒐᖅᑐᐃᔨᐅᒍᒪ. ᑖᓐᓇ ᓂᕆᐅᑦᑎᐊᖅᐳᖓ  

ᑕᐃᒃᑯᓂᖓ ᑐᓴᖃᑎᖃᕐᓂᐊᕐᓂᓐᓂᒃ. 
ᐅᖃᓚᐅᕈᓗᐊᖅᑎᓪᓗᒍ ᒫᓐᓇ ᓱᓕ 
ᐱᓕᕆᖃᑎᒋᓚᐅᙱᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑕᐃᒫᒃ ᓇᓗᓇᐃᕈᓐᓇᕋᒥᒃ 
ᐱᓕᕆᒃᑲᓐᓂᕆᐊᖃᕐᓂᖓᓂᒃ ᑕᕝᕘᓇ 
ᓇᓗᓇᐃᑦᑎᐊᕐᒥᒻᒪᑦ. 
 
ᐆᒥᖓᑦᑕᐅᖅ ᐅᖃᐅᓯᕆᕋᑖᖅᑕᕋ ᒐᕙᒪᒃᑯᑦ 
ᐊᔾᔨᒌᙱᑦᑑᑕᓂᒃ ᑎᒍᒥᐊᖅᑐᐃᑦ ᖃᐅᔨᒪᒐᑦᑎᒍᑦ. 
ᐃᓐᓇᕐᓄᑦ ᐋᖅᑭᒃᓯᒪᔪᑦ ᐃᑲᔫᑎᐅᔪᓐᓇᖅᑐᑦ 
ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᑦ, ᐊᒻᒪᓗ ᑖᒃᑯᐊ 
ᐅᖃᐅᓯᕆᕋᑖᖅᑐᑦ ᓄᓇᕗᒻᒥ ᐃᓐᓇᕐᓄᑦ 
ᑭᒡᒐᖅᑐᐃᔨᐅᔪᑦ. ᑖᒃᑯᐊ ᑎᒍᒥᐊᖅᑕᖏᑦ 
ᐊᔾᔨᒌᙱᒻᒪᑕ. ᐊᔾᔨᒌᙱᓐᓂᖃᒐᓛᒻᒥᒻᒪᑕ. ᑭᓯᐊᓂ 
ᐊᐱᕆᓕᖅᑲᕋ ᑭᖑᓪᓕᖅᐹᒥᒃ ᒥᓂᔅᑕᐅᔪᖅ 
ᑭᒡᒐᖅᑐᐃᔪᖅ ᐃᓐᓇᕐᓄᑦ, ᑖᒃᑯᐊ ᑕᑯᓐᓇᕐᓗᒋᑦ 
ᐱᓕᕆᖃᑎᒌᒃᑲᓂᕐᓂᐊᕋᓗᐊᕐᒪᖔᑦ 
ᑲᔪᓯᑎᑦᑎᒋᐊᒃᑲᓐᓂᕐᓗᑎᒃ ᐋᖅᑭᒋᐊᕈᑎᒃᓴᐅᔪᓂᒃ 
ᐃᓐᓇᕐᓄᑦ ᐊᑐᐃᓐᓇᐅᒪᒃᑲᓐᓂᕈᓐᓇᖁᓪᓗᒋᑦ 
ᑎᒍᒥᐊᖅᑕᐅᔪᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ 
ᐅᖃᕆᐊᒃᑲᓐᓂᕐᓗᒍᓗ ᑖᓐᓇ ᐊᓯᔾᔨᕐᓂᐅᔪᖅ 
ᑲᒪᒋᔭᖃᖅᑐᓂᒃ ᐃᒪᓐᓇ 
ᐱᓕᕆᙱᓗᐊᓚᐅᙱᓐᓂᑦᑎᓐᓅᖓᙱᒻᒪᑦ. ᑖᒃᑯᐊ 
ᐃᓐᓇᕐᓄᑦ ᑐᕌᙱᑦᑐᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑖᓃᒻᒪᑕ 
ᐱᔭᕐᓂᕐᓂᖅᓴᐅᓂᐊᖅᑐᕆᔭᐅᓪᓗᑎᒃ ᐊᒻᒪᓗ 
ᓯᕗᓕᖅᑏᑦ ᐊᖏᖃᑎᒋᓚᐅᖅᖢᓂᖓ  
ᐱᔭᕐᓂᕐᓂᖅᓴᐅᓂᐊᕐᒪᑦ ᑲᒪᒋᑦᑎᐊᒻᒪᕆᒃᑯᑦᑎᒍᑦ 
ᑕᒪᒃᑯᐊ ᐃᖅᑲᓇᐃᔭᐅᑏᑦ ᑐᑭᒧᐊᑦᑎᑦᑎᔨᖏᑦ.  
 
ᑕᐃᓐᓇᓗ ᐅᖅᓱᐊᓗᖕᒧᑦ ᐃᑲᔫᑕᐃᑦ ᑖᓐᓇ ᐊᑖᓂ 
ᐊᓯᔾᔨᕋᑖᑦᑎᐊᓚᐅᕐᒥᒐᑦᑎᒍᑦ 
ᕿᒥᕐᕈᐊᖑᔭᐃᓐᓇᖅᑐᒍᑦ  



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓯᕚᓪᓕᖅᑎᑦᑎᓇᓱᒃᖢᑕ 
ᐊᓐᓇᐅᔪᒪᓕᖅᑎᔾᔫᒥᖁᓪᓗᒍ ᐊᔾᔨᒌᒡᔫᒥᓕᓗᒍᓗ. 
ᑖᒃᑯᐊ ᐱᓕᕆᐊᒃᓴᓕᒫᕗᑦ 
ᕿᒥᕐᕈᐊᖏᓐᓇᕐᓂᐊᖅᑕᕗᑦ ᐃᓐᓇᕐᓄᑦ ᖃᓄᕐᓗ 
ᐱᐅᓯᒋᐊᕈᓐᓇᕐᒪᖔᑕ ᐊᒻᒪᓗ 
ᑕᐅᑐᒐᖃᕐᓂᖅᓴᐅᓪᓗᑎᒡᓗ. 
ᑐᙵᓱᒃᑎᑦᑎᐊᖅᑕᕋ ᐊᒃᓱᕈᕈᕐᓇᕐᓂᕆᓂᐊᖅᑐᖅ 
ᐊᒻᒪᓗ ᓂᕆᐅᑦᑎᐊᖅᐳᖓ 
ᓴᖅᑭᑦᑎᑦᑎᐊᖃᑦᑕᖅᐸᓪᓕᐊᓂᐊᕆᐊᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, 
ᒪᓕᒐᓕᐅᖅᑎ ᑕᐅᑐᙱ.   
 
ᐊᐱᖅᑯᑦ 700 - 5(2): ᐱᖁᑎᕐᔪᐊᑦ ᑐᓚᑦᑕᕐᕖᑦ 

(ᑕᐅᑐᓐᖏ) 
ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ ᑲᖏᖅᓯᓂᐅᑉ 
ᐅᐊᖕᓇᖓᓄᑦ. ᐄᑯᓗᒃ.  
 
>>ᐃᓪᓚᖅᑐᑦ 
 
...ᑲᔾᔮᕐᓇᖅᑐᖅ ᖃᒪᓂ’ᑐᐊᖅ.  
 
ᐅᓇ, ᐅᖃᖅᑎᑦᑎᔩ, ᐊᐱᖅᓱᕈᒪᔪᖓ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ. 
 
(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᓂᐊᕐᒪᑦ 
ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒪᕐᕉᖕᓂᒃ ᐱᖁᔨᕗᖔᕈᑎᑐᒧᑦ ᐊᕐᕌᒍᑕᒫᖅᓯᐅᑎᖏᑦ 
ᑲᑎᒪᕐᔪᐊᕐᓂᖏᑦ ᑭᕙᓪᓕᕐᒥ ᒪᐃᔭᖏᓐᓄᑦ ᐱᓪᓗᒍ 
ᑕᕆᐅᕐᒥ ᐱᖁᑎᕐᔪᐊᖏᑦᑕ ᑖᔅᓱᒧᖓ 
ᐃᒡᓗᓕᒑᕐᔪᖕᒧᑦ. 
 
ᐊᑖᓂ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᓄᓇᓕᖕᓂ ᐃᖏᕐᕋᔪᓕᕆᓂᕐᒥᒃ ᐱᒋᐊᖅᑎᑕᐅᔪᓂᒃ 
ᐱᓕᕆᐊᖏᓐᓂᒃ ᕼᐋᒻᓚᐅᔪᑦ ᑐᒃᓯᕋᕈᓐᓇᕐᒪᑕ 
ᑮᓇᐅᔭᓂᒃ ᐅᒥᐊᓄᑦ ᒥᑭᔫᑎᓄᑦ ᐅᒥᐊᒃᑯᕕᖕᓂᒃ 
ᐃᑲᔪᕈᑕᐅᔪᓐᓇᖅᑐᓂᒃ. ᑖᓐᓇ ᐅᓄᓛᖑᔪᓐᓇᖅᑐᑎᑦ 
ᑮᓇᐅᔭᐃᑦ ᑐᓂᔭᐅᔪᓐᓇᖅᑐᑦ $300,000−ᖑᖕᒪᑕ. 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᒃᑯᐊ ᐱᓕᕆᕝᕕᖓ  
ᑐᓴᖅᑎᑦᑎᖃᑦᑕᖁᓪᓗᒍ ᐃᒡᓗᓕᒑᕐᔪᖕᒥ 
ᕼᐋᒻᓚᒃᑯᓐᓂ ᐃᑲᔪᖅᑕᐅᓂᐊᕐᒪᑕ ᑮᓇᐅᔭᓂᒃ 
ᑐᒃᓯᕋᖅᑎᓪᓗᒋᑦ ᑕᕝᕘᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᑦ, ᒥᓂᔅg ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐄ’ 
ᑖᒃᑯᐊ ᐱᖁᔨᕗᖔᕈᑏᑦ ᑐᓴᐅᒪᔪᖓ 
ᐱᓕᕆᖃᑎᖃᑦᑎᐊᓂᐊᖅᑐᒍᑦ ᓄᓇᓕᖕᓂ. ᑕᐃᒪ 
ᐅᖃᓚᐅᖅᓯᒪᒐᒪ ᑕᐃᒪ ᑕᕝᕙᓂ ᑕᕆᐅᑉ 
ᓴᐳᒻᒥᔭᐅᓂᖓᓄᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖅᑖᕈᒪᓯᒪᖕᒪᑕ ᓈᒪᔪᒥᒃ 
ᖃᐅᔨᓴᕈᑎᒃᓴᖏᓐᓂᒃ ᓄᓇᓕᖕᓄᑦ ᐊᑐᓂ. 
ᖁᕕᐊᓱᑉᐳᖓ ᑐᓴᖅᑎᑦᑎᔪᓐᓇᕋᒪ ᒫᓐᓇ 
ᑳᓐᑐᕌᒃᑦ−ᑖᕈᒪᔪᓄᑦ ᑐᒃᓯᕋᐅᑏᑦ ᖃᐅᔨᒪᔨᕐᔪᐊᓂᒃ 
ᐱᓕᕆᔾᔪᑕᐅᔪᓐᓇᕐᓂᐊᖅᑐᓂᒃ ᑕᕆᐅᕐᒥᒃ 
ᐱᖁᑎᕐᔪᐊᕐᓂᒃ ᖃᐅᔨᒪᔪᕐᔪᐊᑦ ᓄᓇᓕᖕᓄᑦ ᐊᑐᓂ 
ᐳᓚᕋᑕᐃᓐᓇᕆᓗᓂᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᙱ. 
 
ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᒡᓗ ᑭᐅᔪᓐᓇᕐᒪᑦ ᒥᓂᔅᑕᐅᔪᖅ. ᑖᒻᓇ 
ᐊᔭᐅᖅᑐᐃᓐᓇᕋᒃᑯ ᑕᒪᓐᓇ ᐃᒡᓗᓕᒑᕐᔪᖕᒥᑦᑕᐅᖅ 
ᓯᕗᓪᓕᐅᑕᐅᖁᓪᓗᒍ ᐊᒻᒪᓗ ᓇᓗᓇᐃᖅᑕᐅᖁᓪᓗᒍ 
ᑎᑎᕋᖅᑕᐅᓯᒪᖁᕙᕋ ᑖᒃᑯᐊ ᐊᓯᐅᔭᐅᔫᓂᐊᓵᖅᑐᑦ 
ᑖᓐᓇ ᐃᒻᒪᖄ ᐃᓅᓯᕐᒧᑦ ᓴᐳᓐᓂᕐᒧᑦ.  
 
ᑕᐃᒪ ᐃᓚᖓ ᐱᖁᔨᕗᖔᕈᑎ ᐊᖏᕈᑎ ᐊᓂᒍᖅᑐᖅ 
ᑕᐃᑲᓂ ᑭᕙᓪᓕᖅ ᐃᒃᓯᕙᐅᑕᖏᑦ ᑲᑎᒪᑎᓪᓗᒋᑦ 
ᒪᐃᔭᐃᑦ ᑖᒃᑯᐊ ᐃᑲᔪᖅᑐᐃᒋᐊᖃᕐᓂᕐᒥᒃ ᑖᔅᓱᒧᖓ 
ᑐᓚᒃᑕᕐᕕᒃᓴᒧᑦ ᐃᒡᓗᓕᒑᕐᔪᖕᒥ. ᒥᓂᒥᔅᑐ 
ᓇᓗᓇᐃᖅᓯᔪᓐᓇᖅᐹ ᑕᔅᓱᒧᖓ ᐱᔭᒃᓴᐅᔪᒧᑦ ᖃᑯᒍ 
ᐱᔭᒃᓴᐅᔪᓐᓇᕐᒪᖔᑦ. ᐃᒻᒪᖄ ? ᒐᕙᒪᑐᖃᒃᑯᑦ ᑖᓐᓇ 
ᐃᓱᒪᒋᔭᐅᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒡᕙ ᐱᔾᔪᑎᒋᓪᓗᒍ 
ᑖᓐᓇ ᑕᒪᒃᑯᐊ ᓇᓗᓇᐃᔭᕋᑖᖅᑕᒃᑲ 
ᖃᐅᔨᓴᖃᑦᑕᖅᓯᒪᒐᑦᑎᒍᑦ ᐃᒻᒪᖄ ᐊᔾᔨᒌᙱᑦᑐᓂᒃ 
ᑮᓇᐅᔭᒥᒃ ᐱᔭᒃᓴᖃᕐᒪᑦ ᒐᕙᒪᑐᖃᒃᑯᑦ ᐱᕕᒃᓴᓂᒃ 
ᐊᒻᒪᓗ ᑕᒪᒃᑯᓄᖓ ᐃᒪᕐᒧᑦ ᓴᐳᓐᓂᐊᕐᓂᖅ. $94 
ᒥᓕᐊᓐ ᐅᖓᑖᓃᒻᒪᑕ ᓯᓚᒥᒃ ᐊᑦᑐᖃᖅᓯᒪᖕᒪᑦ 
ᑖᒃᓱᒧᖓ ᐃᒪᕐᓄᑦ ᐊᒻᒪᓗ ᓴᐳᓐᓂᐊᕐᓂᖅ ᐃᒪᑉᑎᒍᑦ. 
ᐃᒻᒪᖄ ᐅᑉᓗᒥᒧᑦ ᑕᒪᒃᑯᐊ ᑐᓴᕆᐊᖃᖅᑕᑉᑎᒻᓂᒃ 
ᑎᑎᖅᑲᓂᒃ ᐱᔭᕆᐊᖃᕋᑉᑕ. 
 
ᑖᒃᑯᐊ ᐱᓕᕆᕝᕕᒋᔭᕗᑦ ᑖᒃᑯᐊ ᖃᐅᔨᓴᖅᓯᒪᔭᕗᑦ 
ᓇᓗᓇᐃᔭᕋᓱᐊᖅᓯᒪᔭᕗᑦ ᐊᒻᒪᓗ ᑖᒃᑯᐊ 
ᐱᔭᒃᓴᖃᖅᑎᑦᑎᒍᓐᓇᕐᓂᐊᖅᑐᑦ ᐅᕙᑦᑎᓐᓂᒃ 
ᑕᒪᑦᑎᓐᓂᒃ ᓇᓗᓇᐃᖁᔭᕋ ᓄᓇᕗᒥᐅᑕᓗᒃᑖᓄᑦ.  
ᐅᖃᕈᒪᓪᓗᖓ ᐊᑕᐅᓯᐅᙱᑦᑐᖅ ᓄᓇᓕᖕᒥᐅᑕᖅ 
ᐊᓯᐅᙱᑦᑐᐃᑦ ᐃᒻᒪᖄ 
ᐃᓱᒪᒋᔭᖃᖅᓯᒪᓚᐅᖅᓯᒪᒻᒪᑕ ᑕᒪᒃᑯᓂᖓ ᓯᕗᐊᒍᑦ 
ᐱᒋᐊᒃᑲᓐᓂᕐᓗᒋᑦ ᐃᒡᓗᓕᒑᕐᔪᒃ ᑖᓐᓇ 
ᐃᓚᒋᔭᐅᓯᒪᓪᓗᓂ, ᐃᒡᓗᓕᖔᕐᔪᖕᒥ ᐊᒻᒪᓗ 
ᐱᓕᕆᖃᑎᒋᔪᒪᔭᕗᑦ ᑖᓐᓇ ᒪᓕᒐᓕᐅᖅᑎ ᐄ’, ᐊᒻᒪ 
ᓄᓇᓕᖕᒥᐅᑕᓄᓪᓗ ᐱᓕᕆᖃᑎᖃᕈᒪᔪᖓ ᐄ’ 
ᐊᒻᒪᓗ ᓇᒥᓪᓗ ᓄᓇᓕᖕᓂ ᐄ’ 
ᐃᒡᓗᐊᑐᖅᓴᕈᓐᓇᕐᓂᐊᕋᑉᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋᓗ ᑖᓐᓇ ᑭᐅᔪᓐᓇᕐᒪᑦ ᑖᓐᓇ ᒥᓂᔅᑕ. 
ᐊᕐᕌᓂ ᐅᖓᓪᓕᕐᒥᐅᓚᐅᖅᑐᖅ ᓱᕈᓯᖅ ᓄᑕᕋ ᑕᐃᒪ 
ᑖᒃᑯᐊ ᐃᒻᒪᖄ ᑖᒃᑯᐊ ᐊᖑᓇᓱᒃᑏᓪᓗ 
ᑕᐃᑲᓃᓚᐅᕐᒪᑦ ᓲᕐᓗ ᑖᓐᓇ ᓄᑕᖅᑲᖅ 
ᐊᒧᔭᐅᔪᓐᓇᓚᐅᕐᒪᑦ ᐅᒥᐊᖓ ᐊᑖᓂ. ᑕᐃᒪ 
ᕼᐋᒻᓚᒃᑯᑦ ᐊᓪᓚᑦᑎᖓᑦ ᐊᐱᕆᓚᐅᖅᖢᒍ, ᓇᓕᐊ 
ᑕᐃᒪᓐᓇ ᑭᐅᓚᐅᕐᒪᑦ. ᑖᓐᓇ 
ᐊᑕᐅᓯᐅᙱᑦᑑᓚᐅᖅᑐᖅ ᖃᓄᖅ ᐃᒻᒪᖄ ᐃᓅᓯᖓ 
ᐅᓗᕆᐊᓇᐅᖅᑐᒦᓚᐅᕐᒪᑦ ᑭᓯᐊᓂ ᒥᓂᔅᑕ 
ᖁᔭᓐᓇᒦᒃ, ᑕᐃᒪᓐᓇ ᑭᐅᖕᒪᑦ.  

ᑕᐃᒪᓕ ᑐᒡᓕᐊ ᐊᐱᖅᑯᑎᒐ, ᑖᒃᑯᐊ ᐱᓕᕆᕖᑦ 
ᑖᒃᑯᐊ ᓄᓇᓕᖕᓄᑦ  
ᐃᖏᕐᕋᔪᓕᕆᔨᒃᑯᑦ ᐱᓕᕆᐊᑉ ᐊᑖᓂ ᐱᔭᒃᓴᖏᑦ 
ᒪᓕᒐᖏᓐᓂᒃ ᒫᑦᓯ 31, 2020−ᒥ 
ᐃᓱᓕᕝᕕᖃᕐᓂᐊᕐᒪᑦ. ᐃᒻᒪᖄ ᑕᖅᑭᑦ 
ᓯᑕᒪᐃᓐᓇᐅᓕᕐᒪᑦ. ᑕᐃᒪᓕ ᓇᓗᓇᐃᔭᖅᓯᔪᓐᓇᖅᐸ 
ᒥᓂᔅᑕᐅᔪᖅ ᖃᓄᖅ ᑕᒪᒃᑯᐊ ᐱᔭᒃᓴᖏᑦ ᖃᓄᖅ 
ᑕᒪᒃᑯᐊ ᐱᔭᒃᓴᓂᑦ ᖃᓄᐃᑦᑐᓂᒃ ᐃᓱᒪᒋᔭᖃᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅg ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ. ᑖᓐᓇ $500,000 
ᐊᖏᖅᑕᐅᓚᐅᖅᑐᖅ ᑕᕝᕙᓂ ᐃᒡᓗᕐᔪᐊᕐᒥ, 
ᖁᔭᓐᓇᒦᖅᐸᔅᓯ ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ 
ᑲᔪᓯᑎᑦᑎᓯᒪᒐᔅᓯ ᐊᒻᒪᓗ ᑕᕝᕙᓂ 
ᐊᐱᖅᓱᖅᑕᐅᑎᓪᓗᖓ 2020-2021−ᒧᑦ 
ᐃᑲᔪᖅᑐᖅᑕᐊᓐᓅᓚᐅᕐᒥᒐᔅᓯ ᐊᒃᓱᐊᓗᒃ ᖁᔭᓕᕗᖓ.  
ᑖᒃᑯᐊ ᓄᓇᓖᑦ ᑐᔅᓯᕋᐅᑎᖏᑦᑎᒍᑦ ᑐᔅᓯᕋᕈᓐᓇᕐᒪᑕ 
ᑕᐃᑰᓇ ᑐᔅᓯᕋᐅᑎᒃᑯᑦ ᑕᕝᕙ ᕿᒥᕐᕈᐊᖃᑦᑕᖅᐳᒍᑦ 
ᓇᓪᓕᐊᑦ ᑮᓇᐅᔭᓂᒃ ᐊᑐᐃᓐᓇᖃᕐᕕᐅᓂᐊᕐᒪᑭᐊᖅ. 
ᑖᓐᓇ ᓱᓕ ᑲᔪᓯᓂᐊᖅᑐᖅ, ᑲᔪᓰᓐᓇᖁᔪᒥᓇᖅᑐᖅ 
ᑕᕝᕘᓇ ᐊᒻᒪᓗ ᐃᒡᓗᕐᔪᐊᒥ ᐃᑲᔪᖅᑐᖅᑕᐅᖃᑦᑕᕋᒪ 
ᖁᔭᓐᓇᒦᒃ. ᖁᔭᓐᓇᒦᖅᑕᐃᓐᓇᕆᕙᔅᓯ 
ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ. 
 
ᐊᐱᖅᑯᑦ 701 - 5(2): ᐃᖅᑲᓇᐃᔮᑦ ᓄᓇᕗᒻᒥ 

ᐃᓕᓐᓂᐊᕕᓐᓂ (ᕿᓐᖑᖅ) 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 
ᓇᑦᓯᓕᖕᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲᓗ.  
 
ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᕗᖓ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᑕ ᒥᒃᕼᐋᓄᑦ.  
 
ᐅᖃᖅᑎᑦᓯᔩ, ᐅᑭᐊᒃᕼᐋᖅ ᑲᑎᒪᓂᕐᔪᐊᑉᑎᒻᓂ 
ᐱᒋᐊᕼᐋᖅᑎᓪᓗᑕ ᑖᓐᓇ  

ᐅᖃᐅᕼᐃᐅᖃᑦᑕᖅᕼᐃᒪᕗᖅ ᒪᓕᒐᓕᐅᖅᑎᐅᖃᑎᑉᑲ 
ᐃᓚᖓᓂᒃ. ᑖᒃᑯᐊ ᐃᓕᓐᓂᐊᖅᑎᑦᓯᔩᑦ ᐊᒥᒐ’ᒪᑕ 
ᑕᒫᓂ ᓄᓇᕗᑦᑎᓐᓂᒃ ᐃᓕᓐᓂᐊᕐᕕᖁᑕᐃᓂ.  
ᕼᐊᓇᒃᑕᐃᓕᒃ ᒪᓪᕉᒃ ᐊᓂᒍᖅᕼᐃᒪᓕᖅᑎᓪᓗᒍ 
ᒥᓂᔅᑕ ᑐᕼᐊᖅᑎᑎᓯᒪᕗᖅ ᑖᒃᑯᐊ 
ᐃᓕᓐᓂᐊᖅᑎᑦᓯᔩᑦ ᐃᓂᒃᕼᐊᐃᑦ ᐃᓄᖃᙱᑦᑐᑦ 
ᐊᕙᑏᓪᓗ ᖁᓖᓪᓗ, ᐃᓕᓐᓂᐊᕐᕕᖕᓂᓖᓪᓗ 
ᖁᓚᐅᙱᓐᓇᖅᑐᑦ ᓇᑉᐸᕆᔭᐅᑎᓪᓗᒍ. 
 
ᒥᓂᔅᑕ ᑐᕼᐊᖅᕼᐄᔪᓐᓇᖅᐸ ᑐᑭᕼᐃᑉᑲᐃᔪᓐᓇᖅᐸ 
ᑖᓐᓇ ᐱᓕᕆᕝᕕᒋᔮᑕ ᐃᓗᐊᓂ, ᖃᓄᖅ 
ᐃᓗᓪᓕᖅᑕᐅᕙᓪᓕᐊᓕᖅᐸ ᑖᑉᑯᐊ 
ᕼᐊᓐᓇᕕᒃᕼᐊᐅᔪᑦ ᐃᓕᓐᓂᐊᖅᑎᑦᑎᔭᐅᔪᑦ 
ᒥᒃᕼᐋᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 
ᐊᒻᒪᓗ ᓇᑯᕐᒦᒃ ᓇᑦᓯᓕᐅᑉ ᒪᓕᒐᓕᐅᖅᑎᖓᑕ 
ᐊᐱᖅᑯᑎᖓᓄᑦ. ᐅᖃᖅᑏ, ᑖᓐᓇ ᐊᒃᑑᕝᕙ 11-
ᖏᑕ ᑐᓴᖅᑎᓚᐅᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲ 
ᓄᓇᕗᒻᒥᐅᓪᓗ 38.5−ᖑᔪᑦ ᐃᓐᓄᒋᐊᓖᑦ ᓱᓕ. 
ᑖᒃᑯᐊ ᐃᓕᓴᐃᔩᑦ ᑖᓐᓇ 
ᑐᑭᓯᒋᐊᕐᕕᒋᒋᐊᖃᕐᓂᐊᖅᑕᕋ ᖃᓄᑎᒋ 
ᐱᕙᓪᓕᐊᓯᒪᖕᒪᖔᑦ ᑭᓯᐊᓂ ᑖᓐᓇ ᐊᒡᒍᖅᑐᕐᓗᒍ 
38.5 ᑕᐃᑦᓱᒪᓂᐅᓚᐅᖅᑐᖅ ᐊᒃᑑᕝᕙ 11-ᖑᑎᓪᓗᒍ 
ᐃᒪᐃᓕᖓᕗᖅ: ᕿᑭᖅᑕᓂ ᐃᖅᑲᓇᐃᔮᑦ 
26.5−ᖑᓪᓗᑎᒃ, ᕿᑎᕐᒥᐅᓂ 9, ᐊᒻᒪᓗ ᑭᕙᓪᓕᕐᒥ 
3. ᑭᓯᐊᓂ ᐅᔾᔨᕈᓱᖁᔨᓪᓗᖓ ᐅᖃᖅᑏ, ᑖᓐᓇ 
ᐃᓐᓄᒃᐸᓪᓕᐊᒐᓱᖃᑦᑕᖅᓯᒪᒐᑦᑎᒍᑦ. ᑖᓐᓇ 
ᐊᓯᔾᔨᖅᓯᒪᔪᖅ ᓇᓗᓇᙱᑦᑐᖅ 
ᑐᑭᓯᒋᐊᕐᕕᒋᒋᐊᖃᖅᑕᕋ ᖃᓄᐃᓕᖓᓕᕐᒪᖔᑦ 
ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦyᔩ. ᒥᓂᔅᑕ 
ᑭᐅᑦᓯᐊᕈᓐᓇᕐᒪᑦ ᖁᕕᐊᕼᐃᒃᑯᖓ. ᑖᓐᓇ  
ᕼᐃᕗᓪᓕᕐᒥᒃ ᐅᖃᐅᕼᐃᓂᐊᖅᑕᕋᓗᐊᕋ ᑕᐃᓐᓇ 
ᐳᓛᖅᑎᒋᔭᕋᓗᐊᖓ ᐊᓂᓂᐊᕼᐋᖅᑎᓪᓗᒍ 
ᐅᖃᕈᒻᒥᕋᓗᐊᕋᒪ ᐃᕼᐅᒪᑭᓐᓂᖓᓂᐅᓕ 
ᐊᐱᕆᔪᒪᔭᕋᓗᐊᕋ ᑯᑕᐃᑑᑉ ᒥᒃᕼᐋᓄᑦ 
ᑭᐅᑦᓯᐊᖅᑕᕐᓂᐊᖅᑰᕐᒪᑦ. ᖁᕕᐊᕼᐅᒃᑯᖓ 
ᐅᖃᖅᑎᑦᓯᔩ.  

ᐅᖃᖅᑎᑦᓯᔩ ᑖᒻᓇ ᐃᓕᑕᕐᓇᖅᑯᖅ ᐱᓕᕆᕝᕕᐅᔪᓂᒃ 
ᐊᔪᖅᕼᐊᕈᑕᐅᖕᒪᑦ ᐃᓕᓐᓂᐊᖅᑎᑦᑎᔨᑖᕋᕼᐅᐊᕐᓂᖅ 
ᓄᓇᕗᑦᑕ ᐃᓗᐊᓂ. ᒥᓂᔅᑕ ᑐᑭᕼᐃᑉᑲᐃᔪᓐᓇᖅᐸ 
ᑖᒃᑯᐊ ᐱᓕᕆᕝᕕᖓ ᖃᓄᖅᑑᕈᑎᖃᖅᐸᑦ 
ᑕᐃᑉᕼᐅᒧᖓ ᒥᒃᕼᐋᓄᑦ 
ᐃᓕᓐᓂᐊᖅᑎᑦᑎᔨᑖᕋᕼᐅᐊᕐᓂᐅᑉ, 
ᕼᐊᓇᑉᑲᐃᔪᓐᓇᕐᓂᖓᓂᒃ ᓄᓇᕗᑦᑕ ᐃᓗᐊᓂ? 
ᑖᑉᑯᐊ ᐊᓪᕌᒍ ᐊᒥᒐᖅᑐᖃᙱᑦᑐᓐᓇᕐᓂᐊᕐᒪᑦ 
ᐃᓕᓐᓂᐊᖅᑎᑦᑎᔨᒃᓴᒧᑦ ᓄᓇᑉᑎᒻᓂ? ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐅᖃᖅᑏ, 
ᒫᓐᓇ ᐱᓕᕆᕝᕕᒋᔭᕗᑦ ᐱᕙᓪᓕᐊᒐᓱᐊᖅᓯᒪᓕᖅᑐᑦ 
ᐊᕐᕌᒍᓄᑦ ᖁᓕᓄᑦ. ᑖᓐᓇ 
ᑐᑭᒧᐊᒍᑎᒃᓴᐅᓂᐊᖅᑐᒥᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐃᓕᓴᐃᔨᓂᒃ ᐊᒻᒪᓗ 
ᖃᓄᖅ ᐃᓕᓴᐃᔨᑕᖃᐃᓐᓇᕈᓐᓇᕐᓂᐊᕐᒪᖔᑦᑕ 
ᓯᕗᓂᒃᓴᑦᑎᓐᓂᒃ. ᑖᓐᓇᓗ ᓇᓗᓇᐃᔭᖅᓯᒪᓂᐊᖅᑐᖅ 
ᑕᕝᕙᓂ ᓯᕗᓂᒃᓴᑦᓯᐊᑦᑎᓐᓄᑦ ᐊᒻᒪᓗ ᐅᖓᓯᑦᑐᒧᑦ 
ᑕᐅᑐᖅᑰᒐᖃᕐᓗᑎᒃ.  
 
ᐅᖃᖅᑏ, ᑖᓐᓇᓗ ᒫᓐᓇ ᐊᔾᔨᒌᙱᑦᑐᓂᒃ 
ᐱᓕᕆᕙᓪᓕᐊᓂᖃᖅᓯᒪᒋᕗᒍᑦ ᐆᑦᑑᑎᒋᓗᒍ 
ᑕᒪᒃᑯᐊ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕌᓂᒃᐸᓪᓕᐊᔪᑦ ᑎᑎᕋᕐᕕᒋᖃᑦᑕᖅᓯᒪᒐᒃᑭᑦ 
ᐊᕐᕌᒍᓂ ᐊᒻᒪᓗ ᑕᐃᒪᐃᖏᓐᓇᕐᓂᐊᕆᓪᓗᖓ 
ᑲᔪᖏᖅᓴᕈᒪᓪᓗᒋᑦ ᐃᖅᑲᓇᐃᔮᓄᑦ ᑐᕌᖓᖁᓪᓗᒋᑦ 
ᓄᓇᓕᑦᑎᓐᓂ ᐃᓕᓐᓂᐊᕐᕕᓂ. ᐊᒻᒪᑦᑕᐅᖅ, 
ᐊᓯᖏᖕᓂᒃ ᑕᒪᒃᑯᓇᙵᑦ ᓲᕐᓗᒃ 
ᐃᖅᑲᓇᐃᔭᓕᒻᒪᒃᓴᐅᑎᓂᑦᑕᐅᖅ 
ᐊᑐᐃᓐᓇᖃᖅᑎᑦᓯᓲᖑᒐᑦᑕ ᐆᑦᑐᑎᒋᑐᐃᓐᓇᕐᓗᒍ, 
ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᕼᐅᒪᑉ ᒥᒃᕼᐋᓄᑦ.  
ᐅᖃᖅᑎᑦᓯᔩ, ᓄᓇᕗᒻᒥ ᐃᓕᓐᓂᐊᕐᕕᖁᑎᒃᑯᑦ 
ᑖᑉᕼᐅᒥᙵᑦ ᕼᐃᓚᑦᑐᖅᕼᐊᕐᕕᐅᑉ ᒥᒃᕼᐋᓄᑦ 
ᕼᐊᓇᖃᑎᖃᖅᐳᖅ. ᑖᑉᑯᐊᓪᓗ ᐱᓕᕆᕝᕕᒋᔭᐅᔪᑦ 
ᐃᓕᓐᓂᐊᖅᓯᒪᔭᕆᐊᖃᖅᑯᑦ ᕼᐃᓚᑦᑐᖅᕼᐊᕐᕕᐅᑉᓗ 
ᐃᓕᓐᓂᐊᖅᑐᓕᕆᔨᒃᑯᓪᓗ ᐃᓕᓐᓂᐊᖅᑎᑦᓯᔨᖁᑕᐃᑦ. 
ᐊᓕᓗᔫᑎᖃᕆᐊᖃᖃᑦᑕᖅᑯᑦ.  
 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᔾᔪᐊᖅᖠᔪᓐᓇᖅᐳᖅ ᐅᕙᑉᑎᒻᓂᒃ 
ᕼᐃᓚᑦᑐᖅᕼᐊᕐᕕᐅᑉ ᐃᓕᓐᓂᐊᖅᑎᑦᓯᖁᑕᐃᑕ 
ᐃᓕᓐᓂᐊᖅᑎᑦᓯᔨᖁᑕᐃᑕ ᕼᐊᓐᓇᕕᐅᖃᑦᑕᖅᑐᖅ 
ᒥᓂᔅᑕᖓᓪᓗ ᐃᑲᔪᖅᑎᒌᖕᓂᖃᖅᐸᑦ ᖃᓄᖅ 
ᑕᐃᑉᕼᐅᒪᑉ ᒥᒃᕼᐋᓄᑦ 
ᐃᓕᓐᓂᐊᖅᑎᑦᓯᔨᖃᐅᑦᓯᐊᕈᓐᓇᖁᓪᓗᑕ 
ᓄᓇᕗᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᒡᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 
ᓇᑯᕐᒦᓪᓗ ᓇᑦᓯᓕᐅᑉ ᒪᓕᒐᓕᐅᖅᑎᖓᓐᓄᑦ. 
ᐅᖃᖅᑏ, ᑖᓐᓇ ᓄᑖᖑᓪᓗᓂ 
ᑐᑭᒧᐊᕈᑎᒋᕙᓪᓕᐊᒻᒥᔭᕗᑦ ᓯᓚᑦᑐᓴᕐᕕᒃᑯᑦ 
ᐱᓕᕆᖃᑎᒋᓗᒋᑦ ᒐᕙᒪᑐᖃᒃᑯᓐᓄᓪᓗ 
ᑮᓇᐅᔭᖃᖅᑎᑕᐅᓯᒪᓂᐊᕐᓂᕋᖅᑕᐅᓯᒪᓪᓗᑕ $42 
ᒥᓕᐊᓐᓂᒃ ᐊᕐᕌᒍᑦ ᑕᓪᓕᒪᑦ ᓯᕗᓂᒃᓴᑦᑎᓐᓄᑦ 
ᐃᓕᓴᐃᔨᒃᓴᐅᓂᕐᒧᑦ. 
 
ᑖᒃᑯᐊ ᐅᖃᐅᓯᓕᕆᔨᐅᓂᐊᖅᑐᓂᒃ 
ᐃᓕᓴᐃᔨᙳᕐᓂᐊᖅᑐᓂᒃ ᐸᕐᓇᐃᒐᓱᐊᕋᑦᑕ. ᑖᓐᓇ 
ᑲᔪᓯᕙᓪᓕᐊᓂᖃᖅᑎᓪᓗᒍ 
ᐅᓂᒃᑳᖃᑦᑕᕈᒪᓂᐊᖅᑐᒍᑦ ᖃᓄᐃᓕᖓᓕᕐᒪᖔᑦ. 
ᑭᓯᐊᓂᑦᑕᐅᖅ ᖄᒃᑲᓐᓂᐊᒍᑦ ᐅᖃᖅᑏ, 
ᐱᓕᕆᕝᕕᒋᔭᒃᑲᑦᑕᐅᖅ ᑎᓕᓯᒪᒐᓗᐊᕆᓪᓗᒋᑦ 
ᑖᒃᑯᓇᙵᑦ ᐃᓕᓐᓂᐊᕌᓂᒃᓯᒪᔫᒐᓗᐊᑦ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᑦ ᐱᓕᕆᐊᕐᒥᒃ  
ᑕᒪᒃᑯᐊ ᐃᒻᒪᖄ ᐃᓕᓐᓂᐊᕐᕕᒻᒦᒍᓐᓃᕋᓗᐊᖅᐸᑕ 
ᐅᕝᕙᓗ ᓄᖅᑲᖓᓕᕐᓂᑰᑉᐸᑕ 
ᐃᖅᑲᓇᐃᔭᕈᓐᓃᖅᑐᓂᒃ ᑕᒫᓂ ᓄᓇᕗᒻᒥ 
ᑖᒃᑯᓄᙵᑦᑕᐅᖅ ᐃᒻᒪᖄ ᖃᐅᔨᒋᐊᖁᔨᓪᓗᖓ 
ᑕᒪᒃᑯᓇᙵᑦ ᑕᐅᓇᙵᑦ ᓄᓇᕗᑉ 
ᓯᓚᑖᓂᑑᙱᑦᑐᖅ ᑲᒪᒋᖁᓪᓗᒋᑦ.  
 
ᐅᖃᖅᑏ, ᑖᒃᑯᐊ ᐃᓚᒋᑐᐃᓐᓇᖅᑕᖏᑦ 
ᐱᓕᕆᐊᕆᔭᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ−ᓂᐊᖁᙴᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 702 - 5(2): ᐃᒪᕐᒥ 

ᐊᑦᑕᓇᖅᑕᐃᓕᒪᓂᖅ (ᐊᕐᓇᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ. ᐅᓪᓛᒃᑰᖅᐸᔅᓯ. 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ  

ᓄᓇᓕᖕᓄᑦ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᑦᓯᔩ 
ᑕᒪᒃᑯᓂᖓ ᒐᕙᒪᓕᕆᔩᑦ ᐱᓕᕆᖃᑎᒌᑦᑐᑦ. 
ᐅᖃᖅᑏ, ᑕᐃᒪ ᑖᒃᑯᐊ ᐊᐱᖅᑯᑎᒋᔪᒪᒐᔭᒃᑲ ᑖᒃᑯᐊ 
ᓄᓇᕗᒃᑯᑦ ᐊᐅᔭᐅᓚᐅᖅᑐᒥᒃ ᐃᑲᔫᓯᐊᕈᑎᒥᒃ 
ᑐᐊᕕᕐᓇᕈᑎᒥᒃ ᐃᒻᒪᖄ ᓄᓇᕗᑦ 
ᐃᒪᕐᒥᐅᑕᓕᕆᔨᒃᑯᖏᖕᓄᑦ. 
 
ᐅᖃᖅᑏ, ᖃᐅᔨᒪᒐᒪ ᓇᓗᓇᐃᔭᓚᐅᕋᒪ ᐃᑉᐸᒃᓴᖅ 
ᓯᕗᓕᐅᖅᑎᐅᔪᒧᑦ ᐃᒻᒪᖄ ᑖᒃᑯᐊ 
ᓄᓇᕘᒥᐅᑕᓗᒃᑖᑦᓯᐊᑦ ᐃᒻᒪᖄ ᓄᓇᕗᑦ 
ᓄᓇᓕᐸᐅᔭᕐᒥ ᑕᒡᕙᓂ ᐃᖃᓗᖕᓂ. ᐊᒻᒪᓗ ᑖᒃᑯᐊ 
ᐱᖁᔨᕗᖔᕈᑏᑦ ᑖᒃᑯᐊ ᐃᒪᕐᓄᑦ ᑖᒃᑯᐊ 
ᐊᔪᓕᕈᑕᐅᔪᑦ.  
 
ᒐᕙᒪᒃᑯᓪᓗ ᑖᒃᑯᐊ ᓯᕗᓂᒃᓴᒧᑦ ᑖᒃᑯᐊ 
ᐸᕐᓇᐅᑎᒋᔭᖏᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᑐᓂᓴᐅᔮᕐᒥᔪᑦ ᓇᓗᓇᐃᔭᖅᓯᒪᔪᑦ ᐅᖃᖅᓯᒪᕗᑦ 
ᑖᒃᑯᐊ ᑮᓇᐅᔭᐃᑦ ᐃᑲᔪᖅᑐᖅᑕᐅᓂᐊᖅᓯᒪᓂᖏᑦ 
ᑮᓇᐅᔭᖅᑎᒍᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐃᒪᖁᑎᖏᑦ. 
 
ᒫᓐᓇᐅᔪᕐᓕ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 
ᖃᓄᐃᓕᐅᓕᕐᒪᖔᑦ ᑖᒃᑯᐊ ᒐᕙᒪᒃᑯᑦ ᐊᒻᒪᓗ 
ᖃᓄᖅ ᐱᕙᓪᓕᐊᑎᑦᑎᒻᒪᖔᑕ? ᐊᒻᒪᓗ  
ᑭᖑᓪᓖᑦᑐᒥᒃ ᑕᒪᒃᑯᐊ ᐃᒪᓕᕆᓂᕐᒧᑦ 
ᓴᖅᑮᑎᑦᑎᔪᒫᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓂᕈᐊᖅᑕᐅᓯᒪᔪᖅ, ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑖᒃᑯᐊ ᐊᐱᖅᑯᑕᐅᔪᑦ 
ᓯᑕᒪᑦ. ᓯᕗᓪᓕᖅ ᑖᒃᑯᐊ ᓯᕗᓪᓕᖅᐹᒥᒃ 
ᐸᕐᓇᒍᑎᒋᔭᕗᑦ ᑭᖑᓪᓖᑦᑐᒥᒃ, ᑖᓐᓇ ᐃᒪᕐᒧᑦ ᑖᓐᓇ 
ᐱᒻᒪᕆᐅᖕᒪᑦ ᓄᓇᓕᖕᓄᑦ ᑕᒪᕐᒧᑦ ᑕᒪᐃᓐᓄᑦ 
ᓄᓇᕗᒻᒥᐅᓄᑦ ᐱᒻᒪᕆᐅᖕᒪᑦ. ᑕᒡᕙ ᑖᓐᓇ ᐊᒻᒪᓗ 
ᐃᒻᒪᖄ ᒪᕐᕉᓕᖅᓯᒪᔪᑦ ᐃᒻᒪᖄ ᑖᒃᑯᐊ 
ᒪᓕᒐᓕᐅᖅᑎᒋᔭᐅᔪᑦ ᐄ’ ᑐᓴᖅᑎᑕᐅᓛᖅᓯᒪᔪᐃᑦ.  

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᒪᓐᓇ ᑭᐅᔭᐃᑦ ᑐᓴᓕᒪᔭᕗᑦ 
ᐱᓕᕆᐊᕆᔭᐅᔪᖅᓱᓕᒎᖅ. ᒪᑯᐊ 2018−ᒥ 
ᑎᑎᕋᖅᑕᐅᓚᐅᖅᓯᒪᖕᒪᑦ ᓱᓕ ᑕᐃᒪᐃᓕᖓᔪᖅ.  
 
ᒥᓂᔅᑕᒥᒃ ᑎᑎᖅᑲᖅᑖᕆᓚᐅᖅᑕᕗᑦ ᐅᖃᖅᓯᒪᕗᑦ 
ᐱᓕᕆᕝᕕᐊᒎᖅ ᐱᖓᓱᐃᓕᖓᔪᓂᒃ 
ᐃᒥᖅᑕᕐᕕᐅᔪᓐᓇᖅᑐᓂᒃ ᓇᓗᓇᐃᖅᓯᖕᒪᑕ 
ᐃᖃᓗᖕᓂ, ᐊᐅᓱᐃᑦᑐᒥ ᓴᓂᑭᓗᐊᕐᒥᓗ ᐊᒻᒪᓗ 
ᐃᒪᐃᓕᖓᓪᓗᓂ ᐅᖃᐅᓯᖅᑕᖏᑦ, “ᓄᓇᓖᑦ 
ᑕᒪᒃᑯᐊ ᐃᒥᖃᑦᑎᐊᕐᓂᐊᕐᒪᑕ ᐃᒥᒃᑎᐊᕙᖕᒥᒃ”. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᐸᓗᖕᓂᒃ 
ᑲᓇᑕᐅᑉ ᒐᕙᒪᒃᑯᖏᖕᓂᒃ ᑮᓇᐅᔭᖅᑖᕐᓂᐊᕐᒪᖔᑦ 
ᑕᒪᒃᑯᐊ ᐱᖓᓱᑦ ᓄᓇᓖᑦ ᑭᙴᒪᔭᖏᑦ 
ᓴᖅᑭᑦᑐᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᓂᖓ 
ᐃᓗᓕᑯᓘᔭᓕᖕᓂᒃ ᐱᓯᒪᙱᑦᑐᖓ ᖃᔅᓯᓂᒃ 
ᑮᓇᐅᔭᖅᑖᕆᐊᖃᕐᓂᐊᕐᒪᖔᑦ ᑲᓇᑕᐅᑉ 
ᒐᕙᒪᒃᑯᖏᖕᓂᒃ. ᑕᒪᒃᑯᓄᖓ ᑐᕌᖓᔪᓂᒃ 
ᐱᓯᒪᙱᑦᑐᖓ. ᐊᑐᐃᓐᓇᐅᓕᖅᐸᑦ ᑕᐃᒪ 
ᐅᖃᐅᓯᕆᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒫᑐᐃᓐᓇᖅ ᑐᓴᓕᒪᓇᖅᑐᒥᒃ ᓱᓖᓛᒃ ᑭᐅᕗᖅ.  
 
ᐃᖃᓗᐃᑦ ᓄᓇᓕᐸᐅᔭᖓ ᒫᓐᓇᕈᓘᓚᐅᖅᑐᖅ  

ᑳᓐᑐᕌᒃᓴᓂᒃ ᑕᖅᑲᐅᙵᖅᓯᓚᐅᖅᓯᒪᔪᑦ. 
ᐃᒥᖅᑕᕐᕕᖕᒥᒃ ᓯᕗᕐᖓᓂᒃ ᖃᔅᓯᕌᕐᓂᐊᕐᒪᖔᑦ 
ᖃᐅᔨᓴᐅᑎᒃᓴᓂᒃ. ᐅᖃᖅᑏ, ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᓇᐅᒃᑯᑦ ᐃᑲᔪᕐᒪᖔᖏᑦ 
ᓄᓇᓕᐸᐅᔭᕐᓄᑦ ᑕᒪᓐᓇ ᑲᒪᒋᔭᐅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᑐᐊᑯᓗᒃ 
ᐃᒥᑭᒃᓴᕐᓂᕐᒧᐊᖓᔪᓂᒃ ᐱᓲᖑᔪᒍᑦ ᐊᒻᒪᓗ 
ᑭᒡᒍᑎᒃᓴᖃᙱᓐᓇᑕ ᑕᐃᒃᑯᐊ 
ᐱᓕᕆᐊᕆᔭᐅᔭᕆᐊᓖᑦ ᓱᓕ ᑲᒪᒋᒐᑦᑎᒃᑯᑦ. 12 
ᑕᖅᑭᖅ ᕿᓚᒥᑯᓘᖕᒪᑦ ᐃᒪᓕᕆᓂᕐᒧᑦ 
ᑮᓇᐅᔭᖅᑐᕐᓂᐊᕐᓂᖏᓐᓂᒃ ᖃᐅᔨᓴᐃᓗᓂ 
ᓄᓇᕗᓕᒫᕐᒥ. 
 
ᐊᒻᒪᓗ, ᐅᖃᖅᑏ, ᓄᓇᓕᐸᐅᔭᒃᑯᓐᓂᒃ 
ᐃᖅᑲᓇᐃᔭᖃᑎᖃᐃᓐᓇᖅᑐᒍᑦ 
ᐊᒃᓱᕈᖃᑎᒋᓪᓗᑎᒃᑯᑦ ᑕᐃᒃᑯᐊ ᓄᓇᓕᐸᐅᔭᒃᑯᑦ 
ᓇᖕᒥᓂᖅ ᑮᓇᐅᔭᖃᕐᒪᑕ ᐊᒻᒪᓗ  
ᐱᓕᕆᔨᖃᐅᖅᖢᑎᒃ. ᓯᑎᒃᑯᓐᓂᒃ 
ᐃᖅᑲᓇᐃᔭᖃᑎᖃᕈᒪᑦᑎᐊᖅᑐᒍᑦ ᐃᒪᓕᕆᓂᖅ 
ᑕᒪᓐᓇ ᑲᒪᒋᔭᐅᑎᓪᓗᒍ. ᐃᑲᔪᖅᑕᐅᔪᒪᓕᕌᖓᑦᑕ 
ᑕᐃᒪᙵᓕᒫᖅ ᐃᑲᔪᖃᑦᑕᖅᑕᕗᑦ ᐊᒻᒪᓗ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ 
ᑕᐃᑲᓃᖃᑕᐅᓚᐅᖅᑐᒍᑦ ᐊᒻᒪᓗ ᑕᐃᓐᓇ ᑕᓯᖅ 
ᐃᒪᐃᓕᕐᒪᑦ ᐊᓯᖔᖓᓂᒃ ᒥᓪᓗᐊᖅᑕᐅᓪᓗᑎᒃ 
ᐃᒻᒥᖅᓱᖅᑕᐅᓚᐅᕐᒥᔪᑦ. 
 
ᐄ, ᑕᐃᒃᑯᐊ ᐃᖅᑲᓇᐃᔭᖃᑎᒌᓐᓇᖃᑦᑕᖅᑕᕗᑦ 
ᐃᒪᖃᑦᑎᐊᕐᓂᐊᕐᒪᑕ ᐃᒥᒃᑎᐊᕙᖕᒥᒃ. 
ᑕᐃᒪᙵᓕᒫᖅ ᐃᖅᑲᓇᐅᔭᖃᑎᒋᔭᕗᑦ ᐊᒻᒪᓗ 
ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᑦ 
ᐃᖅᑲᓇᐃᔭᖅᑎᕗᓪᓗ ᑕᐃᒪᙵᓕᒫᖅ ᑲᑐᔾᔨᓪᓗᑎᒃ  

ᐱᓕᕆᖃᑦᑕᖅᑐᑦ, ᐱᓕᕆᖃᑎᒌᑦᑎᐊᖅᑐᒍᑦ. ᐊᒻᒪᓗ 
ᑕᐃᒪᐃᖏᓐᓇᕐᓂᐊᖅᖢᑕ ᓯᕗᓂᒃᓴᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᓪᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 703 - 5(2): ᓯᒃᑭᓕᐊᖑᕙᒃᑐᐃᑦ 

ᐅᓄᑐᐃᓐᓇᕐᓄᑦ/ᓂᐅᕕᕐᕕᐅᔪᓄᓪᓗ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑮᓇᐅᔭᓕᕆᓂᕐᒧᑦ 
ᒥᓂᔅᑕ ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ ᓂᑯᕕᒃᑐᖓ. 
ᑕᒪᓐᓇ ᖃᕆᑕᐅᔭᒃᑯᑦ ᐱᑦᓯᐊᙱᑕᐅᓂᕆᓚᐅᒑ 
ᒐᕙᒪᑉᑕ ᐱᔾᔪᑎᒋᑉᓗᒍ. 
 
ᑕᐃᒪ ᑕᒪᓐᓇ ᑐᕼᐊᖅᖢᒍ ᐃᕼᐅᒫᓗᓐᓇᑐ’ᔫᒻᒪᑦ 
ᐅᕙᒻᓄᑦ ᒪᓕᒐᓕᐅᖅᑎᐅᔾᔪᖓ ᐊᒻᒪ 
ᑭᒡᒐᖅᑐᖅᑕᒃᑲᑦᑕᐅᖅ ᒐᕙᒪᒃᑯᓐᓂᒃ ᐱᓕᕆᔪᑦ. 
ᑮᓇᐅᔭᒃᕼᐊᖅᑖᖅᑕᖅᑐᑦ ᒐᕙᒪᒃᑯᓐᓂᒃ 
ᐃᕼᐆᒫᓘᑎᖃᖃᑕᐅᓂᐊᕐᒪᑦ ᓂᕆᐅᒋᑉᓗᒍ ᑕᒪᓐᓇ 
ᐊᐱᖅᕼᐆᑎᒋᓕᖅᐸᕋ. 
 
ᕼᐃᕗᓪᓕᖅᐹᖅ ᑖᒻᓇ ᒥᓂᔅᑕᒧᑦ ᑮᓇᐅᔭᒃᕼᐊᓂᒃ 
ᑮᓇᐅᔭᒃᕼᐊᓕᕆᓂᖅ ᓯᒃᑭᒃᓴᔭᑦ, ᑕᒪᒃᑯᐊ  
ᑕᐅᑐᒃᖢᒋᑦ ᐊᔾᔨᒌᙱᑑᒻᒪᑕ ᒐᕙᒪᐅᑉ ᐃᓗᐊᓂ. 
ᑕᒪᒃᑯᐊ ᖃᓄᖅ ᐱᓕᕆᐊᕆᔭᐅᕙᑦ ᒫᓐᓇ ᑖᒃᑯᐊ 
ᑮᓇᐅᔭᒃᕼᐊᖅᑖᕆᐊᖃᖅᑐᑦ ᐱᑎᑕᐅᔫᓪᓗᐊᕐᒪᑕ? 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, 
ᑮᓇᐅᔭᓕᕆᓂᕐᒧᓪᓗ ᑲᑎᒪᔨᖏᓐᓄᓪᓗ ᐃᒃᓯᕙᐅᑕᖅ, 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᒪᓐᓇ ᒫᓐᓇ ᐊᑐᖅᑕᕗᑦ 
ᖃᓄᖅᑑᕈᑎᒋᓯᒪᓕᖅᑕᕗᑦ ᐊᒻᒪᓗ ᑮᓇᐅᔭᒃᑯᕕᖕᓂ 
ᐅᖃᓪᓚᖃᑎᖃᖅᓯᒪᓕᖅᖢᑕ. ᑕᐃᒪ ᓯᒃᑭᓂᒃ 
ᑎᑎᕋᖃᑦᑕᕐᓂᐊᖅᑐᒍᑦ ᐱᓕᕆᕝᕕᓕᒫᑦᑎᐊᑦ 
ᑲᑐᔾᔨᓪᓗᑎᒃ ᑕᒪᑐᒥᖓ ᐋᖅᑭᒃᓱᐃᓯᒪᔪᑦ. ᐄ’, 
ᐃᓚᖏᑦ ᑭᖑᕙᕐᓂᐊᖅᑐᑦ ᑕᒪᓐᓇ 
ᒪᓗᖕᓈᕿᕈᓘᔭᖅᑐᖅ ᑭᓯᐊᓂ ᓯᕗᓪᓕᐅᔾᔭᐅᔪᒃᓴᑦ  

ᑕᐃᒃᑯᐊ ᓇᓗᓇᐃᔭᖅᓯᒪᔭᕗᑦ ᑮᓇᐅᔭᖅᑖᕆᐊᓖᑦ 
ᑮᓇᐅᔭᖅᑖᖅᓴᕋᐃᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ 
(ᑐᓵᔨᑎᒎᓕᖅᑐᖅ) ᐄ’ ᐊᒻᒪᓗ ᖁᔭᓕᓪᓗᒋᑦ ᑖᒃᑯᐊ 
ᒐᕙᒪᒃᑯᑦ ᐊᒃᓱᕈᑦᑎᐊᖅᖢᑎᒃ ᑕᒪᑐᒥᖓ 
ᐱᓕᕆᐊᕋᓱᖕᒪᑕ. ᐊᒻᒪᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐊᓯᖏᓪᓘᓐᓃᑦ ᓯᒃᑭᑖᖃᑦᑕᖅᑐᑦ 
ᖃᕆᓴᐅᔭᒃᑯᑦ ᖃᓄᖅ ᑕᐃᒪ ᐊᒃᑐᖅᑕᐅᓂᐊᖅᐹᑦ 
ᐅᕝᕙᓘᓐᓃᑦ ᑮᓇᐅᔭᒃᑯᕕᒻᒨᑲᐅᑎᒋᔾᔮᙱᑉᐸᑦ 
ᓯᒃᑭᑖᖔᖃᑦᑕᕐᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ. ᑕᐃᒃᑯᐊ ᑮᓇᐅᔭᒃᑯᕕᖕᒧᑦ 
ᐃᓕᔭᐅᑲᐅᑎᒋᖃᑦᑕᖅᑐᑦ ᖃᕆᓴᐅᔭᑦ ᒫᓐᓇ  
ᖃᒥᙵᖕᒪᑕ ᑮᓇᐅᔭᓂᒃ ᓇᒃᓯᐅᔾᔨᒋᐊᖃᕈᑦᑕ 
ᓇᒃᓯᐅᔾᔨᓂᐊᖅᑐᒍᑦ. ᖃᕆᓴᐅᔭᓕᕆᔪᐊᓘᒐᑦᑕ 
ᑮᓇᐅᔭᓪᓗ ᐊᐅᓚᑕᐅᓪᓗᑎᑦ ᖃᕆᓴᐅᔭᒃᑯᑦ 
ᑕᒪᕐᒥᑦᑎᐊᑦ ᖃᒥᙵᔪᑦ 
ᐋᖅᑭᒃᑕᐅᓇᓱᓐᓂᓕᒫᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 
ᑮᓇᐅᔭᒃᕼᐊᕐᒥᒃ ᓂᕆᐅᒋᓚᐅᖅᑕᕐᒥ’ᓂᒃ 
ᑕᑯᙱᐊᓚᖕᓂᖅᐸᑕ ᑎᑭᒡᕕᐅᙱᐊᓪᓚᖕᓂᖅᐸᑕ 
ᐅᕝᕙᓘᓐᓃᑦ ᑮᓇᐅᔭᕐᒥᒃ ᓂᕆᐅᒋᓚᐅᖅᑕᒥᖕᓂᒃ 
ᑎᑭᑦᑐᖃᙱᐊᓚᖕᓂᖅᐸᑦ ᓇᒧᑦ ᓄᓇᕗᒻᒥᐅᑦ 
ᐅᖃᓗᒃᑑᓪᓗᐊᖅᐸᑦ ᐊᑕᐅᕼᐃᕐᒧᑦ ᑐᕌᖅᑕᖃᖅᐹᑦ? 
ᐅᕝᕙᓘᓐᓃᑦ ᐊᔾᔨᒌᙱᑦᑐᓄᑦ 
ᐊᕕᒃᑐᖅᕼᐃᒪᓂᐅᔪᓄᑦ ᐅᖃᓗᒋᐊᖅ 
ᖃᐅᔨᒋᐊᕆᐊᖃᕋᔭᖅᐸᑦ? 
 
(ᑐᓵᔨᑎᒎᓕᖅᑐᖅ) ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ,  

ᐅᖄᓚᕕᐅᔪᓐᓇᖅᑐᒥᒃ ᐊᑕᐅᓯᕐᒥᒃ ᐱᑕᖃᖅᐹ? 
ᐃᒻᒪᖄ ᓯᒃᑭᑖᙱᓐᓂᕈᑎᒃ ᐅᕝᕙᓘᓐᓃᑦ 
ᐱᓕᕆᕝᕕᖏᑦᑎᒍᑦ ᐅᖄᓚᖃᑦᑕᕐᓂᐊᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᓗᒍᓗ ᑖᓐᓇ 
ᒪᓕᒐᓕᐅᖅᑎ. ᑕᖅᑲᒃᑯᐊ ᐃᓱᒫᓗᒃᑐᒃᓴᐅᖕᒪᑕ 
ᓯᒃᑭᑖᕐᓂᐊᕐᓂᕐᒥᓂᒃ ᐊᒻᒪᓘᓐᓃᑦ 
ᐊᑭᓕᖅᑕᐅᔭᕆᐊᓖᑦ ᐊᑭᓕᖅᑕᐅᔾᔮᙱᓐᓇᓱᒋᓕᕐᒪᑕ. 
ᓯᕗᓪᓕᐅᑎᓯᒪᓪᓚᕆᒃᑐᒍᑦ. 
 
ᑕᒪᒃᑯᐊ ᐋᓐᓂᐊᕐᕕᓕᐊᖅᑐᓪᓘᓐᓃᑦ 
ᒐᕙᒪᒃᑯᓐᓄᓪᓘᓐᓃᑦ ᐃᖅᑲᓇᐃᔭᖅᑐᑦ ᐊᒻᒪᓘᓐᓃᒃ 
ᑮᓇᐅᔭᒥᓂᒃ ᐊᑐᖅᖢᑎᒃ ᐅᑎᕐᕕᐅᔪᒃᓴᒫᖓᔪᑦ 
ᒐᕙᒪᒃᑯᓐᓂᒃ. ᐅᖃᖅᑏ, ᓯᒃᑭᓂᒃ 
ᐊᑎᓕᐅᕆᔭᕆᐊᖃᕈᒪ ᑕᐃᒪᐃᑦᑐᓐᓇᑦᑎᐊᖅᑐᖓ. 
 
ᐊᑕᐅᓯᕐᒥᒃ ᑐᑦᑕᕐᕕᖕᒥᒃ ᐅᖄᓚᕕᐅᔪᓐᓇᖅᑐᒥᒃ  
ᐱᑕᖃᙱᑦᑐᖅ. ᐋᓐᓂᐊᕕᓕᐊᖅᓯᒪᓐᓂᕈᑎᒃ 
ᑕᐃᒃᑯᓄᖓ ᑲᒪᔨᐅᔪᑦ ᐅᖄᓚᕕᒋᓇᔭᖅᑕᑎᑦ. ᐄ, 
ᐱᓕᕆᕝᕕᑦᑎᒎᖅᑐᑦ, ᑭᓯᐊᓂ ᐅᖄᓚᕕᒋᓂᐊᖅᐸᐃᑦ 
ᑎᑎᕋᕐᕕᕗᑦ ᓇᓗᒍᕕᑦ ᓇᓕᐊᖕᓄᑦ 
ᐅᖄᓚᒋᐊᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᐊᐱᖅᑯᑦ 704 - 5(2): ᐃᓄᓕᕆᔭᐅᔾᔪᑎᓄᑦ 

ᐊᑭᓕᐅᑕᐅᕙᒃᑐᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ  

ᐅᓪᓛᒃᑯᑦ ᓴᓂᑭᓗᐊᕐᒥᐅᑕᐃᑦ.  
 
ᐅᖃᖅᑏ, ᐃᓄᓕᕆᔨᒃᑯᓐᓄᓄᓇ ᐅᖃᐅᓯᕆᔪᒪᔭᕋ 
ᑕᒪᑐᒧᖓ ᖃᕆᓴᐅᔭᐃᑦ ᖃᒥᙵᓂᖏᑦ 
ᐱᔾᔪᑎᒋᓪᓗᒍ.  
 
ᐅᖃᖅᑏ, ᓂᕈᐊᖅᑎᒃᑲ ᐅᓄᖅᑐᐊᓗᐃᓂᒃᑯᐊ 
ᓂᖃᐃᓲᑎᑖᖃᑦᑕᕐᒪᑕ ᐊᒻᒪᓗ ᑭᖑᕙᖅᐸᑕ ᓯᒃᑭᖏᑦ 
ᑳᖕᓂᐊᖅᑐᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 
ᖃᓄᐃᓕᖓᖕᒪᖔᑦ ᑕᐃᒃᑯᐊ ᓂᖃᐃᓱᖅᑏᑦ 
ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᑦ ᓯᒃᑭᑖᑲᐅᑎᒋᓂᐊᕐᒪᑕ 
ᖃᕆᓴᐅᔭᐃᑦ ᐊᑐᕈᓐᓇᐃᓪᓕᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ 
ᒥᓂᔅᑕᐅᑲᐃᓐᓇᖅᑐᖅ, ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 
ᓂᖃᐃᓲᑎᑖᖃᑦᑕᖅᑐᑦ ᐊᑏ, ᑮᓇᐅᔭᕐᓂᒃ 
ᐱᓂᐊᕈᕕᑦ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐅᖃᖃᑎᒋᒃᑭᑦ. ᑕᒪᓐᓇ ᐋᖅᑭᒃᓯᒪᓕᕇᖅᑕᕗᑦ 
ᖃᓄᖅ ᖃᓄᐃᓕᐅᕐᓂᐊᕐᒪᖔᖅ ᑕᐃᒃᑯᐊ  
ᐃᓄᓕᕆᔩᑦ ᓂᕿᑖᕈᑎᓂᒃ ᐸᐃᑉᐹᓂᒃ 
ᑐᓂᔭᐅᑲᐃᓐᓇᕐᓂᐊᖅᑐᑦ ᓯᒃᑭᑖᙱᖔᕐᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑕᖅᑭᖅ ᑕᒪᓐᓇ ᐱᒋᐊᓕᓵᕐᒪᑦ. ᑕᖅᑭᖅ 
ᐱᒋᐊᓕᓵᖅᑲᐅᑎᓪᓗᒍ ᑕᐃᒃᑯᐊ ᐃᑲᔪᖅᑕᐅᔭᕆᐊᓖᑦ 
ᓂᖃᐃᓲᑎᑖᕆᐊᖅᑐᖃᑦᑕᕐᒪᑕ ᐅᓪᓗᒥᓗ ᓄᕖᕝᕙ 
4-ᖑᓪᓗᓂ. ᑐᖏᓕᕆᖅᓱᖅᐸᓪᓕᐊᓕᖅᑐᒃᓴᐅᔪᑦ 
ᓂᖃᐃᓱᕐᕕᖕᒧᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ 
ᐊᖏᕐᕋᖅᑎᑕᐅᑐᐃᓐᓇᕐᓂᐊᖅᐸᑕ ᐅᕝᕙᓘᓐᓃᑦ 
ᓯᒃᑭᑖᕐᓂᐊᖅᐸᑦ ᓂᕿᑖᕈᑎᓂᒡᓘᓐᓃᑦ ᐸᐃᑉᐹᓂᒃ 
ᑐᓂᔭᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᒃᑲ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᐱᓇᓱᐊᕈᓯᐅᑉ ᓄᙳᐊᓂ 
ᐃᖅᑲᓇᐃᔭᖅᓯᒪᔪᑦ ᐊᒻᒪᓗ ᐅᖃᖃᑎᒋᓪᓗᒋᑦ 
ᑕᐃᒃᑯᐊ ᓂᐅᕕᖅᑏᑦ ᖃᓄᐃᓕᖓᓂᐊᕐᒪᖔᑦᑕ, 
ᐅᖃᐅᑎᓪᓗᒋᑦ. 
 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐋᖅᑭᒃᓯᒪᔪᑦ 
ᑕᐃᒃᑯᐊ ᐃᓄᓕᕆᔩᑦ ᓂᕿᑖᕈᑎᓂᒃ ᐸᐃᑉᐹᓂᒃ 
ᐱᓯᒪᓗᑎᒃ ᐊᒻᒪᓗ ᑐᐊᕕᕐᓇᖅᑐᒦᒃᑲᑦᑕ. 
ᑭᓇᑐᐃᓐᓇᖅ ᓂᖃᐃᓲᑎᑖᕆᐊᓕᒃ ᐅᓪᓗᒥ 
ᑕᒪᑐᒪᓂᓘᓐᓃᑦ ᐱᓇᓱᐊᕈᓯᕐᒥᒃ 
ᐃᓄᓕᕆᔨᒃᑯᓐᓄᙵᐅᓂᐊᕈᓂ ᐅᓪᓗᒥᓘᓐᓃᑦ 
ᐅᓪᓛᖅ ᑕᐃᑯᙵᖅᑎᓪᓗᒍ 
ᐊᔾᔨᒋᙱᑕᒃᓴᕆᖅᑲᐅᔭᖓ ᐊᕕᒃᑐᖅᓯᒪᔪᑦ ᑕᐃᒃᑯᐊ 
ᐊᖓᔪᖅᑲᐅᑏᑦ ᐅᖄᓚᐅᑎᒃᑯᑦ  
ᑲᑎᒪᔭᕆᐊᖃᖅᑲᐅᖕᒪᑕ ᐅᓂᒃᑳᖅᖢᑎᒡᓗ 
ᖃᓄᐃᓕᐅᖅᓯᒪᓂᐊᕐᒪᖔᑦ.  
 
ᐃᒻᒪᖄ ᐊᑲᐅᙱᑦᑐᒦᑲᐃᓐᓇᖅᑲᐅᔫᒐᓗᐊᑦ ᑭᓯᐊᓂ 
ᐅᓪᓗᒥ ᐱᒋᐊᖅᖢᒍ ᐃᒻᒪᖄᓘᓐᓃᑦ ᐱᓇᓱᐊᕈᓯᑕᒫᑦ 
ᐸᐃᑉᐹᓂᒃ ᓂᕿᑖᕈᑎᓂᒃ ᑐᓂᓂᐊᖅᑕᕗᑦ ᐊᒻᒪᓗ 
ᖃᐃᒃᑲᓐᓂᓛᖅᐳᓯ ᖃᕆᓴᐅᔭᐃᑦ ᐊᔪᕈᓐᓃᖅᐸᑕ 
ᓇᓗᓇᐃᖅᑕᐅᓂᐊᕐᒪᑕ ᑕᐃᒃᑯᐊ 
ᖃᓄᐃᓕᐅᕐᓂᐅᓚᐅᖅᑐᑦ ᒪᓕᒋᐊᓖᓪᓗ 
ᒪᓕᒃᑕᐅᒐᔪᒃᑐᑦ. 
ᐃᖢᐊᙱᓚᐅᑲᖕᓂᐊᖅᑐᒃᓴᐅᔫᒐᓗᐊᖅ ᑭᓯᐊᓂ ᐄ’ 
ᓂᕿᑖᕈᑎᓂᒃ ᐸᐃᑉᐹᓂᒃ ᑐᓂᓯᓂᐊᖅᑐᒍᑦ ᑕᐃᒃᑯᐊ 
ᐊᑐᕆᐊᖃᓪᓚᕆᑦᑐᑦ. ᐊᖏᖅᓯᒪᑦᑎᐊᖅᑕᕗᑦ ᑕᒪᓐᓇ 
ᐅᓪᓗᒥ ᐊᒻᒪᓗ ᑕᒪᑐᒪᓂ ᐱᓇᓱᐊᕈᓯᕐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᖁᕐᓗᖅᑐᕐᒧᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᐊᐱᖅᑯᑦ 705 - 5(2): 

ᓴᖅᑭᑎᑕᐅᒋᐊᒃᑲᓐᓂᕐᓂᖓ ᐃᓄᐃᓐᓄᖅᑐᓐ 
ᐅᖃᐅᓯᖓ (ᖃᒥᓐᖑᐊᖅ) 

 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 
ᖁᕐᓗᖅᑐᕐᒥᐅᑕᐃᑦ.  
 
ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 
ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖕᓂᒃ 
ᐊᓯᔾᔨᖅᐸᓪᓕᐊᓂᖅ ᐅᖃᐅᓯᖅ ᑕᒪᓐᓇ 
ᐱᔾᔪᑎᒋᓪᓗᒍ, ᐃᓄᒃᑐᒡᒎᖅ ᑖᓐᓇ 
ᐊᑐᖅᑕᐅᖃᑦᑕᕐᓂᖓ ᐃᓱᒫᓘᑎᒋᔭᐅᔪᖅ ᕿᑎᕐᒥᐅᑦ 
ᓄᓇᓕᖁᑎᓕᒫᖏᓐᓂᒃ. 
 
ᐅᖃᖅᑏ, ᐊᔾᔨᒌᙱᑦᑐᓂᒃ ᐅᖃᐅᓯᖃᕋᑦᑕ 
ᕿᑎᕐᒥᐅᓂᑦ ᐃᓄᐃᓐᓇᖅᑐᓪᓗ ᑕᒪᓐᓇ ᐅᖃᐅᓯᖅ 
ᐊᑐᖅᑕᐅᔪᓐᓃᖅᐸᓪᓕᐊᓪᓗᓂ ᖁᕐᓗᖅᑐᕐᒥ ᐊᒻᒪᓗ 
ᐃᖃᓗᒃᑑᑦᓯᐊᕐᒥ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 
ᐊᐅᓚᔾᔭᐃᔾᔪᑎᓂᒃ ᒐᕙᒪᒃᑯᑦ 
ᐊᑐᓕᖅᑎᑦᑎᕙᓪᓕᐊᕙᑦ ᑕᒪᓐᓇ ᐃᓄᐃᓐᓇᖅᑐᑦ 
ᐅᖃᐅᓯᖓᑦ ᓴᙱᒃᑎᖅᐹᓪᓕᕐᓂᐊᕐᒪᑦ 
ᐆᒻᒪᒃᑲᓐᓂᕐᓂᐊᕐᒪᓪᓗ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᓐᓄᑦ 
ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐅᖃᖅᑏ, 
ᐆᒻᒪᖅᑎᑦᑎᒃᑲᓐᓂᕋᓱᒃᑐᒍᑦ ᐃᓄᐃᑦ ᐅᖃᐅᓯᖕᓂᒃ 
ᐃᖅᑲᓇᐃᔭᖃᑎᒋᓪᓗᑎᒃᑯᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᓪᓗ. 
 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᓕᕆᓂᕐᒧᑦ ᐆᒃᑑᒻᒥᒃ ᓴᖅᑭᑦᑎᓯᒪᔪᒍᑦ ᐊᒻᒪᓗ 
ᑖᓐᓇᐅᒐᓗᐊᕐᒥᑎᓪᓗᒍ ᑐᓐᓂᕐᕈᑏᑦ 
ᐅᑎᖅᐸᒋᐊᑐᙱᑦᑐᓂᒃ ᑮᓇᐅᔭᓂᒃ ᐱᑕᓕᒃ 
ᐆᒻᒪᒃᑲᓐᓂᖁᓪᓗᒍ ᐅᖃᐅᓯᖅ. ᐃᓚᒋᔭᐅᖃᑕᐅᓪᓗᓂ 
ᕿᑎᕐᒥᐅᑦ ᓄᓇᖁᑎᖏᑦ. ᐄ’ ᑮᓇᐅᔭᓂᒃ 
ᐱᑕᖃᖅᑐᖅ ᐊᔾᔨᒌᙱᑦᑐᓄᑦ ᐊᑐᖅᑐᒃᓴᓂᒃ 
ᕿᑎᕐᒥᐅᓂ ᐃᓄᐃᓐᓇᖅᑐᓐ ᐅᖃᐅᓯᖓ 
ᐆᒻᒪᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᖃᒥᙳᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐅᖃᖅᑏ, ᑖᒃᑯᐊ ᐅᖃᓕᒫᖅᑐᒋᑦ ᐅᖃᐅᓰᑦ 
ᐊᓯᔾᔨᐸᓪᓕᐊᓂᕆᓯᒪᔭᖏᓐᓂᒃ ᓄᓇᕗᒻᒥ 
ᐅᓂᒃᑳᓕᐊᖑᓯᒪᔪᑦ 545 ᐃᓄᐃᑦ ᐅᖃᖅᑐᒥᓃᑦ 
ᐃᓐᓄᐃᓐᓇᖅᑐᓐ 
ᐅᖃᐅᓯᕆᒋᐊᙵᖅᑕᒥᓂᕆᓪᓗᓂᐅᒡᒎᖅ. ᑖᒃᑯᐊᓗ 
1.5 ᐳᓴᑐᐃᓐᓇᐅᓪᓗᑎᒃ ᓄᓇᕗᒻᒥ ᐊᒻᒪᓗ 15 
ᐳᓴᒋᓪᓗᓂᒋᑦ ᑲᑎᓪᓗᒋᑦ ᐃᓄᖏᑦ ᐃᖃᓗᒃᑑᑦᓯᐊᖅ 
ᐊᒻᒪᓗ ᖁᕐᓗᖅᑑᖅ.  
 
ᒪᒃᑯᓂᖅᓴᐃᑦ ᐅᕙᖓᑎᑐᑦ ᐃᓕᙶᕐᔪᑐᐃᓐᓇᕐᖓᑕ 
ᐃᓄᐃᓐᓇᖅᑐᓐ ᐊᒻᒪ ᐅᖃᕆᐊᖓ ᐊᔪᕈᔪᒃᑐᒍᑦ. 
ᐅᖃᐅᓯᕐᒥᒃ ᐃᓕᓐᓂᐊᕐᓃᑦ ᐃᑲᔫᑎᖃᓪᓚᕆᒃᑲᔭᖅᑐᑦ. 
ᖃᑦᑏᓐᓇᕕᔾᔪᐊᑯᓘᓕᕐᖓᑕ ᐃᓄᐃᓐᓇᖅᑐᓐ 
ᐅᖃᕈᓐᓇᖅᑐᑦ.  
 
ᒥᓂᔅᑕ ᐊᖏᕈᓐᓇᖅᑳ ᐅᖃᐅᓯᖏᓐᓂᒃ 
ᐆᒻᒪᐃᕚᓪᓕᑎᑦᑎᒐᓱᐊᕈᓐᓇᕐᓂᖅ ᐃᓄᐃᓐᓇᖅᑐᓐᒥ 
ᓯᕗᓪᓕᐅᑎᑕᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᕆᖕᒪᑦ. 
ᓯᕗᓪᓕᐅᑎᑦᑎᖃᑦᑕᖅᑐᒍᑦ ᐅᖃᐅᓰᑦ 
ᐆᒻᒪᖅᐹᓪᓕᖅᑎᑕᐅᓂᖏᖕᓃᒃ. 
ᓵᙵᒋᐊᖃᓪᓚᕆᑦᑕᑎᓐᓂᒃ ᐃᓚᒋᔭᐅᖃᑦᑕᖅᑐᖅ. 
ᐊᔾᔨᒌᙱᑦᑐᓂᒃ ᓴᙱᓈᖅᓯᒪᔪᓂᒃ, ᐃᓛᒃ ᓴᙱᔪᓂᒃ 
ᐅᖃᐅᓯᖃᐅᕐᖓᑕ ᐊᔾᔨᒌᙱᑦᑐᓂᒃ ᓄᓇᕗᒻᒥ. 
ᐊᒥᓱᐊᓘᓪᓗᑎᒃ ᐊᔾᔨᒌᙱᑦᑐᐃᑦ ᓄᓇᓖᑦ 
ᐅᖃᐅᓯᖏᑦ ᐃᓕᑦᑕᐅᑉᐸᑕ 
ᓴᙱᓂᖅᐹᓪᓕᖅᑎᑦᑎᒍᑕᐅᒍᓐᓇᖅᑐᑦ. ᑕᐃᒫᒃ ᑕᕝᕙ  

ᐊᔭᐅᕆᒐᓱᑉᐸᑉᐳᒍᑦ ᓇᒥᓕᒫᖅ ᓄᓇᕗᒻᒥ ᐃᓄᒃᑎᑐᑦ 
ᐅᖃᖃᑦᑕᖁᔨᓪᓗᑕ ᐊᑐᕋᓱᖃᑦᑕᖁᔨᓪᓗᑕ. 
 
ᐊᕐᕌᒍ ᐊᓂᒍᖅᐸᓪᓕᐊᓯᒪᑎᓪᓗᒋᑦ ᕿᓚᐅᑦ ᑕᐃᓐᓇ 
ᓂᔾᔭᐅᓯᔭᖅᑐᑦ 
ᐃᙱᐅᓯᐅᖅᑳᖃᑦᑕᐅᑎᔪᐃᑦ−ᑦᑎᐊᕐᓂᑭᓴᐅᑎᔪᐃᑦ 
ᐊᐅᓚᑦᑎᐊᓪᓚᕆᖃᑦᑕᖅᑐᑦ ᑕᑯᒥᓇᖃᑦᑕᖅᑐᑎᓪᓗ. 
ᓂᔾᔭᐅᓯᔭᕐᓂᒃᑯᑦ ᐃᙱᖃᑦᑕᓂᒃᑯᑦ ᒧᒥᖃᑦᑕᓂᒃᑯᑦ 
ᑖᓐᓇ ᐆᒻᒪᐃᕚᓪᓕᕈᑎᔅᓴᐅᒋᐊᖓ 
ᓴᖅᑭᖅᑕᐅᓚᐅᖅᓯᒪᔪᖅ ᖃᐅᔨᔭᐅᓚᐅᖅᓯᒪᔪᖅ 
ᐆᒻᒪᖅᐹᓪᓕᑎᑦᑎᓪᓗᑎᒃ ᐅᖃᐅᓯᕆᔭᐅᔪᓂᒃ 
ᐊᑐᖅᑕᐅᑦᑎᐊᖅᐸᒍᓐᓂᖅᑐᓂᒃ. ᖁᔭᓐᓇᒦᒃ. 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐅᖃᖅᑏ, ᐅᖃᓕᒫᖅᑐᒋᑦ ᒐᕙᒪᒃᑯᑦ 2019-2020 
ᐱᓕᕆᐊᔅᓴᓄᑦ ᐸᕐᓇᐅᑎᖓ ᓄᓇᕗᒻᒥ ᓯᓚᑦᑐᓴᕐᕕᒃ 
ᑲᑐᔾᔨᖃᑎᖃᓕᖅᓯᒪᒻᒪᑕᒎᖅ ᕕᒃᑐᐊᕆᔭᐅᑉ 
ᓯᓚᑦᑐᓴᕐᕕᕐᔪᐊᖓᓂᒃ ᐅᖃᐅᓯᕐᓂᒃ 
ᐆᒻᒪᐃᕚᓪᓕᖅᑎᑦᑎᒐᓱᓐᓂᕐᒧᑦ ᐃᓐᓇᕐᒧᑦ 
ᑐᕌᖓᓪᓗᑎᒃ. ᐅᑉᐱᕈᓱᒃᑲᒪ ᑕᐃᒪᐃᑦᑐᐃᑦ 
ᐱᒋᐊᖅᑎᑕᐅᔪᐃᑦ ᐊᑑᑎᖃᓪᓚᕆᒃᑲᔭᕐᖓᑕ  
ᖁᕐᓗᖅᑐᕐᒥ. ᒥᓂᔅᑕ ᐊᖏᕈᓐᓇᖅᑳ 
ᐱᓕᕆᖃᑎᖃᕈᓐᓇᕐᓂᕋᕐᓗᓂ ᓄᓇᕗᒻᒥ 
ᓯᓚᑦᑐᓴᕐᕕᒃᑯᑦ ᒥᓂᔅᑕᖓᓂᒃ ᑖᓐᓇ 
ᐊᑐᐃᓐᓇᐅᕈᓐᓇᖅᑕᐅᒍᓐᓇᓂᐊᕐᖓᑦᑕᐅᖅ 
ᐃᓕᓐᓂᐊᕋᔅᓴᖅ ᖁᕐᓗᖅᑑᕐᒥ ᐊᒻᒪᓗᑦᑕᐅᖅ 
ᐃᖃᓗᒃᑑᑦᓯᐊᕐᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᑕᐃᒪᐃᑦᑐᓂᒃ 
ᑕᑯᔪᒪᔪᒍᑦ ᑕᒪᒃᑯᓂᖓ ᐃᓕᓐᓂᐊᕋᔅᓴᐅᔪᓂᒃ 
ᐱᖃᑕᐅᒐᓱᖃᑦᑕᖁᓪᓚᕆᑦᑕᕗᑦ 
ᐊᑐᐃᓐᓇᐅᓕᕋᐃᑉᐸᑕ. ᐊᖏᕈᓐᓇᖅᑐᖓ 
ᐱᓕᕆᖃᑎᖃᕐᓂᐊᕐᓂᕋᕐᓗᖓ ᓄᓇᕗᑦ 
ᓯᓚᑦᑐᓴᕐᕕᖓᑕ ᒥᓂᔅᑕᖓᓂᒃ ᐊᔾᔨᒌᙱᑦᑐᓂᒃ 
ᐃᓕᓐᓂᐊᕋᔅᓴᓂᒃ ᐊᑐᐃᓐᓇᕈᖅᑎᑦᑎᓂᐊᕋᑦᑕ 
ᓄᓇᓕᓐᓂ ᐊᑐᐃᓐᓇᕈᖅᑎᑕᐅᕕᔅᓴᖏᓐᓂᒃ. 

ᐃᓚᖓ ᑕᕝᕙ ᓴᖅᑭᔮᖅᑎᕖᙵᕋᓱᐊᕈᒪᔭᕗᑦ 
ᐆᒻᒪᐃᒐᓱᕐᓂᕐᒥᒃ ᐅᖃᐅᓯᕐᓂᒃ, ᐆᑦᑐᕋᖃᑦᑕᕐᓂᖅ. 
ᐃᒫᒃ ᐅᖃᕈᓐᓇᕋᐃᑦᑕᐃᓛᒃ ᐃᓕᒍᒪᔭᕗᑦ ᐅᖃᐅᓯᖅ, 
ᑕᐃᒪᓕ ᐊᑐᕋᓱᓪᓚᕆᓐᓂᐊᕐᓗᒍ ᐊᔾᔨᒋᙱᒥᒻᒪᒍ. 
ᓄᓇᓖᑦ ᖃᐃᖁᔭᕗᑦ ᑐᔅᓯᕋᐅᑎᓕᐅᕐᓗᑎᒃ ᐊᒻᒪᓗ 
ᑕᐃᒃᑯᐊ ᐃᓕᓐᓂᐊᕈᒪᔪᐃᑦ ᐊᑎᖏᑦ ᖃᐃᑕᐅᓗᑎᒃ. 
ᑕᐃᒪᓕ ᖃᐃᑕᐅᓯᒪᓕᖅᑲᑕ ᑐᑭᑖᖅᑎᒍᓐᓇᕋᔭᑦᑎᒍᑦ 
ᐃᓛᒃᑯᑦ ᐱᒋᐊᖅᑎᖃᑦᑕᕐᓗᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 706 - 5(2): ᐃᑲᔫᓯᐊᕈᑕᐅᕙᓐᓂᖓ 

ᐊᑐᖅᑐᐊᒐᐃᑦ ᐃᒡᓗᐃᑦ ᓇᒻᒥᓂᕐᓗ ᐃᒡᓗᐃᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ 
ᓯᕗᓕᖅᑎᒧᑦ ᐱᔾᔪᑎᖃᖅᑐᑦ ᐃᑲᔫᓯᐊᖃᑦᑕᖅᑐᐃᑦ 
ᐃᒡᓗᒧᑦ ᐊᒻᒪ ᓇᒻᒥᓂᖃᕐᓂᖅ ᐊᖏᕐᕋᒥ.  
 
ᐊᒥᓱᑲᓪᓛᓗᓐᓂᒃ ᐊᐱᖅᑯᑎᔅᓴᖃᖅᓯᒪᒐᒪ 
ᐊᕐᕌᒎᓐᓂᒃ ᒪᕐᕉᓕᖅᑑᓐᓂᒃ ᒥᓂᔅᑕᕆᔭᐅᔪᓄᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᑮᓇᐅᔭᓕᕆᔨᒃᑯᑦ  
ᒥᓂᔅᑕᖓᓄᑦ, ᐃᖅᑲᓇᐃᔭᖅᑎᓕᕆᔨᒃᑯᓪᓗ 
ᒥᓂᔅᑕᖓᓄᑦ ᑭᐅᔭᐅᔪᓐᓇᕐᓇᖓ. 
ᐱᒋᐊᙵᕐᓂᖓᓂᒃ ᐅᓪᓗᖓᓂᒃ ᑕᐃᒫᒃᓴᐃᓐᓇᖅ 
ᐊᐱᖅᓱᖅᑕᖓ.  
 
ᓯᕗᓪᓕᖅᐹᒥᒃ ᐃᔅᓯᕙᓂᖃᖅᑎᓪᓗᑕ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ 
ᐊᔾᔨᒌᙱᑎᑦᑎᓗᐊᕐᓂᖏᓐᓂᒃ ᐃᒡᓗᖃᖅᑎᑕᐅᔪᐃᑦ 
ᒐᕙᒪᒃᑯᓐᓂ. ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᑦᑕᐅᖅ 
ᐊᖏᕐᕋᒥᐅᑦ ᐃᑲᔫᓯᐊᖏᓐᓄᑦ. ᐊᒻᒪᑦᑕᐅᖅ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᓇᒻᒥᓂᖅ 
ᐊᖏᕐᕋᖃᕐᓂᕐᒧᑦ ᕿᒥᕐᕈᔭᐅᓂᕐᒥᒃ. ᐊᒻᒪᑦᑕᐅᖅ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᓇᒻᒥᓂᖅ  

ᐊᖏᕐᕋᖃᕐᓂᕐᒧᑦ ᐱᓕᕆᓂᐅᔪᓂᒃ.  
 
ᑕᒪᒃᑯᐊ ᓯᕗᓕᖅᑎᒧᑦ ᐊᐱᖅᑯᑎᒃᑲ 
ᑐᕌᖅᑎᒍᒪᓕᕋᒃᑭᑦ ᒥᓂᔅᑕᕈᓘᔮᓗᓐᓂᒃ 
ᐊᐱᖅᓱᖃᑦᑕᕋᓗᐊᕋᒪ, ᑭᐅᔭᐅᑦᑕᓯᓐᓇᓕᕈᒪᒐᓗᐊᕋᒪ 
ᐅᖃᖅᑏ.  
 
ᑭᒃᑯᑐᐃᓐᓇᕐᓅᖓᔪᐃᑦ ᐃᒡᓗᐃᑦ ᐊᒻᒪᓗ ᒐᕙᒪᒃᑯᓐᓂ 
ᐃᒡᓗᖃᖅᑎᑕᐅᔪᐃᑦ, ᓇᒻᒥᓂᖅ ᐃᒡᓗᑖᕈᒪᓂᕐᒧᑦ 
ᐱᒍᒪᔾᔪᑎᔅᓴᖅᑕᖃᙱᒻᒪᑕ ᓇᒻᒥᓂᖅ ᐊᖏᕐᕋᓖᑦ 
ᐱᔭᕆᐊᑐᔪᖅᓯᐅᖃᑦᑕᖅᑐᑦ ᐱᒡᒐᓇᕐᖓᑦ. ᒐᕙᒪᒃᑯᑦ 
ᐊᑐᐃᓐᓇᐅᑎᑕᖏᓪᓗ ᒥᑭᔪᑯᓘᖃᑦᑕᖅᑐᑎᒃ 
ᓇᒻᒥᓂᖅ ᐊᖏᕐᕋᓄᑦ 
ᐃᑲᔫᑎᒃᓴᒐᓛᖑᑐᐃᓐᓇᐅᓪᓗᑎᒃ. 
 
ᐅᖃᖅᑏ, ᐅᖃᕈᒪᔪᖓ ᓄᓇᕗᑦ ᒐᕙᒪᒃᑯᖏᑕ 
ᐊᓯᔾᔩᒍᒪᙱᓐᓂᖓ ᐅᓪᓗᒥᒧᑦ ᐊᑦᑐᐃᖃᑦᑕᓕᕐᖓᑦ 
ᓄᓇᕗᒻᒥ. ᐅᖃᖅᑏ, ᐊᐱᖅᑯᑎᒃᑲᓕ ᓯᕗᓕᖅᑎᒧᑦ 
ᐊᐱᖅᑯᑎᒐ, ᓱᒻᒪᓄᑯᐊ ᐊᕐᕌᒎᒃ ᒪᕐᕉᒃ 
ᓈᓕᖅᑎᓪᓗᒋᒃ ᐊᓯᔾᔨᖅᑕᐅᔪᖃᓚᐅᖅᓯᒪᙱᓚᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, 
ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᐅᖃᕋᓱᕋᑖᕐᖓᑦ 
ᐊᐱᖅᓱᖃᑦᑕᕋᒥᒎᑦ ᐃᒡᓗᓕᕆᔨᕐᔪᐊᒃᑯᑦ, 
ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᓄᑦ 
ᑭᐅᔭᐅᙱᓐᓇᒥᒎᖅ. ᑭᐅᔭᐅᖃᑦᑕᖅᓯᒪᔫᒐᓗᐊᕐᖑᓇ. 
ᕿᒥᕐᕈᔭᐅᓂᕋᖅᑕᐅᓪᓗᑎᒃ. 
ᐃᓚᒋᐊᒃᑲᓐᓂᓗᐊᕈᓐᓇᙱᑕᕋ ᕿᒥᕐᕈᔭᐅᑉᐸᑦ. 
ᐊᔾᔨᒌᙱᒻᒪᑕ ᖃᐅᔨᒪᔪᒍᑦ ᐃᑲᔫᓯᐊᖃᑦᑕᖅᑐᐃᑦ 
ᐃᒡᓗᒧᑦ ᐊᒻᒪ ᐃᖅᑲᓇᐃᔭᖅᑏᑦ 
ᐃᑲᔫᓯᐊᖃᑦᑕᕐᓂᖏᑦ ᐊᖏᕐᕋᖏᓐᓄᑦ. ᑕᒪᓐᓇ 
ᕿᒥᕐᕈᒐᑦᑎᒍᑦ ᖃᓄᑐᐃᓐᓇᕐᓗ ᐋᖅᑮᑉᐸᑕ ᒐᕙᒪᒃᑯᑦ 
ᐊᔾᔨᒌᑎᑦᑎᓂᐅᖁᔭᕗᑦ ᐱᑦᑎᐊᕐᓂᐅᓗᑎᓪᓗ 
ᑐᑭᓯᓇᕐᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4342 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᓯᕗᓕᖅᑎᑉ ᑭᐅᒻᒪᖓ. 
ᓱᕐᕋᒃᑕᐅᙱᑉᐸᑦ ᒫᓐᓇ ᐊᐅᓚᑦᑎᔾᔪᓯᐅᔪᖅ 
ᐱᐅᙱᓪᓚᕆᑦᑐᖅ, ᐱᑦᑎᐊᕐᓂᐅᙱᑦᑐᖅ.  
ᓱᒋᐊᖅᑐᖃᕆᐊᖃᓕᖅᑐᒋᔭᕋ. ᖃᐅᔨᒪᔪᖓ 
ᐊᐱᕆᒐᐃᒐᒪ ᐊᐱᖅᑯᑎᒋᒐᐃᒐᒃᑰ, ᒥᓂᔅᑕ ᑭᐅᔾᔮᓲᖅ 
ᕿᒥᕐᕈᔭᐅᒻᒪᒡᒎᖅ. 
ᓴᖅᑭᖅᑐᖃᓛᖅᐸᓪᓚᐃᔫᒐᓗᐊᖅ, ᖃᖓ 
ᖃᐅᔨᒪᙱᑦᑐᒍᑦ ᓴᖅᑭᓛᕐᒪᖔᑕ.  
 
ᐊᕐᕌᒎᓐᓂᒃ ᒪᕐᕉᓐᓂᒃ ᑕᐃᒫᔅᓴᐃᓐᓇᖅ 
ᐊᐱᖅᓱᓕᖅᑐᖓ. ᕿᒥᕐᕈᔭᐅᒻᒪᒡᒎᖅ 
ᑭᐅᔭᐅᖏᓐᓇᖅᑐ ᐱᔭᕇᖅᑕᐅᕙᓪᓕᐊᓛᓕᖅᑐᕉᖅ. 
ᓯᕗᓕᖅᑎᓅᓛᓕᖅᑐᕉᖅ. ᓱᓕ ᑕᕝᕙᓃᑉᐳᒍᑦ 
ᑐᑭᓯᒃᑲᓐᓂᕈᑎᔅᓴᑖᓚᐅᕐᓇᑕ.  
 
ᐅᖃᖅᑏ, ᐊᐱᕆᒍᒪᔪᖓ ᓱᒻᒪᓄᓇ ᐊᑯᓂᐊᓗᒃ 
ᑕᐃᒫᒃ ᕿᒥᕐᕈᓕᖅᑭᓯᐅᒃ ᒥᓂᔅᑕ ᓯᕗᓕᖅᑎ 
ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕆᐊᖃᕐᒪᖔᑕ 
ᐊᒻᒪ ᒥᓂᔅᑕᐃᑦ ᑲᑎᒪᔨᖏᑕ 
ᐋᖅᑮᕙᓪᓕᐊᓂᕆᕙᑦᑕᖓ ᖃᓄᖅ 
ᐊᐅᓚᓲᖑᖕᒪᖔᖅ? ᐊᒻᒪ ᓱᒻᒪᑦ ᐊᑯᓂᐊᓘᓕᕐᒪᖔᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᔭᕆᐊᑐᒻᒪᑦ ᑖᓐᓇ 
ᖃᐅᔨᒪᒋᐊᓕᖓ ᒪᓕᒐᓕᐅᖅᑎᐅᑉ. 
ᐊᔾᔨᒌᙱᑎᑦᑎᑕᐅᓂᕋᐃᒻᒪᑦ ᐊᔾᔨᒌᙱᑎᑦᑎᒻᒪᑕᒎᖅ 
ᑭᒃᑯᑐᐃᓐᓇᕐᓄᑦ ᐃᒡᓗᓕᕆᔨᒃᑯᑎᒍᑦ ᐃᒡᓗᓖᑦ ᐊᒻᒪ 
ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑕᐅᔪᑦ ᐊᒻᒪ 
ᑐᓴᖅᐸᑭᓪᓗᑕ ᐊᑭᑐᓗᐊᖅᑐᐊᓘᒻᒪᑕᒎᖅ 
ᐃᒡᓗᒨᖅᑕᐅᖃᑦᑕᖅᑐᑦ. ᓇᒥᑭᐊᖅ ᕿᑎᓕᐅᒐᓗᐊᖅ. 
ᐱᓕᕆᐊᖑᔭᕆᐊᖃᕐᖓᑦ ᐊᒻᒪ 
ᐱᑦᑎᐊᑕᐃᓐᓇᐅᓪᓗᑎᒃ ᑕᖅᑲᒃᑯᐊ 
ᐱᓕᕆᐊᕆᒋᐊᖃᕋᑦᑎᒍᑦ ᐃᓪᓗᓕᕆᔨᒃᑯᑎᒍᑦ 
ᐊᑭᑐᓗᐊᕐᓂᕋᐃᑦᑕᖅᑯᑦ ᐊᑕᐅᓯᖅ ᒪᓕᒐᓕᐅᖅᑎ,  

ᐊᒻᒪ ᐊᓯᐊᑦᑕᐅᖅ ᐊᖏᕐᕋᖃᖅᑐᓄᑦ 
ᐊᑭᓕᖅᓱᐃᓗᐊᕐᓂᖅᓵᓘᓂᕋᐃᑦᑕᕆᕗᖅ ᓇᒻᒥᓂᖅ 
ᐊᖏᕐᕋᓕᓐᓂᒃ ᐃᒡᓗᓕᕆᔨᒃᑯᑎᒎᖓᔪᓂᒃ. 
 
ᑖᒃᑯᐊ ᐃᒡᓗᒨᖅᑕᐅᖃᑦᑕᕐᓃᑦ ᐊᑭᖏᑦ 
ᐊᔾᔨᒌᖃᑦᑕᙱᑦᑐᐃᑦ. ᐃᑲᔪᖅᓰᒍᒪᔪᒍᑦ 
ᓴᖅᑭᔮᖅᑎᑦᑎᒍᒪᔪᒍᑦ ᓇᒻᒥᓂᖅ 
ᐊᖏᕐᕋᖃᑦᑎᖅᑎᓂᕐᒥᒃ. ᑕᐃᒪᓕ ᓇᒻᒥᓂᖅ 
ᐊᖏᕐᕋᖃᓕᕋᐃᒻᒪᑕ ᖃᐅᔨᒪᒐᑦᑕ ᒐᕙᒪᒃᑯᑦ 
ᐃᑲᔫᓯᐊᕆᐊᖃᖅᑎᑎᙱᓂᖅᓴᐅᓲᖑᖕᒪᑕ 
ᐊᔅᓱᑲᓪᓛᓗᒃ. ᑕᐃᒪᐃᑦᑐᒥᒃ ᐱᐅᔪᒥᒃ ᑭᒃᑯᓕᒫᑦ 
ᓈᒻᒪᒋᔭᐅᒐᔭᖅᑐᒥᒃ ᓄᓇᕗᒻᒧᑦ ᓴᖅᑮᒐᓱᒃᑲᓗᐊᕋᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓕᔭᕋ ᓯᕗᓕᖅᑎ ᑐᑭᓯᒃᑲᓐᓂᕈᑎᔅᓴᓂᒃ 
ᖃᐃᑦᑎᒻᒪᑦ. ᑭᓯᐊᓂ ᕿᒥᕐᕈᓂᖓᓂᒃ  
ᓇᓗᓇᐃᖅᑐᐃᓗᐊᙱᑦᑑᒐᓗᐊᖅ ᓯᕗᓕᖅᑎᓂᓪᓗ. 
 
ᑭᖑᓪᓕᖅ ᐊᐱᖅᑯᑎᒐ, ᐅᕙᓂ ᒪᓕᒐᓕᐅᕐᕕᒻᒥ 
ᐊᕐᕌᓂ ᐊᑐᖅᑕᐅᔪᔪᖅ ᐅᑭᐊᔅᓵᒃᑯᑦ 
ᐃᔅᓯᕙᓂᖃᖅᑎᓪᓗᑕ ᐅᖃᐅᓯᕆᓂᐊᕋᒃᑯᑦ. 
ᐊᐱᖅᓱᔪᒐᒪ ᒥᓂᔅᑕᕆᔭᐅᔪᒧᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑖᔅᓱᒥᖓ. ᒥᓂᔅᑕ 
ᑕᐃᔅᓱᒪᓂ ᐅᖃᓕᒫᔪᔪᖅ ᑕᐃᒃᑯᓇᙵᐅᕙᓪᓚᐃᔪᖅ 
ᓯᕗᓕᖅᑏᑦ ᑲᑎᒪᔨᖏᑕ ᑎᑎᖅᑲᖓᓂᒃ. ᑕᐃᓐᓇ 
ᑎᑎᖅᑲᖅ ᐃᒪᐃᓕᖓᔪᔪᖅ, ‘ᖁᕝᕙᕆᐊᖅᓯᒐᓱᓐᓂᖅ 
ᐃᑲᔫᓯᐊᖑᖃᑦᑕᖅᑐᓂᒃ ᐊᒻᒪᑦᑕᐅᖅ 
ᐊᔾᔨᒌᑎᑦᑎᖃᑦᑕᓂᕐᓗ ᑎᒍᓯᔾᔪᑎᐅᔪᓂᒃ ᑮᓇᐅᔭᓂᒃ.’  

ᑖᒃᑯᐊ ᐋᖅᑭᒃᑕᒥᓃᑦ ᓯᕗᓕᖅᑏᑦ 
ᑲᑎᒪᔨᖏᖕᓃᔪᒻᒪᑕ ᐊᕐᕌᖑᓂ. ᐊᐱᕆᒃᑲᓐᓂᕈᒪᕙᕋ 
ᑕᐃᒃᑯᐊ ᓯᕗᓕᖅᑏᑦ ᑲᑎᒪᔨᕋᒫᖏᓐᓂᒃ 
ᑎᒍᒥᐊᖅᑕᐅᔪᒻᒪᑕ ᐋᖅᑭᒃᑕᐅᒍᓐᓇᖅᑐᑏᒃ. ᓱᒻᒪᓪᓕ 
ᐋᖅᑭᒃᑕᐅᓯᒪᔪᖃᙱᓚᖅ ᑭᓱᑐᐃᓐᓇᕐᒥᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎ ᑖᓐᓇ 
ᖃᐅᔨᒪᔭᕆᐊᓕᐅᒐᓗᐊᖅ 
ᐊᖏᖃᑎᒌᒍᑎᖃᑎᖃᕋᓱᐊᕋᑦᑕ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖕᓂᒃ ᑮᓇᐅᔭᓂᒃ 
ᐊᑦᑐᐃᒐᔭᖅᑐᓂᒃ ᐊᓯᔾᔩᒍᓐᓇᙱᓐᓇᑦᑕ ᒫᓐᓇ 
ᑲᑐᔾᔨᖃᑎᒌᑦ ᐊᐃᕙᓂᖏᓐᓂᒃ ᐊᑦᑐᐃᒐᔭᖅᑐᒥᒃ. 
ᐊᐃᕙᓂᕐᒦᓕᕋᐃᒐᑦᑕ ᐊᓯᔾᔩᒍᓐᓇᙱᓐᓇᑦᑕ 
ᒪᓕᒐᕆᔭᑦᑎᓐᓂᒃ ᐊᐃᕙᔪᖅᑕᖃᖅᑎᓪᓗᒍ 
ᐊᖏᖃᑎᒌᒐᓱᑦᑐᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᓂᖅ.   
 
ᐊᐱᖅᑯᑦ 707 - 5(2): ᐱᕐᔪᐊᖑᑎᑕᐅᔪᓕᕆᓂᖅ 

ᐃᓄᑐᖃᕐᓂᑦ ᒪᒃᑯᒃᑐᓂᓪᓗ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑲᐅᔭᕋ 
ᓯᕗᓕᐅᖅᑎᑦᑎᓐᓄᑦ.  
ᖃᐅᔨᒪᒐᓗᐊᖅᑐᖓ ᒥᓂᔅᑕᒥᒃ ᑲᒪᔪᖅᑕᓕᒃ 
ᐃᓄᑐᖃᕐᓄᑦ. ᑖᓐᓇ ᓯᕗᓕᐅᖅᑎᑦᑎᓐᓄᑦ 
ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒋᔪᒪᔭᕋ. 
 
ᑕᐃᒪ ᐊᐱᖅᓱᖃᑦᑕᖅᓯᒪᒐᒪ ᐃᓄᓕᕆᔨᒃᑯᓐᓂᑦ, 
ᒪᓕᒐᓕᕆᔨᒃᑯᓐᓂᑦ, ᖃᓄᖅ ᒪᑯᐊ ᐃᓐᓇᖅᐳᑦ 
ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᓄᓇᕗᑦ 
ᒐᕙᒪᒃᑯᖏᓐᓂᒃ. 
 
 ᐅᓇ ᓯᕗᓪᓕᖅᐹᖓ ᐊᐱᖅᑯᑎᒋᔪᒪᔭᕋ. 
ᐅᖃᖅᑎᑦᑎᔩ, ᑕᕝᕙ ᓯᕗᓕᐅᖅᑎᐅᒐᕕᑦ ᓄᓇᕗᒻᒧ 
ᖃᓄᕐᒪᑯᐊ ᓴᙱᑦᑎᒋᐊᕈᓐᓇᕐᓂᐊᖅᐱᓯᐅᒃ ᑖᒃᑯᐊ 
ᐅᖃᐅᓯᖅᐳᑦ, ᐱᖅᑯᓯᕗᑦ ᐊᑐᕐᓗᒋᑦ? ᐅᓇ 
ᐆᒃᑑᑎᒋᑐᐃᓐᓇᕐᓗᒍ, ᑲᑐᔾᔨᖃᑎᒌᖕᓂᖅ. ᖃᓄᖅ  

ᒐᕙᒪᒃᑯᑦ ᑲᑐᔾᔨᖃᑎᒌᑦᑎᑦᑎᔪᓐᓇᖅᐸᑦ ᐃᓐᓇᕐᓂᒃ 
ᐊᒻᒪ ᒪᒃᑯᒃᑐᓂᒃ? ᒥᒃᓯᖃᓗᐊᙱᑦᑐᒃᓴᐅᔫᒐᓗᐊᖅ 
ᒫᓐᓇ ᐃᓱᒪᒐ ᓈᒻᒪᑦᑎᐊᙱᒻᒪᑦ. ᐊᒃᓱᕈᕋᒪ 
ᑕᐃᒪᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓕᐅᖅᑎᐅᔪᖅ ᓄᓇᕗᒻᒥ 
ᐱᒻᒪᕆᐅᔪᖅ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎ ᐃᒃᐱᒋᖃᑎᒋᕙᕋ ᑖᓐᓇ 
ᐅᐊᑦᓯᐊᖅ ᐅᖃᐅᕼᐃᕆᓚᐅᖅᑖ. ᑖᒃᑯᐊᑦᑕᐅᖅ 
ᒥᓂᔅᑕᐅᔪᑦ ᑕᒫᓂᑦᑕᐅᖅ 
ᑎᐊ’ᓇᐃᑐᒃᑰᖅᕼᐃᒪᓗᒃᑖᕋᑉᑕ. ᑖᒻᓇ ᐅᒃᐱᖕᓇᖅᑐᖅ 
ᐅᑉᓛᖅ ᐅᖃᐅᕼᐃᓚᐅᖅᑕᐃᑦ.  
 
ᑖᒃᑯᐊ ᓄᓇᓕᓗᒃᑖᑉᕼᐋᑦ ᑲᑎᒪᔨᖃᖅᑰᕐᒪᑕ 
ᐃᓐᓇᕐᓄᑦ ᑲᑎᒪᔩᑦ. ᑖᒃᑯᐊ ᒪᒃᑯᒃᑐᓄᑦ 
ᐅᖃᖃᑎᖃᕼᐆᕐᓇᕐᓕᐊᑦ. ᑖᒃᑯᐊ ᐅᕙᒍᓪᓕ 
ᒐᕙᒪᐅᔪᑎᒍᑦ ᑕᐃᒃᑯᐊ ᐃᓐᓇᐃᑦ ᑲᑎᒪᔨᒋᔭᖓ 
ᓄᓇᕗᒻᒧᓗᒃᑖᖅ ᑐᕌᖓᔪᖅ ᑕᕝᕙᓂ ᐃᖃᓗᖕᓃᑦᑐᖅ 
ᑕᐃᒃᑯᐊ ᑲᑎᒪᒋᖅᑰᖅᑕᕗᑦ ᑭᕼᐃᐊᓂ 
ᖃᖓᑉᕼᐋᖑᓕᖅᑐᖅ ᑲᑎᒪᖃᑎᒋᓕᙱᑕᕗᑦ. 
ᐊᐱᖅᕼᐆᑏᑦ ᑐᑭᕼᐃᑦᓯᐊᕐᓂᕈᑉᑯ. ᒪ’ᓇ ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇ, ᐄ, 
ᑭᐅᑲᓗᒃᑲᓗᐊᖅᑕᒪ, ᐄ, ᑕᐃᒪ ᑕᒻᒪᕈᒪ 
ᐅᖃᐅᑎᓂᐊᖅᐸᕐᒪ.  
 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓪᓗᖓ 
ᒪᓕᒐᓕᕆᔨᒃᑯᓐᓂᒃ ᐃᓐᓇᕐᓂᒃ 
ᐅᖃᐅᔾᔨᔨᑕᖃᓚᐅᖅᓯᒪᖕᒪᑦ ᑕᐃᑲᓂ 
ᒐᕙᒪᒃᑯᓐᓂᙶᖅᑐᒥᒃ. ᐃᒪᓐᓇᓕᖃᐃ, 
ᐊᐱᕆᖔᕈᒃᑭᑦ ᑐᑭᓯᓇᕐᓂᖅᓴᐅᓂᐊᖅᐳᖅ. 
ᒪᓐᓇᓕᖃᐃ ᓄᓇᕗᓕᒫᓄᑦ ᐃᓐᓇᕐᓂᒃ 
ᐅᖃᐅᔾᔨᒋᐊᖅᑎᑦᑎᓂᖅᑲᐃ ᒐᕙᒪᒃᑯᖅᑲᐃ 
ᐃᖅᑲᓇᐃᔭᖅᑎᑦᑎᔪᓐᓇᖅᐳᑦ ᐃᓐᓇᕐᒥᒃ 
ᐅᖃᐅᔾᔨᒋᐊᖅᑎᑦᑎᔨᒥᒃ ᒪᒃᑯᒃᑐᓄᑦ 
ᐃᓄᑐᐃᓐᓇᕐᓂᓪᓘᓐᓃᑦ? ᑖᔅᓱᒥᖓ 
ᐊᒃᓱᕈᕆᐊᒃᑲᓐᓂᕈᓐᓇᖅᐱᓰ ᒐᕙᒪᐅᑎᓪᓗᓯ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ 
ᑖᒃᑯᐊ ᐱᓕᕆᕝᕕᐅᔪᑦ ᑕᒪᕐᒥᓗᒃᑖᑉᕼᐋᑦ 
ᐱᓕᕆᔨᖃᖅᑑᒐᓗᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑐᕌᖓᔪᒧᑦ. ᑖᒃᑯᐊ ᐃᓐᓇᓄᑦ 
ᑐᕌᖓᓗᐊᙱᑦᑑᒐᓗᐊᑦ ᑭᕼᐃᐊᓂ ᑖᒃᑯᐊ 
ᐃᓐᓇᐅᔪᑦ ᖃᐅᔨᒪᒐᑉᑕ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖓᓂᒃ ᖃᐅᔨᒪᓂᖅᖃᐅᕐᒪᑕ 
ᒪᒃᑯᒃᑐᓂᒃ. ᑖᒃᑯᐊ ᐃᓐᓇᐅᓗᒃᑖᖅᐹᖅᑯᖅᑐᑦ ᑖᒃᑯᐊ 
ᒐᕙᒪᒃᑯᓐᓂᑦ ᐱᓕᕆᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.  
 
ᐊᒻᒪ ᑖᑉᑯᐊᑦᑕᐅᖅ ᐃᓕᖅᑯᕼᐃᓕᕆᔨᒃᑯᑦ 
ᑲᑎᒪᔨᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ. 
ᑕᒪᕐᒥᓗᒃᑖᖅᐹᑦ ᐃᓐᓇᐅᖅᑰᖅᑐᑦ. ᑖᒃᑯᐊ ᖃᓄᖅ, 
ᐊᑐᒃᑲᓐᓂᕈᐊᖅᖢᒋᑦ ᐃᕼᐅᒪᓕᐅᖅᕼᐃᒪᔪᒍᑦ. ᑖᓐᓇ 
ᒫᓐᓇᐅᔪᖅ ᑖᓐᓇ ᑲᑎᒪᔨ ᐃᓕᖅᑯᕼᐃᓕᕆᔨᒃᑯᓐᓄᑦ 
ᑐᕌᖓᔪᖅ, ᑭᕼᐃᐊᓂ ᐃᕼᐅᒪᕼᐃᒪᔪᒍᑦ ᑖᓐᓇ 
ᐊᖏᖅᓂᕼᐊᒥᒃ ᐱᓕᕆᐊᖃᓕᕐᓗᓂ ᒐᕙᒪᒃᑯᓐᓂᑦ 
ᐊᑐᕐᓂᖅᕼᐊᐅᓕᕐᓗᓂ. ᑎᐊ’ᓇ ᐃᕼᐅᒪᕼᐃᒪᔪᒍᑦ. 
ᒪ’ᓇ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᓛᒃ 
ᖃᐅᔨᒪᔪᖓᐅᒐᓗᐊᖅ ᒐᕙᒪᒃᑯᓐᓂ ᐃᓐᓇᕐᓂᒃ  
ᐅᖃᐅᔾᔪᐃᔨ. ᑭᓯᐊᓂ ᐊᐱᕆᔪᖓ 
ᓄᓇᓕᖕᓄᑐᐃᓐᓇᖅ ᐅᖃᐅᔾᔩᒋᐊᖅᑐᒥᒃ. 
ᑲᑎᒪᔨᖅᑕᖃᐅᖅᑑᒐᓗᐊᖅ ᒪᑯᐊ ᐃᒪᓐᓇ 
ᐊᑭᓕᖅᓱᖅᑕᐅᓪᓗᑎᒃ ᐃᓚᖏᑦ ᐃᑲᔪᖃᑦᑕᖅᑐᐃᑦ 
ᐃᓐᓇᐃᑦ ᑲᑎᒪᔾᔪᓯᐊᖃᑦᑕᖅᑑᒐᓗᐊᑦ ᑭᓯᐊᓂ. 
ᐃᒪᓐᓇ ᐊᐱᕆᒐᓗᐊᖅᐳᖓ, ᒐᕙᒪᒃᑯᓂᓪᓕᖃᐅᒃᑯᐊ 
ᐃᖅᑲᓇᐃᔭᖅᑎᑎᑕᐅᓕᖁᓐᓇᙱᑦᑑᒐᓗᐊᓇᐃ?  
 
ᑕᐃᑲᓂ ᑐᕌᖅᑕᕗᒻᒥ ᐋᖅᑭᒃᓯᓚᐅᖅᓯᒪᔪᒍᑦ 
ᐱᓕᕆᑦᑎᐊᕈᒪᔪᒍᑦ, ᑭᒡᒐᖅᑐᐃᑦᑎᐊᕈᒪᔪᒍᑦ. 
ᑕᐃᓐᓇᓕᖃᐃ ᐊᑐᕐᓗᒍ 
ᓴᙱᑦᑎᒋᐊᒃᑲᓐᓂᕈᓐᓇᖅᐸᕗᑦ ᑖᒃᑯᐊ ᐃᓐᓇᖅᐳᑦ 
ᒪᒃᑯᒃᑐᕗᓪᓗ ᐱᔾᔪᑎᒋᓪᓗᒋᑦ ᓄᓇᕗᒻᒥ 
ᐊᒃᓱᕈᖃᑦᑕᖅᑎᓪᓗᒋᑦ ᑕᒪᓐᓇ ᑲᑐᔾᔨᖃᑎᒌᓂᒃ  

ᒐᕙᒪᒃᑯᓐᓂᒃ ᐱᙳᖅᑎᒋᐊᒃᑲᓐᓂᕈᓐᓇᖅᐱᓯᐅᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ’ ᑖᓐᓇ 
ᑕᑯᒋᐊᖅᑑᓪᓗᐊᕋᔭᖅᑕᕗᑦ ᑭᕼᐃᐊᓂ ᑖᒃᑯᐊ 
ᐃᓕᓐᓂᐊᕐᕕᖕᒥᑦᑕᐅᖅ ᐃᓕᓐᓂᐊᕐᕕᖕᒧᐃᓐᓇᖅ 
ᑐᕌᖓᔫᒐᓗᐊᖅ ᑕᐃᑲᓂ ᐃᓐᓇᖃᐅᕋᑉᑕ 
ᐃᓕᓐᓂᐊᕐᕕᓗᒃᑖᑉᕼᐋᖑᖅᑰᖅ ᐃᓐᓇᕐᒥᒃ ᑕᐃᑲᒥ 
ᐱᓕᕆᔨᖃᕐᒪᑕ.  
 
ᐊᒻᒪ ᐊᕐᕕᐊᕐᒥᐅᑕᐅᒐᒪ, ᓈᓚᐅᑎᒃᑯᑦ 
ᑐᕼᐋᑦᑕᖅᑐᖓ ᑖᒃᑯᐊ ᐃᓐᓇᐅᔪᓂᒃ 
ᓈᓚᐅᑎᒃᑰᖅᖢᑎᒃ ᖃᓄᖅ ᐅᖃᐅᔾᔪᐃᔪᑦ 
ᒪᒃᑯᓐᓂᖅᕼᐊᓂᒃ ᖃᓄᖅ 
ᐃᑦᓯᐊᕐᓂᖅᕼᐊᐅᔫᓪᓗᐊᕋᔭᕐᒪᖔᑕ ᑖᒃᑯᐊ 
ᐃᓅᕼᐃᖏᑦ. ᑖᒃᑯᐊ ᐃᓐᓇᑦ ᐱᓕᕆᕼᐅᖅᑑᒐᓗᐃᑦ, 
ᐊᒻᒪ ᑕᐃᒃᑯᐊ ᐃᓐᓇᖁᑎᕗᑦ ᖃᐅᔨᒪᔪᒍᑦ 
ᒪᒃᑯᒃᑐᓂᒃ ᐃᑲᔪᕈᐊᖅᑐᑦ ᐊᒻᒪ ᐅᖃᐅᔾᔪᐃᔭᕌᖓᑕᑦ 
ᒪᒃᑯᒃᑐᓂᒃ, ᒪᒃᑯᒃᑐᑦ ᓈᓚᒡᓗᑎᑦ 
ᐃᓕᑦᓯᕙᓪᓕᐊᕋᔭᖅᑑᒐᓗᐃᑦ.  
 
ᑖᓐᓇ ᑭᐅᑦᓯᐊᕐᓂᕈᒃᑯ. ᑭᕼᐃᐊᓂ ᒫᓐᓇᐅᔪᖅ ᑖᓐᓇ 
ᑐᑭᕼᐃᑦᓯᐊᕐᓂᕈᒪ ᑖᓐᓇ ᒐᕙᒪᒃᑯᓐᓂᒃ ᐱᓕᕆᔪᒥᒃ 
ᓄᓇᓕᖕᒧᑦ ᐅᖃᐅᔾᔪᐃᔭᕐᓂᕐᒥᒃ ᐱᖁᑎᔨᖅᑰᖅᑐᑦ 
ᑐᑭᕼᐃᓐᓂᕈᒃᑯ, ᕼᐃ, ᐄ, ᑖᓐᓇ 
ᖃᐅᔨᒋᐊᖅᑑᓪᓗᐊᕋᔭᖅᑐᒍᑦ ᑭᕼᐃᐊᓂ ᒫᓐᓇ 
ᑎᐊᓐᓇᐃᑦᑐᖃᙱᑐᑦ ᑖᒃᑯᐊ ᐱᓕᕆᕝᕖᑦ ᐃᓛᒃᑯᑦ 
ᑭᕼᐃᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᓕᕆᔨᖃᖅᑑᒐᓗᐃᑦ. ᒪ’ᓇ ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᕼᐅᓐᓂᐊᖅᐳᕼᐃ, 
ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᖃᐅᔨᕼᐊᐅᑖ 
ᐃᕼᐅᓕᖕᒪᑦ. ᑲᔪᕼᐃᓗᑕ. ᑎᑎᖅᑲᑎᒍᑦ 
ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᑲᔪᕼᐃᓗᑕ. ᑭᐅᔾᔪᑏᑦ 
ᑎᑎᕋᖅᓯᒪᔪᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᔪᕼᐃᓗᑕ. (ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑏᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ 
ᖃᐃᕐᓂᖅ. ᐱᑕᖃᙱᒻᒪᙴᖅ. ᐄᑯᓗᒃ. ᑲᔪᕼᐃᓗᑕ. 
(ᑐᓵᔨᑎᒎᕈᓐᓃᖅᑐᖅ) 11.  



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᐅᑕᐅᔪᓄᑦ ᑭᐅᔾᔪᑏᑦ 12. ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᖅ ᐱᖁᔭᒃᓴᓂᒃ 
ᐊᓯᖏᓐᓄᓪᓗ ᐱᔭᒃᓴᓄᑦ. 13. ᑎᑎᖅᑲᓂᒃ 
ᓴᖅᑭᑦᑎᓂᖅ. 14. ᐱᖁᔨᕗᖔᕐᓂᐊᕐᓂᕐᒧᑦ 
ᑐᓴᖅᑎᑦᑎᓂᖅ. 15. ᐱᖁᔨᕗᖔᕐᓂᐊᓂᕐᒧᑦ 
ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᕐᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 16. 
ᐱᖁᔨᕗᖔᕈᑎᑦ. (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᓪᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 055 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ) 
ᒪᐃᓐ: ᒪ’ᓇ, ᐅᖃᖅᑎᑦᓯᔩ.  
 
ᒫᓐᓇ ᓅᑦᓯᒋᐊᖅᐳᖑ ᑐᒡᓕᖅᑕᐅᑉᓗᖓ ᖁᑦᓯᑐᕐᒧᑦ 
ᒪᓕᒐᓕᐅᖅᑎᒋᔭᐅᔪᒧᑦ, ᑖᓐᓇ ᐱᖁᔭᖅ 3 ᒪᓕᒃᖢᒍ, 
ᑖᓐᓇ ᐃᒡᓗ ᑲᑎᒪᓐᓂᕆᔭᖅᐳᑦ ᒫᓐᓇ 
ᐱᐊᓂᒃᕼᐃᒪᓕᖅᐸᑦ ᑖᓐᓇ ᑲᑎᒪᓂᕆᔭᕗᑦ, 
ᓄᖅᑲᖓᓚᐅᕈᒫᕐᒪᑦ ᑖᓐᓇ ᐃᒡᓗ ᕖᕝᕗᐊᕆ 18, 
2020-ᒧᑦ ᑎᑭᑉᓗᒍ.  
 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔭᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 
 
ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
18. ᑐᒡᓕᐊᓂᒃ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 
19. ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 
ᐱᖁᔭᒃᓴᓂᒃ ᐊᓯᖏᓐᓂᒡᓗ ᒪᓕᒐᒃᓴᐃᑦ 8, 26, 29, 
30, 31, 32, 33 ᐊᒻᒪ 34. ᒥᔅ ᐊᕐᓇᒃᑲᖅ 
ᐃᒃᓯᕙᐅᑕᐅᓗᓂ. 
 
ᐱᔪᓐᓇᐅᑎᓂᓪᓗ ᓄᓇᑦᓯᐊᕐᒥᓂᓪᓗ 
ᐱᖁᑎᕗᖔᕐᓂᒃ 50.5(7) ᑖᒃᑯᐊ ᑲᑎᒪᓂᐊᖅᑐᑦ 
ᐱᔭᕇᕐᓂᕐᒥᓂᒃ ᐅᓂᒃᑳᓚᐅᙱᓐᓂᕐᒥᓂᒃ.  
 
ᑲᔪᓯᓚᐅᙱᓐᓂᑎᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ,  

ᐅᓪᓗᕈᕐᒥᑕᕐᓂᕐᒧᑦ. 1:30 ᐅᑎᕐᓂᐊᕆᕗᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.  
 
>>ᓄᖅᑲᑲᐃᓐᓇᖅᑐᑦ 11:40ᒥ ᐱᒋᐊᒃᑲᓐᓂᖅᑐᑎᓪᓗ 
13:30ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐊᕐᓇᒃᑲᖅ): ᐆᑮ, (ᑐᓵᔨ 
ᓂᐱᖃᖏᑦᑐᖅ ᐃᓄᒃᑎᑑᓕᖅᑕᕗᑦ) 
ᖃᐅᔨᓴᑲᐃᓐᓇᕋᒃᑯ ᓂᐱᖅᑯᖅᑐᔾᔪᑎᒐ 
ᐃᑯᒪᒐᓗᐊᕐᒪᖔᑦ.  
 
ᐅᓐᓄᓴᒃᑯᑦ ᐃᓘᓐᓇᓯ. ᐅᑎᑦᑎᐊᕆᑦᑎ. 
ᑲᑎᒪᑐᐃᓐᓇᕐᒥᖅ ᐱᒋᐊᖁᓕᕐᒥᒐᒃᑯ. 
ᑲᑎᒪᓂᐊᖅᑎᓪᓗᑕ ᐅᑯᓂᖓ 
ᑲᑎᒪᐅᑎᖃᕐᓂᐊᖅᑐᒍᑦ ᒪᓕᒐᒃᓴᐃᑦ 8, 26, 29, 
30, 31, 32, 33, ᐊᒻᒪ 34. ᑕᑎᒪᔩᑦ 
ᖃᓄᐃᑦᑐᒪᕙᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑲᔪᓯᔪᒪᔪᒍᑦ 2020-2021 ᐊᑭᑐᔪᖅᑐᕈᑎᒃᓴᖏᓐᓄᑦ 
ᐱᒋᐊᕐᓗᑕ ᐃᓄᓕᕆᔨᒃᑯᓐᓄᑦ ᒪᓕᒐᓕᐅᕐᕕᖕᒥ 
ᐊᒡᓚᒡᕕᖓᓄᑦ, ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔩᑦ. ᐱᕕᖃᕈᓐᓇᕈᑦᑕ 
ᒪᓕᒐᒃᓴᐃᑦ 31, 32, 33, 
ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐱᔭᒃᓴᓕᒻᒪᕆᐅᔪᒍᑦ. ᐊᖏᖅᐱᑕ 
ᑲᒪᒋᖅᑳᕐᓂᐊᕋᑦᑎᒍᑦ ᒪᓕᒐᒃᓴᖅ 30? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020 - 
2021 - ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᓕᖅᑐᖓ 
ᒥᓂᔅᑕᐅᑲᐃᓐᓇᖅᑐᒧᑦ ᒥᓂᔅᑕ 
ᐃᖅᑲᓇᐃᔭᖅᑎᖃᖅᐲᑦ ᑕᕝᕙᓂ 
ᓵᔅᓯᓐᓃᖃᑎᒋᔪᒪᔭᕐᓂᒃ? ᒥᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᒥᓂᔅᑕᐅᑉ 
ᐃᖅᑲᓇᐃᔭᖅᑎᖏᓪᓗ ᐊᐱᖅᓱᖅᑕᐅᕕᖕᒨᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 
ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ.  
 
ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐊᕿᐊᕉᖅ 
ᑭᒃᑰᖕᒪᖓᑕ ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᑦ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓂᑦᑐᖅ ᐃᕚᓐ ᓂᐊᐃᒍ, 
ᒥᓂᔅᑕᐅᑉ ᑐᖓᓕᖓ ᐊᒻᒪᓗ ᓴᐅᒥᓐᓃᑦᑐᖅ ᓲᓪ 
ᕚᑎ, ᒥᓂᔅᑕᐅᑉ ᑐᖓᓕᖓᑕ ᑐᖓᓕᒃᑲᓐᓂᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. 
(ᑐᓵᔨᑎᒎᓕᖅᑐᖅ) ᒪᑐᐃᕈᑎᖕᓄᑦ 
ᑲᔪᓯᒋᐊᕈᓐᓇᖅᑐᑎᑦ ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 
ᑲᑎᒪᓂᑐᐃᓐᓇᒦᓕᖅᑎᓪᓗᒍ.  
 
ᖁᕕᐊᓱᑉᐳᖓ ᐅᓪᓗᒥ ᑕᒫᓃᑦᑐᓐᓇᕋᒪ. ᑖᓐᓇ 
ᓴᖅᑭᑎᓪᓗᒍ 2020-2021 ᐃᓄᓕᕆᔨᒃᑯᑦ  

ᐊᑭᑐᔫᑎᓄᑦ ᑮᓇᐅᔭᓄᑦ ᐸᕐᓇᒃᓯᒪᔪᑦ.  
 
ᐃᓄᓕᕆᔨᒃᑯᑦ ᐱᓕᕆᕝᕕᐊ ᑐᔅᓯᕋᖅᐳᑦ 
$700,000−ᓂᒃ ᑕᕝᕙᓂ ᐊᑭᑐᔫᑎᓂᑦ ᑖᔅᓱᒧᖓ 
ᐊᕐᕌᒎᑉ ᑮᓇᐅᔭᐃᑦ ᐊᕐᕌᒍᖄᓄᑦ 2020-2021-ᒧᑦ. 
ᑖᒃᑯᐊ ᐃᑲᔫᑎᖃᕐᓂᐊᖅᐳᑦ ᑖᒃᑯᓂᖓ 
ᓴᓇᒃᑲᓐᓂᕆᐊᖃᖅᑐᖏᓐᓂᒃ ᐸᕐᓇᒃᑕᐅᓯᒪᔪᖏᑎᒍᑦ 
ᐊᓪᓚᕝᕕᒻᒧᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐃᓂᒃᓴᖏᓐᓄᑦ ᐋᖅᑭᒋᐊᕈᑎᒃᑲᓐᓂᕐᓂᒃ, ᐊᒻᒪᓗ 
ᑭᖑᕝᕕᖅᓯᓗᑎᑦ ᓄᓇᓯᐅᑎᓂᒃ, ᐃᒃᓯᕙᐅᑕᓂᑦ, 
ᐱᖁᑎᖏᓐᓂᓪᓗ ᓄᓇᕗᓕᒫᒥ, 
ᓄᓇᕘᓕᒫᖓᓃᑦᑐᓂᒃ. ᑖᒃᑯᓂᖓ 
ᐋᖅᑭᒃᓯᒋᐊᒃᑲᓐᓂᕐᓗᑎᑦ ᐃᑲᔫᑎᖃᕐᓂᐊᕐᒪᑕ 
ᐱᓕᕆᖃᑦᑕᖅᑕᑦᑎᓐᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ 
ᐱᓕᕆᑦᑎᐊᒃᑲᓐᓂᕐᓗᑎᑦ ᐊᒻᒪᓗ ᖃᓄᖅ 
ᐋᖅᑭᒃᓱᐃᒋᐊᒃᑲᓐᓂᕐᓗᑎᑦ ᑕᒪᒃᑯᓂᖓ 
ᐃᓂᒋᔭᖏᓐᓂᒃ. 
 
(ᑐᓵᔨᑎᒎᓕᖅᑐᖅ) ᐱᓕᕆᕝᕕᒃ ᑕᐅᑐᒐᖃᕐᒪᑦ 
ᐋᖅᑭᒋᐊᕐᓂᕐᒥᒃ ᑮᓇᐅᔭᓕᕆᔾᔪᑎᓄᑦ 
ᐃᖅᑲᓇᐃᔭᖅᑎᖃᕈᓐᓇᕐᓂᑦᑎᓐᓂᓪᓗ ᑖᒃᑯᐊ 
ᐱᔭᐅᔭᕆᐊᖃᕐᓂᖏᑦ 
ᐃᑲᔪᖃᑦᑕᔭᕙᓐᓂᕐᒪᑕᖁᓪᓗᒋᑦ. ᑖᓐᓇ 
ᐱᓕᕆᐊᖃᕐᓂᕆᔭᕗᑦ ᓂᐱᒋᔭᐅᓪᓗᑕ 
ᐅᓗᕆᐊᓇᖅᑐᒦᑦᑐᓄᑦ ᐱᒻᒪᕆᐅᑎᒃᑲᑦᑎᒍᑦ.  
 
ᐃᒃᓯᕙᐅᑖᖅ, ᐱᓕᕆᕝᕕᒃ ᐃᒪᓐᓇ 
ᓴᙱᓕᑎᑦᑎᒋᐊᕈᒪᕗᑦ ᐱᔨᑦᑎᕋᑦᑎᐊᖃᑦᑕᕐᓂᕐᒥᒃ  
ᓄᓇᕗᒻᒥᐅᓄᑦ ᐱᖃᓯᐅᑎᓪᓗᒋᑦ 
ᓂᕿᑖᕈᑎᑖᖃᑦᑕᖅᑐᓂᒃ ᐃᑲᔪᕆᐊᓖᓪᓗ 
ᐃᑲᔪᕐᓗᒋᑦ ᑕᒫᓂ ᐃᖅᑲᓇᐃᔮᖃᐃᓐᓇᖁᓪᓗᒋᑦ 
ᓱᕈᓯᕐᓄᓪᓗ ᒪᒃᑯᒃᑐᓄᓪᓗ ᐃᓚᔮᕇᓂᓪᓗ 
ᐃᑲᔪᖅᓱᐃᓂᕐᒧᑦ. 
 
ᑖᓐᓇ ᐊᑭᑐᔪᓄᑦ ᑐᒃᓯᕋᐅᑎ ᐱᒻᒪᕆᐅᖕᒪᑦ 
ᐱᓕᕆᑦᑎᐊᕈᓐᓇᕐᓂᖓ ᐊᑑᑎᖃᑦᑎᐊᕐᓂᖓᓗ 
ᐱᓕᕆᓂᕐᒥᒃ ᐱᔨᑦᑎᕋᕐᓂᒃᑯᑦ ᓄᓇᕗᓕᒫᒥ 
ᓄᓇᓕᖕᓄᑦ. ᓂᕆᐅᑦᑎᐊᖅᐳᖓ 
ᐃᑲᔪᖅᓱᖅᑕᐅᖏᓐᓇᕐᓂᐊᖅᑐᓂᒃ 
ᐱᔨᑦᑎᑦᑎᐊᕋᓱᒃᑲᓐᓂᖅᑎᓪᓗᒋᑦ ᓄᓇᓖᑦ ᓄᓇᕗᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᑕᒫᓃᒍᓐᓇᖅᑎᑕᐅᒐᒪ ᐊᐱᖅᓱᖅᑐᖃᕈᓂ 
ᑭᐅᓇᓱᖃᑦᑕᕐᓂᐊᖅᐳᖓ ᒪᓕᒐᓕᐅᖅᑎᐅᖃᑎᓐᓂᒃ. 
ᑕᕝᕙᓂ ᑲᔪᓯᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

(ᑐᓵᔨᑎᒍᑦ) ᐃᒃᓯᕙᐅᑕᖓᑦ ᑲᑎᒪᔨᕋᓛᑦ 
ᒪᑐᐃᖅᓯᔾᔪᑎᖃᖅᐹ? ᐊᑏᒎᖅ ᑲᔪᓯᒋᐊᕆᑦ ᒥᔅ 
ᓇᑲᓱᒃ.  
 
ᓇᑲᓱᒃ: (ᑐᓵᔨᑎᒍᑦ): ᖁᕕᐊᓱᒃᐳᖓ 
ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᑲᑎᒪᔨᕋᓛᑦ 
ᐅᖃᕈᑎᓗᒋᑦ ᐃᓅᓯᑦᑎᐊᕙᓕᕆᓂᕐᒥᒃ ᑖᓐᓇ 
ᑲᑎᒪᑐᐃᓐᓇᕐᓂᒃᑯᑦ 
ᐃᓱᒪᒃᓴᖅᓯᐅᕈᑕᐅᕙᓪᓕᐊᓕᖅᑎᓪᓗᒋᑦ 
ᑐᒃᓯᕋᖅᑕᐅᔪᑦ 2020-2021 ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᓄᑦ ᐃᓄᓕᕆᔨᒃᑯᓐᓂ.  
 
ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ 
ᑮᓇᐅᔭᖅᑐᕈᑎᒋᔪᒪᔭᖏᑦ 2020-2021 
ᐱᖃᓯᐅᔾᔨᒻᒪ ᐊᑕᐅᓯᕐᒥᒃ. ᒥᑭᔪᓄᑦ ᐊᑭᑐᔪᖅᑐᓄᑦ 
$700,000-ᓂᒃ ᐱᓕᕆᐊᓄᑦ ᓴᓇᔾᔪᑎᒃᓴᓄᑦ, 
ᓄᑖᙳᖅᑎᕆᔾᔪᑎᒃᓴᓄᑦ ᐊᒻᒪᓗ ᐃᓇᖐᔾᔪᑎᒃᓴᓂᒃ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᓄᓇᓯᐅᑎᓂᒃ. 
ᒪᓕᒐᓕᐅᖅᑎ ᖁᔭᓕᓚᐅᖅᐳᖓ 
ᐅᖃᐅᔾᔭᐅᑦᑎᐊᓚᐅᕋᒪ ᑮᓇᐅᔭᖅᑐᕈᑎᒃᓴᖏᓐᓂ 
ᐊᕐᕌᒎᓂᐊᖅᑐᒧᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᓯᒪᒻᒪᑦ ᑖᓐᓇ 
ᐱᓕᕆᕝᕕᒃ, ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ ᓱᓕ 
ᐊᑕᐅᓯᐅᙱᑦᑐᒧᑦ ᐊᒡᓚᕝᕕᖃᕋᓱᓐᓂᕐᒧᑦ ᐊᒻᒪᓗ 
ᐱᔭᐅᔪᒪᔪᐃᑦ ᓄᑖᙳᖅᑎᑕᐅᓃᑦ ᐊᒻᒪᓗ 
ᓄᑖᙳᖅᑎᒋᐊᖅᑕᐅᓃᑦ ᓄᓇᓕᓐᓂ ᑕᕝᕙᓂ 
ᐊᕕᒃᑐᖅᓯᒪᔪᓃᙱᑦᑐᓂ, ᐊᕕᑦᑐᖃᑦᑕᕐᕕᒻᒦᑦᑐᓂ. 
ᑖᒃᑯᐊ ᐊᔭᐅᕆᙱᓐᓇᖅᐸᑦ ᒥᓂᔅᑕᒥᒃ ᓇᓖᕌᕋᒃᓴᓂᒃ 
ᐱᑕᖃᕐᓂᐊᖁᓪᓗᒍ ᐊᑦᑕᕐᓇᙱᑦᑐᒥᒃ ᐊᑲᐅᔪᒥᓪᓗ 
ᐃᖅᑲᓇᐃᔭᕐᕕᖃᕈᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ 
ᓄᓇᓕᓕᒫᓂᒃ. ᓇᓗᓇᐃᖅᓯᓯᒪᔪᓂᒃ ᖃᓄᖅ 
ᑖᒃᑯᓂᖓ ᑖᒃᑯᓄᖓ 
ᑮᓇᐅᔭᐃᔭᕈᑎᒋᖃᑦᑕᖅᑕᖏᓐᓄᑦ 
ᓇᓗᓇᐃᔭᐃᑦᑎᐊᕐᒪᑕ.  
 
ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᑲᒪᒋᔭᖅᐳᑦ 
ᖃᕆᓴᐅᔭᖅᑎᒍᑦ ᑲᐅᓕᑦᑎᔾᔪᓂᒃ ᓲᕐᓗ ᒪᑯᐊ 
ᓱᕈᓯᕐᓂᒃ ᐃᓚᔮᕇᓐᓂᓪᓗ ᐱᔨᑦᑎᕋᕐᓂᕐᒧᑦ 
ᓂᖃᐃᓲᑎᖃᖃᑦᑕᖅᑐᑦ ᐊᒻᒪᓗ ᐃᖅᑲᓇᐃᔮᓂᒃ 
ᐱᕙᓪᓕᐊᓇᓱᒃᑐᑦ. ᑕᐃᒪᓕ ᒥᓂᔅᑕᐃᑦ  

ᑲᑎᒪᓚᐅᖅᑎᓪᓗᒋᑦ ᐅᑭᐊᒃᓵᖅ, ᑐᓴᖅᑎᑦᑎᓚᐅᕐᒪᑕ 
ᑖᒃᑯᐊ ᑮᓇᐅᔭᑎᒍᑦ ᐃᑲᔪᖅᑕᐅᓃᑦ ᓄᓇᕗᒻᒥ 
ᐃᓕᓐᓂᐊᖅᑏᑦ ᐅᑎᖅᑎᑕᐅᓂᐊᕐᒪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑲᑎᒪᔨᕋᓛᑦ 
ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᐅᖃᖅᐸᓪᓕᐊᖏᓐᓇᖁᓪᓗᒍ 
ᖃᓄᐃᓕᐅᒃᑲᓐᓂᕐᓂᐊᓕᕐᒪᖔᑕ 
ᐃᓚᓕᐅᔾᔭᐅᓇᓱᒃᑎᓪᓗᒍᓗ ᖃᕆᓴᐅᔭᖅᑎᒍᑦ 
ᐃᖅᑲᓇᐃᔭᐅᑏᑦ ᐱᓕᕆᕝᕕᖓᑦᑕ 
ᐊᐅᓚᐃᓐᓇᖅᑕᖏᓐᓂ. 
 
ᐃᒃᓯᕙᐅᑖᖅ, ᐃᓱᓕᒃᐳᖅ ᒪᑐᐃᖅᓯᔾᔪᑏᑦ ᑖᔅᓱᒧᖓ 
ᑐᒃᓯᕋᖅᑕᐅᔪᑦ 2020-21 ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᖏᑦ ᐃᓄᓕᕆᔨᒃᑯᓐᓄᑦ. 
ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᑐᐃᓐᓇᕆᐊᓖᑦ 
ᐅᖃᐅᓯᒃᓴᖃᑐᐃᓐᓇᕆᐊᓖᑦ ᑲᔪᓯᑎᓪᓗᑕ.  
 
ᐃᒃᓯᕙᐅᑕᖅ: ᖁᔭᓐᓈᒥᒃᑕᐅᖅ, ᒥᔅ ᓇᑲᓱᒃ. 
(ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᓕᒃᑕᖃᖅᐹ? 
ᐅᖃᐅᓯᒃᓴᑐᐃᓐᓇᐃᑦ. ᒪᑐᐃᖅᓯᔾᔪᑎᖏᓐᓄᑦ  
ᑕᑯᙱᓐᓇᒪ. D−3-ᒨᕐᓗᑕ D−3 ᐃᓄᓕᕆᔨᒃᑯᑦ 
ᑮᓇᐅᔭᓕᕆᔨᒃᑯᖏᑦ. ᑲᑎᖦᖢᒋᑦ ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᐃᑦ $700,000. ᐊᖏᖅᑭᓰ? ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᓵᔅᓯᓐᓃᒃᑲᔅᓯ ᖁᔭᒋᓪᓗᑎᓪᓗ ᑖᓐᓇ 
ᐱᒻᒪᕆᒋᒐᕕᐅᒃ ᓂᐱᒋᔭᐅᓪᓗᑎᒃ 
ᐅᓗᕆᐊᓇᖅᑐᒦᑦᑐᓄᑦ ᖁᔭᒋᔭᕋ.  
 
ᖃᐅᔨᒪᓪᓗᖓ ᐱᓕᕆᕝᕕᓐᓂ ᐱᔪᓐᓇᕐᓂᓕᒫᓐᓂᒃ 
ᐃᖅᑲᓇᐃᔭᐅᑎᖏᑦ ᐃᓱᓕᑦᑕᕐᓂᖃᖅᑎᓪᓗᒋᑦ. 
ᐃᓱᒫᓘᑎᓐᓂᒃ ᐅᖃᕐᓂᐊᕋᒪ ᐊᕐᕌᓂ 
ᐅᒡᒍᐊᕈᓱᓚᐅᕋᒪ ᒥᓂᔅᑕ ᐱᖃᓯᔾᐅᔨᖏᒻᒪᑦ 
ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᖅᑐᓄᑦ 
ᐋᖅᑭᒍᑎᒃᓴᖏᓐᓂᒃ ᓄᓇᕗᑦ 
ᐱᖁᑎᕐᔪᐊᖃᕆᐊᖃᕐᓂᖏᑦ ᕿᒫᕕᓐᓄᑦ ᐊᒻᒪᓗ  

ᑎᒍᔭᐅᓯᒪᔪᓄᑦ ᐊᓂᕋᑖᖅᑐᓄᑦ. 
 
ᖁᔭᒋᔭᕋᓗᐊᕋ ᒥᓂᔅᑕ ᐃᑲᔪᕈᑎᖃᓚᐅᕐᒪᑦ ᐅᖂᑕᖅ 
ᑎᒥᐅᔪᖅ ᓂᐅᕕᖅᑎᓪᓗᒋᑦ ᒫᓐᓇ ᐃᒡᓗᓂᒃ 
ᐊᑐᕐᓂᐊᖅᑕᖏᓐᓂᒃ, ᑎᒍᔭᐅᓯᒪᔪᓐᓃᖅᐸᓪᓕᐊᔪᓄᑦ 
ᐃᒡᓗᒋᔭᐅᓂᐊᖅᑐᒥ. ᐊᐱᖅᑯᑎᒐ ᓯᕗᓪᓕᖅᐹᖃᐃ, 
ᖃᓄᐃᒻᒪᑦ ᒥᓂᔅᑕ ᐱᖃᓯᐅᔾᔨᓯᒪᙱᓚᖅ ᑮᓇᐅᔭᓂᒃ 
ᑐᕌᖓᓪᓚᑦᑖᖅᑐᓂᒃ ᐃᒪᓐᓇ ᕿᒫᕕᓐᓄᑦ ᐊᒻᒪᓗ 
ᑎᒍᔭᐅᔪᓐᓃᖅᐸᓪᓕᐊᔪᓄᑦ ᐊᖏᕐᕋᕆᔭᐅᓂᐊᖅᑐᓄᑦ. 
ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᑯᓄᖓ 
ᐊᖏᕐᕋᕆᔭᐅᓂᐊᖅᑐᓄᑦ ᕿᒫᕕᓐᓄᓪᓕ 
ᑕᐅᑐᒐᖃᓪᓗᐊᑕᕐᓂᖅ ᑎᒥᐅᔪᓂᒃ ᑲᑐᔾᔨᖃᑎᒌᓂᒃ 
ᓄᓇᖃᖅᑐᓂᓘᓐᓃᑦ ᐱᓕᕆᖃᑎᖃᖔᕈᒪᓲᖑᒻᒪᑦ 
ᕿᒫᕕᒃᓴᓂᒃ ᓇᓂᓯᓇᓱᒃᑎᓪᓗᒋᑦ ᐃᒡᓗᕐᔪᐊᓂᒃ 
ᕿᒫᕕᐅᓂᐊᖅᑐᓂᒃ. ᑕᐃᒫᒃ ᐱᔾᔪᑎᓪᓗᒍ ᑕᕝᕙᓂ 
ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᓃᑦᑐᖃᙱ ᑖᒃᑯᐊ  
ᐊᐅᓚᓂᒃᑯᑦ ᒪᑭᒪᑎᑦᑎᔨᒃᑯᓐᓄᑦ ᑮᓇᐅᔭᓄᑦ 
ᑲᒪᒋᔭᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕉᖅ. ᐊᐱᖅᑯᑎᒃᑲ ᒪᓕᑦᑐᒋᑦ ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᓂ ᐃᒡᓗᕐᔪᐊᑦ 
ᖃᔅᓯᑲᓪᓚᐃᑦ ᑕᕝᕙ ᐱᓕᕆᕝᕕᐅᑉ  ᑲᒪᒋᔭᖏᑦ 
ᓄᑖᙳᕆᐊᕆᐊᖃᕐᒪᑕ. ᖃᓄᕐᓕ ᑖᒃᑯᐊ 
ᓯᕗᓪᓕᐅᑎᑕᐅᔪᑦ ᐋᖅᑭᒃᓱᖅᑕᐅᖃᑦᑕᖅᐸᑦ 
ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓪᓗᑎᑦ ᑖᓐᓇ  

ᒥᓂᔅᑕᐅᑉ ᑐᖓᓕᐊᑕ ᐃᑲᔪᖅᑎᖓ ᕙᐊᕐᑎ 
ᑭᐅᖁᓪᓗᒍ ᐊᐱᖅᑯᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕿᐊᕈᖅ. ᒥᔅ ᕚᑎ.  
 
ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᐅᑎᖃᑦᑕᖅᑕᕗᑦ ᐱᖁᑎᖅᔪᐊᕗᑦ 
ᐱᔭᕆᐊᖃᕐᓂᖏᑦ ᒪᓕᓪᓗᒋᑦ ᐊᒻᒪᓗ 
ᐅᓗᕆᐊᓇᖅᑕᐃᓕᒪᓂᖅ ᐊᑦᑕᕐᓇᖅᐸᓪᓗ 
ᐅᓗᕆᐊᓇᖅᑐᓃᑉᐸᓪᓗ ᓇᓕᐊᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑎ, 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕖᖃᐃ ᐅᖃᕆᐊᕈᓐᓇᖅᐸ ᐅᓪᓗᒥ ᓄᓇᕗᒻᒥ 
ᑭᓱ ᐱᑕᖃᕆᐊᖃᕐᒪᑕ ᒪᑯᓄᖓ 
ᓂᖃᐃᓲᑎᓕᕆᔨᓄᑦ ᖃᓄᑎᒋᑦ 
ᐊᒡᓚᕝᕕᖃᖅᑎᒋᔭᕆᐊᖃᖅᑎᒋᕙ ᓇᓂᓗ 
ᐊᒡᓚᕝᕕᖃᙱᓚᖅ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ, 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐅᐊᑦᑎᐊᕈᐃ. 
 
ᐃᒃᓯᕙᐅᑖᖅ, ᒫᓐᓇᓕ ᑖᓐᓇ ᑐᖓᓕᐅ ᑐᖓᓕᐅᑉ 
ᐃᑲᔪᖅᑎᖓᓄ ᑭᐅᖁᓪᓗᒍ ᐊᐱᖅᑯᒻᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ, ᒥᔅ ᕚᑎ.  
 
ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐊᒡᓚᒡᕕᒃᑎᒍᓪᓕ ᓄᓇᓕᓐᓂ ᐱᓗᐊᖅᑐᒥᒃ 
ᓂᖃᐃᓲᑎᓕᕆᔨᓄᑦ ᐱᓗᐊᖅᑐᒥᒃ ᕿᓂᕆᐊᓕᒃ ᓱᓕ 
ᐱᐅᓂᖅᓴᓂᒃ ᐃᓂᒃᓴᓂᒃ. ᓄᓇᓕᓐᓂ 
ᐊᔾᔨᒋᔭᖓᓃᓪᓗᑎᒃ ᐋᓐᓂᐊᖃᑦ ᐋᓐᓂᐊᓯᐅᖅᑏᓪᓗ  

ᐋᓐᓂᐊᕕᓐᓂ ᐃᖅᑲᓇᐃᔭᖅᑎᖃᕐᓗᓂ ᐊᒻᒪ 
ᐊᒡᓚᒡᕕᖃᖃᑎᖃᕐᒪᒐᑦᑕ ᐆᒪᔪᕐᓂᐊᖅᑏᑦ 
ᐊᒡᓚᒡᕕᖏᓐᓂ ᑕᐃᒪᓂ ᕿᓂᕋᓗᐊᖅᑐᒍᑦ ᓱᓕ 
ᓈᒻᒪᒃᑐᓂᒃ ᐃᓂᒃᓴᓂᒃ ᐃᖅᑲᓇᐃᔭᖅᑎᑕᓐᓄᑦ. 
 
ᐊᕐᕌᒍᓂ ᑎᓴᒪᐅᕋᑖᖅᑐᓂᒃ ᐱᓕᕆᖃᑎᖃᖅᓯᒪᔪᒍᑦ 
ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓂᒃ 
ᐊᑐᖅᑐᐊᕈᑦ ᐊᒡᓚᕝᕕᒃᓴᖃᖅᑕᖃᖏᒻᒪᑕ 
ᒐᕙᒪᒃᑯᓐᓄᑦ ᐊᑐᖅᑐᐊᕆᐊᖃᓲᖑᒐᑦᑕ ᓯᓚᑖᓂᒃ 
ᐊᑐᖅᑐᐊᖅᑎᑦᑎᔨᓂᒃ. ᑕᐃᒪ ᒫᓐᓇ ᐊᑐᖅᑐᐊᕋᑦᑕ 
ᐃᓂᖃᕈᓐᓇᖁᓪᓗᒋᑦ ᓂᖃᐃᓲᑎᓕᕆᔨᕗᑦ, 
ᐃᖅᑲᓇᐃᔮᓕᕆᕕᒃ ᐊᒻᒪᓗ ᐃᓄᓕᕆᔨᒃᑯᑦ. 
ᖁᔭᓐᓇᒥᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕙᐊᕐᑎ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐅᖃᖅᑲᐅᒐᕕᑦ ᐊᒡᓚᒡᕕᒃᓯ ᐃᒪᓐᓇ ᐊᒥᖅᑲᖃᑎᖃᔅᓯ 
ᐆᒪᔪᓕᕆᔨᓂᒃ ᓄᓇᓕᓐᓂ ᑕᐃᒪᐃᑦᑑᒥᒻᒪᑦ ᑕᐃᒪᓗ  
ᓴᓇᔭᐅᑎᓪᓗᒍ ᓄᓇᓕᖁᑎᓐᓄᑦ 20-ᐅᓗᐊᓕᖅᑐᑦ 
ᐊᕐᕌᒍ ᐊᑕᐅᓯᕐᒧᑦ ᓴᓇᔭᐅᔪᖅ ᓂᖃᐃᓲᑎᓕᕆᔨᒧᑦ 
ᐊᒻᒪ ᐊᕐᕌᒍᑦ ᑎᓴᒪᑦ ᑕᓪᓕᒪᓂᒃ ᐊᕐᕌᒎᓐᓂᒃ 
ᒪᕐᕉᓐᓂᒃ ᐃᖅᑲᓇᐃᔮᖕᓂᒃ.  
 
ᑖᓐᓇ ᓴᖅᑭᖃᑦᑕᖅᓯᒪᔪᖅ ᐱᓕᕆᕝᕕᑦᓯᓐᓄᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ 
ᐊᕐᕌᒍᕋᓴᓐᓂᒃ ᑖᓐᓇ ᑕᐃᒪ ᖁᓕᒃᑕᐅᔭᒃᑯᕕᒻᒥ 
ᑕᐃᓐᓇ ᐃᖅᑲᓇᐃᔭᕐᕕᖓᓗ ᐱᐅᓗᐊᕐᒥᓇᑎᒃ, 
ᐃᒐᓛᖃᕋᓂ ᐊᑕᐅᓯᕐᒥᒡᓗ ᐹᖃᖅᓱᓂ.  
 
ᑕᐃᒪ ᐅᖃᖅᑲᐅᒐᕕᑦ ᑖᓐᓇ ᐊᕐᕌᒍᕋᓴᓐᓂᒃ 
ᓴᖅᑭᖃᑦᑕᓕ ᑕᑯᙱᓐᓇᒪ ᓱᓕ ᑕᕝᕙᓂ 
ᐊᑭᑐᔪᖅᑐᕈᑎᒃᓴᓂ ᓄᓇᓕᓐᓄᑦ  

ᑎᑎᕋᕐᕕᑦᑖᕋᔭᕋᓗᐊᕐᒪᑦ. ᐅᓪᓗᒥ 
ᐅᖃᐅᔾᔭᐅᒋᐊᒃᑲᓐᓂᖅᑕ 
ᖃᓄᐃᓕᐅᕈᑎᒋᓕᕐᒪᖔᑦᓯᐅᒃ ᑎᑎᕋᕐᕕᓴᑭᒃᓴᓂᖅ 
ᓴᓂᑭᓗᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ, ᓴᓂᑭᓗᐊᕐᒥᐅᓪᓗ 
ᑕᐃᒃᑯᐊ ᑎᑎᕋᕐᕕᖏᑦ ᐅᒃᐱᕈᓱᒃᓯᒪᔪᖓᓕ ᐃᒻᒪᖄ 
ᑕᐃᒪ ᑐᒃᓯᕋᖅᓯᒪᔫᒐᓗᐊᖅᑐᒍᑦ ᑭᓯᐊᓂ 
ᐊᖏᖅᑕᐅᓚᐅᙱᒻᒪᑦ ᒫᓐᓇᐅᔪᕐᓕ 
ᐸᕐᓇᐅᑎᖃᖅHᐃᒪᔪᑦ ᑕᒪᒃᑯᓂᖓ ᑕᐃᓐᓇ ᓄᑖᖅ 
ᐋᓐᓂᐊᕐᕕᒃᓴᖅ ᐃᒻᒪᖄ ᒧᓕᕿᖃᕐᕕᓕᐅᖅᑐᖅ 
ᓄᑕᐅᙱᓂᖅᓴᖅ ᐱᔭᒃᓴᐅᔪᓐᓇᓕᖅᐸᑦ ᐃᒻᒪᖄ, ᐄ 
ᑕᐃᒪ ᑖᓐᓇ ᓂᕆᐅᓇᕈᒫᖅᑐᖅ ᐃᒻᒪᖄ ᑕᐃᑯᖓ 
ᓅᑕᐅᑐᐃᓐᓇᕆᐊᖃᖅᖢᑎᒃ ᑖᒃᑯᐊ ᐃᓄᓕᕆᔨᒃᑯᑦ 
ᐱᔨᑦᓯᖏᑦ ᐊᒻᒪᓗ ᑕᕝᕙ ᑕᐃᒪᓐᓇ 
ᐸᕐᓇᒃᑎᓯᒪᖦᖤᖅᐳᖅ ᑕᐃᒪᓐᓇ, ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᑐᒡᓕᐊ ᐊᑎᖓ ᐱᓯᒪᔭᕋ ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᒥᓂᔅᑕ ᑐᙵᓱᒋᑦᓯ ᐱᓕᕆᖃᑎᒋᔭᑎᓪᓗ.  
 
ᑖᒃᑯᐊ ᑐᓴᖅᑎᑕᐅᓚᐅᕋᑦᑕ ᑖᒃᑯᓂᖓ ᑖᒃᑯᐊ 
ᐊᑭᑐᔫᑎᓄᑦ ᐃᒻᒪᖄ ᑕᒫᓂ $340,000 ᑖᓐᓇ 
ᐊᑐᖅᑕᐅᓂᐊᕐᒪᑦ ᑕᒪᒃᑯᐊ ᐃᒡᓗᓄᑦ ᓲᕐᓗ 
ᐱᖁᑎᖏᓐᓄᑦ 2020-2021-ᒧᑦ. ᖃᓄᖅ 
ᓇᓗᓇᐃᔭᖅᓯᓂᖅ ᖃᓄᕆᑦᑐᓂᒃ ᓂᐅᕕᕈᒫᕋᔅᓯ 
ᑖᑦᓱᒧᖓ ᑮᓇ ᓇᒧᑦ Hᐅᒧᙵᖅᑕᐅᓂᐊᖅᐸᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᖓᑦ ᑕᕝᕙᙵᑦ ᐃᓛ 
$700,000-ᒥᒃ ᑕᕝᕙᙵᑦ ᐃᓚᖓᓂᒃ $170,000 
ᑖᒃᑯᐊ ᑐᕌᖓᓂᐊᖅᑐᑦ ᑕᒪᒃᑯᓄᖓ ᐱᖁᑎᒃᓴᓄᑦ  



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓄᑦ ᐃᒡᓗᕐᔪᐊᑦ ᐱᖁᑎᒃᓴᖏᓐᓄᑦ. ᐃᒻᒪᖄ 
ᑖᒃᑯᐊ ᓄᓇᓖᑦᑕᐅᖅ ᐃᓱᒪᒋᓪᓗᒋᑦ ᑖᒃᑯᐊ ᐅᑯᐊ 
ᐱᓯᒪᓕᖅᑕᕗᑦ, ᐃᖃᓗᐃᑦ ᒍᕆᓂᐅᓪ ᐸᓚᐃᔅᖓᓄᑦ, 
ᐃᒃᐱᐊᕐᔪᒻᒥ, ᐸᓐᓂᖅᑑᖅ, ᒥᑦᑎᒪᑕᓕᒻᒥ, ᐊᕐᕕᐊᓄᑦ, 
ᖃᒪᓂᑦᑐᐊᖅ, ᓴᒡᓖᑦ, ᓇᐅᔮᑦ, ᑎᑭᕌᕐᔪᐊᖅ, 
ᐃᖃᓗᑦᑑᑎᐊᕐᒧᑦ ᐊᒻᒪᓗ ᑰᒑᕐᔪᕐᒧᑦ ᐊᒻᒪᓗ ᑖᒃᑯᐊ, 
ᐃᒡᓗᕐᔪᐊᑦ ᑎᑎᕋᕐᕕᖏᑦ ᑖᒃᑯᐊ ᐊᑐᕋᒃᓴᐅᒐᔭᖅᑐᑦ 
ᐱᖁᑎᒃᓴᖏᓐᓄᑦ, ᓄᑖᕐᓂ ᓲᕐᓗ ᐃᓇᖏᖅᓯᓂᖅ, 
ᑕᒪᒃᑯᓂᖓ ᓄᑖᕐᓂᒃ ᐊᓪ.... ᓯᐊᕐᕕᒻᒥ 
ᐊᑐᖅᑕᐅᔪᒃᓴᐃᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᖃᑦᑕᖅᓯᒪᒐᒃᑯᑦ ᐅᖅᓱᖅᑑᕐᒥᐅᑕᕐᓄᑦ 
ᑖᒃᑯᐊ ᐱᖁᑎᒃᓴᐃᑦ ᑎᑎᕋᕐᕕᓐᓄᑦ ᑭᖑᐊᒍᓪᓘᓐᓃᑦ 
ᒪᓕᒐᓕᐅᕐᕕᒻᒥ ᓱᓕ ᑕᑯᓚᐅᖅᓯᒪᙱᓐᓇᒪ 
ᐅᖅᓱᖅᑑᒧᙵᐊᐅᔪᒧᑦ. ᐸᕐᓇᐅᑎᖃᖅᓯᒪᔪᖃᖅᐸᓪᓕ 
ᐅᖅᓱᖅᑑᕐᒥᐅᑕᐃᑦ ᑎᑎᕋᕐᕕᖏᓐᓄᑦ? ᐃᒻᒪᖃ 
ᐱᖁᑎᑦ ᐊᑐᐊᓂᒃᓯᒪᔪᓂᒃ ᐱᑕᖃᖅᓯᒪᒻᒪᑕ ᐊᒻᒪᓗ 
ᐃᒻᒪᖃ ᓄᑖᕐᓂᒃ ᐱᔪᒪᒐᓗᐊᕋᑦᑕ ᑕᒪᒃᑯᓂᖓ 
ᓄᑖᕐᓂᒃ ᐱᖁᑎᓂᒃ. ᖃᓂᑦᑐᒃᑰᒐᓗᐊᖅ 
ᐊᔪᕐᓇᙱᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ, 
ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᓱᒨᓇ 
ᑲᑎᒪᔪᑦᑕᐅᑎᓪᓗᒍ ᓇᐃᑦᑑᒐᓗᐊᕐᒥᒃ 
Hᐊᓇᔨᖁᑎᕗᑦ ᑖᒃᑯᐊ ᐅᖅᓱᖅᑑᕐᒥᐅᑦ ᐅᑭᐅᑦ 
ᒪᕐᕉᓕᖅᑐᖅ ᑐᒃᓯᕋᓚᐅᕐᒪᑕ ᐃᒻᒪᖄ ᐊᕐᕌᓂ ᑕᐃᒪ 
ᐅᔪᐊᕐᔪᐊᒃᑯᑦ ᑕᐃᒃᑯᐊ 
ᓇᓗᓕᖅᑕᐅᓚᐅᖅᓯᒪᓚᐅᖅᓯᒪᒻᒪᑕ ᑕᐃᒪ 
ᐅᒥᐊᕐᔪᐊᒃᑯᑦ ᐃᒻᒪᖄ ᑎᑭᕝᕕᐅᓚᐅᕐᒪᖔᑕ 
ᖃᐅᔨᒋᐊᓚᐅᕋᑦᑎᒍ ᓱᓕ ᑐᑭᓯᑎᑕᐅᓯᒪᙱᓐᓇᑉᑕ 
ᑕᒪᑐᒧᖓ ᑭᓯᐊᓂ ᐱᓕᕆᕝᕕᒋᔭᕗᑦ ᑖᒃᑯᐊ 
ᖃᐅᔨᒪᑦᓯᐊᖅᑑᒐᓗᐊᖅ ᑕᒪᑐᒧᖓ ᑭᖑᐊᒍᑦ 
ᖃᐅᔨᒋᐊᕈᓐᓇᖅᑕᕋᓗᐊᕗᑦ ᑭᓯᐊᓂᓕ ᐊᕐᕌᓂ 
ᐃᒃᐸᒃᓵᓂ ᐃᓛ ᐃᒃᐸᒃᓵᓂ ᑲᑎᒪᓂᑯ ᐃᒻᒪᖄ 
ᓇᓗᓇᐃᔪᐃᓐᓇᓚᐅᙱᓐᓇᑦᑕ ᐅᒥᐊᕐᔪᐊᒃᑯᑦ 
ᐊᔾᔭᖅᑕᐅᓂᕐᒪᖔᖅ. ᓱᓇᓗ ᐅᒥᐊᕐᔪᐊᒃᑯᑦ 
ᑎᑭᑎᑕᐅᒻᒪᑕ ᖃᐅᔨᒪᙱᓐᓇᑉᑕ ᒫᓐᓇᐅᔪᖅ. ᑖᓐᓇ 
ᐊᐱᖅᑯᑎᒋᔭᐃᑦ ᓱᓕ ᒪᒥᐊᓇᐅᒐᓗᐊᖅ ᓱᓕ 
ᐱᔭᐅᓯᒪᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐱᓕᕆᕝᕕᒋᔭᑎᑦ 
ᐃᓕᑕᖅᓯᓯᒪᓚᐅᖅᑎᓪᓗᒋᑦ ᑕᒪᒃᑯᓂᖓ ᓄᑖᕐᒥᒃ 
ᐃᒡᓗᕐᔪᐊᒃᓴᓂᒃ. ᑕᐃᒃᓱᒨᓇ ᐅᑭᐅᖅ 
ᐸᕐᓇᐅᑎᒋᔭᐅᔪᓄᑦ ᐊᑭᑐᔫᑏᑦ ᑕᓪᓕᒪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᓄᓇᕘᓕᒫᒧᑦ ᐅᕝᕙᓘᕝᕙ ᓄᓇᓕᒻᒧᐃᓐᓇᕐᓘᕝᕙ 
ᐅᖅᓱᖅᑑᕐᒥᐅᑕᓄᑦ ᑐᑭᓯᔪᒪᒐᓗᐊᕋᒪ ᑖᓐᓇ 
ᐊᐱᖅᑯᑎᒋᔭᖓᓄᑦ ᑎᑎᕋᕐᕕᒻᒦᓐᓅᓐᓂᐊᖅᑲᑦ  
ᐃᒻᒪᖄ ᑖᒃᑯᐊ ᓄᓇᓕᒻᒥᐅᑕᐃᑦ ᒐᕙᒪᓕᕆᔨᒃᑯᓐᓄᑦ 
ᐱᔨᑦᑎᖅᑎᖏᓐᓂᒃ ᐱᓕᕆᐊᖃᑎᒋᓯᒪᔭᖏᑦ 
ᐊᑭᓕᖅᑐᐃᓂᐊᕐᒪᖔᖅ ᐅᕝᕙᓘᓐᓃᑦ ᑖᒃᑯᐊ  
ᐱᓯᒪᔭᐅᔪᐃᑦ ᑕᐃᑲᓂ ᓄᑖᒥ ᓅᑦᑎᒋᐊᖃᕐᒥᒻᒪᑕᐅᖅ 
ᓴᓂᑭᓗᐊᕐᒥ ᐊᒻᒪᓗ ᐃᒻᒪᖄ ᑐᑭᓯᒃᑲᓐᓂᕈᒪ ᑕᕝᕘᓇ 
ᑐᑭᓯᑎᑦᑎᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖃ, ᑖᓐᓇ ᐅᖅᓱᖅᑑᒧᑦ ᐊᐱᖅᑯᑎᒋᔭᕋ ᑖᒃᑯᐊ 
ᐅᖅᓱᖅᑑᒥᐅᑕᐃᑦ ᕼᐋᒻᓚᖅᑯᑎᖏᑦ 
ᓄᑖᖑᖅᑎᑦᑎᓚᐅᕐᒪᑕ ᐃᒡᓗᕐᔪᐊᕐᒥᓂᒃ ᑖᓐᓇ 
ᐊᕐᓇᐃᑦ ᐊᖏᕐᕋᕕᒃᓴᖏᓐᓄᑦ ᐊᖏᕐᕋᖃᓐᖏᑦᑐᐃᑦ 
2020−2021−ᒧᑦ ᐸᕐᓇᐅᑎᒋᓚᐅᕐᓗᒍ, ᑭᓯᐊᓂ 
ᐸᕐᓇᐅᑎᒥᒃ ᑕᑯᓯᒪᓐᖏᓐᓇᒪ ᑕᕝᕘᓇ. 
ᐃᒡᓗᕐᔪᐊᒃᓴᖃᓕᖅᑐᐃᑦ 
ᐃᓗᐊᖅᓴᖅᑕᐅᕌᓂᒃᓯᒪᓪᓗᓂᓗ, ᐄ, ᐃᒻᒪᖃ ᑕᐃᓐᓇ 
ᐃᑲᔪᖅᑕᐅᑐᐃᓐᓇᕆᐊᖃᓕᖅᑑᒐᓗᐊᑦ ᐃᓕᒃᓯᓐᓂᒃ 
ᑕᒪᓐᓇ ᐃᖏᕐᕋᓯᒋᐊᖅᐸᑦ. ᑖᓐᓇᓕ ᐃᓚᖓ  

ᐊᐱᖅᑯᑎᒋᕙᕋ ᑖᓐᓇ ᓱᓕ 2020−2021−ᒧᑦ 
ᐸᕐᓇᐅᑎᒋᔭᐅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ 
ᐃᓚᖓᓂ ᐊᐱᖅᑯᑎᒋᔭᖓᓂ ᐊᐱᖅᑯᑎᒋᖅᑲᐅᔭᖓ 
ᑮᓇᐅᔭᕐᓂᑦ ᑖᒃᑯᐊ ᐸᕐᓇᐅᑎᑦ ᕿᒫᕕᒃ 
ᑮᓇᐅᔭᖃᖅᑎᑕᐅᒻᒪᖔᖅ. ᑕᐃᑰᓇ ᐃᖏᕐᕋᔾᔪᑎᒃᑯᑦ 
ᐊᐅᓚᔾᔪᑕᐅᔪᓄᑦ ᑮᓇᐅᔭᖃᖅᑎᑕᐅᓪᓗᑎᑦ ᑭᓯᐊᓂ 
ᐅᖅᓱᖅᑑᒥᐅᑦ ᐃᒡᓗᒡᔪᐊᒃᓴᖓ ᓱᓕ ᑖᓐᓇ 
ᐅᖃᒻᒪᔾᔪᑕᐅᖃᑦᑕᖅᑐᖅ ᐱᓕᕆᕕᒻᒥ ᐊᒻᒪᓗ 
ᕼᐋᒻᓚᒃᑯᓐᓂ ᐊᒻᒪᓗ ᑭᒃᑯᓕᒫᓄᑦ ᓇᓕᐊᑐᐃᓐᓇᐃᑦ 
ᐃᓚᐅᔪᐃᑦ ᑕᕝᕙᓂ ᐸᕐᓇᐅᑎᒦᒐᔭᓐᖏᑦᑐᐃᑦ. 
ᑖᓐᓇᓗ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ ᓱᓕ 
ᑕᒪᓐᓇ ᐸᕐᓇᐅᑎᒋᔭᐅᔪᖅ ᐅᖃᐅᓯᐅᑲᑕᒃᑐᖅ ᐊᒻᒪᓗ 
ᑮᓇᐅᔭᖃᕆᐊᖃᕐᓂᖅᐸᑦ ᑖᒃᑯᐊ ᒐᕙᒪᓕᕆᔨᒃᑯᑦ 
ᐱᓕᕆᕕᒃᑯᑦ ᐃᖏᕐᕋᔾᔪᑕᐅᔪᒃᓴᓂᑦ 
ᑮᓇᐅᔭᖃᖅᑎᑕᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᒃᓴᑐᐃᓐᓇᖅ. ᐅᖃᖅᑲᐅᒐᕕᑦ 
ᐅᖃᐅᓯᕆᔭᓐᓂᒃ ᒪᑐᐃᕈᑎᓐᓂ ᐃᒻᒪᖄ 
ᓂᐱᖃᖅᑎᑦᑎᓂᖅ ᑕᒪᓐᓇ ᓂᐱᖃᕐᓂᖅ ᓇᒥᓕᒫᖅ 
ᐱᒻᒪᕆᐅᒻᒪᑦ. ᑕᐃᒪ ᐊᕐᓇᓂᒃ ᕿᒫᕕᖃᕆᐊᖃᕋᑦᑕ 
ᑕᐃᑲᓂ ᐅᖅᓱᖅᑑᒥ ᑕᒪᓐᓇ 
ᐃᓱᒪᒋᔭᐅᒋᐊᖃᕐᓂᐊᖅᑐᖅ ᐊᒻᒪᓗ ᓂᐱᒋᔭᕗᑦ 
ᐱᒻᒪᕆᐅᒻᒪᑦ. ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ 
ᐅᖃᐅᓯᒋᖅᑲᐅᔭᖓ ᒪᓕᒐᓕᐅᖅᑎᐅᖃᑎᒪ 
ᓂᐱᖃᕐᓂᖅ ᑕᒪᓐᓇ ᓲᕐᓗ ᑮᓇᐅᔭᓂᒃ  

ᐅᖃᖃᑦᑕᖅᓯᒪᒻᒪᑦ ᐊᒻᒪᓗ ᑖᓐᓇ ᐱᓕᕆᕕᒃ ᐃᒻᒪᖄ 
ᑖᓐᓇ ᐊᔾᔨᖅᓴᕆᔭᐅᓯᒪᔫᔮᕐᒪᑦ ᓲᕐᓗ ᒥᑭᓛᒥᒃ 
ᑮᓇᐅᔭᖃᖅᑎᑕᐅᓯᒪᓂᖅ.  
 
ᐃᓱᒪᑐᐃᓐᓇᕋᒪᓕ ᑖᒃᑯᐊ ᓯᕗᒧᑦ 
ᐃᓱᒪᒋᔭᐅᔪᒃᓴᐅᑕᐅᑎᓪᓗᒋᑦ. ᐊᓯᖏᓐᓂᒃ ᐃᒻᒪᖄ 
ᐱᔭᒃᓴᖃᓚᐅᖅᐸᑕ ᓇᒻᒥᓂᕆᔭᒧᓪᓘᓐᓃᑦ, 
ᓯᕗᒨᖅᑎᑕᐅᓚᐅᖅᐸ ᑮᓇᐅᔭᓕᕆᑎᓪᓗᒋᑦ ᐊᒻᒪᓗ 
ᓇᓕᖏᑦ ᐃᓚᒌᑦᑐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ, 
ᑭᐅᒋᐊᕈᓐᓇᖅᐱᐅᒃ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᑮᓇᐅᔭᐃᑦ ᑕᕝᕘᓇ 
ᖃᐅᔨᓴᖅᑕᐅᑦᑎᐊᖃᑦᑕᖅᓯᒪᒻᒪᑕ ᐊᒻᒪᓗ ᐅᕗᖓ 
ᐱᓇᓱᐊᒐᒧᑦ ᑕᐃᒪᓐᓇᒃ ᐅᖃᕈᓐᓇᖅᐳᑎᑦ ᑕᒪᒃᑯᐊ 
ᐱᓕᕆᕕᖃᐅᖅᑐᐃᑦ ᑮᓇᐅᔭᖃᖅᕈᓐᓇᖅᓯᓚᐅᕐᒪᑕ 
ᐊᒻᒪᓗ ᑮᓇᐅᔭᓂᑦ ᓴᖅᑭᑎᑦᑎᒐᐃᒻᒪᑕ ᑮᓇᐅᔭᐃᑦ  
ᐸᕐᓇᐅᑎᖏᓐᓂ. ᐃᒻᒪᖄ ᑖᒃᑯᐊ ᓱᓇᒧᑦ 
ᐊᑐᖅᑕᐅᓂᐊᕐᒪᑕ ᐊᑭᑐᔫᑎᓄᑦ ᐊᒻᒪᓗ ᑕᒪᒃᑯᓂᖓ 
ᐃᓚᒌᑦᑐᓄᑦ ᐊᒻᒪ ᐊᔪᖅᓴᖅᑐᓕᕆᔨᒃᑯᓐᓄᑦ. ᑖᒃᑯᐊ 
ᖃᓄᖅ ᓱᓕ ᑭᐅᓂᐊᕐᓗᒍ ᐊᔾᔨᖏᓐᓂᓘᓐᓃᑦ 
ᑕᒪᒃᑯᓄᖓ ᐊᑭᑐᔫᑎᓄᑦ ᐸᕐᓇᐅᑎᓄᑦ 
ᐱᑕᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᖁᔭᓐᓇᒦᒃ. ᑕᒪᓐᓇ 
ᐱᒻᒪᕆᐅᒻᒪᑦ ᑐᑭᓯᐅᒪᔭᕆᐊᖃᕋᑦᑕ ᓱᓇᐅᒻᒪᑦ 
ᒪᓕᒐᓕᐅᖅᑎᖃᑎᒋᔭᕋ ᐅᖃᕐᒪᑦ ᖃᔅᓯᓂᑦ 
ᓂᕆᐅᒐᔭᖅᐱᑕ ᑕᒪᒃᑯᓂᖓ ᑖᓐᓇ ᓱᓕ 
$700,000-ᓂᑦ ᐸᕐᓇᐅᑎᖏᓐᓂ ᓈᒻᒪᒐᔭᖅᐹ  

ᐊᒻᒪᓗ ᑕᒪᒃᑯᓄᖓ ᐊᖏᕐᕋᖃᓐᖏᑦᑐᓄᑦ ᐊᒻᒪᓗ 
ᓄᑕᖅᑲᓄᓪᓗ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᐱᓕᕕᒃ. 
 
ᐃᒻᒪᖄ ᖃᐅᔨᒪᖅᑰᕋᑦᑕ ᑕᒪᑐᒧᖓᒧᑦ ᑖᒃᑯᐊᓗ 
ᓂᕈᐊᖅᑕᐅᓯᒪᔪᑦ ᐱᔭᕆᐊᖃᒻᒪᕆᒻᒪᑦ ᑕᒪᓐᓇ. 
ᐊᒻᒪᓗ ᐃᑲᔪᖅᑐᕈᒥᓇᖅᑐᖅ ᐸᕐᓇᐅᑎ. 
ᑐᑭᓯᔪᒥᓇᖅᑐᑦ ᑕᒪᒃᑯᐊ ᑲᑐᔾᔨᖃᑎᒌᖑᔪᓄᑦ. 
ᐃᒻᒪᖄ ᐊᐱᖅᑯᑎᒋᒃᑲᓐᓂᕐᓂᐊᕋᒃᑯ ᑖᒃᑯᐊ 
ᓯᕗᓂᒃᓴᒧᑦ ᑕᒪᒃᑯᐊᓗ ᐅᖃᐅᓯᐅᕙᒃᑐᑦ ᑖᒃᑯᐊ 
ᐸᕐᓇᐅᑎᑦ ᐊᑭᑐᔫᑎᓄᑦ ᐊᒻᒪᓗ 
ᓂᐱᖃᕆᐊᖃᖅᓯᒪᓂᕐᒧᑦ. ᐃᒻᒪᖄ 
ᓱᓇᑕᖃᕋᓗᐊᖅᐸᓪᓘᓐᓃᑦ ᒫᓐᓇᐅᔪᒧᑦ ᓲᕐᓗ 
ᐸᕐᓇᐅᑎᒋᔭᔪᓂ ᐃᓗᐊᓂ ᑖᒃᑯᓄᖓ 
ᐱᓕᕆᕕᐅᔪᒧᑦ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᐱᖅᑯᑎᑦᑎᐊᕚᓗᒃ. ᒥᓂᔅᑕ ᐊᕿᐊᕈᖅ, ᑭᐅᒋᐊᕈᒃ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᑦᑎᐊᕋᓱᓐᓂᐊᖅᐸᕋ 
ᐊᐱᖅᑯᑎᑦᑎᐊᕚᓘᒻᒪᐃᓛᒃ.  
 
ᑕᒪᒃᑯᖏᓛᖅ ᖃᓄᖅᑑᕆᐊᖃᓪᓚᑦᑖᕋᑦᑕ ᐊᒻᒪᓗ 
ᖃᓄᖅᑑᖅᑕᐅᖃᑦᑕᖅᑐᑎᒃ. ᑖᒃᑯᐊ ᐃᓄᓕᕆᔨᒃᑯᑦ 
ᑖᒃᑯᓂᓐᖓ ᓄᓇᓕᓐᓄᑦ ᐊᑦᑐᐊᔪᓂᑦ 
ᓴᖅᑭᕋᓱᓐᓂᐊᓕᕋᐃᒻᒪᑦ ᑕᐃᑰᓇ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᑕᐃᒪᐃᖃᑦᑕᕐᒪᑕ ᒫᓐᓇᐅᔪᖅ. 
 
ᓴᓴᐃᔭᑎᓂᒃ ᕿᓂᖅᑐᒍᑦ, ᐱᖃᑎᔅᓴᑦᑎᓐᓂᑦ 
ᕿᓂᖅᑐᒍᑦ ᐃᒡᓗᒃᓴᖃᐅᖅᑐᓂᑦ ᑕᒪᒃᑯᐊ 
ᐊᑭᓕᐅᑎᔅᓴᕈᔪᖑᑎᒍᑦ ᑐᓂᕐᕈᓯᐊᑎᒍᑦ 
ᐃᑲᔫᑎᑎᒍᓪᓗ ᐊᑭᓖᔪᓐᓇᕐᓂᖅᓴᐅᓗᑎᑦ ᑕᕝᕘᓇ 
ᓴᖅᑭᔮᕐᓂᖅᓴᐅᒻᒪᑕ.  
 
ᓇᒻᒥᓂᖅ ᐃᒡᓗᑖᕋᓱᓐᓂᕐᒧᑦ ᑖᓐᓇ ᒐᕙᒪᒃᑯᑦ  

ᐊᑭᔫᑎᓄᑦ ᑐᕌᖓᓲᖑᒻᒪᑕ ᒐᕙᒪᒃᑯᑦ ᐃᒡᓗᖁᑖᓂᒃ 
ᐱᓇᓱᑦᑎᓪᓗᒋᑦ. ᒫᓐᓇᐅᔪᖅ ᑕᐃᑰᓇᖔᖅ ᑕᒪᒃᑯᐊ 
ᕿᒫᕖᑦ ᐊᖏᕐᕋᖃᓐᖏᑦᑐᓅᑲᐃᓐᓇᕐᓂᐊᖅᑐᑦ 
ᑕᒪᒃᑯᐊ ᑕᐃᑰᓇ ᐱᔭᕐᓂᓂᖅᓴᐅᓐᖏᒻᒥᔫᒐᓗᐊᑦ, 
ᑭᓯᐊᓂ ᑕᐃᑰᓇ ᑮᓇᐅᔭᖃᖅᑎᑕᐅᖔᖃᑦᑕᖅᑐᑦ 
ᑕᕝᕘᓇ ᐃᓗᓂᕆᔨᒃᑯᓐᓄᑦ ᐊᐅᓚᔾᔪᑎᖏᓐᓄᑦ 
ᐋᑭᐅᒪᐃᓐᓇᕈᑎᖏᓐᓄᓪᓗ. ᖁᔭᓐᓇᒦᒃ, 
ᐃ:ᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ ᐊᒻᒪᓗ ᒪ’ᓈ ᒥᓂᔅᑐ. 
ᑕᒪᓐᓇ ᑕᕝᕙ ᐃᓱᒫᓘᑎᒋᔭᕋ ᐊᑯᓐᓂᖓᒍᑦ 
ᒐᕙᒪᒃᑯᑦ ᐱᖁᑎᒋᒻᒪᒋᑦ ᕼᐋᒻᓚᒃᑯᑦ ᐅᑯᐊ 
ᐱᖁᑎᒋᒻᒪᒋᑦ. ᑕᕝᕙᓂ ᐊᑯᓐᓂᖓᓂᓯᐅᓂᐊᕐᒪᑕ 
ᐅᑯᐊ ᕿᒫᕖᑦ ᓱᓇᓄᑦ ᐃᑲᔪᖅᑕᐅᔭᕆᐊᓕᓐᓄᑦ 
ᐃᒡᓗᐃᑦ. 
 
 
(ᑐᓵᔨᑎᒍᑦ) ᐃᓱᐃᓪᓕᐅᕈᑎᖃᖅᑐᓂ ᑕᒪᒃᑯᐊ 
ᐃᒡᓗᕐᔪᐊᑦ ᑲᑕᑉᐸᓪᓕᐊᑐᐃᓐᓇᓲᖑᒻᒪᑕ 
ᓱᕋᑉᐸᓪᓕᐊᑐᐃᓐᓇᖅᑐᑎᓪᓗ ᐱᓗᐊᖅᑐᒥ ᑖᒃᑯᐊ 
ᑮᓇᐅᔭᖃᖅᑎᑕᐅᓯᒪᓐᖏᑦᑐᑦ ᓄᓇᓕᓐᓄᑦ. ᓇᒻᒥᓂᖅ 
ᐊᒃᓱᕈᕐᓇᖅᑐᐊᓘᖃᑦᑕᕐᒪᑦ ᐱᓇᓱᒃᑐᓄᑦ ᑖᒃᑯᐊ 
ᑲᑐᔾᔨᖃᑎᒌᓪᓗ ᐱᔭᒃᓴᖏᓐᓄᑦ. ᐆᑦᑑᑎᒋᓗᒍ 
ᐸᐃᕆᕖᑦ ᓱᕈᓯᕐᓄᑦ ᓄᑕᖅᑲᓄᑦ ᐊᒻᒪᓗ ᓄᓇᓖᑦ 
ᑲᑎᒪᔨᖃᕆᐊᖃᖅᑐᑎᓪᓗ ᑖᒃᑯᐊ ᐸᐃᕆᕖᑦ ᓲᕐᓗ 
ᐃᓚᒌᑦᑐᓄᑦ ᑲᑎᒪᖏᓐᓄᑦ ᐃᒡᓗᑖᕆᐊᖃᕐᓂᖅ 
ᕿᓂᕆᐊᖃᖅᑐᓄᑦ ᓇᕝᕚᕆᐊᓖᑦ. 
 
ᑖᒃᑯᐊᓕ ᐱᓕᕆᕕᒋᔭᓯ ᐅᕝᕙᓘᓐᓃᑦ ᒐᕙᒃᑯᑦ 
ᕿᒥᕐᕈᐋᒃᑲᓐᓂᕈᓐᓇᕋᖅᐸᑦ ᐳᓛᕆᐊᒃᑲᓐᓂᕈᓐᓇᖅᐸᑦ 
ᑕᒪᒃᑯᓄᖓ ᓯᕗᓂᒃᓴᒧᑦ ᐊᒻᒪᓗ ᑕᑯᒋᐊᕐᓗᑎᑦ. 
ᐱᑕᖃᕆᐊᖃᖅᐸ ᓯᕗᒨᕐᓗᓂ ᐊᒻᒪᓗ ᕼᐋᒻᓚᒃᑯᓪᓗ  

ᐃᒻᒪᖄ ᓯᕗᒧᑦ ᐱᓇᓱᔪᓐᓇᖏᑉᐸ 
ᐱᔾᔪᑎᖃᕆᐊᖃᕐᒪᑕ. ᒐᕙᒪᒃᑯᖅᑲᐃ 
ᓴᒃᑯᐃᓐᓇᕆᐊᖃᕋᑦᑎᒍ ᓱᕈᓰᑦ ᓄᑕᖅᑲᐃᑦ ᐊᒻᒪᓗ 
ᐊᕐᓇᐃᑦ ᑖᒃᑯᐊ ᐃᒡᓗᓂᑦ ᐊᑐᕆᐊᖃᕋᔭᖅᑐᓄᑦ. 
(ᑐᓵᔨᒃᑯᖏᑦᑐᖅ) ᑕᒪᓐᓇ 
ᖃᓄᖅᑑᕈᑎᒋᔭᐅᔫᓪᓗᐊᕐᒪᖔᖅ ᐊᐱᕆᔪᖓ, 
ᐃᑦᓯᕙᐅᑖᖅ, ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑕᐃᑯᐊᖑᒻᒥᔪᐃᑦ ᐃᓄᓐᓄᑦ ᐱᕙᓪᓕᐊᔪᓕᕆᓂᕐᒧᑦ 
ᑎᒥᐅᔪᐃᑦ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᙵᓕᒫᖅ 
ᑕᒪᓐᓇ ᐱᓕᕆᐊᕆᔭᐅᖃᑦᑕᖅᑐᖅ 
ᐃᓄᓕᕆᔨᒃᑯᓐᓄᑦ. ᖃᓄᖅᑑᕈᑎᒋᔭᐅᖃᑦᑕᖅᖢᓂᓗ 
ᖃᓄᕐᓗ ᐱᐅᓯᒃᑲᓐᓂᕈᓐᓇᕐᒪᖔᑦ ᐊᒻᒪᓗ ᒐᕙᒪᒃᑯᑦ 
ᓇᐅᒃᑯᑦ ᐃᓚᐅᒃᑲᓐᓂᕈᓐᓇᕐᓂᐊᕐᒪᖔᖏᑦ 
ᑕᐃᒪᐃᓕᐅᖃᑦᑕᖅᓯᒪᔪᒍᑦ ᐃᓚᖓᒍᑦ. ᑭᓯᐊᓂ 
ᒫᓐᓇᐅᔪᖅ ᒫᓐᓇ ᐊᐅᓚᑦᑎᔪᒍᑦ ᑕᐃᒃᑯᐊ 
ᑲᑐᔾᔨᖃᑎᒌᑦ ᐊᖅᑯᑎᒋᓪᓗᑎᒃᑯᑦ. ᐊᒻᒪᓗ 
ᒪᓕᒐᓕᐅᖅᑎᐅᑉ ᐃᓚᖓᑦ ᐅᖃᖅᑲᐅᖕᒪᑦ ᑕᐃᓐᓇ  
ᐋᓐᓂᐊᕕᒃ ᐊᕐᓇᓄᑦ ᕿᒫᕕᙳᖁᔭᕗᑦ ᑮᓇᐅᔭᓂᒃ 
ᐅᑎᖅᑕᕆᐊᑐᙱᑦᑐᓂᒃ ᐊᑐᕐᓗᑎᑦ.  
 
ᑲᑐᔾᔨᖃᑎᒌᓂᒃ ᐋᖅᑭᒃᓯᓇᓱᖃᑦᑕᖅᑐᒍᑦ ᐊᒻᒪᓗ 
ᒐᕙᒪᒃᑯᑦ ᐃᑲᔪᖃᑦᑕᖅᖢᑎᒃ ᖃᓄᖅ ᓇᐅᒃᑯᓪᓗ 
ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑦᑕ ᑕᒪᒃᑯᓄᖓ 
ᐊᑐᕋᔭᖅᑐᓂᒃ. ᑮᓇᐅᔭᑦ ᒪᑯᐊ 
ᐊᑐᐃᓐᓇᐅᓗᐊᖃᑦᑕᙱᒻᒪᑕ. ᓲᕐᓗ ᒐᕙᒪᒃᑯᓐᓄᑦ 
ᐊᐅᓚᑕᐅᔪᓂᒃ ᐃᒡᓗᕐᔪᐊᓂᒃ ᐊᒻᒪᓗ ᑮᓇᐅᔭᑦ 
ᐱᑕᖃᙱᖦᖢᑎᒃ. ᒥᓂᔅᑕᐅᑲᐃᓐᓇᖅᑎᓪᓗᖓ 
ᐃᓄᓕᕆᔨᒃᑯᓐᓄᑦ ᑕᒪᓐᓇ ᑐᓴᕈᒥᓇᓚᐅᖅᑐᖅ 
ᐊᒻᒪᓗ ᖁᔭᓕᓪᓗᒋᑦ ᐃᓛᒃ ᖁᕕᐊᓲᑎᓪᓗᒋᑦ 
ᐃᓄᓕᕆᔨᒃᑯᑦ ᑎᒦᓪᓗ ᐊᔾᔨᒌᙱᑦᑐᑦ ᐃᓄᐃᓪᓗ 
ᑲᑐᔾᔨᖃᑎᒌᖏᑦ ᐃᒡᓗᓕᕆᔨᕐᔪᐊᒃᑯᓪᓗ ᑭᓱᒥᒃ 
ᓴᖅᑭᑦᑎᔪᒪᓪᓗᓂ. 
 

ᑕᐃᒃᑯᐊ ᑲᑐᔾᔨᖃᑎᒌᑦ ᐊᖅᑯᑎᖏᔭᐅᓪᓗᑎᑦ 
ᐱᐅᓂᖅᐹᖑᔪᖅ ᑮᓇᐅᔭᖅᑖᒃᑲᓐᓂᕈᓐᓇᕐᒪᑕᓕ. 
ᒐᕙᒪᒃᑯᓐᓄᑦ ᓇᖕᒥᓂᕆᔭᐅᓕᕌᖓᑕ ᑮᓇᐅᔭᖅ 
ᐊᑐᕈᒫᕐᓂᐊᖅᑐᑎᒎᖃᑦᑕᕆᐊᓖᑦ, ᐊᒻᒪᓗ ᐃᓛᓐᓂᒃ 
ᐊᔪᕐᓇᓕᓲᖑᓪᓗᓂ ᑕᖅᑳᙵᑦ ᑮᓇᐅᔭᓂᒃ 
ᐱᔪᓐᓇᕋᓗᐊᖅᑎᓪᓗᑕ ᒐᕙᒪᒃᑯᓪᓘᓐᓃᑦ 
ᑎᒥᖁᑎᖏᓐᓂᒃ ᑕᐃᒪᐃᑦᑐᓐᓇᕋᔭᙱᑦᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 
(ᑐᓵᔨᑎᒎᓕᖅᑐᖅ) ᐄ’ ᐊᔪᕐᓇᕋᔭᙱᑦᑐᖅ ᒐᕙᒪᒃᑯᑦ 
ᑕᐃᒪᐃᑦᑐᓂᒃ ᐃᒡᓗᓕᐅᓚᐅᕐᓗᑎᒃ ᐊᒻᒪᓗ 
ᕼᐋᒻᓚᒃᑯᓐᓄᑦ ᑐᓐᓂᖅᑯᑕᐅᓕᕐᓗᓂ  
ᐃᒻᒥᒃᑰᖅᑐᓄᓪᓘᓐᓃᑦ. ᑕᐃᒪᓐᓇ ᓲᕐᓗ ᑕᐃᒃᑯᐊ 
ᓄᓇᓯᐅᑎᖃᐅᑎᖃᕐᕖᑦ ᓴᓇᔭᐅᖦᖤᖅᐳᑦ. ᓄᓇᓕᖕᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᐊᒻᒪᓗ ᕼᐋᒻᓚᒃᑯᓐᓄᑦ 
ᑐᓐᓂᖅᑯᑕᐅᑦᑕᓕᖅᐳᑦ. 
 
ᐃᓛᒃ ᐃᓱᒫᓘᑎᖃᑐᐃᓐᓇᕈᑦᑕ ᓄᓇᓕᒃ 
ᐃᒪᐃᓕᖃᑦᑕᕈᑦᑎᒃᑯᑦ ᑕᐃᒪ ᕿᒫᕕᒃᑖᕈᒪᒍᔅᓯ 
ᓇᖕᒥᓂᖅ ᐃᒡᓗᓯᐅᕐᓗᓯ ᐃᒡᓗᕐᔪᐊᕈᓗᖕᒥᒃ 
ᓄᑕᐅᙱᑦᑐᒥᒃ ᓄᑖᙳᕆᐊᑐᐃᓐᓇᕐᓗᒍ 
ᐊᑐᖅᑕᐅᙱᒻᒪᑦ, ᐱᐅᙱᒻᒪᑦ, ᓴᓇᒍᔅᓯᐅᒃ 
ᑮᓇᐅᔭᖅᑖᖅᑎᑕᐅᓂᐊᖅᐳᓯ ᐊᐅᓚᔾᔪᑎᓄᑦ 
ᒪᑭᒪᐅᑎᓄᓪᓗ, ᒪᑭᑕᑎᑕᐅᓂᐊᖅᑐᒥᒃ. ᐄ, ᑕᒪᒃᑯᐊ 
ᐃᒡᓗᕐᔪᐊᑦ ᑕᐃᒪᐃᑦᑐᑦ ᓴᓇᔭᐅᔪᓐᓇᖅᑐᑦ 
ᒐᕙᒪᒃᑯᓐᓄᑦ, ᐱᓗᐊᕐᓗᒋᑦ 
ᐸᕐᓇᐃᒃᓯᒪᑦᑎᐊᖃᑦᑕᕆᐊᖃᕐᒪᑦ 
ᐃᓯᑐᐃᓐᓇᐅᙱᓪᓗᓂ ᐊᔾᔨᓕᐅᕈᑎᖃᐅᓗᓂᓗ 
ᑕᐃᒪᓐᓇᐅᔭᕆᐊᖃᕋᓗᐊᕐᒪᑕ.  

ᑖᓐᓇᓴᐃᓐᓇᖃᐃ ᐊᑭᑐᔪᖅᑐᕈᑎᒃᓴᓄᑦ 
ᐃᓱᒪᒃᓴᖅᓯᐅᕈᑕᐅᖁᔭᒃᑲ ᒫᓐᓇ ᐋᖅᑭᒃᓯᒪᓂᕐᒥᓂᒃ 
ᐊᓯᔾᔨᕐᓗᑎᒃ. ᐊᑭᑐᔪᖅᑐᕈᑏᑦ ᑕᒪᒃᑯᐊ 
ᑭᙴᒪᔭᐅᑎᓪᓗᒋᑦ ᐅᖃᐅᓯᕆᔭᐅᑎᓪᓗᒋᓪᓗ 
ᑕᐃᒪᓐᓇ ᐃᓱᒪᒋᔭᐅᔭᕆᐊᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᓪᓗᒍᓗ 
ᒪᓕᒐᓕᐅᖅᑎ ᐊᒻᒪᓗ ᒪᓕᒐᓕᐅᖅᑏᑦ ᑕᒪᑐᒥᖓ 
ᓄᖅᑲᐅᔾᔨᙲᓐᓇᕐᒪᑕ ᐊᒻᒪᓗ 
ᑭᙴᒪᔭᖃᖅᑐᕐᔪᐊᖑᒐᑦᑕ ᓄᓇᕗᒻᒥ. ᑕᐃᒪᓐᓇ 
ᐋᖅᑭᒃᓯᒪᔪᒍᑦ ᐋᖅᑭᒋᐊᖅᓯᖃᑦᑕᖅᖢᑕᓗ 
ᐅᖃᐅᓯᕆᔭᐅᔭᕌᖓᑦᑕ 
ᖃᓄᖅᑑᕈᑎᒃᓴᓕᐅᖅᑐᖃᕌᖓᓪᓗ 
ᐃᓱᒪᒃᓴᖅᓯᐅᕈᑎᒋᑦᑎᐊᖅᑕᕗᑦ ᐊᐅᓚᓂᕗᑦ. ᑕᒪᓐᓇ 
ᕿᒫᕝᕖᑦ ᐱᔾᔪᑎᒋᓪᓗᒋᑦ ᐊᒻᒪ ᑲᑐᔾᔨᖃᑎᒌᓂᒃ 
ᐊᖅᑯᑎᖃᖃᑦᑕᕐᓂᕗᑦ.  
 
ᑕᐃᓐᓇ ᒥᓂᔅᑕᕆᔭᐅᔪᖅ ᒫᓐᓇ 
ᖃᓄᖅᑑᕈᑎᒃᓴᓕᐅᖅᓯᒪᖕᒪᑦ 
ᐃᖅᑲᓇᐃᔭᖃᑎᖃᖅᓯᒪᓪᓗᓂᓗ 
ᐃᖅᑲᓇᐃᔭᖅᑎᒥᓂᒃ. ᑖᓐᓇ ᐅᖃᐅᓯᕆᔭᐃᑦ 
ᒥᓂᔅᑕᒧᑦ ᑐᓐᓂᖅᑯᑎᒋᓂᐊᖅᐸᕋ 
ᐃᖅᑲᓇᐃᔭᖅᑎᓄᓪᓗ. ᐊᑏ, ᐅᑯᐊ 
ᕿᒥᕐᕈᓇᑦᑎᐊᓚᐅᕐᓚᕗᑦ ᐋᖅᑭᒋᐊᕐᓗᑎᒃᑯᓪᓗ ᐄ’ 
ᑕᐃᒪᙵᓕᒫᖅ ᑕᒪᓐᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐅᖃᐅᓯᕆᖃᑦᑕᕐᓂᐊᖅᑕᕋ ᑭᙴᒪᔭᕗᑦ 
ᐅᓄᖅᑐᐊᓘᖕᒪᑕ.  
 
ᓲᕐᓗ ᐋᓐᓂᐊᕕᓕᐅᓕᕌᖓᑦᑕ ᓄᓇᔅᓯᖕᓂᒃ ᑕᐃᒃᑯᐊ 
ᓄᑕᐅᙱᑦᑐᑦ ᐋᓐᓂᐊᕖᑦ ᐱᔭᐅᔪᒪᒡᒍᖕᒪᑕ ᓄᑖᕐᒥᒃ 
ᓴᓇᔪᖃᓕᕌᖓᑦ. ᑖᔅᓱᒪᑉ ᒪᓕᒐᓕᐅᖅᑎᐅᑉ  

ᐅᖃᐅᓯᕆᖅᑲᐅᔭᖓ ᑎᒍᕙᕋ ᐊᒻᒪ 
ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᖢᓂ ᒐᕙᒪᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᔭᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ ᑕᒪᓐᓇ 
ᖃᐅᔨᒋᐊᖅᑑᓗᐊᕐᓂᕋᒐᖕᓂ ᐃᓛᒃ 
ᐅᖃᐅᕼᐃᕆᔪᒫᕐᓂᕋᕋᖕᓂ ᒪ’ᓇ.  
 
(ᑐᓵᔨᑎᒎᓕᖅᑐᖅ) ᐊᒻᒪᓗ ᑭᖑᓪᓕᖅᐹᖅᓯᐅᑎ 
ᐅᖃᐅᓯᕆᓗᒍ, ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒋᑦ 
ᑕᒪᒃᑯᐊ ᓄᑖᑦ ᐊᐅᓚᐅᓰᑦ, ᐊᒻᒪᓗ ᓲᕐᓗ ᐅᑯᐊ  
ᐅᑕᖅᑭᔪᑦ ᑕᕝᕚᓚᓯᒪᔪᓂᒃ ᑕᑯᔪᒥᓇᖅ, 
ᑕᐃᒪᐃᑦᑐᖅᑕᖃᙱᑉᐸᑦ ᒫᓐᓇ. ᓂᖔᕐᓂᖅ ᐱᓗᒍ 
ᑕᐃᒃᑯᐊ ᑎᑎᖅᑲᖁᑎᒋᔭᐅᔪᑦ ᐅᖃᓕᒫᕈᓐᓇᖅᐸᕗᑦ 
ᐊᒻᒪᓗ ᐃᓐᓇᐃᑦ ᐃᑲᔪᖅᑕᐅᔭᕆᐊᓖᑦ 
ᐸᖅᑭᔨᖃᕆᐊᓖᑦ ᑖᒃᑯᐊ ᓈᓴᐅᑎᖏᑦ 
ᐱᔪᓐᓇᕐᒥᔭᕗᑦ. ᓇᓗᓇᐃᖅᓯᓂᐊᕋᑦᑕ ᓇᓕᐊᖕᓂᒃ 
ᐱᑕᖃᕆᐊᖃᓪᓚᕆᖕᒪᖔᑦ ᓄᓇᓖᑦ ᓇᖕᒥᓂᖅ 
ᖃᐅᔨᒃᑲᙱᓪᓗᑎᒃ ᕼᖄᒻᓚᒃᑯᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐅᓇ ᖃᓄᖅ 
ᓄᖅᑲᖅᑎᒋᐊᓕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 
ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ 
ᐊᐱᖅᓱᖅᑎᐊᕋᔅᓯ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ 
ᐊᑭᑐᔪᖅᑐᕈᑏᑦ ᐊᕐᕌᓂᓂᓴᐃᑦ 
ᓵᙵᓗᐊᙳᐊᓚᐅᖅᑕᕗᑦ ᖃᕋᓴᐅᔭᓕᕆᓂᕐᒧᑦ 
ᓵᙵᓗᐊᓚᐅᖅᓯᒪᒐᑦᑕ ᑐᓴᐅᒪᔾᔪᑏᑦ ᑕᐃᑲᓃᖕᒪᑕ. 
ᐊᒃᓱᐊᓗᒃ ᐊᑑᑎᖃᕋᔭᖅᑐᖅ ᑕᐃᒃᑯᐊ ᓈᓴᐅᑏᑦ  

ᐊᑐᕈᑦᑎᒃᑯᑦ ᐱᓕᕆᕝᕕᑦᑎᓐᓂᒃ ᐊᒻᒪᓗ ᐊᓯᖏᓐᓂᒃ 
ᐱᓕᕆᕝᕕᖕᓂᒃ. ᑕᐃᒃᑯᐊ ᖃᕋᓴᐅᔭᒃᑰᖅᑐᑦ 
ᐱᓯᒪᒐᑦᑎᒃᑯᑦ ᒫᓐᓇ ᐃᓄᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑏᑦ ᖃᓄᖅ ᑕᐃᒃᑯᓂᖓ ᓄᑖᓂᒃ 
ᐊᑐᕐᓂᐊᕐᒪᖔᖏᓐᓂᒃ ᐃᓕᓐᓂᐊᖅᑎᑕᐅᔪᑦ.  
 
ᑖᓐᓇ ᐱᒋᐊᕈᑎᒋᓗᒍᖃᐃ 
ᑐᑭᓯᓇᓱᓕᕈᓐᓇᕐᓂᐊᖅᑐᒍᑦ ᓇᓕᐊᒃ ᓄᓇᓖᑦ 
ᐃᑲᔪᖅᑕᐅᔭᕆᐊᖃᕐᓂᖅᐹᖑᖕᒪᖔᑦ. ᐊᒻᒪᓗ 
ᐊᑑᑎᖃᓪᓚᕆᓐᓂᐊᕆᓪᓗᓂ ᑕᐃᒃᑯᓄᖓ 
ᐃᓱᒪᓕᐅᖅᑎᐅᖃᑦᑕᖅᑐᓂᒃ ᓄᓇᓕᖕᓂ ᓄᓇᓖᑦ 
ᑕᐃᒃᑯᐊ ᓄᖅᑲᐅᔾᔨᙲᓐᓇᐅᔭᖅᑐᐊᓗᐃᑦ ᑕᐃᒃᑯᐊ  
ᐊᑐᐃᓐᓇᙱᓪᓗᑎᒃᑯᑦ. ᑕᒪᒃᑯᑎᒎᓇ ᓈᓴᐅᑎᑎᒍᑦ 
ᐃᑲᔪᒃᑲᓐᓂᕈᓐᓇᖅᑐᒍᑦ ᐊᒻᒪᓗ ᐃᓱᒪᓕᐅᖅᑏᑦ 
ᐊᑐᖃᑦᑕᕐᓗᓂᔾᔪᒃ ᐋᖅᑭᒃᓯᓇᓱᓕᕌᖓᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ 
ᐱᓕᕆᔨᑎᓪᓗ.  
 
ᑕᐃᒪᐃᓛᒃ ᐆᒥᖓ ᓯᕗᓪᓕᖅᐹᒥᒃ ᐅᖃᕐᓗᖓ 
ᑕᒪᓐᓇ ᑎᑎᕋᕐᕕᖕᒥᒃ ᐊᒥᖅᑳᖃᑎᖃᖅᐸᒡᓗᓂ 
ᑲᑐᔾᔨᓗᓂ. ᑕᒪᓐᓇ ᑐᓴᖅᓯᒪᓵᑦᑎᐊᕋᑦᑎᒍᑦ ᐊᒻᒪ 
ᑕᑯᖃᑦᑕᖅᖢᑎᒍᑦ ᒪᓕᒐᓕᐅᖅᑎᐅᖃᑎᒐ 
ᑕᓯᐅᔭᕐᔪᐊᕐᒥᒃ ᑕᒪᓐᓇ ᖃᐅᔨᒪᑦᑎᐊᕐᒪᒍ. 
ᑕᒪᓐᓇᐃᓛᒃ ᐃᓱᒫᓗᓇᓪᓚᕆᖕᒪᑦ ᐱᔾᔪᑎᒋᓪᓗᒍ 
ᑖᒃᑯᐊ ᐃᓄᓕᕆᔨᒃᑯᑦ ᐃᒫᒃ ᑲᙳᓇᖅᑐᓂᒃ 
ᐊᓯᖏᓐᓄᑦ ᐃᓄᖕᓄᑦ ᑕᑯᔭᐅᔭᕆᐊᖃᙱᑦᑐᓂᒃ 
ᑕᒪᒃᑯᓂᖓ ᐱᑕᖃᐅᕐᔪᐊᕐᒪᑕ. ᑖᓐᓇ ᑕᒡᕙ 
ᐃᓱᒫᓗᓇᐸᓘᔭᖅᐳᖅ ᖃᓄᕐᖔ ᐊᒥᖅᑳᖃᑦᑕᖅᑐᑦ 
ᐃᓛᒃ ᖃᓄᑭᐊᖅ ᐅᖃᑦᑎᐊᕐᓗᒍ, 
ᓴᓇᖃᑎᖃᖃᑦᑕᕈᑎᒃ ᑎᑎᕋᕐᕖᑦ 
ᑎᑎᕋᕐᕕᓐᓃᙶᙱᑦᑐᒥᒃ, ᓲᕐᓗ  

ᐊᓯᖏᖕᓃᙶᖅᑐᓂᒃ. ᑖᓐᓇ ᓯᕗᓪᓕᖅᐹᒥᒃ 
ᐅᖃᕈᒪᔭᕋ ᑕᐃᒪᓐᓇ. 
 
ᑕᐃᒪ ᐊᐱᖅᑯᑎᓗᐊᕐᓖᓛᒃ ᑕᐃᔅᓱᒪᓂ ᒫᑦᓯ 29-
ᖑᑎᓪᓗᒍᐃᓛᒃ ᑎᑎᖅᑲᖅᑖᓵᖅ 
ᑎᑎᖅᑲᖅᑖᓚᐅᖅᓯᒪᒐᑦᑕ ᒥᓂᔅᑕᒥᒃ. ᑕᐃᒪ ᓄᑖᓂᒃ 
ᑎᑎᕋᕐᕕᒃᓴᓂᒃ ᑐᒃᓯᕋᕐᓂᐊᕐᓂᕋᖅᖢᑎᒃ ᑖᒃᑯᓄᖓ 
ᖃᒪᓂ’ᑐᐊᕐᒧᓪᓗ ᐸᖕᓂᖅᑑᕐᒧᓪᓗ. ᑕᐃᒫᒃ ᑖᓐᓇ 
ᑐᒃᓯᕋᖅᑕᐅᔫᒐᓗᐊᖅ, ᐊᒻᒪ ᐊᔪᕐᓇᕐᓂᕋᖅᑕᐅᓚᐅᕐᒥᖕᒪᑦ 
ᐅᖃᓵᖅᑲᐅᖕᒪᑦ ᒥᓂᔅᑕ. ᐊᔪᕐᓇᖃᑦᑐᐊᓘᒻᒪᒡᒎᖅ 
ᐊᓯᖏᓐᓂᒃ ᐊᕕᒃᑐᖅᓯᒪᔪᓂᒃ ᑮᓇᐅᔭᓂᒃ ᐊᑭᑐᔫᑎᓂᒃ 
ᐱᓇᓱᓕᕌᖓᒥᒃ. ᐆᒥᖓ ᐊᐱᕆᓂᐊᖅᐳᖓ.  
 
ᖃᓪᓗᓇᐅᔭᓯᑳᓪᓚᖕᒥᓗᖓ (ᑐᓵᔨᑎᒎᓕᖅᑐᖅ) ᐃᓚᖏᑦ 
ᖃᓄᐃᑦᑐᑦ ᐱᔭᕐᓂᙱᔾᔪᑎᒋᔭᐅᖃᑦᑕᖅᐸᑦ 
ᐃᓄᓕᕆᔨᒃᑯᓐᓄᑦ ᐱᔾᔪᑕᐅᑎᓪᓗᒋᑦ ᐊᓪᓚᕖᑦ ᓄᓇᓖᑦ 
ᓴᓇᔭᐅᓂᐊᖅᑎᓪᓗᒋᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 
ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ. 
ᐱᔾᔪᑎᖃᓗᐊᙳᐊᖅᑐᑦ ᐊᑕᐅᓯᐅᙱᑦᑐᓂᒃ 
ᐊᒃᑐᐃᓂᖃᖃᑦᑕᖅᑐᓂᒃ ᒐᕙᒪᐅᓪᓗᑕ ᑐᒃᓯᕋᐅᑎᓂᒃ 
ᐱᑎᑕᐅᖃᑦᑕᕋᑦᑕ ᑎᑎᕋᕐᕕᒃᑖᕈᒪᔪᓂᒃ 
ᓇᓕᐊᖕᓂᑐᐃᓐᓇᖅ ᓄᓇᓕᖕᓂᒃ. ᑕᐃᒪᓐᓇ 
ᑎᑎᕋᕐᕕᐅᙱᑦᑕᕌᖓᑦᑕ ᐊᓯᖏᓐᓂᒃ ᓄᓇᓕᖕᓂᒃ.  
ᑕᒪᓐᓇ ᐱᔾᔪᑎᒋᓗᐊᙳᐊᖅᖢᒍ ᐃᓱᒫᓘᑎᒋᔭᕗᑦ. 
ᑭᒃᑯᑦ ᑎᑎᕋᕐᕕᒃᑖᕈᒪᕙᑦ ᑕᐃᒪᓐᓇᐃᑦᑐᓂᒃ 
ᓴᖅᑭᑦᑎᒐᓗᐊᕌᖓᑦᑕ ᑭᐅᔭᐅᖃᑦᑕᙱᓐᓇᑦᑕ 
ᐅᕝᕙᓘᓐᓃᑦ ᐅᓄᙱᓗᐊᖅᑐᑯᓗᖕᓄᑦ 
ᑭᐅᔭᐅᕙᒃᖢᑕ. ᑕᒪᓐᓇ 
ᐱᔭᕐᓂᙱᔾᔪᑎᒋᓗᐊᖃᑦᑕᖅᑕᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ 
ᑕᒪᒃᑯᓂᖓ ᑲᙳᓇᖅᑐᓂᒃ ᐊᒥᓱᕐᔪᐊᓂᒃ 
ᐱᓕᕆᖃᑦᑕᖅᑎᓪᓗᒋᑦ ᑕᒪᓐᓇᐃᓛᒃ ᐱᒻᒪᕆᐊᓘᖕᒪᑦ. 
ᑖᓐᓇ ᐊᒃᓱᕉᑎᒋᒃᑲᓐᓂᑐᐃᓐᓇᓪᓚᕆᒃᐸᕋᐃᓛᒃ 
ᑕᒪᒃᑯᐊ ᓇᖕᒥᓂᖅ ᑎᑎᕋᕐᕕᖃᑦᓯᐊᕆᐊᖃᕐᒪᑕ. 
ᐱᔾᔪᑎᒋᓪᓗᒍ ᑕᒪᒃᑯᓂᖓ ᐊᒥᓱᓂᒃ ᑲᙳᓇᖅᑐᓂᒃ 
ᐱᑕᖃᖅᐸᒃᑎᓪᓗᒍ. 
 
ᐊᓯᐊᓄᑦ ᓅᒃᑲᓐᓂᐊᕐᔪᒡᓗᖓ ᑕᐃᓐᓇ 
ᐅᖃᐅᓯᕆᖅᑲᐅᔭᖓᑕ ᐃᓚᖓᒍᑦ. 
(ᑐᓵᔨᑎᒎᓕᖅᑐᖅ) ᖃᖓ ᐃᓄᓕᕆᔨᒃᑯᑦ ᓄᑖᖅ 
ᖃᕆᓴᐅᔭᒃᑯᑦ ᓄᐊᑦᑎᔾᔪᑎᖏᑦ ᐊᑐᓯᒋᐊᕐᓂᐊᖅᐸᑦ 
ᓄᓇᕗᑦ ᓄᓇᓕᖁᑎᓕᒫᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᕝᕕᑦᑕᐅᖅ ᒥᔅᑕ 
ᖁᐊᓴ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒫᓂ ᑮᓇᐅᔭᐅᑉ ᐊᕐᕌᒍᕆᔭᖓᓂ 
ᓂᕆᐅᑦᑐᒍᑦ ᑖᓐᓇ ᐊᑐᖅᑕᐅᓕᕐᓂᐊᕐᓂᖓᓂᒃ. 
ᒫᓐᓇᐅᔪᖅ ᑖᒃᑯᐊ ᖃᐅᔨᓴᖅᑕᐅᔭᕇᖅᓯᒪᔫᒐᓗᐊᑦ 
ᑭᓯᐊᓂ ᐆᑦᑐᕋᖅᑕᐅᔫᖅᑲᐃ ᐃᒪᓐᓇᖔᖃᐃ  
ᐅᖃᕈᒪ, ᐆᑦᑐᕋᖅᑕᐅᓕᖅᑐᑦ ᒫᓐᓇ. ᐊᒻᒪᓗ ᑖᒃᑯᐊ 
ᑎᑎᖅᑲᐃᑦ ᐴᖅᑲᖅᑕᐅᔭᕆᐊᓖᑦ 
ᐱᓕᕆᐊᕆᔭᐅᓪᓗᑎᑦ ᒫᓐᓇᐅᔪᖅ. ᑖᒃᑯᐊᓪᓗ 
ᐃᖅᑲᓇᐃᔭᖅᑎᓕᒫᑦ ᓄᓇᕗᒻᒦᑦᑐᐃᑦ 
ᐃᓕᓐᓂᐊᖅᑎᑕᐅᕙᓪᓕᐊᓕᖅᓱᑎᑦ ᑖᔅᓱᒪᐅᑉ 
ᐊᑐᓕᖅᑕᐅᓂᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᑦᓱᒥᖓᑦᓴᐃᓐᓇᖅ ᐅᑏᓐᓇᕋᒪ ᑕᒪᒃᑯᐊ 
ᑲᒪᒋᔭᐅᕙᒃᑐᑦ ᐃᓄᓕᕆᔨᒃᑯᓐᓂᑦ 
ᑲᙳᓇᖅᑐᒃᑰᖅᑐᐃᑦ ᐊᒥᓱᖕᒪᕆᐅᖕᒪᑕ.  
(ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᑕᐃᒪ ᑕᒪᒃᑯᐊ 
ᓄᐊᑕᐅᖃᑦᑕᖅᑐᐃᑦ ᐃᓄᓕᕆᔨᒃᑯᓐᓄᑦ 
ᑐᑭᓯᒃᑲᓐᓂᕈᑎᔅᓴᐃᑦ. ᑕᕝᕘᓇ ᖃᕋᓴᐅᔭᒃᑯᒡᒎᖅ 
ᑲᒪᒋᔭᐅᖃᑦᑕᕐᓂᐊᓕᖅᑐᑦ  

ᑲᙳᓇᖅᑐᕕᔾᔪᐊᕌᓘᖃᑦᑕᓂᐊᕐᖓᑕ. ᑭᓱᓂᓪᓕ 
ᑕᐃᒪ ᐋᖅᑭᑦᑎᕆᓯᒪᕕᓰ ᑖᒃᑯᐊ ᖃᕋᓴᐅᔭᒦᑦᑐᑦ 
ᐱᓵᖅᑕᐅᒍᓐᓇᖃᑦᑕᔾᔮᙱᒻᒪᑕ ᓴᐳᔾᔭᐅᓗᑎᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᐃᓵᖅᑕᐅᑕᑉᐱᐊᕐᖓᑦ ᑭᐅᔪᓐᓇᙱᑕᕋ. 
ᐅᖃᙳᐊᖅᑐᖅ.  
 
>>ᐃᒡᓚᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᑎᒍᒪᔭᒃᑲ ᐅᓪᓗᒥᒨᖓᔪᒥᒃ, 
ᐅᐊᑦᑎᔭᐅᓂᖓ ᐃᓯᖅᑕᐅᔭᐃᒃᑯᑎᖃᖅᑎᑎᑕᐅᓂᖓ 
ᐃᓄᓕᕆᔨᒃᑯᓐᓂᑦ ᑲᑎᒪᖃᑎᖃᖃᑦᑕᖅᓯᒪᒐᒪ 
ᑕᐃᒃᑯᓇᙵᑦ ᑕᑯᔪᓐᓇᐅᑎᓕᕆᔨᐅᔪᓂᒃ 
ᑲᙳᓇᖅᑐᓄᑦ. 
ᐊᑐᓕᖁᔭᐅᓕᐅᖅᓯᒪᖕᒪᑦ ᑕᐃᓐᓇ ᐊᓪᓚᕝᕕᖓᐃᓛᒃ 
ᐊᑐᓕᖁᔭᓕᐅᖅᓯᒪᒻᒪᑦ ᖃᐅᔨᒪᑦᑎᐊᕈᑎᔅᓴᐅᔪᓂᒃ  
ᑲᙳᓇᖅᑐᐃᑦ ᑕᑯᔭᐅᔪᓐᓇᕐᓂᐊᙱᒻᒪᑕ ᐊᒻᒪᑦᑕᐅᖅ 
ᐃᓵᖅᑕᐅᔭᐃᒃᑯᑎᖏᑦ ᐱᓪᓗᒋᑦ.  
 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 
ᖃᓂᔅᓴᖅᑐᑕ ᖃᕋᓴᐅᔭᓕᕆᔨᖏᓐᓂᒃ 
ᐱᓕᕆᖃᑎᖃᖅᐸᑦᑐᒍᑦ ᐃᓵᖅᑕᐅᔭᐃᒃᑯᑎᖏᑦ 
ᐋᖅᑭᑦᑎᓯᒪᑦᑎᐊᕋᓗᐊᕐᒪᖔᑕ ᐳᖅᑐᔪᓂᑦ. ᑖᓐᓇ 
ᑕᕝᕙ ᐱᒻᒪᕆᐅᓛᖑᖃᑕᐅᓯᒪᔪᖅ.  
ᑲᙳᓇᖅᑐᐃᑦ ᐃᓯᖅᑕᐅᔭᐃᒃᑯᑎᖃᑦᑕᖅᑯᐃᑦ ᐊᒻᒪ 
ᒪᑐᐃᖅᓯᒍᑎᖃᖅᑐᑎᑦ ᓇᕿᑦᑕᕆᐊᓕᖕᓂᒃ 
ᐃᓚᖏᓐᓇᖏᓐᓄᑦ ᐃᖅᑲᓇᐃᔭᖅᑎᓄᑦ 
ᑕᑯᔭᐅᔪᓐᓇᖅᑐᑎᑦ. ᐊᐅᓚᑦᑎᔩᓪᓗ ᐊᖓᔪᖅᑳᓪᓗ 
ᑕᑯᔪᓐᓇᖅᑐᐃᑦ. ᐱᑐᐃᓐᓇᐅᒐᑎᒃ. ᑕᒪᒃᑯᐊᓗ 
ᑲᙳᓇᖅᑐᐃᑦ ᑎᑎᕋᖅᓯᒪᔪᐃᑦ 
ᒪᑐᐃᖅᑕᐅᑎᒋᔭᔅᓴᐅᙱᑦᑎᑕᐅᔪᓐᓇᕐᒥᔪᐃᑦ 
ᑮᑦᑕᐅᓯᒪᓪᓗᑎᒃ ᑎᑎᖅᑲᓄᑦ. ᓯᓚᑖᓃᒃᑲᓗᐊᖅᑲᑕ 
ᐊᓪᓛᒃ ᖃᕋᓴᐅᔭᖏᑦ ᑕᐃᒪᐃᓕᖓᓪᓗᑎᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᒥᓂᔅᑕ ᑕᒪᓐᓇ ᑲᙳᓇᖅᑐᓕᕆᖃᑦᑕᕐᓂᖅ 
ᐱᒻᒪᕆᐊᓘᖕᒪᑦ ᐃᓕᑕᕆᑦᑎᐊᖅᓯᒪᖅᑰᕋᔅᓯᐅᒃ 
ᐊᒻᒪᓗ ᐅᕙᒍᑦ ᐃᓕᑕᕆᑦᑎᐊᖅᓯᒪᔭᕗᑦ ᑭᓯᐊᓂ 
ᑎᑎᕋᕐᕕᖃᖃᑦᑕᖅᐸᒃᖢᓂ ᐃᓛᒃ 
ᑕᐃᒪᓐᓇᐃᒋᐊᖃᓪᓚᕆᒃᑲᓗᐊᕐᓗᓂ 
ᐅᔾᔨᖅᓱᑦᑎᐊᕆᐊᖃᓪᓚᕆᒐᔭᖅᑐᐃᑦ ᑖᒃᑯᐊ 
ᓇᓗᓇᙱᑦᑐᖅ. 
 
ᐊᓯᐊᓄᑦ ᓅᓪᓗᖓ ᑖᓐᓇ ᕿᒫᕝᕕᒃ 
ᐅᖃᐅᓯᐅᖅᑲᐅᖕᒪᑦ ᐊᒻᒪ ᒥᓂᔅᑕ ᐅᖃᖅᑲᐅᖕᒥᖕᒪᑦ 
ᑕᒪᒃᑯᐊ ᑕᐃᒪᓐᓇᐃᑦᑐᕐᓚᖕᓂᒃ ᓲᕐᓗ ᓄᓇᓕᖕᓂᒃ 
ᑕᑯᔪᒪᒍᑎᒃ ᐃᒻᒥᓂᒃ ᑭᓯᐊᓂ ᑲᑐᔾᔨᖃᑎᒌᕈᕐᓗᑎᒃ. 
ᑖᓐᓇᓕ ᕿᒫᕝᕕᒃ, ᐃᓛᒃ ᑕᕝᕙᓂ ᐃᖃᓗᖕᓂ 
ᐱᑕᖃᕐᒪᑦ ᐊᒻᒪ ᐊᓯᖏᓐᓂᒃ ᓄᓇᓕᖕᓂᑦ ᑖᒃᑯᐊ 
ᖃᓄᖅᑑᕈᑎᒋᔭᐅᒃᑲᓐᓂᔾᔮᙱᑦᑐᓪᓕ? ᓲᕐᓗ 
ᓱᓇᑐᐃᓐᓇᒃᑯᑦ, ᐃᑲᔫᑎᒃᑯᑦ, ᐊᑭᑐᔪᒃᑯᑦ, 
ᐱᖁᑎᒃᑯᑦ, ᑖᒃᑯᐊ ᓈᒻᒪᑦᓯᐊᖅᑑᑦ? 
ᓈᒻᒪᑦᑎᐊᖅᑐᒃᓴᐅᒐᒥᒃ ᑕᕝᕙᓂ 
ᐅᖃᐅᓯᐅᓯᒪᙱᒻᒪᑕᓕ ᓲᕐᓗ ᕿᒫᕝᕖᑦ ᐅᕝᕙᓘᓐᓃᑦ  
ᐊᓯᖏᑦ ᑕᒪᒃᑯᐊ ᐱᖁᑎᖃᐅᑦᓯᐊᖅᑐᒃᓴᐅᒐᒥᒃ. 
ᖃᓄᑭᐊᖅ. ᑖᔅᓱᒥᖓ ᐊᐱᖅᑯᑎᖃᖅᐳᖓ. 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓵ. 
ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᕆᖕᒪᑦ. ᑖᕝᕘᓇ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᑮᓇᐅᔭᖁᑎᖏᑎᒍᑦ ᑕᐃᑰᓇ ᐱᓕᕆᐊᖅ ᐃᓛᒃ 
ᑐᓂᓯᖃᑦᑕᕋᑦᑎᒍᑦ ᑖᒃᑯᐊ ᕿᒫᕕᒻᒨᖅᑐᑦ. ᐊᒻᒪᓗ 
ᑖᒃᑯᐊ ᕿᒫᕖᑦ ᐊᒻᒪᓗ ᓄᓇᓕᓕᒫᓄᑦ 
ᐊᖑᒻᒪᑎᙱᑦᑐᐃᑦ ᖃᐅᔨᒪᔪᐃᓐᓇᐅᔪᒍᑦ. ᓲᕐᓗ 
ᑖᓐᓇ ᒫᓐᓇᐅᔪᖅ ᐊᕐᓇᓄᑦ ᕿᒫᕕᐅᔪᖅ ᑕᕝᕙᓂ 
ᐃᖃᓗᓐᓂ, 111 ᐳᓴᒥᒃ ᖄᖏᐅᑎᖃᑦᑕᖅᑐᑦ 
ᐊᒥᓲᓂᖏᓐᓄᑦ. ᑕᐃᒪ ᐅᖃᕆᐊᕌᕐᔪᕈᒪᒃᑲᓐᓂᖅᓱᖓ 
ᑕᐃᑲᓂ ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ 
ᒥᓂᔅᑕᐅᙳᐊᖅᓱᖓ, ᒥᓂᔅᑕᐅᙳᐊᖅᓱᖓ, 
ᒥᓂᔅᑕᐅᑲᐃᓐᓇᖅᓯᒪᓪᓗᑕ ᑕᒡᕗᖓ ᐅᖂᑕᒃᑯᑦ 
ᐱᓕᕆᐊᖏᓐᓂᒃ ᐅᓂᒃᑳᓚᐅᕋᒪ, ᑕᐃᒪ 
ᐊᖏᓪᓕᒋᐊᖅᐸᓪᓕᐊᓂᐊᕐᓂᖏᓐᓂᒃ ᑕᕝᕙ  

ᓂᕆᐅᓇᖃᑦᑕᖅᑐᖅ ᑕᐃᒪᓐᓇ ᑕᒪᒃᑯᐊᓪᓗ 
ᑲᑐᔾᔨᖃᑎᒌᑦ ᐱᓕᕆᖃᑎᒋᔪᒪᑦᓯᐊᖅᐸᕗᑦ 
ᑕᒪᒃᑯᓂᖓ ᓴᖅᑭᑦᑎᕙᓪᓕᐊᓂᐊᕐᒪᑕ 
ᐊᖏᓪᓕᕙᓪᓕᐊᓂᕐᒧᓪᓘᓐᓃᑦ. ᑕᐃᒪᓐᓇᐃᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᓂᔅᑕ 
ᐊᕿᐊᕈᖅ. ᑖᒃᑯᐊᖃᐃ ᐅᖂᑕᐃᑦ ᑖᒃᑯᐊᓗ, 
ᐃᓱᒪᒋᔭᐅᓪᓚᕆᔅᓯᒪᒻᒪᑕ  
ᓇᓗᓇᙱᑦᑐᖅ ᐅᓪᓗᒥ ᑕᑯᔪᒍᑦ ᑕᐃᒫᒃ 
ᐊᐱᕆᖃᑦᑕᖅᑐᓄᑦ. ᑕᐃᒪ ᒥᔅᑕ ᖁᐊᓴ 
ᐊᐱᖅᑯᑎᖃᕈᓐᓃᕐᖓᑦ. ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 
ᒥᓂᔅᑕ ᒥᓂᔅᑐᙳᐊᖅ.  
 
>>ᐃᒡᓚᖅᑐᑦ 
 
ᐆᒥᖓ (ᑐᓵᔨᑎᒎᓕᖅᑐᖅ) ᐊᑕᐅᓯᑐᐊᖅ 
ᐊᐱᖅᑯᑎᔅᓴᖃᑐᐃᓐᓇᖅᑐᖓ ᐊᑭᑐᔪᖅᑐᕈᑎᔅᓴᓯᓐᓂ 
ᑕᕝᕙᓂ ᓇᓗᓇᐃᖅᑐᕈᑎᔅᓯᓃᑦᑐᒥᒃ. ᐊᐱᕆᔪᒻᒥᒐᒪ  
ᓴᓂᕋᔭᒃ ᐱᓪᓗᒍ ᓂᕈᐊᖅᑕᐅᕕᒋᓯᒪᔭᕋ ᐅᕙᓂ 
ᐱᓕᕆᐊᔅᓴᓄᑦ ᐸᕐᓇᐅᑎᓄᑦ ᐱᖃᑕᐅᑎᑕᐅᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ’, ᑕᕝᕙᓂ 
ᐃᓚᒋᔭᐅᔪᖅ ᑕᐃᑲᓂᓗ. ᓂᕆᐅᑦᑐᒍᑦ ᑕᕝᕙᓂ 
$10,000−ᐸᓗᓐᓂᒃ ᐃᒡᓗᖓ 
ᐋᖅᑭᒋᐊᖅᑕᐅᓂᖓᓄᑦ ᑐᕌᖓᔪᒥᒃ ᑖᔅᓱᒧᖓ 
ᐸᕐᓇᐅᑎᖃᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂ: ᖁᔭᓐᓇᒦᒃ ᓇᓗᓇᐃᔭᕋᕕᐅᒃ. ᑕᐃᒪᓕ 
ᑖᒃᑯᐊ ᓄᑖᙳᕆᐊᕈᑎᒧᑦ ᑕᑯᓪᓗᒋᑦ ᐊᒥᓲᖕᒪᑕ  

ᓄᑖᙳᕆᐊᕆᐊᓖᑦ ᐃᒡᓗᖁᑎᓯ ᒐᕙᓚᒃᑯᑦ 
ᐃᒡᓗᖁᑎᖏᑦ ᐊᒻᒪ ᒪᓐᓇ 
ᐃᓱᒫᓘᑎᒋᔭᐅᖃᑦᑕᕐᒥᖕᒪᑦ ᓄᓇᓕᕋᓛᑦ 
ᐸᐃᕆᕝᕕᖃᙱᑦᑐᐃᑦ. ᐅᓇᓕᖃᐃ ᑮᓇᐅᔭᖅ ᑖᓐᓇ 
$10,000 ᐃᑲᔫᑎᒋᔪᓐᓇᖅᑕᓯ ᐸᐃᕆᕝᕕᖕᒥ 
ᓴᖅᑭᑦᑎᔪᒪᓐᓂᕈᑎᒃ ᑭᒡᒐᖅᑐᖅᑕᓐᓂ ᓴᓂᕋᔭᖕᒥᓗ 
ᐊᒻᒪᓗ ᐃᒡᓗᓕᐅᑉ ᐃᓚᖓᓂᒃ? 
ᐃᑲᔪᕈᓐᓇᕋᔭᖅᐱᓯᐅᒃ ᑖᒃᑯᐊ ᓴᓂᕐᕙᒡᓗᓯᐅᒃ 
ᐸᐃᕆᕝᕕᖕᒥᙶᒥᒃ ᓴᖅᑭᑦᑎᓗᑎᒃ?  
 
ᐅᖃᖅᑲᐅᒐᕕᑦ ᑕᕝᕙᓂ ᐄ’ ᑕᒪᒃᑯᐊᒎᖅ 
ᕿᑐᕐᖓᕆᔭᐅᔪᐃᑦ ᐅᕝᕙᓘᓐᓃᑦ ᖃᑕᙳᑎᒌᑦ 
ᐃᑲᔪᕈᒪᓂᖅᓴᕆᓂᐊᕋᔅᓯᐅᒃ? ᐅᕙᖓᑦᑕᐅᖅ 
ᐅᒃᐱᕈᓱᒃᑭᓪᓗᖓ ᑕᐃᒪᓐᓇᖃᐃ 
ᓴᓂᕝᕙᐃᔪᓐᓇᙱᒃᑲᓗᐊᖅᐳᓯ ᑕᕝᕗᖓ 
ᐸᐃᕆᕝᕕᒃᓴᓄᑦ? ᑖᔅᓱᒪ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᓵᖅᑕᖓ ᐊᕐᕕᐊᕐᒧᑦ ᐅᐊᓐᓇᖓᓄᑦ ᐊᒻᒪ 
ᑎᑭᕌᓪᔪᐊᒧᑦ. ᓴᓂᕐᕙᐃᓇᔭᕈᔅᓯ ᐱᑕᖃᙱᑦᑐᓂᒃ ᐄ’ 
ᑕᐃᒪ ᐱᓕᕆᐊᔅᓯᓐᓂᑦᑐᖅ 
ᑲᒪᑦᑎᐊᓂᖅᓴᐅᓕᕋᔭᕋᓱᒋᓪᓗᓯ. 
ᑕᐃᒪᓐᓇᐅᔪᓐᓇᙱᒃᑲᓗᐊᖅᐱᓯᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ  
ᐊᐱᖅᑯᑎᔅᓴᐅᒐᔭᕐᒪᖔᖅ ᖃᐅᔨᒪᙱᑦᑐᖓ. ᒥᔅᑕ 
ᐊᕿᐊᕈᕐᒧᑦ ᑭᐅᔭᐅᑎᒐᓱᓕᕐᓚᒍ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈ: ᖁᔭᓐᓇᒦᒃ. ᐃ, 
ᐃᓛᒃ ᑖᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᕗᑦ 
ᐃᓄᓕᕆᔨᒃᑯᓐᓄᑐᐊᖅ ᑐᕌᖓᒻᒪᑕ. ᐅᕗᖓ ᐃᑯᖓ 
ᐃᑯᖓᕈᑎᒍᑳᓪᓚᓕᕐᓗᑎᒍᕈᓐᓇᔾᔮᙱᓐᓇᑦᑎᒍ. 
ᑕᐃᒪᓐᓇᐃᓇᓱᓐᓂᐊᕈᑦᑕ ᑕᕝᕙᓂ ᐃᒡᓗᔪᐊᒥ 
ᑭᓯᐊᓂ ᐊᖏᖅᑕᐅᓇᓱᑲᔭᕐᒥᒐᑦᑕ ᑮᓇᐅᔭᓂᒃ. ᑖᒃᑯᐊ 
ᐸᐃᕆᕖᑦ ᐅᖃᐅᓯᐅᓚᐅᖅᓱᑎᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓂᐊᓃᑎᓪᓗᒍ ᑕᒫᓂ 
ᑕᒪᒃᑯᐊ ᓄᑖᖑᖅᐸᓪᓕᐊᔪᐃᑦ 
ᓴᖅᑭᑕᐅᖃᑦᑕᕐᓂᖏᓐᓂ ᐸᐃᕆᕕᓐᓄᑦ 
ᑖᓐᓇᐅᑎᓪᓗᒍ. ᑖᓐᓇ ᓴᓂᕝᕙᐃᓂᕈᔪᒃ ᐅᕝᕙᓘᓐᓃᑦ 
ᐸᐃᕆᕕᔅᓴᒥᒃ ᓴᖅᑮᒍᒪᓗᓂ ᑕᕝᕘᓇᑦᑕᐅᖅ 
ᑐᔅᓯᕋᕈᓐᓇᕐᒥᒻᒪᑕ ᓄᓇᓖᑦ ᐃᒡᓗᖁᑎᖃᕐᓂᕈᑎᑦ 
ᑕᐃᒪᓐᓇᐃᓕᖓᔪᓂ.  
 
ᑭᓯᐊᓂ ᐅᓇ ᓴᓂᕝᕙᕆᐊᔅᓴᖅ ᐃᑲᔪᖅᑐᕋᔭᙱᑦᑕᕋ  

ᑖᓐᓇ ᖃᐅᔨᒪᔭᐅᑦᑎᐊᕐᒪᑦ ᓴᓂᕋᔭᒻᒦᑦᑐᖅ 
ᐊᓪᓚᕝᕕᖁᑖ 
ᐋᖅᑭᒋᐊᖅᒻᑕᐅᒃᑲᓂᐊᔪᒋᐊᖃᕐᓂᖓᓄᑦ ᑕᓐᓇ 
ᑕᐃᒪᓐᓇ ᐸᕐᓇᔅᓯᒪᔪᑎᒍᑦ ᐊᖏᖅᑕᐅᓇᓱᑉᐳᖓ 
ᑖᒃᑯᐊ ᐊᖏᖁᔨᒐᓗᐊᖅᐳᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑖᒃᑯᐊ ᑮᓇᐅᔭᐃᑦ 
$700,000 ᑐᔅᓯᕋᖅᑕᐅᔪᑦ ᐃᓄᓕᕆᔨᒃᑯᓐᓄᑦ 
ᑕᒪᒃᑯᓂᖓ ᐋᖅᑭᓱᐃᕌᕐᔪᑎᑕᐅᒍᓐᓇᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 
ᐊᕿᐊᕈᖅ. ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᖅᑐᓕᕆᔨᒃᑯᓐᓅᖓᓵᖅᑐᒐᓗᐊᖅ 
ᑐᑭᓯᒋᐊᕋᔅᓵᖅᐳᖓ ᑖᒃᑯᐊ ᐃᓄᓕᕆᔨᒃᑯᑦ 
ᐃᑲᔪᕈᓐᓇᕋᔭᕐᒪᖔᑦ. ᖁᔭᓐᓇᒦᒡᓗ ᓇᓗᓇᐃᔭᓵᕋᕕᑦ 
ᑕᐃᒪᓐᓇᐅᔪᓐᓇᙱᑦᑐᖅ.  
 
ᐱᕕᑭᐊᖅ ᑕᐃᒪ ᑕᒪᒃᑯᐊ ᑖᓐᓇᐃᓛᒃ ᕿᒫᕝᕕᒃ 
ᐊᒃᓱᕉᑕᐅᖃᑦᑕᖅᑐᒃᓴᐅᖕᒥᖕᒪᑦ ᐱᓗᐊᖅᑐᒥᒃ 
ᓄᓇᓕᕋᓛᕐᒥᐅᑕᐅᓪᓗᓂ ᓇᒧᑦ ᕿᒫᕝᕕᒃᑕᖃᖅᐸ. 
ᖃᐅᔨᒪᕗᑎᖅᑲᐃ ᑖᒃᑯᐊ ᓄᓇᓖᑦ ᑭᒡᒐᖅᑐᕐᕕᒋᔭᒃᑲ 
ᖃᔅᓯᒥ ᕿᒫᕝᕕᒃᑕᖃᕐᒪᖔᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒫᓂ ᕿᒫᕖᑦ ᑕᒪᐅᙵ 
ᕿᒫᔭᖅᑐᖃᑦᑕᖅᑐᑦ. ᒫᓐᓇ ᕿᒫᕕᑐᐊᑦᑎᐊᖑᓯᒪᒻᒪᑦ 
ᒫᓐᓇᐅᔪᖅ ᑖᒃᑯᓄᖓ ᕿᒫᕕᓪᓚᑦᑑᓄᑦ ᓄᓇᓕᖕᓂ 
ᓄᓇᓕᖏᑦ ᕿᑭᖅᑖᓗᖕᒦᑦᑐᐃᑦ. ᑕᕝᕙᓂ 
ᐃᖃᓗᓐᓅᖓᔪᒥᒃ ᑐᕌᖓᔪᖃᖅᑐᑐᐊᖑᓯᒪᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᖔᓯᑦ. ᐅᓪᓗᒥ ᓇᓗᓇᕈᓘᔭᕐᒪᑦ 
ᐅᕙᓐᓄᑦ. ᑭᓯᐊᓂ ᖁᔭᓐᓇᒦᖔᓯᑦ  

ᑭᐅᑲᑕᒍᓐᓇᕋᕕᖓ. ᐅᓇᓕ 
ᐃᑲᔪᖅᓱᒃᑲᓐᓂᕋᔭᕋᓗᐊᖅᐸᕋ ᑕᒪᒃᑯᐊ 
ᓄᓇᓕᕋᓛᕐᒥᐅᑕᐅᔪᑎᒍᑦ ᖃᓄᒃᑲᓐᓂᖅ 
ᐃᓄᓕᕆᔨᒃᑯᓐᓂᒃ ᐃᑲᔪᖅᑕᐅᔪᓐᓇᕐᒪᖔᑕ ᑕᒡᕙ 
ᑖᒃᑯᐊ ᐊᓯᐊᓄᐊᑳᓪᓚᐅᔭᕐᒥᔪᖅ.  
 
ᐃᒪᓐᓇ ᐱᕈᖅᓴᐃᓂᖅ ᕿᑐᕐᖓᕆᔭᑦᑎᓐᓂᒃ 
ᐊᒃᓱᕈᐊᕆᔭᐅᓲᖑᖕᒪᑦ ᒐᕙᒪᒃᑯᓐᓂ. ᐃᒪᓐᓇᖃᐃ, 
ᐅᓇ ᐊᐱᖅᑯᑎᐅᙱᑦᑐᖅ ᐃᑲᔫᑎᒃᓴᑐᐃᓐᓇᕐᒥᒃ 
ᐅᖃᕈᒪᓯᑳᓪᓚᒃᐳᖓ, ᑭᐅᔪᒪᒍᕕᑦ ᑭᐅᔪᓐᓇᖅᐳᑦ, 
ᑭᐅᙱᒃᑲᓗᐊᕈᕕᓪᓗ ᖃᓄᐃᒃᓴᕐᓇᖓ. ᑕᐃᒪᓕ 
ᑕᒪᒃᑯᐊ ᓄᓇᓕᕋᓛᖑᔪᐃᑦ ᖃᓄᒃᑲᓐᓂᖅ 
ᐃᑲᔪᕋᓱᒍᓐᓇᖅᐱᓯᐅᒃ ᑖᒃᑯᐊ ᐃᓄᓕᕆᔨᒃᑯᑦ 
ᑎᑎᕋᕐᕕᖃᖅᑎᓪᓗᒋᑦ, ᖃᓄᒃᑲᓐᓂᖅ ᑕᒪᒃᑯᐊ 
ᕿᑐᕐᖓᕇᑦ ᖃᓄᖅ ᐱᕈᖅᓴᐃᑦᑎᐊᕐᓂᕐᒥᒃ 
ᐃᑲᔪᖅᓱᕈᓐᓇᖅᑎᐊᖅᑐᒃᓴᐅᖕᒥᒐᔅᓯᐅᒃ. 
ᓂᖃᐃᓱᕐᓂᑐᐃᓐᓇᒃᑰᙱᑦᑐᖅ, 
ᐃᖅᑲᓇᐃᔮᖅᑖᖅᑎᓐᓇᓱᒡᓗᒋᓪᓗ? ᑕᐃᒪᓐᓇ 
ᐃᑲᔫᑎᒃᓴᑐᐃᓐᓇᕐᒥᒃ ᓴᖅᑭᑦᑎᔪᒪᓯᑳᓪᓚᒃᐳᖓ. 
ᖁᔭᓐᓇᒦᒡᓗ ᑭᐅᔪᓐᓇᓵᕋᕕᐅᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. 
ᑭᐅᒋᐊᕈᒪᕕᐅᒃ ᒥᓂᔅᑕ ᐊᕿᐊᕈᖅ? 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ. 
ᑕᒪᒃᑯᐊᖏᓛᒃ ᓄᓇᓕᓕᒫᖑᓇᓱᒃᑑᒐᓗᐊᑦ 
ᐸᓖᓯᒃᑯᓐᓂᑦ ᐱᓕᕆᖃᑎᖃᖅᓱᑕ ᐃᓄᓕᕆᔨᒃᑯᓪᓗ,  
ᑲᑉᐱᐊᓇᖅᑐᒦᑦᑐᖃᓪᓚᑦᑖᖅᐸᑦ ᓄᓇᓕᖕᓂ 
ᕿᒫᕕᐅᙱᓪᓗᓂ ᐃᔨᕆᐊᖅᑐᕐᕕᒃ, 
ᐃᔨᕆᐊᖅᑐᕐᕕᒃᓴᓂᒃ. ᑕᐃᒪᓐᓇᐃᓕᖓᔪᓂᒃ 
ᐸᕐᓇᐅᑎᖃᖃᑦᑕᕐᒥᔪᒍᑦ. 
ᐅᖃᐅᓯᕆᔭᐅᔪᒪᖃᑦᑕᙱᑦᑐᖅ ᐄ, ᐃᓐᓇ ᔪᐃᓕᐅᑉ 
ᐃᒡᓗᖓᓂᒃ ᑕᐃᑲ ᑮᓇᐅᔭᓂᒃ ᑮᓇᐅᔭᐃᑦ 
ᐊᑐᖅᑕᕗᑦ ᑕᐃᒪ ᔪᐃᓕᐅᑉ ᐃᒡᓗᖓᓄᑦ ᑐᕌᖓᔪᒧᑦ 
ᑕᐃᒪᓐᓇᐃᓕᖓᔪᓂᒃ ᑕᐃᒪᓐᓇ ᐅᓂᒃᑳᕆᐊᒃᓴᖅ 
ᐅᓗᕆᐊᒋᖃᑦᑕᕋᑦᑎᒍᑦ, ᑲᙳᓇᕐᓂᖏᓐᓄᑦ. 
 
ᑭᓯᐊᓂ ᓄᓇᓕᓕᒫᐸᓗᐃᑦ ᑕᐃᒪᓐᓇᐃᑦᑐᖃᐅᖅᑐᑦ 
ᐊᒻᒪᓗ ᐸᓖᓯᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑖᒃᑯᐊ 
ᐱᓕᕆᖃᑎᒌᒃᓱᑎᑦ. ᐅᓂᒃᑳᕆᐊᒃᓴᖅ 
ᑲᙳᒋᔭᐅᖃᑦᑕᕐᒪᑦ, ᐊᒻᒪᓗ ᑲᙳᓇᖅᓱᓂ.  

ᖃᐅᔨᒪᔭᐅᓕᕈᓂᓕ ᑕᐃᒪ 
ᐅᐸᑦᑕᐅᖔᓕᖃᑦᑕᕐᓂᐊᕐᒥᖕᒪᑦ ᑖᒃᑯᐊ 
ᐱᓕᕆᔨᐊᓐᓅᖃᑦᑕᖅᑐᐃᑦ ᐱᓕᕆᖃᑦᑕᖅᓱᑎᒃ.  
 
ᐅᓪᓗᒥᓗ ᒥᓂᔅᑕᐃᑦ ᐅᖃᐅᓯᖃᖅᑎᓪᓗᒋᑦ ᑕᐃᓐᓇ 
ᐅᓂᒃᑳᕆᖅᑲᐅᔭᕋ $170,000−ᓂᒃ 
ᐊᑐᖅᓯᒪᓕᖅᑐᒍᑦ ᐃᓅᓂ, ᖃᓄᕐᖑᓇ? 
ᐃᓄᙳᐃᓂᖅ, ᐃᓄᙳᐃᓂᐅᓂᕋᖅᑕᐅᔪᖅ ᑕᐃᑰᓇ, 
ᑕᐃᑰᓇ ᑕᕝᕙ ᐱᓕᕆᓇᓱᖃᑦᑕᖅᑐᒍᑦ ᑖᒃᑯᐊ 
ᐃᓅᓯᖃᑦᑎᐊᕋᓱᖃᑦᑕᕐᓂᕐᒧᑦ ᑐᕌᖓᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᓂᔅᑕ 
ᐊᕿᐊᕈᖅ. ᒥᔅᑕ ᖃᒪᓂᖅ. ᐃᕝᕕᐅᓕᖅᑐᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᐃᑦ ᑕᐅᑐᒃᖢᒋᑦ ᐊᑐᖅᑕᐅᓂᐊᖅᑐᑦ 
ᓄᓇᓯᐅᑎᓄᑦ. ᐊᕙᓂᑲᓪᓛᕐᔪᒃ ᐊᑐᕐᓂᐅᔭᕐᒪᑕ. 
ᑖᒃᑯᐊ ᒥᓂᔅᑕᐅᓚᐅᑲᒃᑑᑉ ᐱᓕᕆᕝᕕᒋᔭᖏᑦ. 
$135,000−ᓂᒃ ᐊᑐᕈᒪᖦᖤᖅᐳᑦ ᓄᓇᓯᐅᑎᓄᑦ 
ᑕᒫᓂ ᓄᓇᕘᒥᐅᒃᓴᐅᔪᖅ ᑖᒃᑯᓇᓂ 
ᐊᕕᒃᑐᖅᓯᒪᔪᓂᒃ ᕿᑭᖅᑖᓗᒃ, ᑭᕙᓪᓕᖅ 
ᕿᑎᕐᒥᐅᓂᓗ.  
 
ᑕᐃᒪ ᑖᓐᓇ ᐱᓕᕆᕝᕕᐅᔪᖅ ᐃᓚᒌᓄᑦ 
ᐱᔨᑦᓯᕋᖅᑎᓄᑦ 2020-2021 ᑮᓇᐅᔭᖅᑐᕈᑕᐅᔪᒪᔪᑦ 
ᓇᓚᐅᑦᑖᖅᑕᐅᓯᒪᔪᑦ ᒥᑭᑦᑐᓄᑦ ᐱᖁᑎᕐᔪᐊᓄᑦ 
ᓇᓗᓇᐃᖅᑕᐅᓯᒪᔪᑦ ᐱᖓᓱᓂᒃ ᓄᑖᓂᒃ 
ᓄᓇᓯᐅᑎᓂᒃ ᓇᓗᓇᐃᖅᓯᓯᒪᖕᒪᑕ. ᑖᒃᑯᓇᙵᑦ 
ᑲᑎᒪᔨᕋᓛᓂᒃ ᓇᓗᓇᐃᖅᑕᐅᓯᒪᔪᑦ ᓄᓇᓯᐅᑏᑦ 
ᓂᐅᕕᐊᖑᓂᐊᖅᑐᑦ ᓄᓇᓕᖕᓄᑦ,  
ᐱᔨᑦᑎᕋᐅᑕᐅᓂᐊᕐᓗᑎᒃ ᓄᓇᖏᓐᓂᒃ. ᖃᔅᓯᐅᕙᑦ 
ᑖᒃᑯᐊ ᓄᓇᓖᑦ ᓄᓇᓯᐅᑎᑖᕆᐊᖃᖅᑐᑦ ᒪᕐᕉᒃ 
ᐅᖓᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓄᓇᓯᐅᑎᑖᕐᓂᐊᕈᑎᑦ 
ᐃᓄᖏᑦ 1,000 ᐅᖓᑖᓃᑉᐸᑕ ᒪᕐᕉᒃ ᐅᖓᑖᓂ 
ᓄᓇᓯᐅᑎᖃᕆᐊᖃᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 
ᐊᕿᐊᕈᖅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓂᕈᐊᖅᑕᐅᕋᑖᑦᑎᐊᖅᖢᖓ ᐃᖏᓕᓵᖅᖢᖓ 
ᐊᐱᖅᓲᑎᒃᓴᖃᐅᔭᑲᓪᓚᑲᐅᔭᙱᖦᖢᖓ, 
ᑭᖑᓪᓕᖅᐹᒥᖃᐃ ᐊᐱᕆᒍᒪ, ᖃᓪᓗᓇᐅᔭᕐᓗᖓ. 
 
(ᑐᓵᔨᑎᒎᓕᖅᑐᖅ) ᖃᓄᖅ ᑕᒪᓐᓇ ᐃᓱᒪᓕᐅᕐᓂᖓ 
ᐊᒃᑐᐃᓂᖃᕐᓂᐊᖅᐸ ᐃᓚᒌᓄᑦ ᐱᔨᑦᑎᖅᑎᖏᑕ 
ᐸᕐᓇᐅᑎᓕᐅᕋᓱᐊᕐᓂᖏᓐᓂᒃ ᑕᒪᐃᓐᓂᒃ 
ᐃᖅᑲᓇᐃᔮᒃᓴᕆᔭᐅᔪᒪᔪᓄᑦ ᐸᕐᓇᐃᔩᑦ 
ᐊᐅᓚᑦᑎᔾᔪᑎᓯᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓕᑦᑎᒎᕐᓗᖓ ᒥᓂᔅᑕᐅᑉ ᑐᖓᓕᖓ 
ᓂᐊᒍᓪ ᑭᐅᔪᓐᓇᖅᐹᖃᐃ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᔅ ᓂᐊᒍᓪ. 
 
ᓂᐊᒍᓪ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐃᖅᑲᓇᐃᔮᒃᓴᕆᔭᐅᔪᒪᔪᓄᑦ ᐱᕙᓪᓕᐊᑎᑦᑎᔩᑦ  
ᐱᓪᓗᒋᓪᓕ ᐅᓪᓗᒥᐅᔪᖅ ᐸᕐᓇᐅᑎᕗᑦ ᐅᑕᖅᑭᓗᑕ 
ᐱᔾᔪᑎᖃᖅᖢᑕ, ᐊᑕᐅᓯᖅ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᑎᕋᖅᑏᑦ ᑐᖅᑯᐃᕕᖏᑦ ᖃᕋᓴᐅᔭᒃᑯᑦ 
ᑲᒪᒋᔭᐅᕙᓪᓕᐊᒐᓱᐊᕐᒪᑦ ᓱᓕ. ᑕᐃᑲᙵᓪᓗ, ᐊᑐᓂ 
ᑐᖅᑯᐃᕈᑎᖏᑦ ᖃᕋᓴᐅᔭᒃᑯᑦ ᐱᓕᕆᐊᖏᑦ ᐃᓚᒌᑦ 
ᐱᔨᑦᑎᕋᖅᑕᐅᓂᖏᓐᓄᑦ ᑲᓱᖅᑎᑕᐅᒋᐊᖃᖅᓯᒪᖕᒪᑕ. 
ᐊᑐᓕᖅᐸᓪᓕᐊᓕᕐᒥᒐᑦᑕᓗ. ᐃᓕᓐᓂᐊᖅᑏᑦ 
ᑮᓇᐅᔭᖅᑎᒍᑦ ᐃᑲᔫᓯᐊᖏᑦ ᐱᓕᕆᐊᖓ 
ᐃᓕᓐᓂᐊᕐᓂᓕᕆᔨᒃᑯᓐᓅᖅᑎᓐᓇᓱᐊᕋᑦᑎᒍᑦ 
ᑕᐃᒪᐃᒻᒪᑦ ᐅᓪᓗᒥᐅᔪᖅ ᐋᖅᑭᒃᓱᖅᓯᒪᓂᖃᐅᕐᒪᑕ 
ᐃᓚᒌᑦ ᐱᔨᑦᑎᕋᖅᑎᒃᑯᖏᓐᓂᒃ ᐊᓯᔾᔨᐸᓪᓕᐊᒻᒪᑕ 
ᐊᒻᒪᓗ ᓱᖏᐅᑎᑎᑦᑕᕆᐊᖃᕋᑦᑎᒍᑦ ᑐᖅᑯᐃᕕᕗᑦ 
ᐊᐅᓚᑦᑎᒍᑎᖏᑦ ᖃᕋᓴᐅᔭᒃᑯᑦ ᐸᕐᓇᐅᑎᖓᓗ.  

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓂᐊᒍᓪ. 
ᑕᐃᒪ ᒥᔅᑕ ᕿᙳᖅ. ᐃᕝᕕᐅᓕᖅᑐᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 
ᑐᙵᓱᒡᓕ ᐃᑲᔪᖅᑎᒋᔭᐃᓗ.  
 
ᐆᒥᖓ ᐊᐱᕆᔪᒪ’ᓗᖓ ᐊᐱᖅᑯᑕᐅᔪᖅ 
ᐅᐃᒍᒋᐊᖅᕼᐃᓐᓇᕐᓗᒍ ᕿᒫᕕᐅᑉ ᒥᒃᕼᐋᓄᑦ. 
ᓄᓇᓕᖕᓂ ᐅᐊᑦᓯᐊᖅ ᐅᓐᓂᖅᑐᖃᕼᐋᖅᑯᖅ ᑕᒫᓂ 
ᐃᖃᓗᖕᓂ ᕿᒫᕝᕕᒃᑕᖃᕐᒪᑦ. ᑕᐅᕙᓂᓕ 
ᐊᖏᓪᕋᑉᑎᒻᓂ ᐊᕐᓇᓄᑦ ᕿᒫᕕᒃᑕᖃᕐᒪᑦ ᑭᕼᐃᐊᓂᑦ 
ᐊᖑᑎᓄᑦ ᐱᑕᖃᙱ’ᒪᑦ. ᐅᓇ ᐃᕼᐃᒪᒋᓪᓗᒍ 
ᐊᐱᖅᑯᑎᒋᕙᕋ, ᑖᓐᓇ ᐊᕐᓇᓄᑦ ᕿᒫᕝᕕᐅᔪᖅ 
ᑲᑎᒪᔨᕋᓛᖃᕐᒪᑦ ᑭᕼᐃᐊᓂᐅᔾᔪᑦ ᐱᑕᖃᖅᑯᖅ. 
ᑖᓐᓇ ᐊᖑᑏᑦ ᕿᒫᔪᒃᕼᐋᓂᒃ ᑐᒃᕼᐃᖅᑐᕐᓂᐊᖅᐸᑕ 
ᓇᓕᐊᒃᑰᕋᔭᖅᐸᑦ ᕼᐋᒻᓚᒃᑯᑦ ᐅᕝᕙᓘᓐᓃᑦ ᑖᑉᑯᐊ 
ᐊᕐᓇᐃ ᕿᒫᕝᕕᐊᑕ ᑲᑎᒪᔨᕋᓛᖏᑦᑕ ᐊᑖᒍᑦ? 
ᐃᒃᕼᐃᕙᐅᑕᓖᒃ, ᐊᐱᑦᓯᐊᕐᓂᕈᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᙳᖅ. ᕿᒫᕖᑦ ᐅᖃᐅᓯᐅᔪᒪᒍᑎᑦ. ᒥᓂᔅᑕ ᑕᕝᕙᓂ 
ᐊᐅᓚᔾᔪᑎᓂᒃ ᒪᑭᒪᔾᔪᑎᓐᓃᓐᓂᕋᖅᖢᑕ ᑕᐃᒫᒃ 
ᑭᐅᓂᐊᖅᑐᒃᓴᐅᕗᖅ. ᒥᓂᔅᑕ ᐊᕿᐊᕈᖅ. ᖁᔭᓐᓇᒦᒃ, 
ᒥᔅᑕ ᕿᓐᖑᖅ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᑰᓈᖅᑐᑦ. ᑕᒪᒃᑯᐊ 
ᓴᖅᑮᒍᒪᔪᐃᑦ ᓴᖅᑮᒍᒪᔪᑦ ᑲᑐᔾᔨᖃᑎᒌᒃᑯᑦ 
ᐅᕝᕙᓘᓐᓃᑦ ᕼᐊᒻᓚᒃᑯᑎᒎᕈᓐᓇᕐᒪᑕ. ᑖᓐᓇ 
ᐅᖃᐅᕆᒐᑖᖅᑕᖓᑕ ᒪᓕᒐᓕᐅᖅᑎᐅᖃᑎᒪ, 
ᐊᖑᑎᓄᑦ ᑐᕌᖓᔪᓂᒃ ᕿᒫᕕᒃ. ᑕᐃᒪᓐᓇᐃᑦᑐᒥᒃ 
ᓴᖅᑭᔮᖅᑐᖃᙱᑦᑐᖅ ᒫᓐᓇᐅᔪᖅ. ᑭᓯᐊᓂ ᑖᓐᓇ 
ᐅᖃᐅᓯᐅᕙᓪᓕᐊᓕᖅᓱᓂᓗ ᐊᒻᒪᓗ ᓂᕆᐅᑉᐳᒍᑦ 
ᑕᒪᒃᑯᓂᖓ ᓴᖅᑭᑦᑐᖃᕈᒫᕐᓂᖓᓂᒃ. ᑭᓯᐊᓂ 
ᑕᐃᑰᓇ ᑮᓇᐅᔭᓂᒃ ᐃᑲᔪᕋᓱᓐᓂᐊᕈᑦᑕ ᑕᐃᑰᓇ 
ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᒃᑯᑎᒎᕋᔭᖅᑐᒍᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. ᒥᓂᔅᑕ ᕿᒫᕕᐅᑉ ᐊᓯᐊᓄᑦ 
ᐊᐱᖅᑯᑎᒃᓴᖃᖅᐲᑦ? ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᐅᓇ 
ᐊᕼᐃᐊᓄᑦ ᐊᒃᓴᓘᑎᑉ ᒥᒃᓵᓄᑦ 
ᐊᐱᖅᑯᑎᒋᓂᐊᕼᐋᕐᓗᒍ ᑐᑭᓯᑦᓯᐊᕈᒪᓪᓗᖓ ᐆᒥᖓ 
ᐊᐱᖅᑯᑎᖃᖅᑯᐊ ᐃᕼᐅᒪᓕᕆᔨᓗ ᐃᓄᓕᕆᔨᓗ 
ᐊᑕᐅᑦᓯᒥᒃ ᕼᐊᓇᐅᒐᖃᖅᐸᑦ? ᐅᕝᕙᓘᓐᓃᑦ ᓇᓕᐊᒃ 
ᐊᑖᓃᑉᐸ? ᐊᒃᕼᐊᓘᑎᑉ ᒥᒃᕼᐋᓄᑦ 
ᐊᐱᖅᑯᑎᖃᕐᓂᐊᕆ’ᓗᖓ. ᒥᓂᔅᑕᑉ ᑭᐅᔪᓐᓇᖅᐸᒍ 
ᑖᓐᓇ ᐊᐱᖅᑯᑎᒋᔪᒪ’ᓗᒍ. ᐃᒃᕼᐃᕙᐅᑕᓖᒃ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᒪᕐᕈᐃᓕᖓᐃᔪᐃᑦ. ᐃᓄᓕᕆᔨᒃᑯᑦ 
ᐃᓄᓕᕆᔨᒃᑯᓐᓂᒃᓱᑎᑦ, ᐃᓱᒪᓕᕆᔨᒃᑯᑦ 
ᐋᓐᓂᐊᖃᙱᑦᑐᓕᕆᔨᒃᑯᓐᓃᑦᓱᑎᑦ. ᑕᒪᒃᑯᐊ 
ᓄᓇᓯᐅᑎᖏᑦ ᐊᑐᖅᑐᐊᕐᓂᐊᕈᑎᑦ 
ᐊᖏᖃᑎᒌᒃᓯᒪᓪᓗᐊᖅᑑᒃ ᐅᕝᕙᓘᓐᓃᑦ 
ᐊᕕᓯᒪᓪᓚᑦᑖᕐᓗᑎᑦ ᐊᕕᓯᒪᓂᐊᖅᑐᑦ.  
 
ᑕᐃᒪᓐᓇ ᐊᔾᔨᒌᙱᐊᕐᔪᖃᑦᑕᐅᑎᖃᑦᑕᕐᒥᒻᒪᑕ 
ᓄᓇᓖᑦ ᓇᓪᓕᐊᒃᑰᖓᒻᒪᒃᑭᐊᖅ. ᑖᓐᓇ 
ᓄᓇᓕᖁᑎᓐᓃᕖᑦᑐᖅ ᖃᓄᐃᓕᖓᓪᓚᕆᒻᒪᑭᐊᖅ 
ᑐᑭᓯᐅᒪᓇᒍ. ᑭᓯᐊᓂ ᓂᕆᐅᓇᖅᑐᖅ ᐃᓄᓕᕆᔨᒃᑯᑦ 
ᐃᓄᓕᕆᔨᒃᑯᑦ ᓄᓇᓯᐅᑎᖓᓂᒃ ᐊᑐᕋᖅᓱᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᓂᔅᑕ 
ᐊᕿᐊᕈᖅ. ᒥᔅᑕ ᕿᙳᖅ. ᓱᓖ? ᑕᐃᒪ? ᐄ’. 
ᐊᑎᖁᑎᖃᕈᓐᓃᕋᒪ (ᑐᓵᔨᑎᒎᓕᖅᑐᖅ) ᐅᕙᓃᑦᑐᒍᑦ 
D-3 ᐃᓄᓕᕆᔨᒃᑯᑦ ᑮᓇᐅᔭᖏᑦ $700,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 
>>ᐃᒡᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): D-2−ᒧᑦ ᐅᑎᕈᓐᓇᕈᔅᓯ 
ᐃᓄᓕᕆᔨᒃᑯᑦ ᑲᑎᓐᓂᖏᑦ ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᑦ $700,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᐊᓛᑦ ᐊᖏᖅᐸᑦ 
ᑖᒃᑯᐊ ᐃᓄᓕᕆᔨᒃᑯᑦ ᐱᔭᕇᖅᑕᕗᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 
ᐊᓂᑎᑲᐃᓐᓇᓚᐅᒃᑭᑦ. 5−ᒥᓂᑦᓯ 
ᓄᖅᑲᖓᑲᐃᓐᓇᕐᓗᑕ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 14:37ᒥ ᑲᔪᓯᓪᓗᑎᓪᓗ 
14:45ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020 - 
2021 - ᒪᓕᒐᓕᐅᕐᕕᐅᑉ ᑎᑎᕋᕐᕕᖓ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒋᑦᑎ. ᑲᑎᒪᓂᖅ 
ᒪᑐᐃᖁᓕᕐᒥᒐᒃᑯ ᐊᐱᕆᔪᒪᓕᕆᕙᖓ ᐅᖃᖅᑎ 
ᒥᑭᙳᐊᖅ ᐃᖅᑲᓇᐃᔭᖅᑎᓂᒃ ᓵᔅᓰᓐᓃᖃᑎᖃᕈᕖᑦ? 
ᒥᔅᑕ ᒥᑭᙳᐊᖅ.  
 
ᐅᖃᖅᑎ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 
ᐅᖃᖅᑎ ᐃᖅᑲᓇᐃᔭᖅᑎᖓᓗ ᑕᕝᕗᖓ 
ᓵᑦᓯᓐᓅᖁᓪᓗᒋᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑖᖅ (ᑐᓵᔨᑎᒍᑦ): ᐃᖅᓱᖅᑏ, 
ᐃᓯᖅᑎᓚᐅᑎᒃᑭᑦ ᐃᖅᑲᓇᐃᔭᖅᑎᖏᑦ.  
 
ᑎᑎᕋᖅᓯᒪᓂᐊᕐᒪᑦ ᐅᖃᖅᑏ ᑭᓇᐅᖕᒪᖔᖅ 
ᐃᖅᑲᓇᐃᔭᖅᑏᑦ ᐅᖃᐅᓯᕆᓚᐅᕈᒃ.  
 
ᐅᖃᖅᑎ: ᒪ’ᓇ, ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ 
ᑎᑎᕋᖅᑎᒋᔭᖅᐳᑦ ᒥᔅᑕ ᔮᓐ ᑯᐊᒃ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐊᑏ ᒪᑐᐃᕈᑎᖕᓄᑦ ᐱᒋᐊᓕᕆᑦ. ᐅᖃᖅᑏ.  
 
ᐅᖃᖅᑎ: ᒪ’ᓇ, ᐃᒃᕼᐃᕙᐅᑖᖅ, ᒪᓕᒐᓕᐅᖅᑏᓪᓗ, 
Hᐋᑉᓯᓐᓃᒃᐳᖓ ᐅᑉᓗᒥ. ᑖᒃᑯᐊ HᐊᖅᑭHᐃᒪᔭᖅᐳᑦ 
ᐸᕐᓇᒃHᐃᒪᔭᖅᐳᑦ 2020-2021 ᐊᖏᔪᖅᑑᑎᓂᒃ 
ᒪᓕᒐᓕᐅᕐᕕᐅᑉ ᐃᓗᐊᓂ. 
 
ᒪᓕᒐᓕᐅᖅᑏᑦ ᐅᔾᔨᕈHᐅᒃᐳᑦ ᑖᒃᑯᐊ 
HᐊᖅHᐃHᐃᒪᔭᖅᐳᑦ ᐋᖅᑭᖅᓱᖅᓯᒪᔭᖅᐳᑦ 2021 
ᐊᖏᔪᖅᑑᑏᑦ. ᐊᓪᕌᓂᒥᒃ, ᒥᑭᓂᖅᓴᐅᖕᒪᑕ. 
ᐊᖏᖅᑕᐅᔪᒪᑉᓗᑕ ᐊᒻᒪᓗ ᑐᒃᓯᕋᐅᑎᒋHᐃᒪᔭᖅᐳᑦ 
ᐊᓪᕌᓂᐅᓚᐅᖅᑐᖅ 2019-2020 
ᑮᓇᐅᔭᖅᑑᑎᖏᓐᓂᒃ. ᑖᒻᓇ ᐱᔾᔪᑎᖃᖅᑐᖅ 
ᐊᓪᕌᓂᐅᓚᐅᖅᑐᖅ ᑕᐃᒪ ᐱᕙᓪᓕᐊᓕᓚᐅᕐᒪᑦ 
ᑕᒪᓐᓇ ᓄᑖᙳᖅᑎᕆᕙᓪᓕᐊᓂᖅᑐᑦ ᑐHᐋᔾᔪᑎᓂᒃ 
ᐊᒻᒪᓗ ᑕᐅᑐᓐᓇᕈᑎᓂᒃ ᐅᑉᓗᒥᒧᑦ ᐊᖑᖕᒪᖁᓪᓗᒋᑦ 
ᑕᒪᒃᑯᐊ ᐊᑐᖅᑕᕗᑦ, ᓂᐱᖃᐅᑏᑦ ᐊᒻᒪᓗ 
ᐅᐊᔭᓕᐅᕈᑏᑦ.  
 
(ᑐᓵᔨᑎᒎᓕᖅᑐᖅ) ᐅᑯᐊ 
ᐊᐅᓚᔪᓐᓇᑦᑎᐊᕋᓗᐊᕐᒪᖔᑕ ᐃᑲᔪᖅᓱᐃᓗᓂ 
ᑐᕌᒐᕆᔭᑦᑎᓐᓂᒃ ᑖᓐᓇ ᑎᒥᖁᑎᒋᔭᑦᑕ 
ᑲᑎᒪᔨᐅᔪᓄᑦ ᐊᑐᐃᓐᓇᐅᖁᓪᓗᒋᑦ ᓄᓇᕗᒻᒥᐅᓄᑦ. 
ᑕᐃᒪ ᑕᕝᕗᖓ ᓇᖕᒥᓂᖅ 
ᐅᐸᒍᑎᔪᓐᓇᖃᑦᑕᙱᑦᑐᓄᑦ. ᑕᐃᒪ ᒪᓕᒐᓕᐅᖅᑎ 
ᐃᖅᑲᐅᒪᓂᐊᕐᓗᓂ ᑖᓐᓇ ᑲᔪᓯᑦᑎᐊᕐᓂᖅ ᑖᓐᓇ  
ᐆᒃᑐᖅᑕᐅᔪᖅ ᐆᒃᑐᖅᑕᐅᓚᐅᕐᒪᑦ ᑕᖅᑭᐅᓚᐅᖅᑐᒥᒃ 
ᑖᒃᑯᐊ ᑖᒃᓱᒪᑉ ᐅᓪᓗᕐᒥ ᐊᑕᐅᓯᕐᒥᒃ 
ᑲᑎᒪᕐᔪᐊᕐᓂᕆᓚᐅᖅᑕᖓ. 
 
ᑖᒃᑯᐊ ᑕᕝᕙ ᒪᑐᐃᕈᑎᒃᑲ. ᖁᔭᓐᓇᒦᒃ 
ᒪᓕᒐᓕᐅᖅᑎᓪᓗ ᐃᑲᔪᖅᓱᐃᒐᔅᓯ. ᖁᔭᓐᓇᒦᓪᓗ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ 
ᒥᑭᙳᐊᖅ. ᐅᖃᐅᓯᒃᓴᑐᐃᓐᓇᖅᑕᖃᖅᐹ? 
ᑕᑯᙱᓐᓇᒪ A−3-ᒨᕐᓗᖓ, ᑖᒃᑯᐊ 
ᑮᓇᐅᔭᖅᑐᕆᑎᒃᓴᐃᑦ, ᒪᓕᒐᓕᐅᕐᕕᐅᑉ ᐊᒡᓚᒡᕕᖓ, 
ᐊᐅᓚᓂᖏᓐᓄᑦ, $275,000 ᐊᐱᖅᑯᑎᑕᖃᖅᐹ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᖃᖅᑎᑦᓯᔨᒧᑦ 
ᐊᐱᖅHᐅᕕᖃᓚᐅ’ᓈ ᐊᐱᖅHᐅᕈᐊᕋᑉᑯ 
ᐱᕕᖃᓚᐅᕐᓂᒥᓂ. ᐊᑕᐅHᐃᑐᐊᕐᒥᓪᓗ 
ᐊᐱᖅᑯᑎᖅᑯHᐃᒃHᐊᖃᖃᖅᖢᖓ. ᑖᒃᑯᐊ 
ᐅᐊᔪᓕᐅᕈᑏᑦ ᓄᑖᙳᖅᑎᕐᓂᐊᕐᒪᑕ, 
ᖃᐅᔨᒪᓗᑦᑖᕈᑉᑕ ᓄᑖᑦ ᖃᓄᖅ ᒪᑯᐊ 
ᐅᐊᔪᓕᐅᕈᑎᑦ ᓄᑖᖑᖅᐸᓪᓕᐊᖏᓐᓇᐅᔭᖅᖢᑎᒃ 
ᐱᑦᓯᐊᕈᖅᐸᓪᓕᐊᓪᓗᑎᒃ ᐃᓕᖅᑯHᐃᖃ’ᒪᑕ, ᑖᒃᑯᐊ 
ᓄᑖᖑᓂᐊᑦ ᐃᓕᐅᖅᑲᖅHᐃᒪᓂᐊᖅᑐᑦ 
ᐊᑐᓕᕐᓂᐊᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐅᑭᐅᓄᑦ 
HᐊᑉHᐃᓄᑦ ᓈᒻᒪᖕᓂᐊᕋHᐅᒋᔭᐅᒻᒪᖔᑕ? ᑖᒻᓇ 
ᑭᖑᓪᓕᖅᐹᖅ ᐊᐱᖅᑯᑎᒐ. ᒪ’ᓇ, ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᒥᑭᙳᐊᖅ.  
 
ᐅᖃᖅᑎ: ᒪ’ᓇ, ᐃᒃHᐃᕙᐅᑖᖅ, ᐄ, ᑎᑎᕋᖅᑎ 
ᑭᐅᓂᓗᖕᓂᐊᕐᒪᒍ ᑖᓐᓇ ᐊᐱᖅᑯᑎᒋᔮ 
ᒪᓕᒐᓕᐅᖅᑎ ᒪᐃᓐ ᑭᐅᓂᓗᖕᓂᐊᕐᒪᒍ 
ᑎᑎᕋᖅᑎᐅᑉ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᙳᐊᖅ, ᒥᔅᑕ ᑯᐊᒃ. 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᓪᓚᑦᑖᕈᓐᓇᙱᒃᑲᓗᐊᖅᑐᖓ 
ᖃᓄᖅ ᐊᑯᓂᐅᑎᒋᓂᐊᕐᒪᖔᑦ. ᑖᒃᑯᐊ  
ᓄᑖᙳᖅᑎᑕᐅᕋᑖᖅᑐᑦ ᑖᒃᑯᐊ ᐱᓕᕆᐊᕆᓚᐅᖅᑐᑦ 
ᐃᓇᖐᓚᐅᕐᒪᑎᒃ 1999-ᒥ ᐊᕐᕌᒍᓄᑦ ᐊᕙᑎᓄᑦ 
ᐊᑐᓚᐅᖅᑐᑦ. ᑕᐃᒪᓕ ᓄᑖᙳᖅᑎᓪᓗᒋᑦ 
ᐃᖅᑲᓇᐃᔭᐅᑏᑦ. ᑕᐃᓐᓇ 15, 20, 25 ᐊᕐᕌᒍᑦ 
ᑭᓯᐊᓂ ᖃᐅᔨᒪᙱᓐᓇᒪ. ᑖᒃᑯᐊ 
ᓄᑖᙳᖅᑎᑕᒻᒪᕆᒋᓚᐅᕋᑦᑎᒍᑦ ᐊᕐᕌᒍᒐᓴᒡᔪᐊᓂᒃ 
ᐊᑐᕋᔭᙳᐊᕋᓗᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᔅᑕ 
ᐅᖃᖅᑏᖅ. ᑕᐃᒪ ᑕᒪᓐᓇᐃᓛᒃ ᑕᑯᒃᓴᐅᖃᑦᑕᕐᓂᖅ 
ᐱᒻᒪᕆᐅᖕᒪᑦ ᓄᓇᕗᒻᒥᐅᑕᐅᖃᑎᑦᑎᓐᓄᑦ 
ᑐᓵᔭᐅᖃᑦᑕᕈᒪᒐᑦᑕ ᑕᐅᑐᒃᑕᐅᖃᑦᑕᕈᒪᒐᑦᑕ. ᑕᐃᒪ 
ᑐᓴᓵᓚᐅᕋᑦᑕ ᑖᒃᑯᐊ ᑯᐊᐸᒃᑯᑦ ᐊᔾᔨᒋᙱᑕᖓᓄᑦ 
ᓅᓵᕐᒥᖕᒪᑕ ᐃᓚᖏᑦ ᓄᓇᓖᑦ ᑯᐊᐸᒃᑯᑦ 
ᑲᐃᕗᖓᓂᒃ ᑕᐅᑐᖃᑦᑕᕈᓐᓃᖅᑰᕐᒪᑕ ᑕᒪᓐᓇ ᓄᑖᖅ 
ᐊᑐᖅᑕᐅᓇᓱᓕᖅᑎᓪᓗᒍ. 
 
ᑕᒪᓐᓇᓕ ᐅᕙᒍᓂᓛᒃ ᑕᑯᒃᓴᐅᒍᒪᑦᑎᐊᖃᑦᑕᕋᑦᑕ 
ᑐᓴᖅᑕᐅᔪᒪᓪᓗᑕᓗ ᑲᑎᒪᓕᕌᖓᑦᑕ. 
ᖃᓄᐃᓕᔾᔪᑎᒃᓴᖃᖅᐳᖃᐃ? ᐃᓛᒃ ᑕᒪᓐᓇ 
ᑕᑯᒃᓴᐅᖃᑦᑕᕐᓂᖅ ᐱᒻᒪᕆᐊᓘᖕᒪᑦ 
ᑐᓴᐅᒪᑦᑎᐊᕆᐊᖃᖅᖢᑎᒡᓗ. 
ᐊᐱᖅᑯᑎᑦᓯᐅᕙᐅᕙᓗᑭᐊᖅ ᖃᓄᑭᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᔅᑕ ᒥᑭᙳᐊᖅ. 
 
ᐅᖃᖅᑎ: ᒪ’ᓇ, ᐃᒃHᐃᕙᐅᑖᖅ. ᐃᓚᖓᒍᑦ ᑖᓐᓇ 
ᒪᓕᒐᓕᐅᖅᑎ ᖁᐊᓴ ᐊᐱᖅᑯᑎᒋᔮ ᐃᓚᖓᒍᑦ 
ᑭᐅᓂᓗᖕᓂᐊᖅᐸᕋ. ᑎᑎᕋᖅᑎᒪᓗ 
ᐃᓚᒋᐊᖅᖠᓐᓇᕆᐊᖃᖅᖢᓂᐅᒃ.  
 
ᑕᐃᒪ ᓇᓗᓇᙱᒻᒪᑦ ᑕᒪᒃᑯᐊ ᑕᕐᕆᔭᐅᑏᑦ 
ᓇᓂᑐᐃᓐᓇᖅ Hᐃᓚᕐᔪᐊᕐᒥ, ᓄᓇᕗᒻᒥᓗᐃᓛᒃ 
ᑕᒪᒃᑯᐊ ᑯᐊᐸᐃᑦ 
ᐊᓪᓚᙳᖅᑎᕆᕙᓪᓕᐊᒻᒫᕐᒪᑕᑉᑕᐅᖅ ᐅᑉᓗᒥᒧᑦᑕᐅᖅ 
ᐊᖑᒪᒋᐊᓂᓗᒃᖢᑎᒃ. ᐆᒃᑑᑎᒋᓗᒍ ᖃᒪᓂ’ᑐᐊᕐᒥ 
ᖃᐅᔨᒪᑦᓯᐊᕋᑉᑯ. 
 

ᑕᐃᓐᓇ ᑯᐊᑉ ᑲᐃᕗᖓ ᐊᑐᖅᑕᐅᕙᖕᒪᑦ. ᑭHᐃᐊᓂ 
ᐅᑉᓗᒥᒧᑦ ᑕᐃᒪ ᐊᓪᓚᙳᖅᑎᕆᕙᓪᓕᐊᒻᒪᑕ 
ᐅᑭᐅᖅᑕᖅᑐᒥ ᑯᐊᐸᒃᑯᑦ, ᑕᒪᓐᓇ 
ᐱᕙᓪᓕᐊᕆᒻᒪᑦᑐᒃ 
ᑕᑯᒃHᐊᐅᒃHᐃᐊᒃᑲᓐᓂᖅᐸᓪᓕᖁᔨᑉᓗᑎᒃ ᖃᓪᓗᓈᑐᑦ 
ᖃᕋᓴᐅᔭᒃᑯᑦ ᖁᒻᒧᐊᑦᑎᑕᐅᓯᒪᔪᑎᒍᑦ ᑕᑯᓐᓇᒐᑎᒍᑦ 
ᒪᒃHᐊᐅᔭᓂᒃ ᐃᒡᓗᑉ Hᐊᓂᕌᓄᑦ ᐃᓚᖏᑦ 
ᐃᓕᐅᖅᑲᐃᕙᓪᓕᐊᓕᖅᖢᑐᑎᒃ ᑭHᐃᐊᓂ ᑕᒪᓐᓇ 
ᐅᑭᐅᖅᑕᖅᑐᒥ ᑯᐊᐳᒃᑯᓐᓂᒃ ᐱᒋᐊᖅᑕᐅHᐃᒪᖕᒪᑦ 
ᒪᓕᒐᓕᐅᕐᕕᖕᒦᙶᖏᖦᖢᓂ. 
 
ᑭHᐃᐊᓂ ᑎᑎᕋᖅᑎ ᐃᓚᒋᐊᕈᐊᕐᓂᖅᐸᒍ 
ᐃᓚᒋᐊᖅᑑᓪᓗᐊᕐᓂᐊᕐᒪᒍ. ᒪ’ᓇ, ᐃᒃHᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᙳᐊᖅ, ᒥᔅᑕ ᑯᐊᒃ. 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᒃᑲ ᑖᓐᓇ ᐱᕙᓪᓕᐊᓕᓵᕐᒪᑦ ᓄᑖᖑᔪᖅ ᐃᒻᒪᖄ 
ᐅᑭᐅᖑᓕᖅᑐᒥ ᐊᑕᐅᑦᑎᒥᒃ ᐃᒻᒪᖄ 
ᐱᕙᓪᓕᐊᓕᓵᕐᒪᓪᓗ ᑕᒪᓐᓇ ᐃᓚᐃᓪᓗ ᑖᒃᑯᐊ 
ᑏᕖᒃᑯᑦ ᑲᐃᕗᒃᑯᑦ ᐃᒻᒪᖄ ᑕᐅᑐᒃᓯᒪᓪᓗᓂ 
ᐃᖏᕐᕋᔾᔪᑕᐅᔪᐃᑦ ᐃᓚᖏᓐᓂᒃ ᐊᒻᒪᓗ ᑖᒃᑯᐊ 
ᓄᓇᓕᖕᓂ ᐊᒻᒪᓗ ᑖᒃᑯᐊ 
ᐲᔭᖅᑕᐅᕙᓪᓕᐊᓕᖅᑎᓪᓗᒋᓪᓗ ᐊᒻᒪᓗ ᑖᒃᑯᐊ 
ᖃᓄᖅ ᓇᖕᒥᓂᕆᔭᐅᖕᒥᖕᒪᑦ ᑭᓯᐊᓂᓕ ᑖᒃᑯᓄᖓ 
ᑕᐃᒃᑯᐊ ᖃᖓᑦᑕᖅᓯᒪᔪ 
ᖁᒻᒧᐊᑦᑎᑕᐅᓯᒪᔪᒃᑯᒥᖔᖅ ᐊᑐᖔᓕᖅᖢᑎᒃ. 
ᑖᒃᑯᐊᓗ ᐊᒃᑐᖅᑕᐅᓯᒪᓃᑦ ᓄᓇᓕᖕᓂ ᐃᒻᒪᖄ  
ᑖᒃᑯᐊ ᐱᓗᐊᖅᑐᒥᒃ ᓄᓇᕗᒻᒥᐅᑕᐃᑦ 
ᕿᒪᐃᕙᓪᓕᐊᓕᖅᑎᓪᓗᒋᑦ ᐊᑐᕈᓐᓇᐃᓕᖅᐸᑦᑎᓪᓗᒍ 
ᑕᒪᒃᑯᓂᖓ ᓄᑖᖑᙱᓐᓂᖅᓴᓂᒃ ᑭᓯᐊᓂ ᑖᒃᑯᐊ 
ᓂᐅᕕᕐᓗᓂ ᑭᓯᐊᓂᐅᒐᔭᖅᑐᖅ. ᑕᒪᒃᑯᓂᖓ 
ᐊᕙᒃᖢᓪᓛᖑᓂᕋᖅᑕᐅᔪᓂᒃ.  
 
ᐊᒻᒪᓗ ᑖᒃᑯᐊ ᐅᖃᖃᑎᒋᓚᐅᕋᒃᑎᒍᑦ 
ᐃᖏᕐᕋᕙᓪᓕᐊᑎᑦᑎᔨᒃᑯᑦ ᑲᓇᑕᒥᒃᑯᑦ ᖃᓄᕐᓕ 
ᑖᒃᑯᐊ ᓄᓇᓕᖕᓄᑦ ᓴᖅᑭᔮᑦᑎᑦᑎᒍᓐᓇᖅᐸᑦ 
ᐱᓗᐊᖅᑐᒥᒃ ᑏᕖᖃᙱᑎᓪᓗᒍ ᓄᓇᓕᒃ 
ᑏᕖᖃᕐᕕᖃᙱᑎᓪᓗᒍ ᐊᔪᕐᓇᕐᓚᒃᑐᖅ ᑕᕝᕘᓇ 
ᐊᔪᕐᓇᓪᓚᖅ ᑖᓐᓇ 
ᐊᑐᕈᓐᓃᖅᑕᐅᕙᓪᓕᐊᓕᖅᑎᓪᓗᒍ ᑭᓯᐊᓂ 
ᑏᕖᒃᑯᒍᓐᓇᓕᕐᒪᑕ ᑭᓯᐊᓂ ᑕᐃᑰᓇ  

ᓄᑖᖑᓂᖅᓴᒃᑯᑦ ᐊᑐᖅᑕᐅᔪᒥᒃ ᖃᓄᖅ 
ᖃᓄᖅᑑᕐᓂᖅ ᐃᒪᓐᓇ ᐱᓗᐊᕐᓂᖅ ᐊᔪᕋᑦᑕ 
ᑕᒪᒃᑯᐊ ᓄᑖᑦ ᓴᖅᑭᑉᐸᓪᓕᐊᓕᖅᑎᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 
ᒪᒥᐊᓇᖅ (ᑐᓵᔨᑎᒎᓕᖅᑐᖅ) ᒪᒥᐊᓇᖅ, ᒥᔅ 
ᑕᐅᑐᙱ. 
 
ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ 
ᑖᒃᑯᐊ ᑎᑎᖅᑲᒥ ᑎᑎᕋᖅᓯᒪᖕᒪᑦ ᑮᓇᐅᔭᓂᒃ 
ᐸᕐᓇᐅᑎᖏᓐᓂᒃ ᐅᖃᖅᓯᒪᓪᓗᓂ ᑖᒃᑯᐊ 
ᐊᒃᑐᖅᑕᐅᒐᔭᕐᒪᑦ ᑲᑎᒪᕕᒃ ᐊᒻᒪᓗ ᑐᒃᑐᓪᓗ ᐊᒻᒪᓗ 
ᓇᓄᖅ ᑲᑎᒪᕕᐊᓂ. ᑖᒃᑯᐊ ᐊᒻᒪᓗ 
ᐊᒃᑐᖅᑕᐅᓂᐊᖅᑐᑦ ᑖᒃᑯᐊ ᐱᕙᓪᓕᐊᕕᒃ ᐊᒻᒪᓗ 
ᑐᓵᔩᑦ ᐊᒻᒪᓗ ᑖᒃᑯᐊ ᐃᒡᓗᕐᔪᐊᓕᒫᒧᑦ 
ᐊᒃᑐᖅᑕᐅᓯᒪᔪᑦ (ᑐᓵᔨᑎᒎᕈᓐᓃᖅᑐᖅ) 
ᐃᓛᖅᑐᖅᓯᒪᔪᑦ Patch Panels 
ᑐᑭᓯᑦᑎᐊᙱᓐᓇᒃᑯᑦ ᓱᓇᐅᖕᒪᖔᑦ? ᐃᒃᓯᕙᐅᑖᖅ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 
ᑕᐅᑐᙱ, ᒥᔅᑕ ᒥᑭᙳᐊᖅ.  
 
ᐅᖃᖅᑎ: ᐄ, ᑖᒻᓇ ᐊᐱᖅᑯᑎᒋᔮ 
ᑭᐅᑦᓯᐊᕐᓂᓗᖕᓂᐊᖅᐸᕋ. ᑕᐃᒪ ᒪᓕᒐᓕᐅᕐᕕᖕᒥ 
ᑕᒪᒃᑯᐊ ᓂᐱᖃᐅᑏᑦ ᓄᑖᙳᖅᑎᕆᐊᓗᒃᑖᓚᐅᕐᒪᑕ, 
ᐊᒻᒪᓗᒃᑖᑦᓯᐊᕐᓂᐊᕐᒪᑕ ᑕᕝᕙᓂ ᒪᓕᒐᓕᐅᕐᕕᖕᒥ 
ᐊᒻᒪ ᖁᓛᓂ ᑲᑎᒪᕝᕕᐅHᐅᖅᑐᒥᑦᑕᐅᖅ ᐊᒻᒪᓗ 
ᑕᒪᒃᑯᐊ ᑐHᐋᔩᑦ ᐊᑦᔨᓕᐅᕈᑎᓂᓪᓗ ᑕᒪᒃᑯᓂᖓ 
ᐊᐅᓚᑦᓯᔨᐅᕙᒃᑐᑦ ᐊᑕᐅᑦᓯᒥᒃ ᐊᔾᔨᒌᓗᒃᑖᒥᒃ 
ᐊᑐᕐᓂᐊᕐᒪᑕ ᑕᐃᒪ ᑎᐊ’ᓇ 
ᓇᓗᓇᐃᔭᖅᑐᖅᕼᐃᒪᕗᖅ ᐊᑦᔨᒌᓗᒃᑖᑦᓯᐊᒥᒃ 
ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑐᕐᓂᐊᕐᒪᑕ  

ᓂᐱᖃᐅᑎᖏᑦ ᐊᒻᒪᓗ ᐅᐊᔭᓕᐅᕈᑎᓄᑦ 
ᑕᒪᒃᑯᓄᖓ ᓂᐱᖃᐅᑎᖏᓐᓄᓪᓗ ᐊᑕᔪᓄᑦ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᙱ.  
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ ᑭᖑᓪᓖᑦᑐᒥᒃ 
ᐊᐱᖅᑯᑎᒋᔪᒪᔭᕋ ᐃᒃᓯᕙᐅᑖᖅ ᑖᒃᑯᐊ ᑎᑎᖅᑲᒃᑯᑦ 
ᑕᑯᓯᒪᒐᑦᑎᒍᑦ ᑮᓇᐅᔭᑦ ᐸᕐᓇᐅᑎᖏᑦ ᒪᑉᐱᒐᖅ 
2−ᒥᑦᑐᖅ 4-ᖑᔪᓂ ᑖᒃᑯᐊ 2020-21-ᒧᑦ ᑖᒃᑯᐊ 
ᓲᕐᓗ ᓱᓇᒍᐃᒃᑯᐊ ᐅᑭᐅᒧᑦ ᐊᑕᐅᓰᓐᓇᕐᒧᑦ ᓱᖕᒪᓪᓕ 
ᐊᑕᐅᓰᓐᓇᕐᒧᑦ ᐅᑭᐅᕐᒧᑦ, ᐅᑭᐅᓄᑦ 
ᑕᓪᓕᒪᓅᙱᑉᐸᑦ ᖃᓄᐃᒻᒪᓪᓕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑕᐅᑐᓐᖏ. ᒥᔅᑕ 
ᒥᑭᙳᐊᖅ.  
 
ᐅᖃᖅᑎ: ᒪ’ᓇ, ᐃᒃᕼᐃᕙᐅᑖᖅ. ᑎᑎᕋᖅᑎᑉ ᑖᓐᓇ 
ᑭᐅᓂᐊᕐᒪᒍ. ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᙳᐊᖅ. ᒥᔅᑕ ᑯᐊᒃ. 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖄ ᑖᒃᑯᐊ ᐱᖁᑏᑦ ᐃᓕᐅᖅᑲᖅᑕᕗᑦ 
ᑕᒪᒃᑯᓄᖓ ᐃᒪᓐᓇ ᓇᓪᓕᐅᒃᑯᒫᖃᖅᓯᒪᓂᖓ. 
ᐃᒻᒪᖄ ᓲᕐᓗ ᐊᑐᖅᓯᒪᔭᕋᓗᐊᕗᑦ ᐃᒻᒪᖄ ᑖᒃᑯᐊ 
ᐱᓕᕆᕙᓪᓕᐊᓪᓗᑎᒍᑦ ᑕᒪᒃᑯᐊ, ᐄ, ᓱᓇᖃᕐᓂᐊᖅ. 
 
ᐃᓱᐃᓪᓕᐅᕈᑎᖃᕐᓂᐊᖅᑐᖅ ᐊᒻᒪᓗ ᑖᒃᑯᐊ 
ᐃᓪᓗᖅᓯᕙᓪᓕᐊᓪᓗᒋᑦ ᐊᒻᒪᓗ ᑖᓐᓇ ᐃᑭᑦᑕᖅᑐᖅ 
ᑕᐅᑐᒃᖢᒋᑦ ᐅᖃᓪᓚᒃᐸᓪᓕᐊᔪᐃᑦ. ᐃᒻᒪᖄ 
ᑕᐃᒪᐃᓕᐅᕆᐊᖃᙱᒃᑲᓗᐊᕐᒪᑦ. ᑕᐃᒪ ᓲᕐᓗ 
ᐃᒻᒪᖄ ᑕᐃᒪᓐᓇ ᐃᒪᓐᓇ ᐃᒪᓐᓇᓂᒃ ᒥᓂᔅᑕᓄᑦ 
ᐅᖃᓪᓚᓐᓂᐊᖅᑐᓯ ᐊᒻᒪᓗ ᑐᓵᔩᓪᓗ 
ᐅᖃᓪᓚᒥᐊᖅᑐᑦ.  
 
ᐊᒻᒪᓗ ᖃᐅᔨᒪᔪᒍᑦ ᑖᒃᑯᐊ ᓄᑖᑦ ᓴᖅᑭᐸᓪᓕᐊᔪᑦ 
ᐊᑐᖅᐸᓪᓕᐊᓕᖅᑕᕗᑦ ᑕᒪᒃᑯᐊ 
ᐊᔪᕐᓇᕈᑕᐅᖃᑦᑕᖅᑐᐃᑦ ᓴᖅᑭᐸᓪᓕᐊᖃᑦᑕᕐᒪᑕ 
ᐱᓗᐊᖅᑐᒥᒃ ᐱᖁᑎᒋᔭᑉᑎᒻᓂ ᑖᒃᑯᐊ ᐊᑐᖅᑕᑉᑎᒻᓂ  

ᑕᕝᕙ ᑕᐃᒪᐃᑦᑐᒥᒃ ᑮᓇᐅᔭᖅ ᑕᐃᓐᓇ 
ᓴᓂᕐᕙᒥᓗᒋᑦ ᐃᒻᒪᖄ ᑕᕝᕘᓇ ᐊᑐᕈᑎᒋᓂᐊᖅᑕᕗᑦ.  
ᑖᓐᓇ ᐅᖃᐅᓯᖓ ᑭᓯᐊᓂ ᐃᓗᐊᖅᓴᐃᓂᖅ ᐅᕝᕙᓗ 
ᑖᒃᑯᐊᓗ ᐃᓕᐅᖅᑲᖅᑕᐅᔪᑦ ᓄᑖᖑᔪᐃᑦ ᖃᓄᖅ 
ᖃᓄᑐᐃᓐᓇᖅ ᑕᐅᑐᒃᐸᓪᓕᐊᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᒃ. 
ᑎᑎᕋᕐᕕᖕᒧᑦ ᒪᓕᒐᓕᐅᕐᕕᖕᒧᑦ ᐃᖏᕐᕋᔾᔪᑕᐅᔪᑦ 
ᑮᓇᐅᔭᑦ ᑲᑎᓗᒃᑖᕐᓗᒋᑦ $275,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ A2-ᒧᑦ. ᑖᒃᑯᐊ 
ᑎᑎᕋᕐᕕᖕᒥ ᒪᓕᒐᓕᐅᕐᕕᖕᒥ ᑲᑎᓗᒃᑖᕐᓗᒋᑦ 
ᑮᓇᐅᔭᐃᑦ ᐊᑭᓕᐅᒐᒃᓴᐃᑦ ᑮᓇᐅᔭ $275,000 
ᐊᑭᓕᖅᑐᒐᒃᓴᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᑖᒃᑯᐊ 
ᒪᓕᒐᓕᐅᕐᕕᖕᒥ ᐱᔭᕇᖅᐸᕘᑦ? ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᕙᓪᓕᐊᓂᕐᒧᑦ 
ᐅᖃᐅᓯᒃᓴᖃᖅᐲᑦ ᒥᔅᑕ ᒥᑭᙳᐊᖅ?  
 
>>ᐃᒡᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑎᒋᔭᒃᑲ 
ᐊᖏᕐᒪᑕ ᑮᓇᐅᔭᖅᑑᑎᒃᓴᑉᑎᒻᓂᒃ ᐊᒻᒪᓗ 
ᓇᓗᓇᐃᕆᐊᒃᑲᓐᓂᕐᓗᖓ ᒪᓕᒐᓕᐅᖅᑎᐅᔪᓄᑦ 
ᑖᒃᑯᐊ ᐅᑉᓗᒥᐅᓕᖅᑐᑦ ᐊᑐᖅᑕᕗᑦ ᓂᐱᖏᑦ 
ᑐᕼᐋᓐᓇᑦᓯᐊᑉᑕᕋᑉᓯ ᒪᓕᒐᓕᐅᕐᕕᖕᒥ ᑕᑉᕙᓂ 
ᑲᑎᒪᓕᕌᖓᑉᓯ ᑐᕼᐋᕐᓇᑉᓯᐊᑦᑕᕋᑉᓯ ᐊᒻᒪᓗ 
ᑕᕐᕆᔭᐅᑎᒃᑯᑦ ᑕᑯᓐᓇᑦᓯᐊᓂᑉᓴᐅᒫᑉᑕᓕᕐᒪᑕ. 
ᒪ’ᓈᓕᖅᐸᑉᓯ ᐊᖏᕋᑉᓯ ᑮᓇᐅᔭᖅᑑᑎᒃᓴᑉᑎᒻᓂᒃ. 
ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᙳᐊᖅ. ᐃᖅᓱᖅᑏ, ᑖᒃᑯᐊ 
ᐊᓂᑐᐃᓐᓇᕆᐊᖃᓕᖅᑐᑦ. ᑲᔪᓯᓂᐊᓵᖅᑎᓪᓗᑕ 
ᑐᒡᓕᐊᓄᑦ ᐱᓕᕆᕝᕕᖕᒧᑦ ᐃᒻᒪᖃ 20 ᒥᓂᑦ 
ᓄᖅᑲᖓᓚᐅᐱᓪᓚᖕᓂᐊᕐᒥᒐᑉᑕ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 15:01ᒥ ᑲᔪᓯᒃᑲᓐᓂᖅᑐᑎᓪᓗ 
15:20ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020 - 
2021 - ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒋᔅᓯ. ᖁᔭᓐᓇᒦᒃ, 
ᐅᑎᕐᒥᒐᑉᓯ. ᑲᔪᓯᓂᐊᓕᕆᕗᒍᑦ ᑐᒡᓕᐊᓄᑦ 
ᐱᓕᕆᕕᐅᔪᒧᑦ. ᒥᓂᔅᑕ ᓇᑦᓯᖅ ᐊᐅᓚᑦᓯᔨᓂᒃ 
ᑕᒫᓂᖃᑎᖃᕈᒪᕕᑦ? ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒫᓃᖃᑎᖃᕈᒪᒐᓗᐊᖅᐳᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᓇᑦᓯᖅ. ᑲᑎᒪᔨᕋᓛᑦ ᐊᖏᖅᓯᒪᕕᓰ 
ᒪᓕᒐᓕᐅᖅᑎᐅᔪᓯ ᒥᓂᔅᑕ ᐊᖓᔪᖅᑲᐅᑎᖁᑎᖏᓪᓗ 
ᑕᕝᕙᓃᖃᑕᐅᖁᓪᓗᒋᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 
ᑖᒃᑯᐊ ᑕᒪᐅᓐᖓᐅᑎᒃᑭᑦ ᓵᑉᑎᓐᓄᑦ.  
 
ᑎᑎᕋᖅᑕᐅᓯᒪᓂᐊᕐᒪᑕ ᑲᑎᒪᔾᔪᑎᒥᓂᕐᓂᒃ ᒥᓂᔅᑕ 
ᓇᑦᓯᖅ ᑖᒃᑯᐊ ᑭᒃᑰᖕᒪᖔᑕ ᓇᓗᓇᐃᔭᒃᑭᑦ 
ᐊᖓᔪᖅᑲᐅᑎᖁᑎᑎᑦ. ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᑦ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᖅ 
ᐃᒡᓗᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓ ᐃᓱᒪᑕᖓᐃᓛᖅ, 
ᑎᐅᕆ ᐊᐅᓪᓚ ᐊᒻᒪᓗ ᓴᐅᒥᓐᓂ ᑮᓇᐅᔭᓕᕆᔨᕗᑦ 
ᑖᓐᓇ ᔩᓘ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᒥᔅᑕ ᓇᑦᓯᖅ ᐅᖃᐅᓯᒃᓴᖃᖅᐲᑦ 
ᒪᑐᐃᖅᐸᓪᓕᐊᓂᒃᑯᑦ. ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᑦ ᓇᑦᓯᖅ: ᐄ, ᑲᑎᒪᔩᓪᓗ 
ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒪᓛᕐᓂᐊᖅᑕᖓᐃᓛᒃ 
2020-2021. ᐱᒋᐊᒃᑲᓐᓂᓐᖏᓐᓂᑦᑎᓐᓂ 
ᐅᖃᐅᓯᕆᒐᓛᒍᒪᓪᓗᒍ ᐱᒋᐊᓐᖏᓂᑦᑎᓐᓃᓛᒃ.  
 
ᖁᔭᓐᓇᒦᕈᒪᕙᕋ ᑖᓐᓇ ᒥᔅᑕ ᒪᐃᓐ ᐅᕙᒻᓄᑦ 
ᑎᑎᕋᓚᐅᖅᓯᒪᖕᒪᑦ ᑖᑉᑯᓄᖓ 
ᒪᓕᒐᓕᐅᖅᑎᑐᐃᓐᓇᕐᓄᑦ ᐃᒃᓯᕙᐅᑕᐅᓂᕐᒥᓂᒃ 
ᐊᑐᖅᖢᓂ ᑖᓐᓇ ᐃᓱᒫᓗᒋᔭᐅᔪᒥᒃ 
ᐅᖃᐅᓯᖃᓚᐅᖅᓯᒪᖕᒪᑦ ᐅᕙᓐᓄᑦ. 
ᑎᑎᕋᕐᕕᒋᓚᐅᖅᓯᒪᔭᕋ ᑖᓐᓇ ᒥᔅᑕ ᒪᐃᓐ ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᑕᒪᑦᓱᒥᖓ ᑐᒃᓯᕌᕆᔭᖏᓐᓂᒃ 
ᐱᓕᕆᐊᕆᔭᐅᖁᔭᖏᓐᓂᒃ ᐱᓕᕆᓂᐊᕐᓂᕋᖅᖢᖓ. 
 
ᐊᒻᒪ ᑖᓐᓇ ᐊᐱᖅᑯᑎᒋᓚᐅᖅᓯᒪᔭᖓ 
ᒪᓕᒐᓕᐅᖅᑎᐅᑉ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᒧᓪᓗ ᑖᓐᓇ ᐊᑐᖅᑐᐊᕐᓂᐅᖃᑦᑕᖅᑑᑉ 
ᐱᓕᕆᔨᓄᑦ, ᐊᑐᖅᑐᐊᓂᕐᒧᑦ ᓇᓗᓇᐃᔭᖅᓯᒪᔪᑦ. 
ᑕᒪᒃᑯᐊ ᕿᒥᕐᕈᐊᖅᑕᐅᑎᓐᓂᐊᕋᑦᑎᒍ ᓇᐅᒃᑯᑦ 
ᐃᒫᑦᑎᐊᕈᒪᒐᒪ ᐊᒻᒪ ᒐᕙᒪᒃᑯᑦ ᑕᑯᑦᓴᐅᑦᑎᐊᕐᓗᑎᒃ 
ᐃᓕᑦᓯᓄᓪᓗ ᑭᐅᔾᔪᑎᒃᓴᑦᓯᐊᕙᓐᓂᒃ ᐱᖃᕈᒪᒐᑦᑕ 
ᓄᓇᕗᒻᒥᐅᑕᓄᓪᓗ.  
 
ᐅᓇᖃᐃ ᖃᓪᓗᓈᑎᑐᑦ ᐅᖃᓪᓛᕐᔪᒡᓗᒍ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᕋᓛᑦ. 
ᓴᖅᑭᑲᓐᓂᓕᕐᒥᔪᖓ ᓵᑦᓯᓐᓂ ᐅᓂᒃᑳᓂᐊᕐᓗᖓ 
ᐱᐊᓂᖕᓂᐊᖅᑕᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᑭᑐᔫᑎᓄᑦ ᐸᕐᓇᐅᑎᖏᑦ 2020-2021 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ.  
 
ᐱᒋᐊᓐᖏᓂᓐᓂᒃ ᖁᔭᓐᓇᒦᕈᒪᔭᕋ ᒥᔅᑕ ᒪᐃᓐ 
ᑎᑎᕋᓚᐅᕐᒪᑦ ᐅᕙᓐᓄᑦ ᑖᑉᑯᓄᖓ 
ᒪᓕᒐᓕᐅᖅᑐᐃᓐᓇᕐᓄᑦ ᐃᒃᓯᕙᐅᑕᐅᓂᕐᒥᓂᒃ 
ᐊᑐᖅᖢᓂ. ᑎᑎᖅᑲᖅ ᑕᕝᕗᓐᖓᖓᓚᐅᖅᑐᖅ 
ᓯᕗᓪᓕᖅᐹᒥᒃ ᓴᖅᑭᓐᓂᕆᓚᐅᖅᑕᓐᓂᒃ ᑖᒃᑯᓄᖓ 
ᑲᑎᒪᔨᕋᓛᓄᑦ. ᑭᒡᒍᑎᒋᓗᒍ ᑕᕝᕗᖓ ᓯᕗᓪᓕᕐᒥᒃ 
ᑎᑎᕋᓚᐅᖅᑕᖓᓄᑦ ᐊᒻᒪᓗ ᐅᖃᐅᑎᒍᒪᓪᓗᒍ ᒥᔅᑕ 
ᒪᐃᓐ ᑎᓕᓯᒪᒐᒃᑭᑦ ᐊᖓᔪᖅᑲᐅᑎᖁᑎᒃᑲ 
ᑲᒪᒋᐊᖁᓪᓗᒋᑦ ᓇᖕᒥᓂᖅᓱᖅᑐᒧᑦ 
ᕿᒥᕐᕈᔭᐅᑎᑦᓯᖁᓪᓗᒋᑦ ᑐᓂᐅᖅᑲᖅᑕᐅᖃᑦᑕᖅᑐᓂᒃ 
ᑮᓇᐅᔭᓂᒃ ᐊᐅᓚᓂᕆᔭᐅᓲᒥᒃ ᐊᒻᒪᓗ 
ᐊᑐᖅᑐᐊᓂᕐᒧᑦ ᐋᖅᑭᒃᓯᒪᔭᐅᔪᒥᒃ.  
 

ᐱᖕᒪᕆᐊᓘᖕᒪᑦ ᐅᕙᓐᓄᑦ, ᐃᒃᓯᕙᐅᑖᖅ, 
ᐊᐅᓚᑦᓯᒋᐊᖃᕐᓂᖓ ᒐᕙᒪᒃᑯᑦ 
ᑕᑯᒃᓴᐅᑦᓯᐊᕆᐊᖃᕐᓂᖏᑦ ᓵᑕᒃᓴᐅᒋᖃᕐᓂᖏᓪᓗ 
ᑲᑎᒪᔨᕋᓛᓄᑦ ᐊᒻᒪᓗ ᓄᓇᕗᒻᒥᐅᓕᒫᓄᑦ. 
ᖁᔭᓐᓇᒦᒃ. ᐋᔩᕋᕈᑎᒋᑦᓯᐊᕐᓂᐊᕈᒪᕙᒃᑲ 
ᑮᓇᐅᔭᖅᑑᑎᒃᓴᑦ ᐅᓪᓗᒥ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐅᖃᐅᓯᒃᓴᖃᖅᑐᖃᖅᐹ? ᐅᖃᐅᓯᒃᓴᑦ. 
ᐱᑕᖃᓐᖏᑉᐸ ᑕᕝᕗᓐᖓᓕᕐᒥᑕ L-2. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᐊᑭᑐᔪᖅᑑᑎᓄᑦ  
ᐊᑭᓕᕐᓲᑎᒃᓴᑦ $43,443,000. ᐊᐱᖅᑯᑏᑦ. ᒥᔅᑕ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. 
ᑕᐃᒪᐃᓛᒃ ᑕᒪᓐᓇ ᐱᔾᔪᑎᒋᓗᐊᓚᐅᕋᑦᑎᒍᑦ ᖃᓄᖅ 
ᑖᓐᓇ ᐊᑐᖅᑕᐅᕙᓪᓕᐊᓕᖅᑐᖅ ᓄᑖᖅ ᖃᓄᖅ 
ᐃᒡᓗᐃᑦ, ᐃᒡᓗᔾᔪᐊᓂᓛᒃ ᓇᒧᓐᖓᕐᓂᐊᕐᓂᖏᓐᓂᒃ 
ᓇᓗᓇᐃᕈᑎᒃ. ᐋᖅᑭᒃᓯᒪᔪᖅ 
ᐊᑐᖅᑕᐅᖃᑦᑕᓲᖑᓂᖓ, ᐅᖃᕈᓐᓇᖅᓯᐊᓪᓚᒃᐸᕋ 
ᐊᓱᐃᓛᒃ.  
 
ᑕᐃᒪᐃᓐᓇᐃᑎᓪᓗᒍ ᐅᕙᓃᓛᒃ ᑖᓐᓇ 
ᓇᓗᓇᐃᔭᓚᐅᕋᑦᑎᒍ ᑎᑎᖅᑲᖅᑖᓚᐅᖅᑎᓪᓗᑕ 
ᑖᔅᓱᒥᖓ ᐃᒃᓯᕙᐅᑕᕆᔭᐅᔪᒥᒃ 
ᐃᒡᓗᓕᕆᔨᕐᔪᐊᑯᓐᓂᒃ. ᑖᒃᑯᐊᒎᖅ ᐊᒥᓲᓂᖅᓴᐃᑦ 
ᓄᑖᑦ ᐃᒡᓗᕐᔪᐊᓕᐅᖅᑕᐅᓂᐊᖅᑐᑦ ᒪᓕᖕᓂᐊᕐᒪᑕ 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓄᑖᕐᒥᒃ 
ᓇᓗᓇᐃᔭᐃᔾᔪᑎᖓᓂᒃ ᖃᓄᖅ 
ᐃᒡᓗᑖᕐᓂᐊᕐᓂᖏᓐᓂᒃ ᓄᓇᓖᑦ, ᖃᔅᓯᓂᒃ, ᑖᓐᓇ 
ᐊᑐᕐᓗᓂᔾᔪᒃ.  
 
ᑕᐃᒪᐃᓛᒃ 2020-ᒧᑦ ᑎᑭᖦᖢᒍ ᑲᑕᕐᔪᐊᓚᐅᕐᒪᑕ 
ᐃᒡᓗᑖᕈᒪᔪᐃᑦ, ᐃᒫᒃ, 
ᐊᒥᓲᓐᖏᓐᓂᖅᓴᓪᓚᕆᐅᓕᓚᐅᕐᒪᑕ. ᑖᓐᓇ ᒪᓕᒃᖢᒍ 
ᓄᑖᖅ ᐊᑐᖅᑕᐅᓂᐊᓕᓚᐅᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ.  
 
ᑖᓐᓇ ᓯᕗᓪᓕᖅᐹᒥᖃᐃ ᑐᑭᓯᒋᐊᕈᒪᕗᖓ  



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᓯᒪᓕᖅᑎᓪᓗᑎᓂᓛᒃ, ᑖᒃᑯᐊᒎᖅ 
ᓇᓗᓇᐃᔭᐃᔾᔪᓯᓯ ᐊᔾᔨᒌᔾᔪᒥᔪᒥᒃ ᐃᒪᓐᓇ 
ᑐᑭᖃᑦᑎᐊᕐᔪᒥᔪᒥᒃ ᐱᑕᖃᕆᐊᖃᕐᓂᖓᓂᒃ. ᑖᓐᓇ 
ᒫᓐᓇᓵᒃ ᐅᖃᓵᖅᑲᐅᒐᕕᐅᒃ ᖃᓄᐃᓕᖓᓪᓚᕆᓕᖅᐸ 
ᑖᓐᓇ ᐃᒡᓗᓕᒃ ᑕᐅᑐᓐᖑᐊᖅᖢᒍ ᓯᕗᓪᓕᖅᐹᒥᖃᐃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᖕᒪᑦ. ᑖᓐᓇ 
ᐊᑐᖃᑦᑕᖅᑕᕗᑦ ᐃᒡᓗᓕᕆᓂᐅᑉ, ᐃᒡᓗᕐᔪᐊᑦ 
ᓴᓇᔭᐅᓂᐊᖅᑐᓂᒃ ᒥᒃᓵᓄᑦ ᓄᓇᓕᖕᓄᑦ 
ᓄᑖᖑᓐᖏᑦᑐᖅ 2013-ᒥ ᐊᑐᓕᖅᑕᐅᔪᕕᓂᖅ. 
 
ᑖᒃᑯᓄᖓᓗ ᐊᐃᑦᑐᖅᑕᐅᓂᑰᓪᓗᓂ ᑲᑎᒪᔨᕋᓛᓄᑦ. 
ᐃᒡᓗᓕᕆᔨᕐᔪᐊᒃᑯᑦ ᐊᑐᖃᑦᑕᖅᑕᖓ ᒥᒃᓵᓄᑦ 
ᐃᒡᓗᕐᔪᐊᑦ ᓴᓇᔭᐅᓂᐊᖅᑎᓪᓗᒋᑦ ᑕᐃᓐᓇ ᐃᒡᓗᓕᒃ 
ᑖᔅᓱᒪ ᒪᓕᒐᓕᐅᖅᑎᐅᑉ ᑭᒡᒐᖅᑐᖅᑕᖏᑦ. ᑕᐃᒃᑯᐊ 
ᓈᓴᐅᑎᑦ ᐱᔭᕕᓂᐅᓚᐅᖅᑐᑦ ᑕᒻᒪᐅᑕᐅᓪᓗᑎᒃ 
ᑕᐃᒪᓐᓇᒧᑦ ᓈᓴᐅᑎᖏᑦ ᐃᒡᓗᑖᕈᒪᔪᐃᑦ 
ᐊᑉᐸᓯᒃᓯᑲᓪᓚᓗᐊᖅᑐᕕᓂᐅᖕᒪᑕ 
ᑕᒻᒪᓚᐅᖅᑐᒥᓂᐅᓐᓂᕐᒪᑕ ᐃᓚᖏᑦ 
ᐃᖅᑲᓇᐃᔭᖅᑎᑦᑕ. ᐄᑯᓘᒐᓗᐊᒃ. ᑭᓯᐊᓂ ᑖᒃᑯᐊ 
ᓴᓇᔭᐅᔪᒫᕐᓂᐊᖅᑐᐃᑦ ᐸᕐᓇᒍᑕᐅᔪᒫᕐᓂᐊᖅᑐᐃᑦ 
ᓱᖁᓯᖅᓯᒪᓐᖏᑦᑐᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ 
ᐅᖃᓵᕐᒪᑦ ᑕᒻᒪᓚᐅᕐᒪᑕᒎᖅ. ᒪᒥᐊᓐᓂᐊᖅᑐᒃᓴᐅᕗᑦ 
ᑕᒻᒪᓚᐅᕈᑎᒥᓂᒃ. ᑕᐃᒪᐃᓛᒃ, 
ᓱᖁᓯᔾᔮᖏᓐᓂᕋᖅᖢᓂᔾᔪᒡᓗ ᑕᒻᒪᓚᐅᕐᓂᕐᒥᓂᒡᓗ 
ᓇᓗᓇᐃᔭᖦᖤᕐᔪᐊᖅᖢᑎᒃ. ᑕᐃᒪᓐᓇᐃᓐᓂᖓᓄᑦ 
ᒫᓐᓇ ᑕᕝᕙ ᒫᓐᓇ ᐅᖃᓪᓚᑎᓪᓗᑕ ᖃᑦᓯᓂᒃ 
ᐃᒡᓗᕐᔪᐊᒃᓴᓂᒃ ᒫᓐᓇ ᓴᓇᕙᑦ ᐃᒡᓗᓕᖕᒥ,  

ᖃᐅᔨᒪᖅᑰᕋᓗᐊᖅᑐᖓ ᐊᐱᖅᑯᑎᒋᑐᐃᓐᓇᖅᐸᕋ 
ᑖᒃᑯᐊ ᑕᐅᑐᒃᑐᒡᓗ ᑐᓵᔪᒡᓗ ᖃᐅᔨᑦᑎᐊᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ. 
ᐅᖃᖅᑲᐅᒐᓗᐊᖅᑐᖓ ᑕᒻᒪᓚᐅᕐᓂᕐᒪᑕ 
ᒪᒥᐊᒃᑲᓗᐊᖅᐳᒍᑦ ᐅᒡᒍᐊᕋᓗᐊᖅᐳᒎᓚᖅᑲᐅᔪᖓ.  
 
ᑕᐃᑲᓂ ᐃᒡᓗᓕᖕᒥ ᓴᓇᔭᐅᔪᑦ 2019−2020−ᒥ 
ᑐᕌᖓᓚᐅᖅᑐᑦ 20-ᐅᔪᑦ ᐃᒡᓗᐃᑦ ᓴᓇᔭᐅᓂᐊᖅᑐᑦ 
ᑐᓐᖓᕕᒃᓴᖏᓐᓂᒃ ᓴᓇᕙᓪᓚᐃᓕᖅᑐᑦ ᐅᑉᓗᒥᒧᑦ 
ᑎᑭᖦᖢᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒫᓃᓛᒃ 
ᑕᒻᒪᓚᐅᕐᓂᕐᒪᑕ ᐊᕐᕌᒍᕆᔭᑦᑎᓐᓂ, ᐊᕐᕌᒍᒧᑦ 
ᐊᑐᕐᓂᐊᖅᑐᓂᒃ, ᑕᒻᒪᖅᓯᒪᓂᕐᒥᓂᒃ ᓇᓗᓇᐃᓵᕐᒪᑦ. 
ᑕᐃᒪᓕ ᓂᕆᐅᒐᓱᖕᓂᐊᖅᐳᖓ, ᐃᓛᒃ 
ᓂᕆᐅᖕᓂᐊᖅᐳᖓᐃᓛᒃ ᑕᐃᒪᓐᓇᐃᑦᑐᒥᒃ 
ᑕᒻᒪᖅᓯᒪᔪᒥᒃ ᑕᑯᒃᑲᓐᓂᕈᒪᓐᖏᑦᑎᐊᕋᒪᓕ 
ᐱᔾᔪᑎᒋᓪᓗᒍ ᑕᒪᓐᓇ ᐃᒡᓗᓕᕆᓂᖅ 
ᐊᒃᓱᕉᑎᒋᔾᔪᐊᖅᐸᒃᑎᓪᓗᒍ ᑕᒻᒪᖅᓯᒪᔪᓂᒃ 
ᑐᓴᖃᑦᑕᕈᑦᑕ ᐃᒡᓗᓕᕆᓂᖅ ᑕᒪᓐᓇ ᓱᖁᓯᔾᔮᖏᒻᒪᑦ 
ᐱᔪᒪᓂᖅᐳᑦ, ᑕᒻᒪᖃᑦᑕᕐᓂᐊᖅᐸᑕ. ᐊᒻᒪ 
ᑕᐃᒪᓐᓇᐃᓕᖓᖕᒪᑦ ᐅᖃᖅᑲᐅᔭᕋᓗᐊᖓᖃᐃ 
ᑕᐃᒫᒃ ᕿᒥᕐᕈᐊᖅᑕᐅᒃᑲᓂᕐᓂᐊᕐᓂᕋᖅᖢᓂᐅᒃ 
ᑕᒪᓐᓇ ᖃᓄᖅᑑᕈᑎᒋᖃᑦᑕᕐᓂᐊᖅᑕᖓ ᐃᒡᓗᕐᔪᐊᑦ 
ᓴᓇᔭᐅᖃᑦᑕᕐᓂᐊᖅᑎᓪᓗᒋᑦ ᓄᓇᓕᑦᑎᓐᓂ. ᑕᒪᓐᓇ 
ᖃᑯᒍ ᕿᒥᕐᕈᐊᖅᑕᐅᒋᐊᕐᓂᐊᖅᐸ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. ᑕᐃᒪ ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᐅᖃᐅᑎᓯᒪᒐᒃᑭᑦ ᑕᒪᓐᓇ 
ᐱᒋᐊᖅᑕᐅᑲᐅᑎᒋᖁᓪᓗᒍ ᐊᒻᒪ  

ᑎᑎᕋᖅᓯᒪᓂᕆᔭᖓ ᑖᑦᓱᒪ ᒥᔅᑕ ᒪᐃᓐ ᒥᒃᓵᓄᑦ 
ᐊᐱᖅᓱᕐᒪᑦ ᐃᓚᒋᔭᐅᔪᒪᓪᓗᓂ 
ᐅᓂᒃᑳᕐᕕᐅᖃᑦᑕᓵᓕᒍᒪᓪᓗᓂᓗ 
ᑕᐃᒪᐃᓕᖓᓚᖓᔪᒍᑦ ᑖᒃᑯᐊ 
ᑐᓴᕆᐊᕐᕕᒋᖃᑦᑕᓚᖓᔭᕗᑦ ᖃᓄᖅ ᐃᓱᒪᖕᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓐᖏᑦᑐᖅ 
ᐃᓛᒃ ᐃᒡᓗᓕᖕᒥᒃ ᐅᖃᐅᓯᖃᑐᐃᓐᓇᕋᓗᐊᖅᖢᑕ 
ᓄᓇᓖᑦᑕᐅᖅ ᐊᓯᖏᑦ  
ᑕᐃᒪᓐᓇᐃᑲᑕᒃᑐᒃᓴᐅᓐᓂᖅᐳᓂᓛᒃ. ᐅᖃᖅᑲᐅᖕᒪᑦ 
ᑕᒻᒪᖅᓯᒪᓂᕐᒪᑕᒎᖅ. ᐃᒡᓗᓕᖕᒧᑐᐃᓐᓇᖅ ᑖᓐᓇ 
ᑐᕌᖓᔪᒃᓴᐅᖏᑦᑑᒐᓗᐊᖅ.  
 

ᑕᐃᒪ ᐱᔾᔪᑎᒋᓪᓗᒍ ᑕᒪᓐᓇ ᐃᒡᓗᑖᕆᐊᖃᕐᓂᖅ 
ᐃᒡᓗᓕᒃ ᓱᓕᐅᑎᓪᓗᒍ ᑕᐃᒪᓐᓇᑎᓪᓗᒍ ᓱᓕ ᑕᐃᒪ 
ᓂᕆᐅᒃᐳᖓ ᐊᕐᕌᒍ ᐊᑭᑐᔪᓂᒃ ᐅᖃᐅᓯᖃᕐᓂᐊᓕᕈᑦᑕ 
ᓂᕆᐅᑦᑎᐊᕋᓱᖕᓂᐊᖅᐳᖓ ᑕᒻᒪᖅᓯᒪᓐᖏᓪᓗᑎᒡᓗ 
ᐅᒃᐱᕆᓗᒍᓗ ᐃᒪᓐᓇᐃᓂᖅᓴᒥᒃ ᑕᑯᓛᖅᑐᒃᓴᐅᕗᖓ, 
ᑕᑯᔪᒪᓂᐊᖅᑐᒃᓴᐅᕗᖓ, ᐃᓛᒃ ᑕᑯᔪᒪᓂᐊᖅᐳᖓ 
ᐊᒻᒪᓗ ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᒃᑲ 
ᑕᐃᒪᓐᓇᑦᑎᐊᖅᑕᐅᖅ ᑕᒻᒪᖅᓯᒪᓐᖏᑦᑐᓂᒃ 
ᑕᑯᔪᒪᖃᑦᑕᕋᑦᑕ ᐃᓱᒪᓕᐅᖃᑦᑕᕐᓂᐊᑎᓪᓗᑕ 
ᑮᓇᐅᔭᓂᒃ ᐊᖏᔪᓂᒃ, ᐊᖏᔫᑎᓄᑦ.  
 
ᑕᐃᒪᓐᓇᐃᒻᒪᑦ ᑖᓐᓇ 
ᐅᖃᐅᓯᒃᓴᑐᐃᓐᓇᓪᓚᕆᐅᖅᑰᓕᖅᑑᒐᓗᐊᖅ 
ᐊᐱᖅᑯᑎᒃᓴᖃᓗᐊᖅᑰᔨᔪᓐᓃᕋᒪ ᑖᒃᑯᐊ 
ᐃᒡᓗᓕᖕᒥᐅᑕᐅᖃᑎᒃᑲ ᓄᓇᖅᑲᑎᒃᑲ ᑕᐃᒪ 
ᐃᒡᓗᑭᒃᓴᐃᓐᓇᕐᓂᐊᕐᒪᑕ ᓇᓗᓇᓐᖏᑦᑐᖅ 
ᐃᒡᓗᑭᒃᓴᕐᓂᖓ ᓱᖁᓯᓗᐊᔾᔮᖅᑰᔨᓐᖏᓚᖅ ᒫᓐᓇᒧᒃ 
ᑎᑭᖦᖢᒍ. ᑖᓐᓇ ᑕᒻᒪᖅᓯᒪᓚᐅᖅᑕᖓ ᐱᔾᔪᑎᒋᓪᓗᒍ. 
ᑕᐃᒪᓐᓇᐃᓐᓇᓱᒋᕙᕋ ᑖᓐᓇ ᐅᖃᐅᓯᑐᐃᓐᓇᐅᒍᓗᐊᖅ. 
ᑭᓯᐊᓂ ᑕᒻᒪᖅᓯᒪᓐᖏᑦᑐᓂᓪᓗ ᓂᕆᐅᖃᑦᑕᕋᑦᑕ 
ᒫᓂᑐᑎᒍᑦ ᒥᓂᔅᑕᐃᑦ ᖃᐅᔨᒪᑦᑎᐊᖃᑦᑕᕐᒪᑕ, 
ᖃᐅᔨᒪᑦᑎᐊᕆᐊᖃᕐᒪᑕ ᓲᕐᓗ ᑕᒻᒪᖅᓯᒪᓐᖏᑦᑐᓂᒡᓗ 
ᐱᑕᖃᕆᐊᖃᖅᖢᓂ. ᑕᐃᒪᓐᓇᐃᓐᓂᖓᓄᑦ ᑕᕝᕗᖓ 
ᐃᓱᓕᓚᐅᑲᓪᓚᒃᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ, 
ᐅᖃᐅᓯᑐᐃᓐᓇᐅᒐᓗᐊᖅ ᑭᓯᐊᓂ ᑭᐅᒋᐊᕈᒪᕕᐅᒃ 
ᒥᓂᔅᑕ ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐃᒡᓗᓕᒃ 
ᑕᒻᒪᖅᓯᒪᓂᑦᑎᓐᓄᑦ ᐃᒡᓗᒃᓴᐃᑦ ᑕᐃᑯᖓ 
ᓴᓇᔭᐅᓂᐊᓚᐅᖅᑐᐃᑦ ᐲᖅᓯᒪᔪᖅᑕᖃᓐᖏᑦᑐᖅ. 
ᑖᒃᑯᐊ, ᑖᓐᓇᑐᐊᖑᓪᓗᓂ ᑕᒻᒪᐅᑕᐅᓐᓂᕐᒪᑦ ᐃᒡᓗᓕᒃ 
ᒪᒥᐊᓇᐅᒐᓗᖅ. ᒪᒥᐊᖅᑲᐅᕗᖓ ᑕᒻᒪᓚᐅᓲᕈᓘᖕᒪᑕ. 
ᒥᓂᔅᑕᐅᓪᓗᓂ ᐅᓂᒃᑳᕐᕕᐅᓪᓗᓂ ᐃᖅᑲᓇᐃᔭᖅᑎᒧᑦ 
ᑕᒪᒃᑯᐊ ᖃᐃᑕᖏᓐᓂᒃ ᐅᓂᒃᑳᑦᓲᖑᒐᑉᑕ 
ᖃᐅᔨᒪᔪᒃᓴᐅᔪᖅ ᒥᓂᔅᑕᐅᓚᐅᖅᓯᒪᒐᒥ ᐊᒡᓛᑦ.  
 
ᑖᒃᑯᐊ ᓈᓴᐅᑎᑦ ᐃᒡᓗᓕᖕᒧᓐᖓᐅᔪᑦ 
ᐋᖅᑭᒋᐊᕋᓗᐊᖅᑎᓪᓗᒋᑦ ᓱᓕ ᓄᓇᓖᑦ ᐊᓯᖏᑦ 
ᖁᑉᕙᓯᓐᓂᖅᓴᐅᓂᑯᖏᓐᓄᑦ ᐃᒡᓗᓕᒃ ᑕᕝᕙᓂ 
ᐃᓗᐊᓃᓐᖏᒻᒪᑦ ᐃᒡᓗᑖᓛᕈᒫᕐᓂᐊᖅᑐᓂ ᐅᑯᓂᖓ 
ᐸᕐᓇᒍᑎᒋᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᑕ 
ᓇᑦᓯᖅ. ᑕᐃᒫᖅᐸᓪᓚᐃᒻᒪᑦ ᒥᔅᑕ ᖁᐊᓴ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᐅᓐᓄᖃᑦᓯᐊᖅ 
ᐊᒻᒪᓗ ᐃᒪᓐᓇ ᐅᖃᐅᓯᕆᒃᑲᓂᑦᑑᓪᓗᐊᓚᐅᕋᑉᑎᒍ  
ᖁᕕᐊᓇᑯᓂ. ᖃᐅᔨᒪᓗᒃᑖᖅᑐᒍᑦ ᑕᑉᕙᓂ ᐃᓪᓘᑉ 
ᐃᓗᐊᓂ ᐃᓛᓐᓂᒃᑯᑦ ᐊᐃᕙᖃᑎᒌᑦᑕᖅᖢᑕ 
ᐊᖏᖃᑎᒌᑦᑕᖏᖅᖢᑕᓪᓗ ᐱᖁᒐᑉᑕ ᑭᓯᐊᓂ 
ᐃᓕᖅᑯᓯᒥᐊᖑᒻᒪᑦ ᐱᓕᕆᖃᑎᒌᑉᓗᑕ ᑭᓯᐊᓂᐅᒻᒪᑦ.  
 
ᒪ’ᓈᕈᒪᕙᕋ ᒥᓂᔅᑕ ᑖᓐᓇ ᑎᑎᖅᑲᖅ 
ᖃᐃᓚᐅᖅᑕᖓ ᑐᑭᓯᕚᓪᓕᕈᑎᒋᓚᐅᕋᑉᑯ ᓇᖕᒥᓂᖅ. 
ᐊᒻᒪᓗ ᑖᓐᓇ ᖃᑉᓗᓈᖅᑎᑐᑦ ᐃᒡᓗᓕᒻᒥ 
ᑕᒻᒪᖅᓯᒪᓂᑯᕕᓂᖅ ᑎᑎᕋᖅᑕᐅᓪᓗᓂ 
ᑕᒻᒪᖅᑕᐅᓯᒪᔪᓃᕋᖅᑕᐅᓂᖅᖢᓂ, 
ᑎᑎᕋᖅᓯᒪᔪᖅᑎᒍᑦ. ᐅᕙᓂ ᒪᒃᐱᒐᖅ 2-ᖓᓂ, ᐅᓇ 
ᐅᖃᐅᓯᐅᓯᒪᖕᒪᑦ ᖃᑉᓗᓇᐅᔭᕐᓚᒍᐊᐃ. (ᑐᓵᔨᑎᒍᑦ) 
ᐅᕙᓂ ᐅᖃᖅᓯᒪᔪᑦ ᓄᓇᕗᒻᒥ ᐊᐅᓚᑦᑎᓂᕐᒧᑦ 
ᐋᖅᑭᐅᒪᔾᔪᑏᑦ ᐊᑐᖅᑕᐅᖃᑦᑕᖅᑐᑦ 
ᖃᐅᔨᓴᖅᑎᓪᓗᒋᑦ ᓈᓴᐅᑎᓂᒃ. ᑖᓐᓇ 
ᑐᓴᕆᐅᑦᑎᐊᕋᒃᑯ ᐃᒻᒪᖃ 
ᐅᓂᒃᑲᐅᓯᕆᒃᑲᓐᓂᕈᓐᓇᖅᐹᑦ ᑭᓲᖕᒪᖔᖓ ᐊᒻᒪᓗ  

ᖃᓄᐃᑦᑐᓂᒃ ᑐᓴᐅᒪᔾᔪᑎᓂᒃ 
ᐃᓗᓕᖅᓱᖅᑕᐅᖃᑦᑕᕐᒪᖔᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓪᓗᑎᑦ ᑐᖏᓕᕋ 
ᑭᐅᖁᓂᐊᖅᑕᕋ ᑖᑦᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕘᒥ ᐊᐅᓚᑦᑎᓂᕐᒧᑦ ᐋᖅᑭᐅᒪᔾᔪᑏᑦ 
ᓄᑖᙳᕆᐊᖅᑎᑕᐅᔪᖅ ᒫᓐᓇ ᐊᑐᖅᑎᑕᑦᑎᓐᓂᒃ 
ᒪᑯᓄᖓ ᐃᒡᓗᓄᑦ ᐊᑐᖅᑐᐊᕈᑎᓄᑦ ᐊᑐᖅᑐᑦ 
ᐊᒻᒪᓗ ᑖᒃᑯᐊ ᐊᑐᖅᖢᑎᒍᑦ ᐃᓱᒪᓕᐅᖃᑦᑕᖅᑐᒍᑦ 
ᖃᔅᓯᓂᒃ ᑖᓐᓇ ᐃᒡᓗ ᐊᑕᐅᓯᖅ ᓇᔪᖅᑕᐅᖕᒪᖔᖓ. 
ᑖᓐᓇ ᐊᑎᓕᐅᖅᓯᒪᔪᖅ ᐊᐃᑉᐸᖃᕐᒪᖔᖓ 
ᖃᔅᓯᓂᒃᓗ ᐸᖅᑭᖕᒪᖔᖏᑦ ᕿᑐᕐᖓᖃᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) 
ᑖᒃᑯᐊ ᓄᓇᕗᒥ ᐊᐅᓚᑦᑎᓂᕐᒧᑦ ᐋᖅᑭᐅᒪᔾᔪᑏᑦ 
ᖃᓄᖅ ᐃᓗᓕᖃᖃᓯᐅᔾᔨᓯᒪᒋᕚᑦ ᐅᑕᖅᑭᔪᑦ 
ᐊᑎᖏᓐᓂᒃ, ᐅᕝᕙᓘᓐᓃᑦ ᑕᐃᒃᑯᐊᓕ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓄᑦ ᑲᒪᒋᔭᐅᔪᑐᐊᖑᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᖃᑦᑕᖅᑕᕗᑦ 
ᑕᐃᒃᑯᐊ ᐸᖅᑭᔭᖏᑦ ᐊᕐᕌᒍᖏᑦ 19  

ᐅᖓᑖᓃᒻᒪᖔᖏᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ (ᑐᓵᔨᑎᒎᓕᖅᑐᖅ) 
ᑭᐅᔭᐅᙱᓐᓇᒪ ᑭᓯᐊᓂ ᐅᓇ ᐊᓯᐊᒍᖔᖃᐃ 
ᐊᐱᖅᑯᑎᒋᒍᒃᑯ.  
 
ᑕᐃᒪ ᒫᓐᓇ ᐊᑎᖁᑎᒋᔭᐅᒃᐸᑦ ᐃᒡᓗᓂᒃ 
ᐅᑕᖅᑭᔪᓂᒃ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑖᓐᓇ 
ᕿᒥᕐᕈᓇᖕᓂᐊᕐᒪᒍ, ᐆᒃᑑᑎᒋᓗᒍ ᓲᕐᓗᖃᐃ 
ᑎᑭᕌᓪᔪᐊᕐᒥ ᐃᒡᓗᓕᒑᕐᔪᖕᒥᓘᓐᓃᑦ ᐃᒡᓗᖃᖅᐸᑦ 
15−ᓄᑦ ᐊᕐᕌᒍᓄᑦ ᐊᑎᖁᑎᒋᔭᐅᓯᒪᔪᓐᓇᖅᑐᖅ 
ᐃᒡᓗᒥᒃ ᐅᑕᖅᑭᓪᓗᓂ. ᐃᓚᖏᓪᓗ 
ᐅᓄᕐᓂᖅᓴᐅᓪᓗᑎᒃ ᓄᓇᓖᑦ ᐅᑕᖅᑭᔪᑦ ᑭᓯᐊᓂ 
ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᔭᕆᐊᓕᒃ 15−ᕌᓗᖕᓄᑦ 
ᖁᓕᓄᓪᓘᓐᓃᑦ ᐊᕐᕌᒍᓄᑦ ᐊᑎᖁᑎᒋᔭᐅᓕᕐᒪᑦ 
ᐊᔾᔨᐅᙱᑎᑕᐅᓗᓂ ᑕᐃᖕᓇ 
ᖁᕝᕙᕆᐊᖅᑕᐅᔭᕆᐊᓕᒃ. 
 
ᒥᓂᔅᑕ ᖃᓄᖅ ᑕᒪᓐᓇ ᐃᓱᒪᒋᖕᒪᖔᒍ ᐊᐱᕆᔪᒪᔭᕋ 
ᐋᖅᑭᒋᐊᖅᑕᐅᓗᓂᓗ ᑕᐃᒃᑯᐊ ᐃᒡᓗᑖᖅᑎᑕᐅᖄᓲᑦ  
ᓈᓴᐅᑎᖏᑦ ᐊᑐᖅᑕᐅᓗᑎᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᒪᓐᓇ 
ᐃᓚᒋᔭᐅᖃᑕᐅᓪᓚᕆᖕᓂᐊᖅᑐᖅ ᕿᒥᕐᕈᓕᕈᑦᑕ ᐊᒻᒪ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᑎᖁᑎᒋᔭᕐᒥᓂᒃ 
ᐋᖅᑭᒋᐊᖅᓯᖃᑦᑕᖁᓪᓗᒋᑦ ᑕᐃᒃᑯᐊ 6 ᑕᖅᑮᑦ 
ᓈᒑᖔᑦᑕ ᐊᑎᓕᐅᕆᐊᖅᑐᒃᑲᓐᓂᕆᐊᖃᕐᒪᑕ. 
ᒪᓕᒐᓕᐅᖅᑎᖃᐃ ᓂᕈᐊᖅᑕᐅᓯᒪᕝᕕᖕᒥᓂᒃ  

ᐅᖃᐅᔾᔨᒃᐸᑦ ᐊᑎᓕᐅᕆᐊᖅᑐᖃᑦᑕᖅᑐᑎᑦ ᑕᖅᑭᑦ 6 
ᓈᒑᖓᑕ ᐊᒻᒪᓗ ᑕᐃᒃᑯᐊ ᐃᒡᓗᓂᒃ ᐅᑕᖅᑭᔪᑦ 
ᑕᐃᑯᖓ ᐊᑎᓕᐅᕆᐊᖅᑐᐃᓐᓇᖃᑦᑕᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᑎᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᓐᓇ 
ᐃᒻᒥᒃᑰᕐᓗᑎᒃ ᕿᒥᕐᕈᓂᐊᖅᑐᑦ 
ᐃᒡᓗᓕᕆᔨᕐᔪᐊᒃᑯᖃᐃ ᐸᕐᓇᐅᓯᐅᖅᓯᒪᕗᑦ ᑭᒃᑯᑦ 
ᕿᒥᕐᕈᔨᐅᓂᐊᕐᒪᖔᑦ ᐃᒻᒥᒃᑰᕐᓂᕋᖅᑕᐅᖕᒪᑦ 
ᑲᓐᑐᕌᒃᑦ−ᑎᐅᓂᐊᖅᐹ, (ᑐᓵᔨᑎᒎᕈᓐᓃᖅᑐᖅ) ᖃᓄᖅ 
ᑭᐊᑉ ᑕᒪᓐᓇ ᐱᓕᕆᐊᕆᓂᐊᕐᒪᖔᒍ 
ᑐᑭᕼᐃᒍᐊᖅᖢᖓ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒥᒃᑰᕐᓂᐊᖅᑐᑦ 
ᑲᒻᐸᓂᐅᔪᓂᒃ ᕿᒥᕐᕈᔨᐅᖃᑦᑕᖅᑐᓂᒃ ᑕᐃᒃᑯᓂᖓ  
ᐊᑐᕐᓂᐊᖅᑐᒍᑦ ᒐᕙᒪᒃᑯᓐᓄᑦ ᐊᒃᑐᐃᓂᖃᙱᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐄ, 
ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᐊᖏᖅᓯᒪᖕᒪᑦ 
ᓂᕆᐅᖕᓂᖃᖅᐳᖓ ᑕᒪᓐᓇ ᐊᑐᖅᑕᐅᕌᓂᒃᐸᑦ 
ᐱᐅᓂᖅᓴᒧᐊᕐᓂᐊᕐᓂᑦᑎᓐᓂᒃ. ᑕᐃᖕᓇ ᑲᓐᑐᕌᒃᑎ  

ᑭᓇᐅᒍᓗᐊᖅᐸᑦ ᐃᓱᒪᖅᓱᖅᑎᓪᓗᒋᑦ ᐃᒻᒥᒃᑰᕐᒪᑕ, 
ᒐᕙᒪᒃᑯᓐᓄᑦ ᐊᒃᑐᐃᓂᖃᙱᒻᒪᑕ ᑕᐃᒪᓐᓇ 
ᐊᔪᕐᓇᖏᓐᓂᓕᒫᖓᓐᓄᑦ. 
 
ᐅᑯᐊ ᓈᓴᐅᑏᑦ ᕿᒥᕐᕈᓇᒃᖢᒋᑦ ᐅᖃᖅᓯᒪᔪᖅᑕᓕᒃ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ ᓴᓇᔭᐅᓂᐊᕌᖓᑕ 
ᑲᓐᑐᕌᑎᒎᖅᑎᑕᐅᖃᑦᑕᕐᒪᑦ ᐊᒻᒪᓗ ᑕᐃᒪᓐᓇ 
ᑲᓐᑐᕌᒃᓯᓪᓗᓂ ᐊᑭᑦᑐᕋᐅᑎᓂᒃᑯᑦ 
ᐊᑭᑭᓐᓂᖅᓴᐅᔪᓂᒃ ᐊᑐᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 
ᐅᒥᐊᕐᔪᐊᒃᑰᕈᑎᖏᑎᒍᑦ ᓇᓪᓕᐅᒃᑯᒫᖅᑕᐅᓯᒪᓪᓗᑎᒃ. 
ᑕᒪᓐᓇ ᑳᓐᑐᕌᒃᑎᑦᑎᓂᖅ 
ᓇᖕᒥᓂᖁᑎᕋᓛᕆᔭᐅᓂᖅᓴᐅᔪᓄᑦ ᒫᓂ 
ᑲᒻᐸᓂᖑᖅᓯᒪᔪᓄᑦ ᐱᔭᕐᓂᙱᓈᕆᔭᐅᖃᑦᑕᕐᒪᑦ 
ᐊᔪᕐᓇᖅᖢᑎᒃ ᐃᒻᒪᒃᑲᓐᓂᕐᓕ ᐃᒃᑯᐊ 
ᐃᒡᓗᕐᔪᐊᒃᓴᐃᑦ ᕿᔪᐃᑦ ᐊᑕᐅᓯᕐᒧᑦ 
ᐱᓕᕆᐊᕆᔭᐅᖤᖅᐳᖅ ᑲᒻᐸᓂᓄᑦ ᐊᒻᒪᓗ ᑕᐃᒃᑯᐊ 
ᐃᒡᓗᓕᐅᕐᓂᐊᖅᑐᑦ ᐃᒻᒥᒃᑰᕐᓗᑎᒃ 
ᑳᓐᑐᕌᒃᑦ−ᖃᕐᒥᓗᑎᒃ 
ᑕᐃᒪᓐᓇᐃᖃᑦᑕᓚᐅᖅᓯᒪᒐᓗᐊᕐᒪᑦ. 
 
ᐊᑭᑦᑐᕋᐅᑎᓂᒃᑯᑦ ᐊᑭᑭᓐᓂᖅᓴᐃᑦ 
ᑕᐃᒪᐃᓕᖓᑎᓪᓗᒍ ᖃᓄᖅ ᐊᓯᐊᒎᖔᖅᑐᒥᒃ 
ᑲᓐᑐᕌᒃᑦ−ᓂᕐᒥᒃ ᑕᖅᑲᐅᖓᖅᓯᒍᔅᓯ ᓲᕐᓗᒃ 
ᐅᓯᔭᐅᓂᖓ ᑲᒻᐸᓂᒧᑦ ᐊᑕᐅᓯᕐᒧᑦ 
ᐃᒡᓗᓕᐅᕐᓂᐊᖅᑐᖅ ᐊᓯᐊᒍᖔᖅ ᖃᓄᖅ ᑕᒪᓐᓇ 
ᑐᑭᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒻᒥᒃᑰᖅᑐᓄᑦ 
ᑕᐃᒃᑯᐊ ᕿᒥᕐᕈᒐᔭᖅᑐᐃᑦ ᐃᒡᓗᓕᕆᔨᕐᔪᐊᒃᑯᑦ 
ᐊᑐᖃᑦᑕᓲᑦ ᑖᔅᓱᒥᖓ. ᑕᐃᒪ ᐅᖃᖅᑲᐅᒐᒪ, 
ᓴᖑᑎᒐᓱᕈᓘᔭᔾᔮᙱᑕᕗᑦ ᐃᒻᒥᓂᒃ 
ᐱᓕᕆᑎᓐᓂᐊᖅᑕᕗᑦ ᐃᖅᑲᓇᐃᔭᖅᑎᕗᑦ 
ᑲᒪᕈᓘᔭᖅᑎᔾᔮᙱᑕᕗᑦ ᐱᓕᕆᑎᓪᓗᒋᑦ.  
 
ᐊᐱᖅᑯᑕᐅᕋᑖᖅᑐᐃᓪᓕ ᐱᓪᓗᒋᑦ,  

ᐃᖅᑲᓇᐃᔭᖅᑎᑐᐃᓐᓇᖓᓄᑦ ᑲᓐᑐᕌᒃᑖᕈᓐᓇᕐᒪᖔᑕ 
ᐊᒻᒪ ᐃᓚᒃᓴᑐᐃᓐᓇᖏᓐᓄᑦ, ᑖᓐᓇ 
ᕿᒥᕐᕈᓂᐊᕐᓂᕋᖅᑕᕋ ᓄᓇᓕᒻᒦᒃᑲᒪ ᓄᓇᖃᕋᒪ 
ᐃᑲᔫᓯᐊᖃᑦᑕᓚᐅᖅᓯᒪᔪᓂᑦ ᐃᖅᑲᓇᐃᔮᑦ 
ᓴᓇᔭᐅᓂᑐᐃᓐᓇᖓᓄᑦ ᑳᓐᑐᕌᒃᑦ−ᖃᑦᑕᖅᑐᓄᑦ ᐊᒻᒪ 
ᐆᒻᒪᖅᐹᓪᓕᕐᓇᕕᐅᑎᑦᑐᓂ ᓄᓇᓕᖕᓄᑦ 
ᑕᐃᒪᐃᑦᑐᓂᒃ ᓴᓇᔪᖃᖅᑎᓪᒍ ᓄᓇᓖᑦ. 
ᓇᓗᓇᖏᒻᒪᕆᒃᑐᖅ ᑮᓇᐅᔭᐃᓪᓗ 
ᓄᓇᓕᖕᒦᑏᓐᓇᕈᑦᑎᒍᑦ ᐃᑲᔫᑎᖃᕐᓂᐅᓴᑐᐃᓐᓇᕐᒪᑦ 
ᐊᑭᑐᓂᖅᓵᕐᔫᒐᓗᐊᖅᑎᓪᓗᒋᑦ ᒐᕙᒪᒃᑯᓐᓄᑦ 
ᐊᒥᓲᓂᖅᓴᐃᑦ ᐃᖅᑲᓇᐃᔭᓲᖑᖕᒪᑕ ᐊᒻᒪᓗ 
ᐃᓅᖃᑎᒌᑦ ᑕᕝᕙᓂ ᓄᓇᓕᖕᒥ 
ᐆᒻᒪᖅᐹᓪᓕᖅᓯᒪᓲᖑᖕᒪᑕ ᑕᐃᒫᒃ ᓄᓇᕗᒻᒥ ᑕᐃᒫᒃ 
ᓴᓇᖃᑦᑕᕈᒪᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ, ᒥᓂᔅᑕ 
ᐊᖏᖃᑎᒌᑦᓯᐊᖅᐸᒋᑦ.−ᓚᕆᒃ.  
 
(ᑐᓵᔨᑎᒎᓕᖅᑐᖅ) ᓇᓗᓇᐃᖅᑕᐅᑎᑐᐃᓐᓇᕐᓗᒍ 
ᒥᓂᔅᑕ ᑕᐃᒪ ᐅᖃᐅᓯᖃᖅᑲᐅᖕᒪᑦ ᐃᒻᒥᒃᑰᖓᓪᓗᑎᒃ 
ᕿᒥᕐᕈᔪᖃᓛᕐᒪᑦ ᑖᒃᑯᐊ ᕿᒥᕐᕈᔩᑦ, ᑎᑎᖃᖅ 
ᐅᖃᖅᓯᒪᖕᒪᑦ ᑕᒪᒃᑯᓂᖓ ᐃᒡᓗᑖᖅᑎᑦᑎᓂᕐᒧᑦ 
ᐊᒻᒪ ᐃᒡᓗᒨᖅᓯᖃᑦᑕᓂᕐᒥᒃ ᖃᐅᔨᓴᕋᔭᕐᒪᑕᒎᖅ 
ᑖᓐᓇ ᑳᓐᑐᕌᒃᑦ−ᖓᓃᒃᑲᔭᖅᑑᑦ? 
ᕿᒥᕐᕈᔭᐅᓂᐊᕐᒥᔪᖅ ᐃᖅᑲᓇᐃᔭᖅᑏᓐᓇᖏᖕᓄᑦ 
ᐊᒻᒪ ᐃᒡᓗᒃᓴᐃᓐᓇᕐᓄᑦ ᑳᓐᑐᕌᒃᑦ  
ᐃᓛᒃᑰᖓᑎᑕᐅᖃᑦᑕᕐᓂᖓ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓂᖅ 
ᑖᒃᑯᓂᖓ ᐃᓚᖃᔾᔮᙱᑦᑐᖅ. ᑭᓯᐊᓂ 
ᐊᖏᖅᓯᒪᓂᖃᖅᑐᖓ ᓴᓂᑭᓗᐊᖅ 
ᒪᓕᒐᓕᐅᖅᑎᖓᓄᑦ. ᐅᕙᓂ ᓵᖓᓃᑎᓪᓗᑕ 
ᕿᒥᕐᕈᒍᓐᓇᕐᓂᐊᕐᓂᕋᔪᒐᒪ 
ᐃᖅᑲᓇᐃᔭᖅᑎᑐᐃᓐᓇᕐᓄᑦ ᑳᓐᑐᕌᒃᑦ−ᖃᖃᑦᑕᕐᓗᑎᒃ 
ᐃᒡᓗᓕᐅᖅᑐᖃᓕᕋᐃᑉᐸᑦ ᐊᒻᒪᓗ 
ᐃᒡᓗᒃᓴᑐᐃᓐᓇᖏᓐᓄᑦ ᑳᓐᑐᕌᒃᑦ−ᖃᕐᒥᓗᓂ 
ᐊᓯᐊᒍᑦ. ᐄ’, ᐊᖏᖅᓯᒪᔭᕋ ᑖᓐᓇ 
ᓴᖅᑭᑉᐸᓪᓕᐊᓚᐅᕐᓗᒍ ᑖᒃᑯᐊ ᒐᕙᒪᐅᑎᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᓱᓖ ᒥᔅᑕ ᒪᐃᓐ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ, 
ᐊᐱᖅᑯᓯᒃᓴᖃᕋᓗᐊᖅᑐᖓ ᑭᓯᐊᓂ, ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐊᖅᑕᐅᓲᑦ ᐃᒡᓗᐃᑦ 
ᒥᒃᓵᓅᖏᑦᑐᖅ. ᖃᓄᖅ ᐱᖁᔨᖕᒪᖔᖅᐱᑦ 
ᐃᒃᓯᕙᐅᑖᖅ, ᑲᔪᓯᖁᕕᙵ? (ᑐᓵᔨᑎᒎᓕᖅᑐᖅ) 
ᑲᔪᓯᑐᐃᓐᓇᖁᕕᖓ? ᐅᕝᕙᓘᓐᓃᑦ 
ᓄᖅᑲᑲᐃᓐᓇᕐᓗᖓ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᑐᔪᖅᑐᕈᑎᓄᑦ 
ᑐᕌᖓᕚ? ᐄᖑᒃᐸᑦ, ᐊᑏ. 
 
ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) 
ᑕᕝᕙᓂ ᐅᖅᓱᐊᓗᒃᑖᕈᑎᒥᓂᕐᓂᒃ 
ᐅᑎᖅᑎᒍᑎᒃᓴᐅᕙᓪᓚᐃᔪᓄᑯᐊ, 
ᖁᓪᓕᖅᐹᖓᓃᑦᑐᐃᑦ. ᐊᒥᓱᐊᓗᐃᑦ ᓄᓇᕗᒥ 
ᓇᖕᒥᓂᓖᑦ ᓂᐅᕕᐊᖑᓐᓂᕐᒪᑕ ᐊᖏᕐᕋᒥᓂ 1980 
ᓄᙳᕈᔪᐊᓂ ᐊᒻᒪ 1990−ᖏᓐᓂᒃ ᐊᒻᒪ 
ᐊᓯᓂᖅᑕᐅᖃᑦᑕᕆᐊᖃᓲᖑᖕᒪᑕ ᐃᓗᓕᖏᑦ 
ᒪᑐᓯᒪᐃᓐᓇᖁᓪᓗᒋᑦ (ᑐᓵᔨᑎᒎᕈᓐᓃᖅᑐᖅ) 
ᑐᑭᕼᐃᒋᐊᒃᑲᓐᓂᖅᑑᓪᓗᐊᕐᒪᖔᕐᒪ 1980−ᓂ 
1990−ᒥᓗ ᐱᓕᕆᑦᓯᐊᖅᑐᕕᓂᐅᓐᓂᕋᒥᖃᐃ. 
ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᒥᕼᐃᑦ ᑕᐃᑉᕼᐅᒪᓂ 
ᓇᖕᒥᓂᖅ ᐃᒡᓗᕐᔪᐊᖅᑖᓚᐅᖅᓯᒪᓐᓂᖅᐳᑦ  
ᖃᓄᐃᓕᐅᓚᐅᖅᓯᒪᓐᓂᕐᒪᑕ ᒥᓂᔅᑕ 
ᑐᑭᓯᑎᑦᑎᔫᓪᓗᐊᖅᐸ ᒪᓕᒐᓕᐅᖅᑎᓄᑦ? ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐃᒡᓗᑖᓚᐅᖅᓯᒪᖕᒥᔪᖓ ᑕᐃᔅᓱᒪᓂ 
ᐊᖏᕐᕋᖅᑖᕐᓂᕐᒧᑦ ᓇᖕᒥᓂᖅ ᐱᓕᕆᐊᖓᑎᒍᑦ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: 
ᑐᑭᓯᑦᑎᐊᕋᑖᙱᓐᓇᒪ ᐃᒃᓯᕙᐅᑕᖅ. 
ᐊᐱᕆᒃᑲᓐᓂᕈᓐᓇᖅᐸᖃᐃ ᒪᓕᒐᓕᐅᖅᑎ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ ᑐᑭᓯᒋᐊᒃᑲᓐᓂᖅᑎᒍᒃ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒎᓕᖅᑐᖅ) 
ᐊᐱᖅᑯᑎᒐ ᐃᒃᓯᕙᐅᑖᖅ, 1980−ᖏᓐᓂ 
1990−ᖏᓐᓄᑦ ᖃᓄᐃᓕᐅᖅᑐᖃᖃᑦᑕᓂᕐᖓᑦ 
ᑕᐃᒃᑯᐊ ᓇᖕᒥᓂᕆᔭᐅᔪᓂᑦ 
ᐃᒡᓗᓕᐅᖅᑐᕕᒡᔪᐊᕌᓘᔪᓐᓇᓂᖃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐅᖃᐅᓯᖃᖅᐸᓪᓚᐃᔪᖅ ᐃᒡᓗᑖᕈᓐᓇᕐᓗᓂ ᓇᖕᒥᓂᖅ 
ᐱᓕᕆᐊᖓ ᐃᒡᓗᓕᐅᕈᑎᐅᖃᑦᑕᓚᐅᖅᓯᒪᔪᓂᒃ?  
 
ᑕᐃᒪ, ᐊᒥᓱᐊᓘᖕᒪᑕ ᐊᖏᕐᕋᓖᑦ ᐱᔪᒥᓃᑦ 
ᐃᒡᓗᑖᕈᓐᓇᕐᓗᓂ ᓇᖕᒥᓂᖅ 
ᐱᓕᕆᐊᖑᓂᕋᖅᑕᐅᕙᔪᔪᒥᒃ ᓄᓇᑦᑎᓐᓂᑦᑕᐅᖅ, 
45−ᖑᕙᓪᓚᐃᔪᐃᑦ ᐊᒥᓲᓂᖅᓴᒻᒪᕆᐅᕙᓪᓚᐃᔪᐃᑦ 
ᐃᒡᓗᑖᖅᓯᒪᔪᐃᑦ ᐃᒡᓗᑖᕈᓐᓇᕐᓗᓂ ᓇᖕᒥᓂᖅ 
ᐱᓕᕆᐊᖓᑎᒍᑦ. ᐊᐅᓚᑦᑎᐊᖅᑐᐊᓘᓚᐅᖅᓯᒪᔪᑦ 
ᑕᐃᔅᓱᒪᓂ ᐊᒻᒪᓗᑦᑕᐅᖅ ᒫᓐᓇ ᐅᓪᓗᒥᐅᓕᖅᑐᖅ 
ᐊᐅᓚᑦᑎᐊᙱᔾᔪᑎᒃᓴᖏᓐᓂᒃ ᖃᐅᔨᒪᙱᑦᑐᖓ  
ᑕᐃᒫᒃ ᓇᖕᒥᓂᖅ ᐊᖏᕐᕋᑖᖅᑐᓕᒫᑦ 
ᐊᑐᖅᑐᐊᖃᑦᑕᖅᑐᓂ ᓇᖕᒥᓂᖅ 
ᐃᒡᓗᑖᕈᓐᓇᖅᓯᒪᖕᒪᑕ ᑕᐃᒃᑯᐊ ᐃᒡᓗᓕᕆᔨᒃᑯᓐᓂ 
ᐊᑐᖅᑐᐊᖃᑦᑕᖅᑕᒥᓂᕋᓗᐊᖏᓐᓂᒃ ᐊᓯᖔᖏᓐᓄᑦ 
ᐊᑐᐃᓐᓇᕈᕈᓐᓇᖅᓯᒪᔪᑦ.  
 
ᐆᒃᑑᑎᒋᓗᒍ ᐅᕙᖓᓗᑦᑕᐅᖅ 
ᐊᑐᖅᑐᐊᖃᑦᑕᔪᖕᒥᔪᖓ ᐃᒡᓗᓕᕆᔨᒃᑯᓐᓂ 
1970−ᖏᓐᓂᒃ ᓇᖕᒥᓂᕐᓗ ᐃᒡᓗᑖᕈᓐᓇᕐᓗᓂ 
ᓇᖕᒥᓂᖅ ᐱᓕᕆᐊᖓᑎᒍᑦ ᐃᒡᓗᓕᐅᕋᒪ, 
ᐃᒡᓗᓕᕆᔨᒃᑯᓐᓂᑦ ᒐᕙᒪᒃᑯᓐᓂᑦ ᐲᓚᐅᖅᓯᒪᔪᖓ 
ᐃᒻᒥᒃᑰᓕᖅᑐᖓᓗ ᑕᐃᒪᖓᓂᑦ ᐱᐅᓪᓚᕆᒃᑐᕐᓗ 
ᑕᐃᒪᐃᑦᑐᓂ ᑕᑯᒋᐊᒃᓴᖅ ᐃᒻᒥᒃᑰᖅᑐᓂᒃ 
ᒐᕙᒪᒃᑯᓐᓂᑦ ᐊᐅᓚᑕᐅᙱᑦᑐᓂᒃ ᑕᐃᒪᐃᑦᑐᓂᒃ 
ᑕᕝᕙ ᑕᑯᖃᑦᑕᕈᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. ᑕᒪᓐᓇ 
ᑕᑯᒍᐊᓪᓚᕆᒃᑲᓗᐊᖅᐸᕋᑦᑕᐅᖅ ᑕᐃᑉᕼᐃᒪᓂ 
ᐱᕚᓪᓕᕈᑕᐅᕐᔪᐊᖅᕼᐃᒪᒐᓗᐊ’ᒪᑦ. 
ᐅᖃᐅᕼᐃᕆᔭᐅᙵᐃᓐᓇᖅᑐᖅᖢᓂᓗ 
ᐃᒡᓗᕐᔪᐊᓕᕆᓂᐅᑉ ᐃᓗᐊᓂ ᑕᒪᓐᓇ ᐊᕐᕌᒍᑦᑐᖅ 
ᑖᑉᑯᓂᖓ ᐱᓕᕆᐊᖃᖅᑕᓕᕐᒥᒍᑦᑕ ᑮᓇᐅᔭᒥᒃ 
ᕼᐊᖅᑭᐅᒪᔪᖅᑕᖃᕈᒫᓕᖅᐳᖅ ᓂᕆᐅᒋᒥᐊᖅᐸᕋ 
ᑕᒪᓐᓇ.  
 
(ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᕋᒪ ᓱᓕ, 
ᐃᒡᓗᓕᕆᔨᒃᑯᑦ ᐃᓕᓐᓂᐊᕐᓂᕆᓯᒪᔭᖏᖕᓂᒃ ᐊᒻᒪ 
ᐊᕐᕕᐊᑦ ᑎᑎᕋᐅᔭᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ 
ᑐᕌᒐᖃᕐᒪᑦ 2021−ᒥ ᑖᒃᑯᐊᓗ ᓇᓗᓇᐃᖅᑐᕈᑎᖏᑦ 
ᐅᖃᓕᒫᖅᑐᒋᑦ ᒪᒃᐱᒐᖓ 3 ᐅᖃᖅᓯᒪᔪᖅ 
ᓯᕗᓂᑦᑎᓐᓂ ᓴᖅᑭᖅᑕᐅᓂᐊᖅᑐᐃᑦ 
ᒪᓕᖃᑦᑕᓂᐊᖅᑐᑦ ᓄᓇᓕᓐᓂ ᐃᒡᓗᓕᕆᔨᒃᑯᑎᒍᑦ 
ᐃᒡᓗᓕᕆᔨᒃᑯᖏᑕ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ, 
ᐊᒻᒪᓗ ᐱᖁᑎᕐᔪᐊᖅᑖᕆᓯᒪᔭᖏᑦ ᑕᑯᓐᓈᖅᑐᒋᑦ.  
 
ᑖᒃᑯᐊ ᑎᑎᕋᐅᔭᖅᑕᐅᖃᑦᑕᕐᓂᖏᑦᑕ 
ᐱᕙᓪᓕᐊᑎᑕᐅᓂᖏᑦ ᐊᕐᕕᐊᑦ ᐱᓪᓗᒍ, ᐊᕐᕕᐊᕐᒧᑦ, 
ᐅᖃᐅᔾᔭᐅᒍᒪᒐᓗᐊᖅᑐᖓ ᑖᒃᑯᐊ ᓄᓇᓕᓐᓂ  
ᐃᓪᓗᓕᕆᔨᒃᑯᑦ ᒥᑭᓂᖅᓴᒥᒃ 
ᓴᓇᕕᖃᓕᓛᙱᒃᑲᓗᐊᕐᒪᖔᑕ ᒫᓐᓇ 
ᓴᓇᕕᒋᔭᖓᓂᒃ? ᑖᓐᓇ ᒥᓂᔅᑕᒧᑦ 
ᑭᐅᔭᐅᑲᐃᓐᓇᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 
ᐊᐱᕆᒻᒪᑦ ᒪᓕᒐᓕᐅᖅᑎ. ᑕᐃᑯᖓ 
ᓴᓇᕕᖓᓅᖅᓯᒪᔪᖓ ᐊᕐᕕᐊᕐᒥ ᐃᓪᓗᓕᕆᔨᒃᑯᑦ 
ᓴᓇᕕᖓᓄᑦ ᑖᓐᓇᓗ ᒪᓕᒐᓕᐅᖅᑎ 
ᐅᖃᐅᑎᒍᓐᓇᖅᑕᕋ ᓴᓇᕕᓕᐅᕈᑦᑕ ᐱᒃᑯᕕᓕᐅᕈᑦᑕ 
ᒪᓕᓐᓂᐊᖅᑐᖅ ᓄᓇᓕᐅᑉ ᐊᖏᓂᖓᓂ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑭᖑᓪᓕᖅ ᐊᐱᖅᑯᑎᒋᓕᖅᑲᕋ, ᖃᓄᕐᓕ ᓄᓇᓕᓐᓂ 
ᐃᓪᓗᓕᕆᔨᒃᑯᖏᑦ ᑕᐃᒃᑯᐊ ᓇᒻᒥᓂᖅ 
ᖃᐅᔨᒋᐊᕐᕕᐅᓛᖅᑲᑦ ᑎᑎᕋᐅᔭᖅᑕᐅᕙᓪᓕᐊᓕᖅᑲᑦ 
ᑖᓐᓇ? ᐋᖅᑭᑦᑎᕆᓕᖅᑲᑕ ᖃᓄᖅ 
ᑕᐅᑦᑐᖃᓛᕐᒪᖔᖅ? ᓱᑯᑦᑎᐊᓃᓛᕐᒪᖔᕐᓗ? 
ᑕᐃᒃᑯᐊ ᖃᐅᔨᒪᔨᑕᐅᒻᒪᑕ ᓄᓇᓕᓐᓂ 
ᐃᓪᓗᓕᕆᓂᖅ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ 
ᐊᕕᑦᑐᖅᓯᒪᓂᖓᓂ ᐊᖏᔪᖅᑲᐅᑎᖓᓂᒃ ᐃᓛᒃ 
ᐊᓚᕝᕕᖏᑦ ᐱᓕᕆᓂᐊᖅᑐᐃᑦ ᐊᕐᕕᐊᑦ ᐊᓪᓚᕝᕕᖓ  
ᐊᒻᒪ ᓯᕐᓗᐊᖓ ᑲᒪᔪᖅ ᐱᓕᕆᐊᖑᓕᖅᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ, ᒥᓂᔅᑕ. 
(ᑐᓵᔨᑎᒎᓕᖅᑐᖅ) ᐄ’, ᑖᓐᓇ 
ᑲᔪᖏᑦᑎᐊᑐᐃᓐᓇᕐᓂᐊᓕᖅᑯᖓ ᓴᓇᔭᐅᓕᖅᑲᑦ 
ᐅᐊᑦᑎᐊᕈᐊᓗᒃ ᓴᓇᔭᐅᒋᐊᖃᖅᓯᒪᓕᕋᓗᐊᕐᖓᑦ.  
 
ᐊᐱᖅᑯᑎᒋᓂᐊᓕᕐᒥᔭᒃᑲ ᓄᑖᕈᕆᐊᖅᓯᕐᓂᖅ 
ᐋᖅᑭᒋᐊᕆᓂᕐᒧᓪᓗ ᑮᓇᐅᔭᐃᑦ ᑐᒃᓯᕌᖑᔪᑦ.  
ᓇᓗᓇᐃᖅᓯᓯᒪᒻᒪᑕ ᐅᑯᐊ 2020−2021-ᒥ ᐊᒻᒪ 
ᓯᕗᓂᖏᓐᓂ ᐊᕐᕌᒍᓂ ᐃᓪᓗᓕᕆᔨᕐᔪᐊᒃᑯᑦ 
ᑮᓇᐅᔭᓂᑦ ᓴᓂᕝᕙᐃᖃᑦᑕᕐᓂᐊᓕᕐᖓᑕ 
ᓄᑖᕈᕆᐊᕆᔾᔪᑎᔅᓴᓂᒃ ᐱᔭᐅᒋᐊᓖᑦ ᒪᓕᓪᓗᒋᑦ.  
ᑕᕝᕙᓂ ᐊᕐᕌᒍᑦᑎᓐᓂ $10.6 
ᒥᓕᐊᙳᓂᐊᖅᑐᑎᒡᒎᖅ. ᑕᕝᕙ ᑖᒃᑯᐊ 
ᐱᔭᐅᔭᕆᐊᖃᓪᓚᕆᑦᑑᑦ ᐊᑭᖏᑦ?  

ᐱᔭᐅᔭᕆᐊᖃᓪᓚᕆᑦᑐᑦ ᓴᓇᔭᐅᓐᓂᖅᑲᑕ 
ᖃᑦᑎᕌᕋᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᖃᑦᑕᖅᑐᑦ 
ᐱᔭᐅᒋᐊᖃᓪᓚᕆᑦᑐᓂ ᑖᒃᑯᐊᑦᑕᐅᖅ 
ᑮᓇᐅᔭᖅᑐᕈᑎᔅᓴᐃᑦ ᐅᖁᐃᔭᐃᓂᕐᒧᑦᑕᐅᖅ 
ᑐᕌᖓᓛᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᓇᓗᓇᐃᑦᑎᐊᑐᐃᓐᓇᕐᓗᒍ. ᒫᓐᓇ ᑮᓇᐅᔭᖅᑐᕈᑎᔅᓴᑦ 
ᓄᑖᕈᕆᐊᖅᓯᓂᕐᒧᑦ ᐋᖅᑭᒋᐊᕆᓂᕐᒧᑦ ᓈᒻᒪᑦᑑᑦ 
ᐃᓪᓗᓕᕆᔨᒃᑯᑎᒍᑦ ᐃᓪᓗᖁᑎᖏᓐᓄᑦ? ᐊᓯᐊᓂᑦ 
ᑕᑯᖃᑦᑕᖅᓯᒪᒻᒥᒐᒪ ᓈᒻᒪᓂᙱᒻᒪᑕᒎᖅ ᑮᓇᐅᔭᑦ 
ᑕᒪᒃᑯᐊ ᓱᕋᑉᐸᓪᓕᐊᕈᓗᔭᖅᓯᒪᔪᐃᑦ 
ᐃᓪᓗᓕᕆᔨᒃᑯᑎᒍᑦ ᐃᓪᓗᖁᑎᐅᔪᑦ ᐱᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ 
ᓴᐅᒥᓐᓃᑦᑐᖅ ᑭᐅᖁᙳᓱᒃᑲᒃᑯ ᒥᔅᑕ ᔩ ᓘ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓘ.  
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 
ᒫᓐᓇ ᐊᕐᕌᒍᑦᑎᓐᓂ ᒥᔅᓴᐅᓯᔭᐅᓯᒪᔪᖅ ᐊᕐᕌᓂ 
ᐊᒥᐊᒃᑯᒥᓂᕐᓂᒃ ᑕᕝᕗᖓ ᐊᕐᕌᒍᒧᑦ 
ᐊᐅᓪᓚᖅᑕᐅᔪᓂᒃ ᐊᒻᒪᓗ ᐱᓕᕆᒍᓐᓇᕐᓂᕗᑦ 
ᒪᓕᑦᑐᒍ ᐃᖅᑲᓇᐃᔭᖅᑎᖃᕐᓂᕗᑦ ᒪᓕᑦᑐᒍ. ᐄ’,  

ᐱᓕᕆᔨᕗᑦ ᖃᑦᑎᐅᓂᖏᑦ ᑕᑯᓐᓈᖅᑐᒋᑦ 
ᓈᒻᒪᓂᐊᖅᑑᔮᖅᑐᖅ ᐊᕐᕌᒍᓂᐊᖅᑐᒥ 
ᓄᑖᕈᕆᐊᖅᓯᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᑐᐃᓐᓇᓕᕐᓗᖓᖃᐃ. ᑖᒃᑯᐊ 
ᓈᒻᒪᑦᑐᒋᙱᓇᒃᑭᑦ ᑮᓇᐅᔭᑦ. ᐅᖃᕈᑎᒋᓪᓗᒋᑦ 
ᑕᐃᒃᑯᐊ ᐃᓪᓗᓕᕆᔨᒃᑯᖏᑦ ᐊᕐᕕᐊᕐᒥ 
ᑎᑭᕌᓪᔪᐊᕐᒥᓗ ᓴᓇᒋᐊᖃᕋᓗᐊᖅᑐᑎᑦ 
ᐊᙳᒻᒪᑎᒍᓐᓇᖃᑦᑕᙱᑦᑐᐃᑦ ᐊᔅᓱᕈᖃᑦᑕᖅᑐᐃᑦ 
ᐊᒥᒐᖅᓯᔪᐃᑦ. ᑕᐃᒪᐃᖁᓇᖅᑑᒐᓗᐊᕐᖏᓛᒃ 
ᖃᐅᔨᒋᐊᕐᕕᐅᖃᑦᑕᖁᓇᖅᑑᒐᓗᐊᑦ ᑕᐃᒪᐃᑦᑐᓂᒃ 
ᐱᕙᓪᓕᐊᑎᑦᑎᒐᓱᓕᕋᐃᒍᔅᓯ. ᑖᒃᑯᐊ 
ᐊᒥᒐᖅᓰᓐᓇᖃᑦᑕᖅᑑᔭᕐᖓᑕ 
ᓈᒻᒪᓚᐅᖅᓯᒪᔫᔮᙱᑦᑐᑦ ᓴᓇᒋᐊᖅᓯᒍᑎᔅᓴᑦ 
ᓄᑖᕈᕆᐊᖅᑎᔾᔪᑎᔅᓴᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑖᓐᓇ ᐅᖃᐅᓯᔅᓴᑐᐃᓐᓇᖅ. ᒥᔅ ᑕᐅᑐᙱ.  
 
ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᒥᓂᔅᑕ ᖁᔭᓐᓇᒦᖅᑕᕋ 
ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᓐᓇᕐᖓᑦ ᐃᒻᒥᒃᑰᖅᑐᓄᑦ 
ᕿᒥᕐᕈᔭᐅᑎᒍᓐᓇᓂᐊᕐᖓᒍ 
ᐃᓪᓗᒨᖅᑕᐅᖃᑦᑕᖅᑐᐃᑦ ᖃᑦᑎᑖᓚᐅᓂᖏᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᓐᓇ ᑲᒪᒋᔭᐅᑎᑕᐅᒻᒪᑦ 
ᐱᐅᔪᖅ.  
 
ᐊᐱᖅᑯᑎᒐᓕ ᑐᕌᖓᓂᐊᖅᑐ ᓄᓇᕗᒻᒥ ᑕᐃᒃᑯᐊ 
ᓇᒻᒥᓂᖅ ᐃᓪᓗᑖᕋᓱᑦᑐᓂ ᐃᑲᔫᓯᐊᖑᖃᑦᑕᖅᑐᐃᑦ. 
ᐊᓯᔾᔨᖅᑕᐅᓂᐊᓕᕐᖓᒡᒎᖅ 
ᓄᓇᕗᒻᒥᐅᑕᐅᓯᒪᒋᐊᖃᕐᓂᐊᓕᕐᖓᑕ ᐊᕐᕌᒍᒥ 
ᐊᑕᐅᓯᕐᒥᒃ. ᑐᔅᓯᕋᕈᓐᓇᓚᐅᙱᓂᕐᒥᓂ ᓇᒻᒥᓂᖅ 
ᐃᓪᓗᑖᕈᑎᔅᓴᓂᑦ. ᑖᓐᓇᓕ ᒥᑭᓗᐊᕆᔭᕋᓗᐊᕋ 
ᐊᕐᕌᒍᒥ ᐊᑕᐅᓯᕐᒥ ᑕᒫᓃᒋᐊᖃᖅᓯᒪᓂᕋᐃᓂᖅ, 
ᑖᒃᑯᐊ ᐊᓯᔾᔨᒍᑏᑦ ᐄᐳᕈᓪ 1-ᒥᒃ ᐱᒋᐊᓚᐅᕐᖓᑕ 
2017. ᐅᓪᓗᒥᓕ ᑕᐃᒪ ᖃᓄᖅ ᑖᓐᓇ ᐊᒃᑐᐃᓯᒪᕙ  

ᐊᓯᔾᔩᓂᐅᓯᒪᔪᖅ ᑕᐃᒃᑯᐊ ᐱᒍᓐᓇᖅᑎᑕᐅᔪᐃᑦ 
ᐃᑲᔫᓯᐊᕈᓐᓇᖅᑐᐃᑦ ᐃᓪᓗᒧᑦ ᑎᒍᓯᔾᔪᑎᔅᓴᖏᓐᓄᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᖁᔨᖅᓯᒪᙱᑦᑐᕉᖅ ᑕᒪᓐᓇ 
ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᖃᑎᒻᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 
ᓇᑦᓯᖅ. ᒥᔅ ᑕᐅᑐᙱ.  
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᖓᑦ ᓄᓇᓕᐅᑉ ᑭᒡᒐᑐᖅᑕᕋ ᑲᖏᖅᓯᓂᖅ 
ᓄᓇᓕᐅᑉ ᐊᐃᑉᐸᖓᑕ ᑭᒡᒐᑐᖅᑕᖓ 
ᐅᔭᕋᓐᓂᐊᕐᕕᒻᒥ ᖃᓂᔅᓴᕕᐅᑎᑦᑐᑎᑦ ᑖᒃᑯᐊ 207-
ᖑᓕᕐᖓᑕ ᐃᓪᓗᓂ ᐅᑕᖅᑭᔪᑦ ᐊᒻᒪᓗ 15-ᓂᒃ 
ᐃᓪᓗᓕᐅᖅᑐᖃᓛᖅᑐᓂ.  
 
ᑕᐃᒪᐃᓕᓚᐅᕋᓗᐊᕐᓗᖓᓕ ᑕᐃᒪ 
ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᑦ ᑮᓇᐅᔭᖏᑦ  
ᓇᒻᒥᓂᖅ ᐊᖏᕐᕋᑖᖅᑎᑦᑎᓂᕐᒥᒃ ᐃᑲᔫᑎᖏᑦ 
2010−11-ᒥᓂ ᐊᓯᔾᔨᖅᑕᐅᓚᐅᖅᓯᒪᙱᑦᑐᑦ 
ᐊᕐᕌᒍᒐᓚᑲᓪᓚᐅᓕᖅᑐᑦ. ᑕᐃᒪᓕ ᖃᓄᖅ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᐃᔭᕈᑎᖃᖅᓯᒪᕙᑦ 
ᓇᒻᒥᓂᖅᑖᕋᓱᐊᕐᓂᕐᒧᑦ ᐃᑲᔫᑎᖏᓐᓂ 2019-ᒥ 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᐊᒻᒪᓗ ᑖᒃᑯᐊ 
ᑮᓇᐅᔭᑦ ᓈᒻᒪᓂᖅᑳᑦ ᐱᒍᓐᓇᖅᑐᐃᑦ ᑐᔅᓯᕋᖅᑐᐃᑦ 
ᐱᒍᓐᓇᖅᑎᑕᐅᔪᐃᑦ ᑐᔅᓯᕋᖅᑐᐃᑦ ᐱᑎᓪᓗᒋᑦ?  
ᐅᔭᕋᓐᓂᐊᕐᕖᑦ ᐱᓪᓗᒋᑦ 
ᐃᖅᑲᓇᐃᔭᖅᑐᕕᔾᔪᐊᕌᓘᓕᕐᖓᑕ 
ᑲᖏᖅᓯᓂᕐᒥᐅᑕᐃᑦ 
ᓇᓖᕌᕋᔅᓴᖃᒃᑲᓐᓂᕆᐊᖃᓕᕐᖓᑕ ᐊᒻᒪ ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᒪᓕᒐᓕᐅᖅᑎᑉ ᐊᐱᖅᑯᑎᖓᓄᑦ. ᑕᕝᕙᓂ 
ᕿᒥᕐᕈᓂᐅᑉ ᐃᓗᐊᓃᑦᑐᖅ ᓇᖕᒥᓂᖅ  

ᐊᖏᕐᕋᖃᕐᓂᕐᒨᖓᔪᓂᒃ 
ᑮᓇᐅᔭᖃᖅᑎᑕᐅᑲᓐᓂᖁᓪᓗᒍ ᓇᒻᒥᓂᖅ 
ᐊᖏᕐᕋᖃᕐᓂᕐᒧᑦ ᐱᓕᕆᐊᖑᔪᒧᑦ.  
ᕿᒥᕐᕈᓂᖅ ᐱᔭᕇᖅᐸᑦ ᓴᖅᑭᓛᕈᒪᔭᕋ ᑕᕝᕙᓂ 
ᑲᑎᒪᕐᔪᐊᓂᑦᑎᓐᓂ.  
 
ᒥᔅᑕ ᐊᐅᓪᓚ ᐅᓇ ᐃᓚᒋᐊᖅᓯᖁᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᒥᒧᑦ ᑕᑯᔭᕌᖓᑦᑎᒍᑦ ᓈᓴᐅᑏᑦ 2016-ᓕᓴᐃᑦ 
2017−2018, 2016-ᖑᑎᓪᓗᒍ 61 ᑐᒃᓯᕋᖅᑐᑦ 
ᐊᖏᖅᑕᐅᔪᐃᓐᓇᐅᓚᐅᖅᑐᑦ 2017−2018, 58 
ᐳᓴᖏᑦ ᐊᖏᖅᑕᐅᓚᐅᖅᑐᑦ 63-ᖑᓪᓗᑎ, ᓄᑖᑦ 
ᑐᒃᓯᕋᖅᑐᑦ 2018−2019 ᑐᒃᓯᕋᖅᑐᑦ 73 ᐳᓴᓐ 
ᐊᖏᖅᑕᐅᔪᑦ. 
 
ᓄᓇᕗᒻᒥ ᐊᑭᓖᕚᓪᓕᕈᑎᓄᑦ ᐃᑲᔪᕈᑎᒃᓴᐃᑦ. 
ᑕᕝᕙᓂ ᕿᒻᒥᕈᓂᐅᑉ ᐃᓗᐊᓂᖃᓯᐅᑎᔪᑦ  
ᕿᒥᕐᕈᓂᖅ. ᑖᒃᑯᐊ ᑲᑎᑕᐅᑦᑎᐊᒻᒪᕆᒍᒥᓇᖅᑐᑦ 
ᓇᒻᒥᓂᖅ ᐊᖏᕐᕋᖅᑖᕋᓱᓐᓂᕐᒧᑦ ᐱᔭᒃᓴᓂᑦ. ᑕᐃᒪᓕ 
ᐊᒃᓱᕈᓐᓇᕐᓂᕆᓂᐊᕐᒪᒍ ᓄᓇᕗᒻᒥ 
ᐊᑭᓖᕚᓪᓕᕈᑎᒃᓴᓂ ᐃᑲᔫᑎᐅᔪᑦ ᑐᙵᕕᖃᕐᒪᑦ 
ᓂᐅᕐᕈᓗᓂ ᓂᐅᕐᕈᑎᒋᔭᒃᑲᓐᓂᓗᓂ ᐃᒪᓐᓇ ᓄᑖᒥᒃ 
ᓴᓇᔾᔪᑕᐅᓗᑎᑦ ᕿᒥᕐᕈᐊᖃᓯᐅᑎᖑᓱᒻᒥᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᑖᒃᑯᐊ ᑐᑭᓯᓇᖅᓯᒋᐊᒃᑲᓐᓂᑐᐃᓐᓇ 
ᓄᓇᕗᒻᒧᓕᒫᖅ ᐅᕝᕙᓗᓐᓃᑦ ᑲᖏᖅᖠᓂᕐᒧᑦ? 
ᖁᔭᓐᓇᒦᒃ. ᒥᔅᑕ ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒪᒥᐊᓇᖅ ᓄᓇᕗᓕᒫᒧᑦ ᑐᕌᖓᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᓂᑦ 
ᐊᐱᖅᑯᑎᔅᓴᖃᙱᒃᑲᓗᐊᖅᑐᖓ ᐅᑯᐊ 
ᐊᐱᖅᑯᑎᒋᔪᒪᒻᒥᔭᒃᑲ (ᑐᓵᔨᑎᒎᓕᖅᑐᖅ) 
ᒪᑐᐃᕈᑎᖏᓐᓂ ᒥᓂᔅᑕ ᐅᖃᐅᓯᖃᖅᑲᐅᒻᒪᑦ ᑖᒃᑯᐊ 
ᐃᒡᓗᕋᓛᑯᓗᓐᓂᒃ ᓴᓇᕙᓪᓕᐊᔪᒪᓪᓗᓂ ᓄᓇᓕᓐᓂ 
ᖃᐅᔨᒋᐊᒃᑲᓐᓂᕈᒪᓪᓗᖓ. (ᑐᓵᔨᑎᒎᕈᓐᓃᖅᑐᖅ) 
ᑐᓴᖅᓯᒪᒐᓗᐊᖅᑐᖓ ᐃᖃᓗᒃᑑᑦᑎᐊᕐᒥ ᒫᓐᓇ 
ᓴᓇᕙᓪᓕᐊᔪᐃᑦ. ᐊᓯᖏᓪᓕ ᓄᓇᓖᑦ 
ᐃᓱᒪᒋᔭᐅᓯᒪᕚᑦ ᐸᕐᓈᕆᔭᐅᕙᓪᓘᓐᓃᑦ ᑕᐃᒪᐃᑦᑐᓂ 
ᓴᓇᕙᓪᓕᐊᓂᐊᖅᑲᑕ ᐃᓪᓗᓕᕆᔨᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᖕᒪᑦ. ᑖᓐᓇ 
ᐊᐱᖅᑯᑎᒋᔭᖓ ᑕᐃᑲᓂ ᐃᖃᓗᒃᑑᑦᓯᐊᕐᒥ ᑕᐃᑲᓂ 
ᐱᓕᕆᔪᑦ ᑕᐃᒃᑯᐊ ᓇᒻᒥᓂᖅ ᐱᓕᕆᔪᑦ 
ᐃᒡᓗᕆᔨᕐᔪᐊᒃᑯᓐᓄᑦ ᐊᑕᙱᒃᖢᑎ. 
ᖃᐅᔨᓴᑦᑎᐊᖅᑕᕗᑦ (ᑐᓵᔨᑎᒎᓕᖅᑐᖅ) 
ᓇᐅᑦᑎᓱᖅᑕᕗᑦ ᖃᓄᐃᓐᓂᐊᕐᒪᖔᑕ ᖃᐅᔨᓛᖅᐳᒍᑦ 
ᑖᒃᑯᐊ ᐃᒡᓗᕋᓛᓕᐅᖅᑐᑦ ᐱᔭᕇᖅᓯᒪᓕᖅᐸᑦ 
ᐃᖃᓗᒃᑑᑦᓯᐊᕐᒥ. ᑖᓐᓇ ᑕᑯᓐᓈᑎᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᖅᑐᖅ 
ᑕᒪᓐᓇ ᖃᐅᔨᓴᖅᑕᐅᓂᖓᓂᒃ ᑲᑎᒪᑎᓪᓗᑕ ᑕᕝᕙᓂ 
ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᕐᒥ ᑲᑎᒪᒋᐊᕋᑦᑕ ᑖᓐᓇ  

ᐅᖃᐅᓯᕆᔪᒐᒃᑯ ᖃᓄᐃᑦᑐᑦ 
ᐃᓪᓗᑖᕆᐊᖃᓗᐊᙳᐊᖅᑑᔮᕐᒪᖔᑕ 
ᕿᒥᕐᕈᔭᐅᑲᓐᓂᕆᐊᖃᖅᑑᔮᖃᑦᑕᕋᓗᐊᕐᖓᑕ. ᑕᐃᒫᒃ 
ᑲᑎᒪᓚᐅᖅᑎᓪᓗᑕ ᐊᓪᓚᕕᓐᓄᑦ 
ᐅᖃᐅᔾᔭᐅᔭᖅᑐᕐᓂᔪᒻᒪᑦ ᐃᖅᑲᓇᐃᔭᖅᑎᒐ ᐊᕐᕌᒍ 
25 ᐅᑕᖅᑭᓯᒪᔪᑦ ᐃᓪᓗᑖᕆᐅᕐᓂᕋᓚᐅᕐᖓᑦ. ᐊᕐᕌᒍ 
25-ᓂᒃ ᐅᑕᖅᑭᔪᖅ ᐃᓪᓗᑖᕋᓱᐊᖅᑐᓂ. ᑖᒃᑯᐊ 
ᐃᓄᑑᓗᐊᙳᐊᖃᑦᑕᖅᑐᐃᑦ ᐱᓗᐊᖅᑐᒥᒃ 
ᐊᑯᓂᐊᓗᒃ ᐅᑕᖅᑭᖃᑦᑕᕐᖓᑕ ᐊᒻᒪᓗ 
ᐅᖃᓕᒫᒐᒃᑯᑦ ᓴᖅᑭᓚᐅᕐᒥᒻᒪᑦ ᑰᔾᔪᐊᕐᒥ ᑕᐃᒫᒃ 
ᐃᓪᓗᓂᑦᑕᐅᖅ ᒥᑭᔫᑕᓂᒃ ᓴᓇᔪᐃᑦ. ᑕᒪᓐᓇ 
ᓄᓇᕗᒻᒥ ᑭᙴᒪᓇᕆᐊᓪᓚᓇᖅᑑᔭᕐᖓᑦ ᐱᓗᐊᖅᑐᒥ 
ᒪᑯᐊ ᐃᓄᑐᐊᖒᔭᖅᑐᐃᑦ ᐃᓪᓗᔅᓴᒥᒃ ᐅᑕᖅᑭᔪᑦ 
ᓯᕗᓪᓕᐅᔾᔭᐅᖃᓯᐅᔾᔭᐅᖃᑦᑕᕆᐊᖃᓪᓚᕆᒃᑲᓗᐊᕐᒥᒻ
ᒪᑕ ᐊᒥᓱᑦ. ᑕᒪᔾᔭ ᒫᓂᖅᑭᔪᑦ ᖃᓄᖅ 
ᐃᓪᓗᖃᙱᓂᕐᒧᑦ ᐃᒃᓯᕙᐅᑕᑯᑖᒥ 
ᓯᓂᖃᑦᑕᕆᐊᖃᖅᐸᑦᑐᑦ ᓇᒥᑐᐃᓐᓇᖅ ᐱᓗᐊᖅᑐᒥ 
ᐃᓄᑐᐊᑦ. ᑖᓐᓇᓕ 
ᐊᔭᐅᕈᑎᒋᒃᑲᓐᓂᕆᐊᑐᐃᓐᓇᖅᑕᕋ 
ᐃᓪᓗᓕᕆᔨᕐᔪᐊᒃᑯᓐᓄᑦ. 
  
ᐅᓇᓗ ᐊᐱᖅᑯᑎᒋᔪᒪᒋᓪᓗᒍ ᑕᐃᒃᑯᐊ ᐅᕙᓂ 
ᓰᑎᕝᕙ 12 ᑎᑎᖅᑲᖏᑦ ᓄᓇᓖᑦ 
ᓱᑯᑦᑎᐊᓃᓕᕐᒪᖔᑕ ᓇᓗᓇᐃᔭᖅᓯᒪᔪᐃᑦ. ᑖᒃᑯᐊ 
ᐊᑐᖅᑕᐅᖃᑦᑕᖅᑲᑦ ᒪᓕᑦᑐᒍ 
ᐃᓪᓗᑖᕋᓱᐊᕐᔪᑎᖏᓐᓂ ᑕᖅᑭᑦ 6 ᐊᓂᒍᕋᐃᒻᒪᑕ 
ᓄᑖᕈᖅᑎᑦᑎᒐᐃᒻᒪᑕ, ᑕᕝᕙ 
ᓇᓗᓇᐃᖅᓯᔾᔪᑎᐅᑲᓐᓂᖃᑦᑕᖅᑲ ᓄᓇᓖᑦ 
ᓇᓕᐊᓐᓃᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱ. 
ᒥᓂᔅᑕ ᓇᑦᓯᖅ.  
 
ᐊᖓᔪᖅᑳ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐃᒡᓗᓂ ᓴᓇᓂᐊᓕᕌᖓᑉᑕ 
ᑕᓪᓕᒪᐅᓕᖅᑲᖓᕙᒻᒪᑕ ᑕᒪᒃᑯᐊ ᑕᓪᓕᒪᐅᓪᓗᑎ 
ᐊᑦᑐᐊᔾᔪᑎᔪᑦ. ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 
ᐱᓕᕆᖃᑎᒋᖃᑦᑕᖅᑕᕗᑦ ᓇᓕᐊᖏ ᑕᑯᔪᒪᒻᒪᖔᑕ 
ᐊᑕᐅᓯᕐᒥᒃ ᐃᒡᓗᕈᓯᓕᕐᒥᒃ ᐊᑕᐅᓯᕐᒥᒃ ᖃᕆᐊᓕᒻᒥᒃ 
ᑕᒪᑯᓂᖓ ᓴᓇᖁᔨᒑᖓᑕ ᑕᐃᒪᐃᑦᑐᓂ 
ᓴᓇᑎᑦᑎᖃᑦᑕᖅᐳᒍᑦ ᑕᒪᒃᑯᐊ ᐃᓄᑑᔪᐃᑦ 
ᐃᓱᒪᒋᓪᓗᒋᑦ ᐃᒡᓗᓕᕆᔨᕋᓛᒃᑯᑦ ᑕᒪᒃᑯᐊ 
ᐃᓱᒪᓕᐅᖅᑎᒋᖃᑦᑕᕋᑦᑎᒍᑦ.  
 
ᑕᐃᓐᓇ ᑐᒡᓕᐊ ᐊᐱᖅᑯᑎᖓ ᐅᖃᓪᓚᕝᕕᐅᕋᑖᕋᒪ 
ᒪᒥᐊᓇᐅᒐᓗᐊᖅ ᑐᓴᕋᑖᙱᓇᒃᑯ. ᐊᐱᕆᒍᓐᓇᖅᐸᑦ 
ᑕᐃᔅᓱᒥᖓ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᐱᖅᑯᑎᒋᓇᓱᕋᑖᖅᑕᕋ ᑕᐃᓐᓇ ᓄᓇᓖᑦ 
ᓱᑯᑦᑎᐊᓃᓚᒻᒪᖔᖅ ᓱᑯᑦᑎᖓᓃᓕᕐᒪᖔᑦ 
ᐅᑕᖅᑭᓂᖏᑦ ᖁᑦᑎᓐᓂᖏᑦ ᐆᑦᑑᑎᒋᓗᒍᑦ 
(ᑐᓵᔨᑎᒎᓕᖅᑐᖅ) ᑐᑭᓕᐅᑎᓗᒍ ᐸᖕᓂᖅᑑᖅ 
19−ᒋᔭᐅᖕᒪᑦ (ᑐᓵᔨᑎᒎᕈᓐᓃᖅᑐᖅ) ᑕᕝᕙ ᑕᐃᒃᑯᐊ  
ᐃᒡᓗᒥ ᐱᒐᓱᐊᖃᑦᑕᖅᑐᑦ ᑕᖅᑭᑦ ᓴᔅᓯᑦ 
ᐊᓂᒍᕋᐃᒻᒪᑕ ᓄᑖᕈᖅᑎᑦᑎᖃᑦᑕᕐᖓᑕ ᑕᐃᒃᑯᐊ 
ᓄᑖᕈᖅᑎᑦᑎᖃᑦᑕᕐᓂᖏᑦ ᑕᑯᓐᓇᖅᑕᐅᖃᑦᑕᖃᑦ 
ᓄᓇᓕᒃ ᓱᑯᑦᑎᐊᓅᕆᐊᖃᕐᒪᖔᖅ ᖁᑦᑎᓐᓂᖓᓂᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᒪᒃᑯᐊ ᐃᒡᓗᓕᕆᔨᕋᓛᒃᑯᑦ 
ᐊᔭᐅᖅᐸᒃᐸᕗᑦ ᑕᒪᒃᑯᐊ ᐃᒡᓗᑖᕈᒪᔪᓂᒃ 
ᑕᒪᒃᑯᓂᖓ ᐃᓄᖕᓂᒃ ᑕᖅᑭᑦ 6 ᐊᓂᒍᕌᖓᑦ 
ᐆᒃᑑᒃᑲᓐᓂᖃᑦᑕᖁᔭᕗᑦ ᐆᒃᑐᕋᓱᒃᑐᕕᓃᑦ ᑕᐃᒃᑯᐊ 
ᐊᒥᓲᓛᓂᒃ ᐅᑕᖅᑭᔪᖃᖅᑐᑦ ᐅᑕᖅᑭᕕᐅᔪᑦ 
ᐃᒡᓗᑖᓲᖑᖕᒪᑕ.  
 
ᐅᓇᑦᑕᐅᖅ ᐅᖃᕈᓐᓇᖂᓕᖅᑐᖓ ᒫᓐᓇᐅᔪᖅ 
ᕿᒥᕐᕈᐊᖅᐸᓪᓕᐊᓕᕐᒥᒐᑦᑕ, ᑕᐃᒪ ᐊᒥᓱᑦ ᓄᓇᓖᑦ 
ᐃᓄᐃᓴᖕᓂᑯᖏᓐᓄᑦ ᐃᒡᓗᑖᕐᓇᓵᕐᓂᑰᖕᒪᑕ ᐅᓇ 
ᕿᒥᕐᕈᐊᓕᕐᒥᔭᕗᑦ ᐃᒃᓯᕙᐅᑖᖅ ᑕᒪᒃᑯᐊ 
ᐸᖕᒥᐅᓗᐊᖅᑐᐃᑦ ᐸᖕᒥᐅᕐᓂᖏᓐᓂᒃ ᕿᒥᕐᕈᐊᕐᓗᑕ 
ᐅᕙᓂ ᓄᓇᓕᖕᓂ  
ᑐᓴᓚᐅᕋᒪ, ᐃᑲᓃᑦᑐᖅ ᐅᖃᔾᔮᖏᑦᑐᖓ, 24-ᓂᒎᖅ 
ᐃᓄᖃᖅᑐᖅ ᐱᖓᓱᓂᒃ ᖃᕆᐊᓖᑦ. ᑖᓐᓇᓗ 
ᓄᓇᓕᒃ ᐊᑯᓂ ᐃᒡᓗᑖᔾᔮᖏᓱᓂ. 
 
ᑕᒪᑦᓱᒥᖓ ᐃᒃᓯᕙᐅᑖᖅ ᕿᒥᕐᕈᐊᖅᐸᓪᓕᐊᔪᒪᑉᓗᖓ 
ᐅᖃᐅᑎᓯᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ. ᑕᒪᒃᑯᐊ 
ᓄᓇᓖᑦ ᐸᖕᒥᐅᓗᐊᕐᓂᕆᔭᖏᑦ 
ᐸᖕᒥᐅᓗᐊᖅᑐᖁᑎᖏᑦ ᓇᒥᓕᒫᖅ ᐱᖕᓇᓕᕐᒪᑕ 
ᐃᒡᓗᓂᒃᓗ ᐃᒡᓗᒃᓴᖏᓐᓂᓗ ᓴᓇᕝᕕᐅᓇᓵᓕᖅᖢᑎᒃ 
ᑕᒪᔅᓱᒥᖓ ᕿᒥᕐᕈᐊᖅᐸᓪᓕᐊᓕᕐᒥᔪᒍᑦ ᐃᒃᓯᕙᐅᑖᖅ, 
ᑐᑭᓯᓇᕐᓂᖅᐸᖅ. ᖁᔭᓐᓇᒦᒃ. 
 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᑕᐃᒪ. ᒥᔅᑕ ᕿᙳᖅ, ᐃᕝᕕᐅᓕᕐᒥᔪᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᖃᑉᓗᓈᑑᕐᓗᖓ ᐊᐱᕆᓂᐊᕋᒪ ᐃᒃᓯᕙᐅᑖᖅ 
ᑐᑭᓯᓐᓇᑦᑎᐊᕐᓂᐊᕋᒪ.  
 
(ᑐᓵᔨᑎᒎᓕᖅᑐ) ᓯᑏᕝᕙ 10 2018 ᒐᕙᒪᒃᑯᑦ 
ᒐᕙᒪᑐᖃᒃᑯᓪᓗ ᓄᓇᕗᓗ ᒐᕙᒪᖏᑦ $12 ᒥᓕᐊᓐ 
ᑮᓇᐅᔭᓂᒃ ᑕᒫᓂᐸᓗᒃ ᑕᐃᒪᓐᓇ 
ᐆᒻᒪᖁᑎᑐᓗᐊᙱᓐᓂᖅᓴᓄᑦ ᓄᑖᖑᖅᑎᑕᐅᔪᑦ 
ᓄᓇᕗᒥ ᐃᒡᓗᓕᕆᔨᒃᑯᑦ ᒪᑯᐊ ᐊᑕᐅᓯᕐᒥᖔᖅᑐᒥᒃ 
ᐅᖅᑰᓴᕐᓂᖅ ᓴᓂᑭᓗᐊᕐᒥᓗ ᑕᓗᕐᔪᐊᕐᒥᓗ.  
 
ᑖᒃᑯᐊ ᓄᑖᖑᖅᑎᕆᓂᖅ ᐱᖃᓯᐅᔾᔨᓂᐊᕋᓗᐊᖅᐸᑦ 
ᐃᑭᐊᖅᑭᑖᕐᓂᖅ ᓄᑖᓂᒃ ᐅᔅᓯᒃᓴᖅᑕᐅᓗᑎᒡᓗ 
ᐃᒐᓛᖏᑦ ᐊᒻᒪᓗ ᐆᓇᖅᑐᖃᐅᑎᖏᑦ 
ᐅᖅᑰᓴᐅᑎᖏᑦᑕᓗ ᓄᑖᙳᕐᓗᑎᑦ? ᑖᒃᑯᐊ 
ᐱᓕᕆᐊᖏᑦ ᐊᓂᖅᓵᖅᑐᕐᓂᖏᓐᓄᑦ 
ᐱᐅᓯᕚᓪᓕᖅᑎᑦᑎᓂᖅ ᐊᒻᒪᓗ ᒪᑭᒪᑎᑕᐅᓂᖏᑦ 
ᑮᓇᐅᔭᖅᑑᖏᑦᑐᖅ ᑮᓐᓇᐅᔾᔭᒃᓵᓂ ᐊᑯᓂᐅᓂᖅᓴᖅ 
ᐊᑐᖅᑕᐅᔪᓐᓇᖅᖢᓂ 1,000 ᐅᓪᓗᒥᒧᑦ ᑎᑭᖦᖢᒍ 
ᖃᓄᐃᓕᖓᓕᖅᐸ ᑕᒪᓐᓇ ᐱᓕᕆᐊᖑᔪᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᙳᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᐃᓐᓇ ᐊᐱᖅᑯᑎᒋᔭᖓ 
ᒪᓕᒐᓕᐅᖅᑎᐅᑉ ᒥᒃᓵᓄᑦ ᑖᒃᑯᐊ ᕿᑎᕐᒥᐅᓂ 
ᖁᕐᓗᖅᑐᒥᓗ ᑕᓗᕐᔪᐊᕐᒥᓗ ᐱᓕᕆᖦᖤᖅᐳᑦ, ᐊᒻᒪ 
ᑭᕙᓪᓕᕐᒥ ᖃᒪᓂ’ᑐᐊᖅ ᓴᓪᓕᖅ ᑲᖏᖅᖠᓂᕐᓗ. 
ᕿᑭᖅᑖᓗᖕᒥ ᐃᖃᓗᐃᑦ, ᐃᒡᓗᓕᒃ, ᓴᓂᕋᔭᒃ ᐊᒻᒪ  
ᓴᓂᑭᓗᐊᖅ. ᑖᒃᑯᓂᖓ ᓴᓇᕝᕕᐅᓯᒪᔪᑦ ᑖᑉᓱᒥᖓ 
12 ᒥᓕᐊᓐ ᑮᓇᐅᔭᑦ ᐊᐱᖅᑯᑎᒋᕋᑖᖅᑕᖓᑕ 
ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, ᐄ, 
ᖁᔭᓐᓇᒦᓪᓗ ᑎᐊ’ᓇ ᑭᐅᔪᓐᓇᕐᒪᒍ. ᑖᒃᑯᐊ ᑕᓪᕙᓂ 
2018−ᒥ ᑮᓇᐅᔭᒥᒃ ᐊᕕᒃᓯᕕᐅᖕᒪᑕ ᒫᓐᓇ ᑕᐃᒃᑯᐊ 
ᐅᓐᓂᖅᑕᐃᑦ ᕼᐊᓐᓇᕕᐅᓕᕐᒪᑕ ᐅᑭᐅᓄᑦ 
ᖃᑉᕼᐃᓄᑦ, ᖃᑯᒍ ᑖᑉᑯᐊ ᐱᐊᓂᒃᕕᒃᓴᒥᒃ 
ᐃᕼᐃᒪᒋᔭᐅᕼᐃᒪᕙᑦ ᐃᓪᓗᐊᖅᓴᒐᐅᓂᐊᖅᑐᑦ 
ᑕᐃᑉᓱᒪ ᒥᒃᓵᓄᑦ? ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᔅᑕ 
ᕿᙳᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᒪᒃᑯᐊ ᑎᑭᓴᑯᓘᔭᕆᐊᖃᖅᐸᒻᒥᖕᒪᑕ 
ᐅᒥᐊᕐᔪᐊᒃᑯᓪᓗ ᓈᒻᒪᓈᕆᐊᖃᖅᓱᑎᒃ ᓯᑕᒪᓄᑦ 
ᑖᓐᓇ ᐊᕐᕌᒍᓄᑦ ᐱᓕᕆᐊᕆᖑᓱᒃᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐊᕼᐃᐊᓄᖓᕐᓗᖓ. ᐅᕙᓂ ᐅᖁᓕᕆᓂᐅᑉ ᒥᒃᓵᓄᑦ 
ᐅᓐᓂᖅᓯᒪᔪᖃᕐᒪᑦ ᐱᒋᐊᖅᑕᐅᓯᒪᓪᓗᓂ ᔫᓂ 28, 
2019 ᐱᐊᓂᒡᕕᒃᓵ ᔪᓚᐃ 19, 2019 
ᐅᖁᓕᕆᓂᐅᑉ ᒥᒃᓵᓄᑦ. ᑖᒃᑯᐊ ᐅᓐᓂᖅᑐᖅᓯᒪ’ᒪᑕ 
ᒪᓕᒐᓕᐅᖅᑎᐅᖃᑎᑉᑕ ᐊᒥᑦᑐᕐᒧᑦ 
ᐃᑉᐸᒃᕼᐋᓂᕼᐋᖅ ᐊᐅᓪᓚᕐᓂᐊᓵᕐᖢᓂ ᑕᐃᖕᓇ 
ᐊᐱᖅᑯᑎᒋᔮᑕ ᐃᓗᐊᓃᑦᑐᖅ ᑕᐃᑲᓂ ᑰᒐᕐᔪᖕᒥ 
ᓇᓗᓇᐃᖅᓯᒪᓐᓂᖅᑐᖃᕐᒪᑦ ᐃᒡᓗᐃᑦ ᐱᖓᓱᑦ 
ᐱᐊᓂᒃᑕᐅᓯᒪ’ᒪᑕ. ᑕᐃᒃᑯᐊ ᐃᒡᓗᑐᖃᐅᔪᑦ 
ᐊᑕᐅᓯᐅᙱᑦᑑᖕᒪᑕ ᐊᒥᓪᕋᑉᔭᐅᖕᒪᑕ ᕼᐃᓕ  
ᑕᒪᓐᓇᓕᑭᐊᖅ ᖃᓄᐃᑦᑑᓕᖦᖤᖅᐸ ᐅᑉᓗᒥᒧᑦ 
ᑎᑭᓪᓗᒍ? ᐃᒃᓯᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᒥᔅᑕ 
ᕿᙳᖅ. ᒥᓂᔅᑕ ᓇᑦᓯᖅ.    

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᐃᒃᑯᐊ ᐅᖁᓕᕆᓂᐅᑉ ᒥᒃᓵᓄᑦ 
ᐱᐊᓂᒃᓯᒪᕈᔪᒃᑐᒍᑦ ᑭᓯᐊᓂ ᓱᓕ ᓴᖅᑭᑉᐸᖕᒪᑕ 
ᑕᒪᒃᑯᐊ ᐅᖁᓖᑦ, ᖃᐅᔨᕝᕕᐅᖃᑦᑕᕐᒪᑕ. ᑕᐃᒃᑯᐊ 
ᐱᐊᓂᕈᔪᓕᖅᑕᕗᑦ ᑕᒪᒃᑯᐊᓕ 
ᓄᑕᐅᙱᓗᐊᔾᔪᐊᖅᑐᐊᓗᐃᑦᑕᐅᖅ ᐃᒡᓗᐃᑦ 
ᕿᒥᕐᕈᐊᓕᕐᒥᒐᑦᑎᒍᑦ ᐊᓯᑖᑦᓯᐊᒻᒪᕆᒍᒪᓪᓗᑎᒍᑦ 
ᑮᓇᐅᔭᕐᒥᒃ ᐊᖏᔪᒥᒃ ᐊᑐᑐᐃᓐᓇᓕᕐᒪᑕ. ᑕᒪᔅᓱᒥᖓ 
ᐸᕐᓇᒃᐳᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᖁᔭᓐᓇᒦᖅᐸᕋᓗ ᒥᓂᔅᑕ ᑕᒪᑉᓱᒥᖓ 
ᑐᓴᖅᑎᑦᓯᔪᓐᓇᕐᒪᑦ ᐅᕙᑉᑎᒻᓂᒃ 
ᓄᓇᕗᒻᒥᐅᑕᐅᔪᓂᒃᓗ. ᑕᐃᒃᑯᐊ ᐃᒡᓗᑐᖃᐃᑦ 
ᖃᐅᔨᒪᓐᓇᖅᑐᖅ ᐅᖁᖃᓪᓗᐊᓕ’ᒪᑕ 
ᐊᕼᐃᖑᕆᐊᖃᖅᑐᑦ ᖃᐅᔨᒪᓐᓇᓕᖃᒻᒥᖏᒻᒪᑕ ᑕᒻᓇ 
ᐅᖃᐅᓯᒃᓴᑐᐃᓐᓇᖅ.  
 
ᐆᒥᖓᑦᑕᐅᖅ ᐊᐃᑉᐹᓂᒃ ᐊᐱᕆᔪᒪᓪᓗᖓ, 
ᐊᕼᐃᐊᓄᙵᕐᓗᖓᑦᑕᐅᖅ. ᑕᐃᒃᑯᐊ ᐃᒡᓗᑦ 
ᐊᑕᐅᕼᐃᕐᒥᓪᓘᓐᓃᑦ ᐃᓄᖃᖅᑐᕐᓘᔪᑦ 
ᑐᑭᕼᐃᔪᒪ’ᓗᖓ ᑕᒫᓂ ᑎᑎᕋᐅᔭᖅᓯᒪᓂᐊ 
ᕼᐊᓇᐅᒐᕐᓂᒃᕼᐋᑕ ᑎᑎᕋᐅᔭᖅᓯᒪᓂᐊ 
ᓄᓇᕗᒥᐅᓂᒃ ᒥᒃᓵᓄᑦ ᑎᑎᕋᐅᔭᖅᑕᐅᓯᒪᕙ? ᐅᑯᐊ 
ᐃᕼᐃᒪᒋ’ᓗᒍ ᓄᓇᕗᒥᐅᑦ, ᐆᓇᐃᑦᑐᕐᒥᐅᑕᐅᒐᒥᒃ 
ᑕᐃᑉᑯᓂᖓ ᐊᔪᖁᕆᙱᓪᓗᒋᑦ ᑎᑎᕋᐅᔭᕆᐊᒃᕼᐊᖅ 
ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᙳᖅ. ᒥᓂᔅᑕ ᓇᑦᓯᖅ.    
 
ᐊᖓᔪᖅᑳᖅ ᐸᑎᖅ ᓇᑦᓯᖅᑖ ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐄ, ᐊᐱᖅᑯᑎᒋᔭᖓᓄᑦ ᑕᐃᒪ 
ᑭᐅᖅᑲᐅᕙᕋ ᓇᓕᐊᖏᓐᓇᑭᐊᕐᖓᐃ ᑕᐃᒪ 
ᐊᐱᖅᓱᖅᑎᓪᓗᒍ ᐸᖕᓂᖅᑑᑉ ᒪᓕᒐᓕᐅᖅᑎᒋᔭᖓᑦ.  
 

ᑕᐃᒪ, ᑕᒪᒃᑯᐊ ᐃᓄᑐᐊᑦ ᐅᐃᖃᙱᑦᑐᓪᓘᓐᓃᑦ 
ᓄᓕᐊᖃᙱᑦᑐᓪᓘᓐᓃᑦ ᒪᒃᑯᒃᑐᐃᓪᓗ 
ᐃᒡᓗᑖᖅᑑᓪᓗᐊᓕᕌᖓᑕ ᓄᓇᓖᑦ ᐃᒡᓗᒃᓴᒥᒃ 
ᐃᒡᓗᑖᕐᕕᐅᓂᐊᖅᑐᑦ ᑕᒪᒃᑯᐊ ᐃᒡᓗᓕᕆᔨᒃᑯᑦ 
ᐱᓕᕆᖃᑎᒋᕙᒃᐸᕗᑦ ᐃᓱᒪᖅᓱᖅᑎᖢᑎᒍᑦ 
ᓇᓕᐊᖕᓂᒃ ᖃᔅᓯᓂᒃ ᐃᒡᓗᕈᓯᖃᖅᑐᓂᒃ 
ᓴᓇᖁᔨᖕᒪᖔᑕ ᓄᓇᓕᖕᒥᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓐᓂᕈᑉᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᒪᓂᖅ, ᐃᕝᕕᐅᓕᕐᒥᔪᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᓖᒃ, 
ᑖᒃᑯᐊ ᐃᑯᒪᒧᑦ ᓱᕋᒃᑐᑦ 
ᑭᖑᕝᕕᖅᑕᐅᔭᕆᐊᖃᕐᓂᖏᑦ 
ᐅᓄᕈᓐᓃᖅᓯᒪᖂᔨᖕᒪᑕ 2019−2020 
$4,700,000-ᖑᓚᐅᖅᖢᑎᒃ ᒫᓐᓇ $1 
ᒥᓕᐊᖏᓐᓃᑐᐃᓐᓇᓕᖅᖢᑎᒃ. ᑕᐃᒃᑯᐊ ᒫᓐᓇ 
ᓄᓇᓕᖕᓂᑦ ᐃᑯᒪᒧᑦ ᓱᕋᒃᓯᒪᔪᑦ 
ᑭᖑᕝᕕᖅᑕᐅᕙᒌᖅᓯᒪᓂᖏᓐᓄᖃᐅᑭᐊᕐᖓᐃᑦ 
ᒥᑭᒡᓕᒋᐊᖅᐸ 2020−2021 ᐊᕐᕌᒍᐊᓂᒃ 
ᑮᓇᐅᔭᖅᑐᕈᑎᐅᓂᐊᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᓇᑦᓯᖅ.    
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐅᖃᓪᓚᖃᑎᒌᕋᑖᕋᓐᓄᒃ 
ᑐᑭᓯᑦᑎᐊᕋᑖᖏᓐᓇᓐᓄᒃ ᒪᒥᐊᓇᐅᒐᓗᐊᖅ 
ᐊᐱᕆᒃᑲᓐᓂᕈᓐᓇᖅᐲᑦ ᒥᔅᑕ ᖃᒪᓂᖅ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, 
(ᑐᓵᔨᑎᒎᓕᖅᑐᖅ) ᐃᒻᒪᖃ ᑕᕝᕙᓂ ᐅᑭᐅᑦ 
2019−2020−ᒧᑦ ᑖᒃᑯᐊ ᐃᑯᐊᓪᓚᒃᑐᕕᓂᕐᓄᑦ 
ᐃᒡᓗᕐᔪᐊᑦ $4 ᒥᐊᓕᓐ $700,000-ᒦᒃᑲᓗᐊᕐᒪᑦ 
ᑮᓇᐅᔭᖁᑎᖏᑦ ᑖᒃᑯᐊ ᐃᑯᐊᓪᓚᒃᑐᕕᕐᓂᕐᓄᑦ 
2020-2021-ᒧᑦ. ᐃᒻᒪᖃ ᑖᓐᓇ ᑮᓇᐅᔭᖅ  

ᐊᖏᔪᒻᒪᕆᐊᓗᖕᒥᑦ ᑲᑕᖕᒪᑦ $1 ᒥᓕᐊᓐ 
ᑮᓇᐅᔭᓄᑦ, ᑕᐃᒪᓕ ᐊᐱᖅᑯᑎᒋᕙᕋ ᐊᓯᐊᒍᑦ 
ᐃᒡᓗᕐᔪᐊᑦ ᐃᒻᒪᖃ ᓱᕋᒃᑕᐅᓯᒪᔪᕐᓘᓐᓃᑦ 
ᐱᔾᔪᑎᒋᓪᓗᒍ ᑖᒃᑯᐊᓗ ᓄᑖᓂᒃ 
ᐃᑯᐊᓪᓚᒃᑐᕕᓂᕐᓄᑦ ᐊᒻᒪᓗ ᑲᑕᖕᒪᑦ ᑖᓐᓇ 
ᑮᓇᐅᔭᖅ ᖃᓄᐃᒻᒪᓪᓕ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ, ᒥᓂᔅᑕ ᓇᑦᓯᖅ.    
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐄᒎᖅ ᑕᐃᒪᓐᓇᒧᑦ ᒥᒃᖠᒋᐊᖅᓯᒪᔪᖅ 
ᑭᓯᐊᓂ ᑖᓐᓇ ᓴᐅᒥᓐᓃᑦᑐᖅ ᒥᔅᑕ ᐱ ᓘ 
ᑭᐅᒃᑲᓐᓂᕆᐊᕈᓐᓇᖅᑖ ᐅᓂᒃᑳᑦᑎᐊᕐᓗᓂ, 
ᑐᑭᓯᑦᑎᐊᕋᑉᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ, ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ 
ᐊᐱᖅᓱᖅᑐᖅ ᖁᔭᓐᓇᒦᒃ. ᐄ’ ᑕᐃᒪ ᑖᒃᑯᐊ 
ᐃᑯᐊᓪᓚᒃᑐᕕᓃᑦ ᐃᒡᓗᕐᔪᐊᑦ ᐱᔾᔪᑎᒋᓪᓗᒋᑦ 
ᐊᒥᐊᒃᑯᖃᖅᓯᒪᑎᓪᓗᑕ ᑕᒡᕙᓂ ᐅᑭᐅᑉ ᓯᕗᐊᒍᑦ 
ᑕᒡᕙᓂ ᐅᑭᐅᕐᒥ ᑖᑉᑯᐊ ᐸᕐᓇᒃᑐᕈᑎᒋᒐᑉᑎᒍᑦ 
ᑖᒃᑯᐊ ᑮᓇᐅᔭᐃᑦ ᑮᓇᐅᔭᓂᒃ ᐸᕐᓇᐅᑎᒋᒐᑦᑎᒍᑦ 
ᑮᓇᐅᔭᓕᕆᔩᓪᓗ. ᑕᐃᒪ ᐅᑭᐅᑦ ᓯᕗᓂᐊᒍᓪᓕ 
ᑖᒃᑯᐊ ᑮᓇᐅᔭᐃᑦ ᐊᕕᒃᑐᖅᑕᐅᓚᐅᕐᒪᑕ ᑖᒃᑯᓄᖓ 
ᓲᕐᓗᒃ ᐃᒡᓗᕐᔪᐊᓂᑦ ᐃᑯᐊᓪᓚᒃᑐᕕᓂᕐᓄᑦ ᐊᒻᒪᓗ 
ᐱᔾᔪᑎᒋᓪᓗᒍ ᑖᒃᑯᐊᓗ ᓴᓇᔭᐅᔪᑦ ᓴᖅᑮᑎᑦᑎᓂᖅ 
ᑭᒃᑯᓐᓄᑦ ᓴᓇᔭᐅᓂᐊᕐᒪᖔᑕ ᖃᓄᖅ 
ᐊᑐᖅᑕᐅᑦᑎᐊᕐᓂᐊᕐᒪᖔᑕ ᑮᓇᐅᔭᑦ ᑕᐃᒪᓗ 
ᐅᑭᐅᕐᒥ ᑕᒡᕙᓂ.  
 
ᐃᒻᒪᖃ ᐃᖢᐊᖅᓯᒋᐊᓚᐅᕋᑉᑎᒍᑦ ᑖᒃᑯᐊ ᑮᓇᐅᔭᐃᑦ 
ᐊᐅᓚᓂᖏᑦ ᐸᕐᓇᐅᑎᖃᖅᑎᑉᓗᑕ ᐃᒻᒪᖃ 
ᐃᖢᐃᑦᑐᒦᖁᓇᒋᑦ ᐊᒻᒪᓗ ᖃᓄᖅᑑᕐᓂᐊᕋᑉᑕ 
ᑐᒡᓕᐊᓂᒃ ᑖᒃᑯᐊ ᑲᑎᖓᔪᑦ ᐃᒡᓗᕐᔪᐊᑦ ᑕᓪᓕᒪᐅᔪᑦ 
ᐃᑯᐊᓪᓚᒃᑐᕕᓂᕐᓄᑦ ᐊᑑᑎᒋᓂᐊᕋᑦᑎᒍᑦ ᐊᒻᒪ 
ᑮᓇᐅᔭᖅ ᐃᓚᖓ ᐊᕕᒃᑐᖅᑕᐅᓂᐊᕐᒪᖔᑕ, 
ᐃᒻᒪᖃ ᓱᓇᓂᒡᓘᓐᓃᑦ ᐃᒻᒪᖄ ᑭᓯᐊᓂ ᐅᑎᕐᓗᑎᒃ  
ᓇᓖᑦ ᓄᓇᓖᑦ ᓴᖅᑭᑐᐊᖅᐸᑦ ᑮᓇᐅᔭᖅ ᑖᓐᓇ 
ᐊᑐᓕᕋᔭᖅᑐᖅ ᑖᒃᑯᐊ ᐃᑯᐊᓪᓚᒃᑐᕕᓂᕐᓄᓪᓘᓐᓃᑦ 
ᖃᓄᖅ ᐃᒡᓗᕐᔪᐊᖅ ᑖᒻᓇᓗ ᐃᒻᒪᖃ , ᐊᒻᒪᓗ  

ᐃᒡᓗᕐᔪᐊᓕᐅᒃᑲᓐᓂᕈᓐᓇᕋᔭᖅᖢᑕ ᐅᒡᕙᓘᓐᓃᑦ 
ᐃᓇᖏᖅᑎᑦᓯᓇᔭᖅᑐᒍᑦ ᑕᑉᓱᒥᖓ 
ᐃᑯᐊᓪᓚᒃᑐᕕᓂᕐᒧᑦ ᐃᒡᓗᕐᔪᐊᒧᑦ ᑕᐃᒃᑯᓄᖓ 
ᓄᓇᓕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ, 
ᒥᔅᑕ ᖃᒪᓂᖅ.   
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᓇᖕᒥᓂᖃᕐᓂᕐᒧᑦ ᐃᑲᔫᑎᒃᓴᐃᑦ 
$4,616,000−ᖏᓐᓃᖏᓐᓇᓕᒫᖅᖢᑎᒃ 
ᑕᐅᕗᖓᓕᒫᖅ ᑕᐃᑲᖓᑦ 2016−ᒥ 
2020−2021ᒧ−ᑦ ᑎᑭᖦᖢᒍ ᑖᒃᑯᐊᖃᐃ 
ᓄᖑᖃᑦᑕᖅᐸᑦ ᓇᖕᒥᓂᖅᑖᕋᓱᒃᑐᑦ 
ᐃᑲᔪᖅᑕᐅᓇᓱᐊᖅᖢᑎᒃ? ᑖᒃᑯᐊ ᓈᒻᒪᖃᑦᑕᖅᐸᑦ 
ᑮᓇᐅᔭᐃᑦ ᐊᒥᐊᒃᑯᖃᑦᑕᖅᐸᓪᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᓇᑦᓯᖅ.    
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑖᓐᓇ ᓄᖑᑦᑎᐊᖃᑦᑕᖅᑕᕗᑦ 
ᓴᓂᕐᕙᒃᓯᒪᔭᕗᑦ ᓇᖕᒥᓂᖃᖅᑎᐅᔪᓄᑦ ᑕᐃᖕᓇ 
$4.616 ᒥᓕᐊᓐ ᑮᓇᐅᔭᑦ ᐊᑐᖃᑦᑕᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᒥᑦᑎᒪᑕᓕᖕᒥᖃᐃ ᐱᓇᓱᒐᓱᒃᑐᖃᕈᓐᓇᙱᒻᒪᑦ 
ᐊᕐᕌᒍᑦ ᖁᓕᙳᕐᒪᑕ ᒥᑦᑎᒪᑕᓕᖕᒥ  
ᓇᖕᒥᓂᖅᑖᖅᑐᖃᓚᐅᖅᓯᒪᓪᓗᓂ. 
ᐱᓇᓱᒍᓐᓇᙱᑦᑎᐊᕐᒪᑕᓕᖃᐃᒃᑯᐊᖓᐃᑦ 
ᓄᓇᖅᑲᑎᒃᑲᐃ ᐊᕐᕌᒍᑦ ᖁᓕᙳᒻᒪᕆᒃᑐᑦ ᓱᓕ  
ᓇᒻᒥᓂᖅᑖᖅᑐᖃᓚᐅᖅᓯᒪᓪᓗᓂ. 
ᐱᓇᓱᒍᓐᓇᙱᑦᑎᐊᕐᒪᑕᓕᖃᐃᒃᑯᐊᖓᐃ 
ᓄᓇᖅᑲᑎᒃᑲᐃ ᐊᕐᕌᒍ ᖁᓕᙳᒻᒪᕆᑦᑐᑦ ᓱᓕ 
ᓇᖕᒥᓂᖅᑖᖅᑐᒥᒃ ᓴᓇᔪᖃᓚᐅᖅᓯᒪᓇᓂ? 
ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᓇᑦᓯᖅ.  
 



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐆᒃᑐᖅᑐᕕᓃᑦ ᓄᓇᓕᖕᓂ 
ᐱᓯᒪᙱᓇᑦᑎᒍᑦ ᑭᓯᐊᓂ ᑕᕝᕗᖓ 
ᒪᓕᒐᓕᐅᖅᑎᑎᓄᑦ ᐅᑎᕈᒫᖅᐳᖓ ᑕᐃᑲᓂ 
ᒥᑦᑎᒪᑕᓕᖕᒥ ᐆᒃᑐᖅᑐᖃᓚᐅᕐᒪᖔᖅ 
ᐅᓂᒃᑳᖕᒪᕆᓪᓗᖓ ᓇᓕᐊᑭᐊ ᓄᓇᓖᑦ 
ᐱᓚᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒪ 
ᑕᒪᓐᓇᒎᖅ ᕿᒥᕐᕈᔭᐅᓂᐊᕐᒪᑦ ᐃᒡᓗᒧᑦ 
ᐊᑭᓕᖅᓱᐃᖃᑦᑕᕐᓂᖅ ᐃᖅᑲᓇᐃᔭᖅᑐᑦ ᐊᑭᑐᓛᒥᒃ 
ᐊᑭᓖᖃᑦᑕᕐᒪᑕ ᓲᖃᐃᖕᒪᑦ ᐃᖅᑲᓇᐃᔭᕐᓂᖏᑦ 
ᐱᔾᔪᑎᒋᓪᓗᒋᑦ. ᕿᒥᕐᕈᔭᐅᓂᐊᕐᓂᖓ 
ᖁᕕᐊᒋᑦᑎᐊᕐᒥᔭᕋ.  
 
ᑖᒃᑯᐊ ᐃᒡᓗᐃᑦ ᐊᑭᖏᑦ ᐃᒡᓗᕈᓯᓕᖅ ᐊᑕᐅᓯᖅ 
$1,400-ᖏᓐᓃᒻᒪᑦ, ᐃᒡᓗᕈᓯᓕᒃ ᐱᖓᓱᓂᒃ 
$1,700-ᖏᓐᓃᖦᖢᓂ, ᑎᓴᒪᓂᒃ ᐃᒡᓗᕈᓯᓕᒃ 
$2,100−ᖏᓐᓃᖦᖢᓂ, ᑕᓪᓕᒪᓂ ᐃᒡᓗᕈᓯᓕᒃ 
$2,400-ᖏᓐᓃᒃᖢᓂ. ᑕᒪᒃᑯᐊ 1966-ᖏᓐᓂ  
1967-ᒧᑦ ᓴᓇᔭᐅᓂᑯᐃᑦ ᐱᑐᖃᐅᖕᒪᑕ ᐊᒻᒪ 
1980-ᖏᓐᓂᒃ 
ᓄᑖᕈᕆᐊᖅᑕᐅᓯᒪᓪᓗᑎᓚᐅᖅᓯᒪᖕᒪᑕ ᑕᐃᒪᙵᑦ 
ᐊᒃᑐᖅᑕᐅᑲᓐᓂᓚᐅᖅᓯᒪᔪᓐᓃᖅᖢᑎᒃ. ᑕᒪᒃᑯᐊ 
ᕿᒥᕐᕈᔭᐅᓕᖅᐸᑕ 1960-ᖏᓐᓂᒃ 1980-ᖏᓐᓂᓪᓗ 
ᓴᓇᔭᐅᓂᑯᐃᑦ ᐊᑭᓕᕇᖅᓯᒪᙳᐊᓪᓗᐊᓕᕋᓗᐊᕐᒪᑕ 
ᐅᓪᓗᒥᐅᓕᖅᑐᖅ. ᐊᕐᕌᒍᕗᑦ ᐊᑐᖅᖢᒍ 
ᕿᒥᕐᕈᔭᐅᖃᓯᐅᔾᔭᐅᔪᓐᓇᕋᔭᖅᐸᑕ 
ᐊᑭᒃᖠᒋᐊᕈᓐᓇᕋᔭᕐᒪᖔᓪᓗ 
ᐃᓱᒪᒃᓴᖅᓯᐅᕈᑕᐅᑦᑎᐊᓛᖁᓪᓗᒍ. 
ᐅᖃᐅᓯᑐᐃᓐᓇᖅᑰᖅᑐᖅ ᑖᓐᓇ. 
 
ᑭᓯᐊᓂ ᐅᖃᕈᒪᒋᓪᓗᖓ ᑕᒪᒃᑯᐊ ᐃᒡᓗᒥ 
ᐊᑐᖅᑐᐊᖅᑏᑦ ᐅᖃᖅᑲᐅᒐᕕᑦ, ᒥᓂᔅᑕ, 
ᐸᖕᒥᐅᓗᐊᕐᓂᕋᐃᓪᓗᑎᑦ ᐃᒡᓗᑭᒃᓴᕐᓂᖅ ᑕᒪᓐᓇ 
ᐋᖅᑭᒋᐊᖅᑕᐅᓛᕋᓱᑦᑐᒃᓴᐅᒻᒪᑦ. ᐊᑭᓕᒃᓴᓖᑦ 
ᐃᒡᓗᕈᓯᑭᑦᑐᒦᑦᑐᑦ 
ᐃᒡᓗᕈᓯᖅᑯᖅᑐᔪᓄᐊᕈᓐᓇᙱᒻᒪᑕ.  
 
ᑕᒪᓐᓇᑦᑕᐅᖃᐃ ᕿᒥᕐᕈᔭᐅᖃᓯᐅᔾᔭᔪᓐᓇᕆᕗᖅ 
ᐊᑭᓕᒃᓴᓕᐅᒐᓗᐊᑦ ᐃᓄᒋᐊᓗᐊᒃᑐᐊᓘᒃᐸᑕ 
ᐃᒡᓗᒧᑦ ᑕᐅᖅᓰᔪᓐᓇᕐᓗᑎᒃ ᐃᒡᓗᕈᓯᕐᓂᒃ  

ᐅᓄᕐᓂᖅᓴᓂᒃ ᐃᒡᓗᕈᓯᓕᖕᒧᑦ ᐊᑭᓕᒃᓴᖏᓄᓐᓃᑦ 
ᐃᓱᒪᒋᔭᐅᙱᓪᓗᑎᒃ?  
 
ᑕᒪᓐᓇᓗᑭᐊᖅ ᑕᐃᒪᓐᓇ ᕿᒥᕐᕈᔭᕆᐊᒃᓴᖅ 
ᐃᓱᒪᒋᔭᐅᓯᒪᙱᑦᑐᖅᑐᒃᓴᐅᔪᖅ ᐊᑭᓕᒃᓴᖃᕐᓂᖏᑦ 
ᐱᔾᔪᑎᒋᓪᓗᒋᑦ? ᑐᑭᓯᒃᑎᐊᕐᓂᐊᕋᒪ 
ᑭᐅᔭᐅᓂᐊᕐᒥᒐᒪ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. ᑖᓐᓇ 
ᐃᒃᓯᕙᐅᑕᖃᐃ ᐊᐱᕆᖅᑲᐅᔭᖓ ᑖᓐᓇ 
ᒥᑦᑎᒪᑕᓕᖕᒥ ᖃᓄᖅ ᓇᒻᒥᓂᖃᖅᑎᐅᔪᑦ  
ᐆᒃᑐᓚᐅᖅᓯᒪᖕᒪᖔᑕ ᐊᐱᖅᑯᑎᒋᖅᑲᐅᔭᖓ 
ᑕᐃᑲᓂ ᐱᖓᓱᓂᒃ ᐆᒃᑐᖅᑐᕕᓂᐅᓚᐅᖅᑐᑦ 
2017−2018-ᒥ ᐆᒃᑐᓚᐅᖅᓯᒪᔪᕕᓃᑦ ᐱᖓᓱᐃᑦ 
ᓄᓇᓕᖓᓂ ᐊᒻᒪ ᐅᓇ ᐊᒥᓲᖕᒪᑕ ᐅᓂᒃᑳᑦ ᑕᒪᒃᑯᐊ 
ᓇᖕᒥᓂᖃᖅᑎᐅᔪᓄᑦ ᑮᓇᐅᔭᑦ ᐊᑐᖅᑕᕕᓂᕗᑦ 
ᓄᓇᓕᖕᓄᑦ ᕿᑭᖅᑖᓗᒃ ᕿᑎᕐᒥᐅᑦ ᑭᕙᓪᓕᖅ 
ᑕᒪᒃᑯᐊᖑᒻᒪᑕ. ᑕᐃᓐᓇ ᐊᐱᖅᑯᑎᒋᔭᖓ ᒥᒃᓵᓄᑦ 
ᑕᒪᒃᑯᐊ ᐊᑭᓕᒃᓴᖃᓗᐊᖅᑐᐃᑦ ᐊᐱᖅᑯᑎᖃᕐᒪᑦ, 
ᐊᑐᐊᒐᖃᕐᒥᒐᑦᑕᐃᓛᒃ ᒪᓕᒐᖃᕐᒥᒐᑦᑕ. 
 
ᑕᒪᒃᑯᐊ ᐊᑭᓕᒃᓴᖃᖅᑐᐃᑦ ᐃᒡᓗᑖᖅᑎᑕᐅᓂᖅ 
ᐊᔪᕐᓇᖃᑦᑕᕐᒪᑦ ᐄᑯᓘᒐᓗᐊᖅ, ᑕᒪᓐᓇ 
ᐊᑐᐊᒐᕆᒐᑦᑎᒍᑦ ᐃᒡᓗᓕᕆᔨᕐᔪᐊᒃᑯᑦ. ᐊᑭᓕᒃᓴᒥᓂᒃ 
ᐊᑭᓖᕌᔪᒃᐸᓪᓕᐊᓕᕌᖓᑕ ᖁᕕᐊᒋᖃᑦᑕᖅᑕᕗᑦ 
ᐊᖏᔫᙱᒃᑲᓗᐊᖅᑐᒥᒃ ᐊᑭᓖᕌᕐᔪᖃᑦᑕᓕᕌᖓᑕ. 
ᑕᒪᓐᓇ ᐊᒃᓱᐊᓗᒃ ᑕᐅᑐᑦᑕᕋᓗᐊᕗᑦ 
ᐃᒡᓗᓕᕆᔨᕐᔪᐊᒃᑯᑎᒍᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᑦᑐᒋᑦ, 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖓᓲᓕᖅᓯᒪᔪᓂᒃ ᐅᖃᐅᓯᔅᓴᖃᖅᑐᖓ. 
ᓯᕗᓪᓕᖅᐹᒥᒃ ᐊᐱᖅᑯᑎᖃᖅᑐᖓ ᒥᓂᔅᑕᐅᔪᖅ 
ᐅᖃᖅᑲᐅᖕᒪᑦ ᑖᒃᑯᐊ ᓴᖅᑮᑎᑦᑎᓛᕈᒪᕐᓂᕋᕐᒪᑦ 
ᑖᒃᑯᐊ ᓇᖕᒥᓂᖅ ᐊᖏᕐᕋᖃᕈᒪᔪᑦ ᐅᑭᐅᒃᓵᒥ 
ᑲᑎᒪᓂᑦᑎᓐᓂᑦ ᐊᒻᒪᓗ ᐃᒃᓯᕙᐅᑖᖅ, ᐅᓪᓗᑦ 
ᐱᖓᓱᐃᓐᓇᐅᓕᕐᒪᑕ ᑲᑎᒪᓂᐊᕐᓂᑎᓐᓂ. 
ᐊᐱᕆᒍᒪᑐᐃᓐᓇᖅᑲᕋ ᖃᑯᒍ ᑖᓐᓇ ᕿᒥᕐᕈᓂᖅ 
ᓴᖅᑭᑕᐅᓛᕐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᓛᒃ ᑲᑎᒪᓂᐊᖅᑲᐅᒐᓗᐊᕋᑦᑕ 
ᒥᓂᔅᑕᙳᑎᑎᒍᑦ ᐊᖏᕐᓗᑎᒍᑦ ᑕᐃᓐᓇ  
ᓴᖅᑭᑎᑦᑐᒪᔭᕋ ᐋᓪᓕᕋᔭᕐᒧ ᑕᒪᑦᓱᒧᖓ 
ᐊᐱᖅᑯᑎᒋᔭᖓ ᑭᓯᐊᓂ ᒪᒥᐊᓇᐅᒐᓗᐊᖅ 
ᑭᖑᕙᕆᐊᖅᐸᓪᓚᐃᒻᒪᑦ ᑲᑎᒪᓂᕆᓛᕐᓂᕆᔭᕗᑦ 
ᐅᑭᐅᒃᑲᓂᕐᒧᑦ ᑭᓯᐊᓂ ᑭᖑᕙᕆᐊᕆᐊᖃᕐᓂᐊᕋᒃᑯ. 
ᑖᓐᓇ ᓴᖅᑭᑦᑐᒪᖅᑲᐅᔭᕋᓗᐊᕋ ᑕᕝᕙᓂ ᐅᑭᐊᔅᓵᖅ 
ᑲᑎᒪᓂᕆᔭᑦᑎᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᒪᒥᐊᓇᖅ. ᑕᐃᓐᓇ 
ᐊᖏᐊᓂᓚᐅᖅᑎᒍᑦ ᑕᕝᕙᓂ ᓴᖅᑭᑎᓛᖅᑕᕋ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᑦᑎᐊᖅᑐᒍᑦᑕᐅᖅ ᑕᒪᒃᑯᐊ 
ᐃᒡᓗᔪᐊᕐᓕᐅᕐᓂᖅ ᐊᑭᑐᔪᒻᒪᕆᐊᓘᒻᒪᑦ 
ᐃᒡᓗᔪᐊᓕᐅᖅᑐᑦ ᑭᓱᑐᐃᓐᓇᕐᒥ ᐊᒻᒪᓗ ᒥᓂᔅᑕ 
ᓯᕗᐊᒍ ᐅᖃᓚᐅᖅᓯᒪᖕᒪᑦ ᓴᖅᑮᑎᑦᑎᓂᐊᕐᓂᕐᒥᒃ  

ᑕᒪᒃᑯᓂᖓ ᑎᑎᖅᑲᓂ ᐊᒻᒪᓗ ᓴᖅᑭᔮᖅᓯᒪᓪᓗᑎ 
ᖃᓄᖅ ᐃᒡᓗᐊᖅᓴᓂᒃ ᑕᒪᒃᑯᓂᖓ ᓴᓇᔭᒃᓴᓂᒃ 
ᐃᒡᓗᒃᓴᓄᑦ. ᑕᐃᒪ ᑐᕌᖓᑎᓪᓗᑎ ᑎᑎᖅᑲᒧᑦ 
ᑐᕌᖓᔪᖅ ᐊᒻᒪᓗ ᑕᕝᕙ ᐸᕐᓇᐅᑎᒋᓯᒪᔭᕗᑦ ᐅᑉᓗᒥ 
ᐃᓱᒪᑐᐃᓐᓇᕋᒪ ᖃᑯᒍᓪᓕ ᒥᓂᔅᑕ ᑖᓐᓇᑦᑕᐅᖅ 
ᓴᖅᑭᑎᓛᓯᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᑲᓂ ᐅᑭᐅᖅ ᑲᑎᒪᓕᕈᑦᑕ 
ᕖᕝᕗᐊᕆᒥ ᑲᑎᒪᓕᕈᑦᑕ ᑕᐃᓐᓇ ᓴᖅᑭᑎᑦᑐᒫᖅᑕᕋ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐊᐱᖅᑯᑎᒋᓂᐊᕐᒥᔭᕋ ᖃᓄᐃᖕᒪᑦ ᐅᑭᐅᖅ 
ᓴᖅᑭᑕᐅᓂᐊᕐᒪᖔᑦ ᑕᖅᑭᒐᓴᐅᒻᒪᑦ ᓱᓕ ᖃᓄᖅ 
ᑲᙳᓇᖅᑐᓂᒃ ᐃᓗᓕᖃᐅᕐᒫᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓱᓕ ᒥᓂᔅᑕᓅᓚᐅᙱᓇᒃᑯ 
ᑕᐃᒪᓐᓇᒧᑦ ᐅᑭᐅᖅ ᑭᓯᐊᓂ ᓴᖅᑭᑦᑐᒫᖅᐸᕋ ᑖᓐᓇ 
ᐊᐱᖅᑯᑎᒋᔭᖓ.  
 
ᑕᐃᓐᓇ ᐱᖃᑖ ᐊᓯᐅᔨᒐᒃᑯᐊᓯᑦ 
ᐊᐱᕆᒃᑲᓐᓂᕈᓐᓇᖅᐸ ᐱᖃᑎᖓᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. 
ᒥᓂᔅᑕᐃᑦ ᑲᑎᒪᔨᖏᑦ ᖃᓄᐃᓕᐅᖃᑦᑕᕐᒪᖔ 
ᓇᓗᓪᓗᖓ. ᐸᐃᑉᐹᑦ ᑕᐃᒃᑯᐊ ᒥᓂᔅᑕᓄᑦ 
ᐊᖏᖅᑕᐅᓚᐅᖅᑳᕐᓗᑎᑦ ᑭᓯᐊᓂ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᔪᓐᓇᕐᒪᑖ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᖑᓪᓕᖅᐹᖅ ᐅᖃᐅᓯᕆᔪᒪᓕᕐᒥᔭᕋ. 
ᖃᐅᔨᓴᐃᓂᐊᕐᓗᓂ ᓄᓇᓖᑦ ᐃᒡᓗᖁᑎᖏᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ ᑖᓐᓇ ᒥᓂᔅᑕ 
ᓄᓇᓖᑦ ᓄᓇᓕᓐᓂ ᖃᐅᔨᓴᐃᓚᐅᖅᐹᑦ ᖃᔅᓯᓂᒃ  
ᐃᒡᓗᖁᑎᖃᕐᒪᖔᖏᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᔪᑐᐊᖑᙱᑦᑐᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑐᐊᒐᑦ ᓇᖕᒥᓂᕆᔭᐅᔪᑦ ᐊᑐᖅᑐᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᐅᖅᓯᒪᙱᑦᑐᒍᑦ 
ᑭᓯᐊᓂ ᐃᒡᓗᑭᒃᓴᖅᑐᕐᔪᐊᒻᒪᕆᐊᓘᓂᖅᐳᑦ ᑕᒪᓐᓇ 
ᖃᐅᔨᒪᔭᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᓕᖁᔭᓕᐅᕈᒪᓪᓗᖓ ᒥᓂᔅᑕᒧᑦ ᐄ’ 
ᐃᒡᓗᑭᔅᓴᕐᓂᕗᑦ ᑕᒪᓐᓇ ᖃᐅᔨᒪᔭᕗᑦ ᑭᓯᐊᓂᑦᑕᐅᖅ 
ᑐᑭᓯᑦᑎᐊᕐᓂᐊᕈᑦᑕ ᖃᓄᐃᓕᖓᓪᓚᕆᒻᒪᖔᖓᑦ  

ᒥᓂᔅᑕ ᓈᓴᐃᒋᐊᖃᖅᑐᖅ ᖃᔅᓯᓂᒃ ᐃᒡᓗᖃᕐᒪᖔᑦᑕ 
ᐃᓛᒃ ᓄᓇᓖᑦ ᐊᑐᓂ. ᑐᑭᓯᓂᐊᕋᑦᑕ ᖃᔅᓯᓂᑦ 
ᐃᒡᓗᖁᑎᖃᕋᓗᐊᕐᒪᖔᑦᑕ ᓇᒻᒥᓂᕆᔭᐅᔪᓂᒃ 
ᐊᑐᖅᑐᐊᒐᕐᓂᓪᓗ. ᑖᓐᓇ ᒥᓂᔅᑕᕆᔭᐅᔪᖅ ᑖᒃᑯᓂᖓ 
ᐱᔭᕇᖁᔭᕋ ᑭᖑᓪᓕᕐᒥ 
ᐊᑭᑐᔪᖅᑐᕈᑎᔅᓴᓕᕆᓚᐅᙱᓂᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᖅᖢᒍ ᑕᒪᓐᓇ 
ᑲᑎᒪᕐᔪᐊᓇᕐᒥᖃᐃᓂᐅᓛᖅᑐᒥᒃ ᑕᒪᒃᑯᐊ 
ᐅᖃᐅᓯᕆᓂᐊᖅᑕᕗᑦ ᐃᒡᓗᑭᒃᓴᕐᓂᖅ ᑕᒪᓐᓇ 
ᖃᐅᔨᒪᑦᑎᐊᕋᑦᑎᒃᑯᑦ ᖃᓄᖅᑑᕈᑎᒋᓂᐊᖅᐸᕗᑦ  
ᓄᓇᓕᓐᓂ ᖃᔅᓯᓂᒃ ᐃᒡᓗᑖᕆᐊᖃᕐᒪᖔᖅ 
ᑕᒪᒃᑯᓂᖓᕈᔪᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᒥᓗ ᖁᔭᓐᓇᒦᕈᒪᓪᓗᒋᑦ 
ᐊᐱᖅᑯᑎᒋᔭᕐᓄᑦ ᐅᑎᓚᐅᖅᓯᒪᒐᕕᑦ 
ᐅᖁᓕᕆᑎᓪᓗᖓ ᖃᓄᑎᒋ ᐱᓕᕆᓯᒪᓕᕐᒪᖔᔅᓯ. 
ᑖᔅᓱᒥᖓ ᖁᔭᓐᓇᒦᑦᑎᐊᖅᐸᒋᑦ. 
 
ᐆᒥᖓᓕ ᓯᕗᓪᓕᖅᐹᒥᒃ ᐊᐱᕆᔪᒪᔪᖓ, 
ᐃᒃᓯᕙᐅᑖᖅ. ᑖᒃᑯᐊ ᑭᒡᒐᖅᑐᖅᑕᓐᓂ ᓄᓇᓖᑦ 
ᐱᖃᑖᓂ ᓴᓂᕋᔭᖕᒥ ᓇᓗᓇᐃᔭᐅᑎᑐᐃᓐᓇᕐᓂ 
ᑭᐅᔪᓐᓇᕐᓂᐊᖅᐸᕐᒪ, ᑕᕝᕗᖓ 
ᐋᖅᑭᒃᓯᓚᐅᖅᓯᒪᓐᓂᖅᖢᓯ ᐊᑐᕈᒪᔭᔅᓯᓐᓂ 
$570,000 ᑕᕝᕙᓂ ᑭᐅᔾᔪᑎᒋᔭᕐᓂ. ᑖᓐᓇ ᐊᒃᑑᕝᕙ 
31−ᖑᑎᓪᓗᒍ ᐊᐱᖅᑯᑎᒋᓚᐅᖅᓯᒪᔭᕋ. ᑖᓐᓇ 
ᑮᓇᐅᔭᖅ ᐊᑐᑦᑎᐊᖅᓯᒪᕚ ᖄᖏᐅᑎᓯᒪᕕᓯ 
ᑐᖓᐅᑎᓯᒪᕕᓯ ᖃᓄᑎᒋ ᒫᓐᓇ ᑎᑭᖦᖢᒍ 
ᐊᑐᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᖕᒪᑦ. ᑕᐃᒪ 
ᑐᒃᓯᕋᖔᕋᑦᑕ ᑮᓇᐅᔭᕐᒥᒃ ᐆᒧᖓ ᐊᑐᕈᒫᕐᓂᐊᖅᑐᒥᒃ 
ᑖᓐᓇ ᐊᖏᖅᑕᐅᒑᖓᑦᑕ ᐊᑐᑦᑎᐊᕋᓱᐊᖅᐸᒃᐸᕗᑦ. 
ᑐᑭᓯᑦᑎᐊᓂᕐᒧᑦ ᐃᓕᔅᓯᓐᓄᑦ ᑭᐅᔭᕆᐊᖃᓲᖑᒐᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᑭᐅᒋᐊᓵᕋᓗᐊᖅᐸᒪᓪᓗᑭᐊᖅ ᐃᓚᖓᓂᒃ 
ᑐᓴᑦᑎᐊᓵᙱᓐᓇᒪ. ᑭᐅᑦᑎᐊᒃᑲᓐᓂᕈᒪᕕᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ. ᑕᐃᒪᐃᓛᒃ ᑐᒃᓯᕋᖔᑦᑕ 
ᑮᓇᐅᔭᕐᒥᒃ ᐅᕗᖓ ᐊᑐᓛᕐᓂᐊᓂᕐᒧᑦ 
ᖁᓕᕆᓂᕐᒧᓪᓘᓐᓃᑦ ᐃᒡᓗᕐᔪᐊᓘᓐᓃᑦ 
ᐋᖅᑭᒍᑎᒃᓴᖏᓐᓂ ᑐᒃᓯᕋᓲᖑᒐᑦᑕ. ᑕᐃᓐᓇ 
ᖃᐃᑕᐅᒑᖓᑦ ᐃᓕᔅᓯᓐᓄᑦ ᐊᖏᖅᑕᐅᒑᖓᑦᑕ 
ᑕᐃᓐᓇ ᐊᑐᑦᑎᐊᕋᓱᑉᐸᑉᐸᕗᑦ ᐊᒻᒪ ᐅᓂᒃᑳᓲᖑᕗᒍᑦ 
ᓱᓇᒧᑦ ᑖᓐᓇ ᐊᑐᓚᐅᕐᒪᖔᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ’, 
ᐃᒪᓐᓇᖔᖃᐃ ᐊᐱᕆᒋᐊᕈᒪ. ᑕᕝᕙᓂᒎᖅ 
ᐱᓕᕆᓚᐅᖅᐳᓯ ᑎᓴᒪᓂᒃ ᐊᒻᒪᓗ ᒪᕐᕉᑲᓐᓂᕐᓂᒃ 
ᐊᕐᕌᒍᒋᓂᐊᖅᑕᑎᓐᓂᒃ 2020-ᒥ. ᑖᓐᓇ ᑮᓇᐅᔭᖅ 
ᐃᓯᕌᖓᑦ (ᑐᓵᔨᑎᒎᓕᖅᑐᖅ) ᑮᓇᐅᔭᖅ 
ᐊᑐᕈᒫᖅᑐᓂᒃ ᓇᓕᖅᑯᓯᓯᒪᕙᑦ ᑐᙵᐅᑦᑎᓯᒪᕙᑦ 
ᐅᕝᕙᓘᓐᓃᑦ ᐅᖓᑕᐅᔾᔨᓯᒪᕙᑦ? 
(ᑐᓵᔨᑎᒎᕈᓐᓃᖅᑐᖅ) ᑖᔅᓱᒥᖓ ᐊᐱᖅᑯᑎᕋᒪᔪᖓ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᒃᑯᑦ 
ᐊᑐᕈᒫᓂᐊᖅᑐᓂᒃ ᓈᒻᒪᖁᑦᑎᓯᒪᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, 
ᐅᕙᓂᑦᑕᐅᖅ ᑎᑎᖅᑲᓂᒃ ᓴᖅᑭᓚᐅᖅᓯᒪᔭᕐᓂᒃ 
ᓯᑏᕝᕙ 12, 2019, ᐅᑯᐊ ᐃᒡᓗᐃᑦ 
ᐅᓂᒃᑳᓕᐊᕆᔭᐅᓯᒪᔪᐃᑦ ᓴᓇᔭᐅᓚᐅᖅᑐᐃᑦ. ᐅᕙᓂ 
ᑭᒡᒐᖅᑐᖅᑕᒪ ᐃᓚᖓᓂᒃ ᐃᒡᓗᓕᐅᑉ ᐃᓚᖓᑦ, 
ᑭᒡᒐᖅᑐᕐᒥᒐᒃᑯ. ᐅᕙᓂ ᐊᑖᓂ ᐅᖃᖅᓯᒪᖕᒪᑦ 
(ᑐᓵᔨᑎᒎᓕᖅᑐᖅ) ᐅᑕᖅᑭᔪᑦ ᓇᓗᓇᐃᖅᑕᐅᓂᖏᑦ 
ᓄᓇᐃᑦ ᐊᑐᐃᓐᓇᐅᒪᓂᖏᑦ 
ᐋᖅᑭᒋᐊᖅᑕᐅᒍᑎᓪᓘᓐᓃᑦ ᑮᓇᐅᔭᑦ 
ᐃᑲᔫᓯᐊᒃᓴᐅᒐᔭᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) 
ᐆᒥᖓ ᑐᑭᓯᔪᒪᑐᐃᓐᓇᓕᖅᐳᖓ, ᐊᒥᑦᑐᕐᒥᐅᑦ 
ᑖᒃᑯᐊ ᑭᒡᒐᖅᑐᖅᑕᒃᑲ ᐃᒡᓗᓕᖕᒥᐅᑦ ᓄᓇᑭᕈᔪᖕᒪᑖ 
ᑕᐃᒪᓐᓇ ᐅᕙᓂ 2020-2021 ᐃᒡᓗᓕᐅᑉ ᓄᓇᖃᐃ 
ᐊᑐᐃᓐᓇᐅᙱᒻᒪᑦ? ᑖᔅᓱᒥᖓ ᑕᕝᕙ 
ᑐᑭᓯᔪᒪᖦᖤᓕᕆᕗᖓ. ᑖᓐᓇᓗ ᑭᖑᓪᓕᖅᐹᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᒪᒥᐊᓇᖅ, 
ᑭᐅᔪᓐᓇᙱᓐᓇᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ 20 ᐃᒡᓗᑦ ᐃᒡᓗᓕᖕᒥ ᓴᓇᔭᐅᓂᐊᖅᑐᑦ, 
ᓴᓇᔭᐅᓂᐊᖅᑐᑦ. ᐊᒻᒪᓗ ᓂᕆᐅᒃᐳᖓ ᐃᓛᒃ 
ᓄᓇᓂᒃ ᑕᑯᔪᒪᓐᓇᐅᒐᓗᐊᖅ 
ᐅᐸᓗᖓᐃᔭᖅᑕᐅᓗᑎᒃ. ᓴᓇᔭᐅᕌᓂᒃᓯᒪᙱᑉᐹᑦ, 
ᑕᒪᓐᓇ ᐊᑲᐅᙱᓕᐅᕈᑎᒋᒐᓛᓚᐅᖅᓯᒪᒐᑦᑎᒃᑯᑦ  

ᓄᑖᓂᒃ ᐃᒡᓗᓕᐅᕈᒪᑎᓪᓗᑕ . ᑭᒻᒥᕈᕐᒥᑦᑕᐅᖅ 
ᓄᓇᑖᕈᓐᓇᐃᓪᓕᐅᖅᑲᓯᒪᔪᑦ. ᐊᒻᒪ ᑕᐃᒪᐃᒃᑭᓪᓗᓂ 
ᒫᓂ ᐃᖃᓗᖕᓂ, ᓄᓇᑭᒃᓴᖅᑐᑦ.  
8−ᖑᓕᖅᑐᖅᑲᐃ ᐊᕐᕌᒍᑦ ᑕᐃᒪᐃᓯᒪᔪᒍᑦ. ᐄ’, 
ᑕᒪᓐᓇ ᐊᑲᐅᙱᓕᐅᕈᑎᒋᖃᑦᑕᖅᑕᕗᑦ 
ᐸᕐᓇᐃᓇᓱᒃᑎᓪᓗᑕ ᐃᒡᓗᓕᐅᕐᕕᒋᓂᐊᖅᑕᑦᑎᓐᓂᒃ. 
ᑕᐃᒪ ᐊᕐᕌᒎᓐᓄᒃ ᒪᕐᕉᓐᓄᒃ ᐋᖅᑭᒃᓯᒪᔪᓂᒃ 
ᐃᒪᐃᓕᖓᓂᐊᖅᑑᓚᓯᒪᖃᑦᑕᖅᑐᒍᑦ ᐊᒻᒪᓗ ᓄᓇᐃᑦ 
ᒥᒃᓵᓅᖓᔪᓂᒃ ᑲᑎᒪᔾᔪᑎᖃᖃᑦᑕᕐᒥᔪᒍᑦ 
ᓄᓇᓕᖕᒥᐅᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᒥᔅ ᖃᒥᙳᐊᖅ ᐃᕝᕕᐅᓕᕐᒥᔪᖅ. 
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦ ᒥᓂᔅᑕᓗ ᐃᖅᑲᓇᐃᔭᖅᑎᑎᓪᓗ. 
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2020-2021 
ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $1 ᒥᓕᐊᓐᓂᒃ. 
ᑕᐃᒃᑯᐊ ᐱᓕᕆᐊᕆᔭᐅᔪᑦ ᐃᓗᓕᖏᑦ ᐅᖃᖅᓯᒪᔪᑦ  
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕌᓖᒃ ᑮᓇᐅᔭᓂᒃ 
ᓴᓂᕐᕙᐃᓯᒪᔪᓂᒃ $2.05 ᒥᓕᐊᓐᓂᒃ ᒪᑯᓄᖓ 
ᐃᑭᒃᑐᕕᓂᕐᓄᑦ ᐃᑭᑲᓴᖅᑐᕕᓂᕐᓄᓪᓗ, ᓴᓪᓕᖅ, 
ᖁᕐᓗᖅᑑᖅ, ᐊᒻᒪᓗ ᑲᖏᖅᑐᒑᐱᒃ. ᓄᓇᕗᒻᒥᓗ 
ᐃᒡᓗᓕᕆᔨᕐᔪᐊᒃᑯᑦ 2020-2021 ᐊᕐᕌᒍᐊᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᙳᐊᖅ. ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ  

ᐊᐱᕆᔪᖅ. ᑖᒃᑯᐊ ᑐᒃᓯᕋᐅᑏᑦ ᐊᔾᔨᑦᑎᐊᖏᓐᓂᒃ 
ᑕᐃᒪᐃᑎᑦᑎᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅ ᖃᒥᙳᐊᖅ. 
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 
ᑭᐅᖕᒪᑦ. ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᖏᑦ 
ᐅᖃᖅᓯᒪᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᓄᑖᓂᕐᒃ ᐊᑐᐊᒐᓂᒃ ᐋᖅᑭᒃᓱᐃᔪᒪᔪᑦ 
ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᑕ ᐃᑭᓐᓂᑯᐃᑦ 
ᐃᑭᑲᓴᒃᑐᕕᓃᓪᓗ ᐊᒻᒪᓗ ᓄᓇᓖᑦ ᑭᙴᒪᔭᖏᑦ 
ᑕᒪᒃᑯᐊ ᐊᙳᑎᒋᐊᕐᓗᒋᑦ. ᖃᓄᐃᑦᑐᓂᒃ ᒫᓐᓇ 
ᐊᑐᐊᒐᑦ ᐊᓯᔾᔨᖅᑕᐅᓂᐊᕐᒪᑕ ᐊᒻᒪᓗ ᖃᖓ 
ᐱᔭᕇᖅᑕᐅᓂᐊᖅᐸᑦ ᒪᓕᒐᓕᐅᕐᕕᖕᒧᓪᓗ 
ᓴᖅᑭᑕᐅᓂᐊᖅᐸᑦ ᑖᒃᑯᐊ ᓄᑖᑦ ᐊᑐᐊᒐᐃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᑭᑦᑐᓕᕆᔨᕗᑦ ᓘᑉ 
ᑭᐅᑦᓯᐊᕐᓂᐊᕐᒪᒍ ᑖᓐᓇ ᑭᐅᑎᒍᓐᓇᕈᖕᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᐃᓚᖓᓂᒃ 
ᑐᓴᖅᑰᖅᑲᐅᙱᓐᓇᒪ ᑕᐃᒃᑯᐊ ᑮᓇᐅᔭᑦ 
ᐊᕐᕌᓂᓂᓴᐃᑦ ᑕᑯᒍᑦᑎᒃᑯᑦ ᐊᑦᑎᒃᓯᒋᐊᓚᐅᕐᒪᑦ 
ᐊᑐᐊᒐᖅ ᐊᓯᔾᔨᓚᐅᕐᓂᖓ ᐱᔾᔪᑎᒋᓪᓗᒍ. ᐊᑐᐊᒐᖅ 
ᑖᓐᓇ ᐊᓯᔾᔨᓚᐅᕐᒪᑦ, 
ᐃᒪᐃᓕᖓᕙᓚᐅᖅᓯᒪᒐᓗᐊᕋᑦᑕ ᐃᑭᑦᑐᖃᖅᐸᑦ 
ᐃᑭᑲᓴᒃᑐᖃᖅᐸᒡᓗ ᐃᒡᓗᒥᒃ ᑮᓇᐅᔭᓕᕆᔨᒃᑯᓐᓂᑦ  

ᐊᓯᔾᔨᖅᑕᐅᔾᔪᑎᒃᓴᖏᓐᓂᒃ ᑮᓇᐅᔭᓂᒃ 
ᑐᒃᓯᕋᖃᑦᑕᖅᑐᒍᑦ ᐊᒻᒪᓗ ᑕᒪᓐᓇ ᐊᓯᔾᔨᖅᑕᐅᖕᒪᑦ. 
ᐊᒻᒪᓗ ᑮᓇᐅᔭᓕᕆᔾᔪᓯᕗᑦ ᐊᑐᕐᓗᒋᑦ ᑮᓇᐅᔭᖅ 
ᑖᔅᓱᒧᖓ ᐊᑐᕐᓂᐊᖅᑐᖅ ᓲᕐᓗ ᑮᒃᑕᐅᕗᖅ 
ᑕᐃᔅᓱᒧᖓ ᐊᑐᕐᓂᐊᕐᒪᑦ ᐊᓯᖏᖕᓅᙱᑦᑐᖅ. 
ᑕᒪᓐᓇ ᐊᓯᔾᔨᖅᑕᐅᓚᐅᖅᑎᓪᓗᒍ, ᐊᒻᒪ ᓄᓇᐃᑦ 
ᐊᑐᐃᓐᓇᐅᓂᖏᓐᓂᒃ ᐊᑐᐃᓐᓇᐅᓂᖏᑦ 
ᐊᑐᐃᓐᓇᐅᙱᓐᓂᖏᓐᓄᓪᓘᓐᓃᑦ ᑕᐃᒃᑯᐊ ᑮᓇᐅᔭᑦ 
ᐊᑐᖅᑕᐅᑲᐅᑎᒋᔪᓐᓇᙱᑦᑐᑦ. 
 
ᑕᐃᒪᐃᑦᑐᒦᖕᒪᑦ ᑕᒪᑐᒪᓂ ᐊᕐᕌᒍᒥ 
ᐋᖅᑭᒋᐊᖅᓯᓚᐅᖅᑐᒍᑦ ᑖᓐᓇ ᐊᒥᐊᒃᑰᑎᑕᐅᓪᓗᓂ. 
ᐊᒥᐊᒃᑯᓕᐊᓘᓕᖅᐳᒍᓪᓕ ᑕᒡᕙ ᐃᑭᑦᑐᓄᑦ 
ᐊᑐᖅᑐᒃᓴᐃᑦ ᑎᑎᖅᑲᖁᑎᑦᑎᓐᓂᒃ. ᓄᑖᖅ ᐊᑐᐊᒐᖅ 
ᐊᑐᕐᓗᒍ ᑕᐃᒃᑯᐊ ᐊᒥᐊᒃᑯᑦ ᑭᓱᒧᑦ ᓇᓕᐊᖕᓄᑦ 
ᐃᒡᓗᒧᑦ ᑐᕌᖓᑎᑕᐅᔪᓐᓃᖅᑐᑦ. 
ᐃᒡᓗᓕᐅᕐᓂᐊᕐᓂᕐᒧᑦ ᐸᕐᓇᐅᑎᕗᑦ ᐃᖃᓗᖕᓂ ᐅᓇ 
ᐃᖃᓗᖕᓄᑦ ᐊᑐᕐᓂᐊᖅᑑᓚᓯᒪᒍᓐᓂᖅᑐᒍᑦ ᐊᒻᒪᓗ 
ᐊᑐᖅᑕᐅᖔᕐᓂᐊᓕᖅᖢᑎᒃ ᐃᑭᑲᓴᒃᑐᕕᓂᕐᓄᑦ.  
ᑕᐃᒪᓐᓇ ᑮᓇᐅᔭᓂᒃ 
ᐊᑐᑦᑎᐊᕐᓂᖅᓴᐅᓕᕈᓐᓇᕐᓂᐊᖅᑐᒍᑦ. 
 
ᐊᐱᖅᑯᑎᖕᓄᑦ $1 ᒥᓕᐊᓐ ᐅᓄᙱᓗᐊᕐᒪᑕ, 
ᐸᕐᓇᐅᓯᐅᖅᓯᒪᔪᒍᑦ ᑕᐃᒃᑯᐊ ᐊᒥᐊᒃᑯᖏᑦ 
ᓄᖑᑉᐸᑕ $5 ᒥᓕᐊᓐ ᓲᕐᓗ ᓇᓪᓕᐅᒃᑯᒫᖅ ᑕᐃᒪ 
ᑮᓇᐅᔭᓕᕆᔨᒃᑯᓐᓄᑦ ᐅᑎᒃᑲᓐᓂᓕᕋᔭᖅᐳᒍᑦ 
ᑕᐃᒃᑯᐊ ᐃᑭᑲᓴᒃᑐᕕᓃᑦ ᐃᑭᒃᑐᕕᓃᓪᓘᓐᓃᑦ 
ᐱᓕᕆᐊᕆᓕᕐᓗᑎᒃᑯᑦ. ᐅᑯᐊ 
ᐊᓯᔾᔨᕈᓐᓇᖅᓯᓚᐅᕋᑦᑎᒃᑯᑦ ᐅᑯᐊ ᑕᕝᕙ ᐊᒥᐊᒃᑯᑦ 
ᓱᓕ ᓴᓇᔭᐅᔭᕆᐊᓖᑦ ᓯᕗᓂᒃᓴᒥ 
ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ. ᑕᐃᒪᓐᓇ 
ᑮᓇᐅᔭᓕᕆᔨᒃᑯᓐᓂᒃ ᖄᒃᑲᓐᓂᐊᒍᑦ ᑮᓇᐅᔭᓂᒃ 
ᑐᒃᓯᕋᓕᓲᖑᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 
(ᑐᓵᔨᑎᒎᓕᖅᑐᖅ) ᐊᑎᖃᕈᓐᓃᕋᒪ. 
(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᑭᑐᔪᖅᑐᕈᑎᔅᓴᖏᑦ ᑲᑎᑦᑐᖏᑦ 
ᐊᑭᑐᔪᖅᑐᕈᑎᔅᓴᖏᑦ $43,443,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): L-3, (ᑐᓵᔨᑎᒎᓕᖅᑐᖅ) 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᑦᑐᒋᑦ 
ᐊᑭᑐᔪᖅᑐᕈᑎᔅᓴᖏᑦ $43,443,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᕋᑦᑎᒍᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᔅᓴᖏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ ᐅᖃᐅᓰᑦ, 
ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲᓗ ᑖᒃᑯᐊ 
ᒪᓕᒐᓕᐅᖅᑏᑦ ᐊᖏᖅᑲᐅᒻᒪᑕ ᑕᔅᓱᒥᖓ. ᑕᐃᒪ 
ᐃᖢᐊᙱᑦᑐᒃᑰᓚᐅᕋᓗᐊᖅᖢᑕ ᑭᓯᐊᓂ ᐱᓕᕆᒐᑦᑕ 
ᓴᐃᒪᔾᔪᑎᙱᓚᐅᕈᓗᐊᖅᖢᑕ ᑭᓯᐊᓂ 
ᓄᓇᕗᒻᒥᐅᑕᓂᒃ ᑭᒡᒐᖅᑐᖅᖢᑕ ᐱᒐᑦᑕ. 
ᑲᔪᓯᕙᒃᐳᒍᑦ ᓄᖅᑲᔾᔮᓇᑕᓗ ᐊᒻᒪ 
ᖁᔭᓐᓇᒦᓪᓚᕆᑉᐸᔅᓯ.  
 
ᑕᐃᒪ ᓂᕆᐅᒍᒫᖅᐳᓯ ᑕᐃᓐᓇ ᐃᓛᒃ 
ᐱᓕᕆᐊᕆᔪᒫᕐᓂᐊᖅᑕᕗᑦ. ᕿᒥᕐᕈᔭᐅᓂᕐᒨᓚᖓᔪᖅ 
ᐅᓂᒃᑳᑦᑎᐊᓛᖅᐳᒍᑦ ᑕᐃᓐᓇ ᐱᐊᓂᕋᑖᕐᓂᖅᐸᑦ 
ᐱᔭᕆᑐᔫᓚᖓᒻᒥᖕᒪᑦ ᓇᓗᓇᙱᑦᑐᖅ. 
ᖁᔭᓐᓇᒦᕌᓗᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ, ᐃᖅᑲᓇᐃᔭᖅᑎᑎᓪᓗ. ᐃᖅᓱᖅᑏ, ᑖᒃᑯᐊ 
ᐅᖃᕆᐊᖅᑐᕕᒻᒥ ᐊᓂᑎᓚᐅᕐᒥᒃᑭᑦ. ᑲᑎᒪᔩᑦ 
ᖃᓄᐃᖁᔨᕙᑦ? ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᖁᓕᖅᑲᒋᑦ 
ᐅᖃᖅᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐱᖁᔨᕗᖔᕈᑎᑕᖃᕐᖓᑦ ᐱᕙᓪᓕᐊᓂᕆᔭᑦᑎᓐᓂᒃ 
ᐅᓂᒃᑳᖁᔨᓕᖅᑐᒥᒃ ᐊᐃᕚᑎᔅᓴᐅᒐᓂᓗ. 
ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 
ᑲᔪᓯᔪᖅ. ᓂᑯᕕᙳᓱᓕᖅᑯᖓ 
ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᖃᕐᓗᖓ. 
ᖁᔭᓐᓇᒦᒃ.   
 
ᐅᖃᖅᑎ: ᑲᑎᒪᔾᔪᑎᒃᓴᑉᑎᒻᓄ ᐅᑎᕐᓗᑕ. 
(ᑐᓵᔨᑎᒎᓕᖅᑐᖅ) 20-ᖓ ᐅᓂᒃᑳᖏᑦ 
ᑲᑎᒪᑐᐃᓐᓇᕐᓂᐅᑉ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑲᑎᒪᔨᖁᑎᑎᑦ 
ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 30 ᐊᒻᒪ  
ᐱᕙᓪᓕᐊᓂᕆᓯᒪᔭᒥᓂᒃ ᐅᓂᒃᑳᕈᒪᓕᖅᑐᐃᑦ ᐊᒻᒪᓗ 
ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᐊᖏᖅᑕᐅᖁᕙᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᐱᖁᔨᕗᖔᕈᖕᒥᑦ 
ᕼᐊᖅᑭᑦᓯᒪᔪᖃᕐᒪᑦ. ᑐᒡᓕᖅᓯᔪᖃᖅᐹ? 
ᒪᓕᒐᓕᐅᖅᑎ ᖃᒥᙳᐊᖅ. ᐱᖁᔨᕗᖔᖅ ᓈᒻᒪᖕᒪᑦ. 
ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ 
ᑲᔪᕼᐃᕗᖅ.  
 
ᑲᔪᕼᐃᓗᑕ. ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᔪᕼᐃᓗᑕ. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᑉᐸᒧᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᖅᑐᐃᑦ 
9−ᒨᖅᑲᑦ ᓇᓄᖅ ᑲᑎᒪᕕᖓᓂᒃ. ᐊᒻᒪᑦᑕᐅᖅ 
ᑲᑎᒪᔨᓕᕆᔩᑦ 10−ᒨᖅᑲᑦ ᑲᑎᒪᓛᕐᒥᔪᑦ ᑐᒃᑐ 
ᑲᑎᒪᕕᖓᓂᒃ.  
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 5−ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  



ᓇᒡᒐᔾᔭᐅ, ᓄᕕᐱᕆ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

20. ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 26 

• ᒪᓕᒐᒃᓴᖅ 29 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎᐅᑉ ᐅᖃᐅᓯᒃᓴᖓ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᒫᓐᓇ 
ᓇᓗᓇᐃᖅᑐᐃᑲᓐᓇᕈᒪᒐᒪ ᓄᓇᕗᒻᒥᐅᑕᕐᓄᑦ 
ᐅᓪᓗᒥᐅᓕᖅᑐᖅ ᒐᕙᒪᓕᒫᒥ ᖃᕋᓴᐅᔭᖏᑦ  
ᖃᒥᙵᑎᑕᐅᓂᖏᓐᓂᒃ ᓇᓗᓇᐃᑦᑎᐊᕐᓗᑕ. ᑖᓐᓇ 
ᐃᓵᖅᑕᐅᓚᐅᙱᑦᑐᖅ ᒐᕙᒪᒃᑯᑦ 
ᐃᓵᖅᑕᐅᒐᓱᓚᐅᙱᑦᑐᑦ. ᖃᐅᔨᒪᔪᖓ 
ᓇᓗᖅᑯᑎᔪᕕᔾᔪᐊᕌᓘᒻᒪᑕ ᒫᓐᓇ ᓄᓇᕘᒥ ᑖᓐᓇ 
ᖃᒥᓐᓂᖅ ᑐᑭᖃᕐᒪᖔᖅ.  
 
ᐅᖃᖃᑎᒋᓯᒪᕋᔭ ᓯᕗᓕᖅᑎ ᐊᒻᒪᓗᑦᑕᐅᖅ 
ᒥᓂᔅᑕᐅᖃᑎᖏᑦ ᑕᒪᓐᓇ ᐱᓪᓗᒍ. ᐊᒻᒪ 
ᐅᖃᕈᓐᓇᖅᑐᖓ ᐃᖅᑲᓇᐃᔭᖅᑏᑦ ᓄᖅᑲᓚᐅᕋᑎᒃ 
ᐋᖅᑮᒐᓱᒃᓯᒪᔪᑦ ᑖᑦᓱᒥᖓ ᐊᒻᒪᓗ ᒥᑭᓪᓕᑎᒋᒐᓱᑦᑐᑎᒃ 
ᐊᑦᑐᐃᓂᕆᔭᖏᓐᓂᒃ ᐱᓕᕆᐊᖏᓐᓄᑦ ᐊᒻᒪ 
ᐱᔨᑦᑎᕋᐅᑎᖏᓐᓄᑦ.  
 
ᓇᐃᓈᕆᐊᕐᓗᒍ ᑐᓴᖅᓯᒪᔭᒃᑲ 
ᐃᓱᒫᓗᓇᖅᑐᖅᑕᖃᙱᑦᑐᖅ ᐃᓄᓐᓂᒃ ᐅᖃᐅᓯᖏᓐᓂᒃ 
ᐱᓯᒪᔪᖃᕆᐊᖓ ᐅᕝᕙᓘᓐᓃᑦ ᑲᙳᓇᖅᑐᓂᒃ 
ᐃᓯᖅᓯᒪᔪᖃᕆᐊᖓ. ᓄᖅᑲᖅᑐᖃᙱᑦᑐᖅ 
ᐋᓐᓂᐊᓯᐅᖅᑎᓂᒃ, ᐋᓐᓂᐊᕕᒻᒥ, ᐃᓕᓴᕕᓐᓂ, 
ᐊᓄᓪᓚᑦᓰᕕᓐᓂ ᐊᒻᒪᓗᑦᑕᐅᖅ ᓂᖃᐃᑑᑎᒃᓴᓄᑦ 
ᐊᑭᓕᐅᑎᓂᒃ. ᑖᒃᑯᐊ ᐱᔨᑦᑎᕋᐅᑏᑦ  

ᐊᓯᐊᒎᕐᕕᖃᙱᑦᑐᖅ ᑲᔪᓰᓐᓇᓂᐊᖅᑐᐃᑦ 
ᓯᕗᓪᓕᐅᑎᑕᒻᒪᕆᐅᓪᓗᑎᓪᓗ.  
 
ᑕᐃᒪ ᐋᓐᓂᐊᕕᓕᐊᕐᓂᐊᕈᑦᓯ ᓄᓇᑦᓯᓐᓂ, 
ᓇᔅᓴᕆᐊᓕᓯ ᐋᓐᓂᐊᕐᕕᓕᐊᖅᑐᖅᓯᐅᑎᓯ ᐊᒻᒪᓗ 
ᐄᔭᒐᖅᓯ ᓇᔅᓴᕐᓗᒋᑦ. ᑖᒃᑯᐊ ᖃᕋᓴᐅᔭᐃᑦ ᐊᔪᕐᖓᑕ 
ᒫᓐᓇ, ᑕᒪᓐᓇ ᐃᓕᓐᓂᒃ ᐃᑲᔪᕋᔭᖅᑐᖅ 
ᐳᓛᕆᐊᖅᑎᓪᓗᑎᑦ ᐋᓐᓂᐊᕕᒻᒧᑦ.  
 
ᐃᓕᓴᕖᑦ, ᖃᕋᓴᐅᔭᒃᑯᑦ ᐃᑭᐊᖅᓯᕕᖃᙱᑦᑐᑦ ᑭᓯᐊᓂ 
ᐃᓕᓐᓂᐊᖏᓐᓇᓂᐊᕐᒥᔪᐃᑦ.  
 
ᓂᖃᐃᓲᑎᒃᓴᑖᖃᑦᑕᖅᑐᑦ ᐃᑲᔫᓯᐊᖃᑦᑕᖅᑐᐃᑦ 
ᓂᕿᑖᕈᑎᒃᓴᓂ ᐱᑎᑕᐅᖃᑦᑕᓂᐊᖅᑐᑦ, 
ᓯᒃᑭᑖᖃᑦᑕᙱᑲᐃᓐᓇᕐᓗᑎᒃ. ᐃᑲᔪᖅᑕᐅᖃᑦᑕᖅᑐᐃᑦ 
ᐅᖄᓚᖁᔭᐅᔪᐃᑦ ᓂᖃᐃᓲᑎᒃᓴᓕᕆᔨᖏᓐᓄᑦ 
ᐃᑲᔫᓯᐊᓕᕆᔨᖏᓐᓄᑦ ᑐᑭᓯᒃᑲᓐᓂᕈᑎᒃᓴᓂᒃ 
ᐱᓂᐊᕋᑦᓯ.  
 
ᐃᑲᔫᑏᑦ ᓄᓇᕘᒥ ᐃᓕᓐᓂᐊᖅᑎᓄᑦ ᓅᕖᕝᕙᒥ 
ᐊᑭᓕᐅᑎᖏᑦ ᓴᓇᔭᐅᓯᒪᓕᖅᑐᑦ ᐊᒻᒪᓗ ᑖᒃᑯᐊ 
ᑎᓰᕝᕙᒥ ᑮᓇᐅᔭᖅᑖᑲᓐᓂᕆᐊᖃᓚᐅᙱᓐᓂᖏᓐᓂᒃ 
ᐋᖅᑭᑦᑕᐅᓯᒪᓛᖅᑐᒃᓴᐅᔪᑦ.  
 
ᐊᒻᒪ ᑭᖑᕙᕐᓂᐊᑐᒃᓴᐅᔫᒐᓗᐊᑦ ᐃᓚᖏᑦ 
ᐱᔨᑦᑎᕋᐅᑏᑦ ᑖᓐᓇ ᓄᑖᒥᒃ ᓴᓇᔭᐅᓕᖅᑭᒐᓱᒻᒪᑦ 
ᖃᕋᓴᐅᔭᒃᑯᓪᓗ 
ᐃᑭᐊᖅᓯᕕᒻᒨᕈᓐᓇᖅᑎᑕᐅᓕᕋᓱᐊᕐᖓᑕ 
ᐃᖅᑲᓇᐃᔭᖅᑏᑦ.  
 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ 
ᐊᓪᓚᕕᒻᒦᑦᑐᐃᑦ ᐊᑦᓱᑦ ᐃᖅᑲᓇᐃᔭᖅᑐᐊᓗᐃᑦ 
ᓇᓗᙱᑦᑎᐊᖅᑐᖓᓗ ᐃᓕᔅᓯ ᕿᓄᐃᓵᕐᓂᖏᓐᓂᒃ, 
ᕿᓄᐃᓵᕈᑦᓯ ᖁᔭᓕᓂᐊᖅᑐᑦ.  
 
ᓄᓇᕗᑦ ᒐᕙᒪᒃᑯᑦ ᕙᐃᔅᐳᒃᒥ, ᐳᓚᐅᑎᕕᖓ 
ᑕᑯᒋᐊᖃᑦᑕᖅᓯᐅᒃ, ᑐᓴᖅᑎᑕᐅᖃᑦᑕᕐᓂᐊᕋᑦᓯ 
ᑐᓴᕋᔅᓴᖅᑕᖃᓕᕋᐃᑉᐸᑦ ᐊᒻᒪᑦᑕᐅᖅ ᓄᓇᓕᓐᓂ 
ᒐᕙᒪᒃᑯᑦ ᑐᑦᑕᕐᕕᖓᓂᒃ ᐃᖅᑲᓇᐃᔭᖅᑎᐅᔪᓂᒃ 
ᐊᒻᒪ ᓄᓇᓕᓐᓂ ᓈᓚᐅᑎᖏᓐᓂᒃ ᓈᓚᖃᑦᑕᕐᓗᓯ.  
 
ᑖᓐᓇ ᒪᓕᒐᓕᐅᕐᕕᒃ ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 
ᐊᐃᑉᐱᕈᕋᓱᐊᕐᓂᖓᓂᒃ ᓄᕕᐱᕆ 5, 
1:30−ᕈᕋᓱᐊᕐᓂᖓᓂᒃ. 
 
ᐃᖅᓱᖅᑎ. 
 
>>ᑲᑎᒪᔭᕇᖅᑐᑦ 16:53ᒥ



 

 

 
 


